2. Крыніцы і гістарыяграфія курса. 

Гістарыяграфія, крыніцы. Перыяд 60-90-х гг. XIX ст. у гісторыі Беларусі аб'ядноўвае шэраг самастойных у гістарыя-графічным плане пытанняў: адмена прыгоннага права і шляхі капіталістычнай эвалюцыі сельскай гаспадаркі; рост гарадоў, развіццё прамысловасці і ганддю; сацыяльны рух; фарміраван-не беларускай нацыі і развіццё культуры; палітыка царызму і г.д. Першыя публікацыі, прысвечаныя аналізу гэтых пытан-няў, з'явіліся яшчэ да 1917 г. Спецыфічнай рысай тагачасных публікацый было тое, што іх аўтары часта з'яўляліся сведкамі гістарычных падзей і працэсаў, якія яны апісвалі. Іх работы вызначаліся эмпірызмам, багаццем цікавых назіранняў, ста-тыстычных звестак. Сярод іх, у залежнасці ад манеры струк-турызацыі і характару змешчаных матэрыялаў, сустракаюц-ца гістарычныя нарысы з элементамі мемуарыстыкі, падра-бязныя статыстыка-эканамічныя даследаванні, падмацаваныя вялізнымі дадаткамі ў выглядзе табліц, этнаграфічныя і фаль-клорныя агляды і г. д. Тагачасная гістарыяграфія развівалася ў трох аспектах: афіцыйна-ахоўніцкім, ліберальна-дэмакра-тычным і народніцкім.
3 пункту гледжання афіцыйных колаў былі адлюстраваны гістарычныя падзеі 1863 г. на Беларусі, а таксама грамадска-палітычнае жыццё пасля разгрому паўстання пад кіраўніцт-вам К. Каліноўскага ў публікацыях П. Бранцава, М. Катко-ва, Г. Карнілава, М. Каяловіча, В. Ратча і інш. Імклівыя з'явы аб'ектыўнай рэальнасці, класавыя супярэчнасці канца XIX -пачатку XX стст. знайшлі свой адбітак з адпаведных пазіцый у публікацыях чарнасоценца Л. Саланевіча, ліберала А. Са-пунова, прадстаўнікоў беларускай нацыянальнай думкі Анто-на і Івана Луцкевічаў, К. Каганца, С. Палуяна і іншых.
Бурны рост прамысловасці, саматужных промыслаў, пашы-рэнне гандлю, становішча рабочых, эвалюцыя аграрнага пы-тання і сельскагаспадарчай вытворчасці ў Беларусі 60-90-х гг. XIX ст. адлюстраваны ў багатых звесткамі выданнях, даследаваннях I. Вульферта, А. Дэмбавецкага, П. Баброўс-кага, В. Сямёнава і іншых.
У 20-я гг. XX ст. з'явіліся грунтоўныя працы М. Доўнар-Запольскага "Народное хозяйство Белоруссии 1861-1914 гг." (1926), А. Цвікевіча "Западно-руссизм": Нарысы з гісторыі грамадзкай мысьлі на Беларусі ў XIX і пачатку XX в." (1929). Грамадска-палітычны рух і яго вынікі не маглі заста-вацца па-за ўвагай даследчыкаў таго часу. Былі надрукава-ныя ў гэты час манаграфіі і артыкулы С. Агурскага, У. Пічэ-ты, А. Смоліча, Ф. Турука і іншых.
Гістарыяграфія 30-50-х гг. XX ст. вызначылася празмер-най ідэалагізацыяй рабочага і сялянскага руху, грамадска-культурнага жыцця. Не без ідэалагічных шаблонаў таго часу, але ўсё ж змястоўны матэрыял аб сацыяльна-эканамічным развіцці Беларусі ўтрымліваюць даследаванні Д. Дудкова, I. Саладкова, М. Фрыдман і іншых.
У 60-80-х гг. з'явіўся шэраг прац па пытаннях сацыяльна-эканамічнага развіцця Беларусі (даследаванні М.В. Біча, М.Ф. Болбаса, К.І. Шабуні, В.П. Панюціча, Л.П. Лі-пінскага, Х.Ю. Бейлькіна і іншых), развіцця грамадска-палітычнай і навуковай думкі (Г.В. Кісялёў, У.А. Васілевіч, У.М. Конан, В.Ф. Шалькевіч, Г.А. Каханоўскі, А.С. Майх-ровіч, С.Х. Александровіч і інш.), эвалюцыі і формаў рабо-чага, сялянскага, рэвалюцыйнага і нацыянальна-вызвален-чага рухаў, палітыкі царызму на Беларусі (С.М. Самбук, М.В. Біч і іншыя), гісторыі культуры Беларусі (Л.М. Дро-баў, А. А. Лойка, А.І. Мальдзіс і іншыя). Каштоўным зда-быткам для вывучэння гісторыі Беларусі стала выданне ка-лектыўных абагульняючых прац: "История рабочего класса Белорусской ССР" (Мн., 1984. Т. 1), Тісторыя Беларускай ССР" ( Мн., 1972. Т. 2), "Псторыя беларускага мастацтва" (Мн., 1989. Т. 3) і г. д.
Па-за ўвагай даследчыкаў у гэты час засталіся пытанні гісторыі дваранства, буржуазіі, інтэлігенцыі, комплекснага асэнсавання развіцця беларускага нацыянальнага руху і яго ідэалогіі, фарміравання беларускай нацыі, палітыка царызму ў Беларусі ў сацыяльна-культурнай і нацыянальнай сферах, грамадска-палітычнага становішча і г. д.
90-я гады вызначаліся цікавасцю даследчыкаў да пытан-няў перш за ўсё палітычнай і этнакультурнай гісторыі Бела-русі. З'явіліся ў друку цікавыя працы М.В. Біча, В.П. Паню-ціча, Г.В. Кісялёва, П.І. Брыгадзіна, З.В. Шыбекі і інш. Вы-дадзены "Нарысы гісторыі Беларусі" (Мн., 1994. Ч. 1; Мн., 1995. Ч. 2).
Крыніцы па гісторыі Беларусі 60-х гг. XIX - пачатау XX стст. шматлікія. У значнай ступені яны апрацаваны і апублікава-ны, асабліва статыстыка і заканадаўчыя акты. Але боль-шасць дакументаў знаходзіцца ў архівасховішчах і рукапіс-ных аддзелах бібліятэк Мінска, Гродна, Вільнюса, Масквы, Санкт-Пецярбурга, Варшавы, Кракава і інш. Узнікае праб-лема іх выяўлення і выкарыстання. Як архіўныя, так і апуб-лікаваныя крыніцы адрозніваюцца па свайму паходжанню і ступені сваёй рэпрэзентатыўнасці. Часта гістарычныя кры-ніцы не супаставімыя паміж сабой з-за адрозненняў па свайму паходжанню, тэхніцы і праграме збору звестак. Па прычыне існуючага разрыву паміж задачамі, якія стаялі перад складальнікам дакумента, і навуковымі мэтамі дас-ледчыкаў, нярэдка паўстае праблема выяўлення падтэкста-вай, скрытай інфармацыі.
Аснову для характарыстыкі сацыяльна-эканамічных, дэ-маграфічных і культурных працэсаў складаюць масавыя статыстычныя дадзеныя. Цікавыя звесткі па гісторыі Бела-русі даносяць апублікаваныя матэрыялы пазямельных абс-ледаванняў 1877, 1887, 1905 гг., ваенна-конскіх перапісаў, статыстыкі землеўладання, дадзеныя паказальнікаў і спісаў фабрык і заводаў, штогадовых справаздач губернатараў і дадаткаў да іх, аглядаў навучальных устаноў, "Адресов-календарей ..." і г. д. Каштоўнымі з'яўляюцца апублікава-ныя вынікі Усеагульнага перапісу насельніцтва 1897 г. Яны дазваляюць адносна аб'ектыўна характарызаваць са-цыяльна-дэмаграфічную, прафесійную і саслоўную струк-туры насельніцтва, дапамагаюць прааналізаваць вынікі на цыянальнай палітыкі царызму, эвалюцыю сацыяльна-эка-намічных працэсаў на Беларусі ў канцы XIX ст.
Значную частку дакументаў складаюць заканадаўчыя акты, распараджэнні ўрадавых органаў, а таксама матэрыя-лы справаводства міністэрстваў, Сінода, губернатарскіх кан-цылярый, павятовых органаў. Яны дазваляюць характарыза-ваць палітыку царызму на Беларусі, тагачаснае грамадскае і культурнае жыццё, некаторыя працэсы ў развіцці эканомікі.
У другой палове XIX - пачатку XX стст. узрастае роля перыядычнага друку. Перыядычныя выданні істотна адрозні-валіся паміж сабой па ідэйна-мастацкаму накірунку. У Мінску, Гродне, Віцебску, Магілёве, Вільні выдаваліся "Гу-бернские ведомости" з афіцыйнай інфармацыяй губерняў, "Памятные книжки...", "Епархиальные ведомости" і г. д. Вялікі ўплыў на грамадскую думку аказвала газета "Минский лис-ток", якая хутка адклікалася на розныя праявы жыцця. У пачатку XX ст. павялічылася колькасць дзяржаўных і пры-ватных перыядычных выданняў, у тым ліку з'явіўся беларус-камоўны легальны друк, матэрыялы якога дазваляюць уз-навіць многія старонкі гісторыі нацыянальна-вызваленчага руху, жыцця рабочых і сялян.
Да нядаўняга часу мала выкарыстоўвалася даследчыкамі беларуская мемуарыстыка. Багатыя звесткі ўспамінаў, а так-сама эпісталярная спадчына дазваляюць раскрыць падтэкст гістарычных з'яў і працэсаў. Частка мемуараў апублікавана. Гэта ўспаміны віленскага генерал-губернатара М. Мураўёва, нацыяльна-культурных дзеячаў А. Луцкевіча, Я. Дылы, А. Багдановіча і інш.
Звесткі аб палітычных працэсах і падзеях, сацыяльных канфліктах, вызваленчым руху на тэрыторыі Беларусі ўтрым-ліваюць дакументы палітычных партый, нелегальных аргані-зацый. Гэтыя матэрыялы ў большасці яшчэ не апрацаваныя і захоўваюцца ў архівах. Наогул гістарычныя крыніцы па бе-ларускай гісторыі другой паловы XIX - пачатку XX стст. разнапланавыя і багатыя, што дазваляе гісторыкам пра-водзіць маштабныя даследаванні.
Беларусь у канцы XIX - пачат-ку XX стст. знаходзілася на этапе значных эканамічных і палітычных перамен, якія праходзілі ў кантэксце з агульна-расійскімі працэсамі. На рубяжы стагоддзяў у Расійскай імпе-рыі назіраецца хуткае развіццё буйной прамысловасці, чы-гункі, банкаў. Актыўнае дзяржаўнае рэгуляванне ставіла эка-номіку ў прамую залежнасць ад урадавай палітыкі. У той самы час прамысловы ўздым, рост гарадоў, капіталістычная эвалюцыя сельскай гаспадаркі, пашырэнне сацыяльнага і рэ-валюцыннага руху ўздзейнічалі на палітыку царызму. Урад падштурхоўваўся да змены ўнутранай палітыкі ад векавых традыцый самадзяржаўя да фарміравання больш адкрытага грамадства. У гэтых умовах пашыраліся магчымасці праяў-лення рэгіянальных, нацыянальных асаблівасцей Беларусі.
Трэба адзначыць, што падзеі на Беларусі знайшлі адлюст-раванне ў тагачасным друку. Аб сацыяльным і нацыяналь-ным руху, напрыклад, пісалі прадстаўнікі рэвалюцыйнай плыні браты А. і I. Луцкевічы, К. Каганец, С. Палуян. Знач-ны матэрыял на гэтую тэму быў змешчаны ў беларускамоў-ных газетах "Наша доля" і "Наша ніва". У дарэвалюцыйны час былі выдадзены працы П. Баброўскага, I. Вульферта, А. Дэмбавецкага, у якіх характарызуецца развіццё прамыс-ловасці, сельскай гаспадаркі, гандлю на Беларусі. У 1908 г. у Кіеве Д. Дарашэнка надрукаваў адну з першых кніг, прыс-вечаных адраджэнню беларускага народа "Білоруси і іх на-цыональне відроження", у якой апавядае аб лёсе беларусаў, іх гісторыі і культуры, развіцці нацыянальнай свядомасці, на-цыянальна-вызваленчага руху ў пачатку XX ст.
Вялікая колькасць публікацый, у якіх аналізуюцца гіста-рычныя падзеі на пачатку XX ст., з'яўляецца ў савецкі перы-яд. У 20-я гады былі надрукаваны працы М. Доўнар-Запольс-кага "Народное хозяйство Белоруссии 1861-1914 гг.", У. Ігна-тоўскага "Псторыя Беларусі ў XIX і ў пачатку XX ста годдзя", У. Пічэты "Крестьянское и рабочее движение на Бе-лоруссии в эпоху 1905 года", Ф. Турука "Белорусское дви-жение: Очерк истории национального и революционного дви-ження белорусов", А. Цвікевіча "Западно-руссизм": Нарысы з гісторыі грамадзкай мысьлі на Беларусі ў ХЕХ і пачатку XX в.", С. Агурскага "Очерки по истории революционного движения в Белоруссии (1863-1917 гг.)", М. Рафеса "Очерки истории еврейского рабочего движения" і іншыя. Аўтары ўвялі ў навуковы абарот вялікі пласт архіўнага і дакументальнага матэрыялу.
Актыўна распрацоўваліся праблемы эканамічнага, сацыяль-на-палітычнага, культурнага развіцця Беларусі ў 60-80-я гады. У першую чаргу трэба адзначыць выдадзеныя шматтомныя ка-лектыўныя працы: "Псторыя Беларускай ССР", "История рабо-чего класса Белорусской ССР", "Псторыя беяарускага мастацт-ва". У гэты час з друку выйшлі змястоўныя манаграфічныя работы К. Шабуні "Аграрный вопрос и крестьянское движение на Белоруссии в революции 1905-1907 гт.", В. Панюціча "Из истории формирования пролетариата Беяоруосии 1861-1914 гг.", М. Біча "Рабочее движение в Белоруссии в 1861-1904 гг.", М. Болбаса "Промышленность Белоруссии (1860-1904 гг.)", Л. Ліпінскага "Классовая борьба в белорусской деревне (1907-1914 гг.)" і іншых. Падрыхтаваныя на аснове багатага дакумен-тальнага матэрыялу, кнігі гэтых аўтараў унеслі значны ўклад у распрацоўку беларускай гісторыі пачатку XX ст.
Безумоўна, у савецкай гістарыяграфіі некаторыя склада-ныя праблемы не маглі знайсці свайго адлюстравання з-за ідэалагічных абмежаванняў. Па-за ўвагай гісторыкаў заста-лося вывучэнне сацыяльна-класавай структуры грамадства, сістэмы дзяржаўнага кіравання, дзейнасці розных палітыч-ных партый. У апошнія гады даследчыкі беларускай мінуў-шчыны звярнуліся да гэтых нераспрацаваных праблем. З'яві-ліся новыя публікацыі, і ў тым ліку калектыўныя: "Энцыкла-педыя гісторыі Беларусі", "Нарысы гісторыі Беларусі. Ч. 1. (Мн.,1994); Ч. 2. (Мн., 1995), "Псторыя Беларусі". Выд. 2, перапрац. і дапоўн. Ч. 1. (Мн., 2000); Ч. 2. (Мн., 2000).

Крыніцы па гісторыі Беларусі пачатку XX ст. даволі знач-ныя. У першую чаргу гэта матэрыялы статыстыкі: "Первая Всеобщая перепись населения Российской империи 1897 г."; матэрыялы пазямельных абследаванняў; ваенна-конскіх пера-пісаў; статыстыкі землеўладання; дадзеныя паказальнікаў і спісаў фабрык і заводаў. Багаты матэрыял можна знайсці ў штогадовых справаздачах губернатараў і дадатках да іх, аг-лядах навучальных устаноў, справаздачах фабрычных інспек-тараў. Безумоўна, уяўляюць цікавасць заканадаўчыя акты і дакументы ўрадавых устаноў. Яны выдаваліся ў зборніках дакументаў: "Полное собрание законов Российской империи. Собрание третье", "Законодательные акты переходного вре-мени.  (1904-1908  гг.)",  "Государственная дума в России в документах и материалах". Значны матэрыял прадстаўлены ў перыядычнам друку ў пачатку XX ст. У губернскіх гарадах выдаваліся "Губернские ведомости", "Памятные книжки гу-берний", "Епархиальные ведомости", дзесяткі іншых перыя-дычных выданняў, у тым ліку і апазіцыйных.
Захаваўся пласт тагачаснай мемуарыстыкі. Надрукаваны ўспаміны віленскага генерал-губернатара Мураўёва, мінска-га губернатара П. Курлова, дзеячаў нацыянальна-адраджэнс-кага руху А. Луцкевіча, Я. Дылы і інш. Уся гэтая літаратура і крыніцы даюць магчымасць студэнтам болын глыбока асэн-саваць гісторыю нашай краіны на рубяжы стагоддзяў.

3. Сацыяльна-эканамічныя і палітычныя перадумовы адмены прыгоннага права. 
У канцы 50-х гадоў XIX ст. супярэчнасці паміж феадальна-прыгонніцкім ладам Расіі і развіваючыміся капіталістычнымі формамі гаспадаркі дасягнулі крайняй ступені. Далейшае развіццё сельскай гаспадаркі і прамысловасці пры захаванні прыгонніцкіх адносін стала немагчымым.
Галоўнай галіной народнай гаспадаркі Беларусі была сельская гаспадарка. Асноўную масу насельніцтва (72,3%) складалі сяляне, з ліку якіх звыш 53% належалі памешчыкам. Да адмены прыгоннага права непарушным заставаўся феадальна-прыгонніцкі спосаб вытворчасці, эканамічнай асновай якога была памешчыцкая ўласнасць на зямлю і сялян.
На працягу першай паловы XIX ст. у сельскай гаспадарцы Беларусі адбываліся змены, якія сведчылі аб разлажэнні феадальна-прыгонніцкай сістэмы. Паглыбленне грамадскага падзелу працы, што выяўлялася ў павелічэнні гарадскога насельніцтва і росце прамысловасці (з 1825 да 1861 г. гарадское насельніцтва павялічылася з 261,4 тыс. да 330 тыс.), размяшчэнне на тэрыторыі Беларусі значных кантынгентаў войск бесперапынна павялічвалі попыт на сельскагаспадарчыя прадукты. Сельская гаспадарка Беларусі ўсё больш пераходзіла на шлях таварнай вытворчасці.
Разгалінаваная сістэма рэк звязвала Беларусь з гарадамі Расіі, Украіны, Польшчы, а праз балтыйскія парты і з гарадамі Заходняй Еўропы. Гэта спрыяла дастаўцы сельскагаспадарчых тавараў на ўсерасійскі і замежныя рынкі.
Памешчыцкая гаспадарка, якая прыстасоўвалася да запатрабаванняў рынку, пачала спецыялізавацца на вытворчасці тых тавараў, якія карысталіся попытам. Найбольш важнай рыначнай культурай напярэдадні рэформы было жыта. Да прыбытковых таварных сельскагаспадарчых культур адносіліся таксама лён і бульба. Лён прызначаўся галоўным чынам на экспарт, а бульба ў асноўным ужывалася ў мясцовай вінакурнай вытворчасці. Таварнае значэнне набывала жывёлагадоўля, асабліва авечкагадоўля. Многія памешчыкі будавалі ў сваіх маёнтках вінакурныя, цукраварныя, лесапільныя і іншыя прадпрыемствы. На іх працавалі прыгонныя сяляне.
Каб павялічыць даходнасць маёнткаў, памешчыкі пашыралі і ўзмацнялі прыгонніцкую эксплуатацыю сялян, абцяжарвалі іх павіннасцямі. На Беларусі паншчынныя сяляне складалі 92,4% агульнай колькасці прыгонных. Памешчыкі часта прымушалі сялян працаваць на паншчыне ўсе дні тыдня, апрача нядзелі. У такіх умовах большасць сялянскіх гаспадарак прыходзіла ў заняпад.
Бесперапынна ішоў працэс павелічэння памешчыцкай зямлі за кошт скарачэння сялянскіх надзелаў. Найбольшых памераў ён дасягнуў у сувязі з увядзеннем у 40—50-я гады абавязковых інвентароў, якія рэгламентавалі як памеры сялянскіх надзелаў, так і павіннасцей і асабліва ў сувязі з падрыхтоўкай сялянскай рэформы. Калі ў пачатку XIX ст. у карыстанні сялян было прыкладна 2/3 плошчы маёнткаў, то ў 50-я гады — толькі каля палавіны. 3 кожным годам павялічвалася колькасць беззямельных сялян — агароднікаў і бабылёў.
Нягледзячы на жорсткую эксплуатацыю сялян, даходнасць памешчыцкіх гаспадарак памяншалася, расла запазычанасць памешчыкаў. Так, у 1859 г. у цэнтральныя і мясцовыя крэдытныя ўстановы было заложана каля 60% прыгонных сялян Беларусі.
Феадальна-прыгонніцкія адносіны перашкаджалі развіццю прамысловасці, росту ўнутранага рынку, фарміраванню рэзервовай арміі працы, стрымлівалі накапленне капіталу, тармазілі тэхнічны прагрэс.
Яскравым сведчаннем крызісу прыгонніцкай сістэмы стала Крымская вайна (1853—1856 гг). Расія не здолела супрацьстаяць высакаразвітым капіталістычным краінам Заходняй Еўропы і пацярпела паражэнне. Стала відавочна, што прыгонніцкая сістэма гаспадаркі значна праігрывае капіталістычнай, з яе таварна-грашовымі адносінамі, рынкам працы і жорсткай канкурэнцыяй, якія выклікаюць зацікаўленасць выканаўцаў у выніках сваёй працы, паскараюць тэхнічнае развіццё, вядуць да інтэнсіфікацыі вытворчасці і гэтым паскараюць агульны прагрэс грамадства.
У краіне назіраўся значны ўздым сялянскага руху, нарастаў грамадска-палітычны рух. Па няпоўных даных, у 1858—1860 гг. у Беларусі адбылося больш за 40 сялянскіх выступленняў, 11 з якіх былі задушаны з дапамогай войск.
У антыпрыгонніцкай барацьбе ў перадрэформенныя гады ўдзельнічалі пераважна памешчыцкія сяляне. Як сведчаць дакументы, яны змагаліся за адмену паншчыны і аброку, за бясплатную перадачу ў іх карыстанне зямлі, якую яны спрадвеку апрацоўвалі.
Рост рэвалюцыйнага руху паскорыў нарастанне палітычнага крызісу ў краіне. Пануючыя колы Расіі разумелі немагчымасць кіраваць па-старому, неабходнасць правядзення рэформ у галіне эканомікі і сацыяльнага ладу, у першую чаргу адмены прыгоннага права.
Памешчыкі Беларусі, гаспадаркі якіх былі ўцягнуты ў сферу таварна-грашовых адносін, выступалі за вызваленне сялян без зямлі. ІДарызм не падтрымаў такога патрабавання. Разнагалоссі паміж мясцовым дваранствам і ўрадам узмацнілі палітычны крызіс на Беларусі. Палітычныя абставіны ў краі ўскладняліся і тым, што частка мясцовага дваранства падтрымлівала або адносілася спачувальна да польскага нацыянальна-вызваленчага руху.

У абстаноўцы нарастання рэвалюцыйнага крызісу царскі ўрад быў вымушаны прыступіць да падрыхтоўкі адмены прыгоннага права. У студзені 1857 г. быў створаны Сакрэтны камітэт.


4. Падрыхтоўка рэформы 1861 г.

У абстаноўцы нарастання рэвалюцыйнага крызісу царскі ўрад быў вымушаны прыступіць да падрыхтоўкі адмены прыгоннага права. У студзені 1857 г. быў створаны Сакрэтны камітэт.
Падрыхтоўку рэформы ўрад вырашыў пачаць з беларуска-літоўскіх губерняў, улічваючы наступныя абставіны. Па-першае, памешчыкі гэтых раёнаў былі ў большай стунені падрыхтаваны да адмены прыгоннага права, бо іх гаспадаркі былі здаўна звязаны з заходне-еўрапейскімі рынкамі і ўцягнуты ў сферу таварна-грашовых адносін. Па-другое, узмацненне сялянскага руху ў заходніх губернях, якія межавалі з Польшчай і Прусіяй, дзе сяляне ўжо карысталіся асабістай свабодай, царызм лічыў асабліва небяспечным. Урад баяўся апазіцыйна настроенага польскага дваранства, якое магло выкарыстаць выступленні сялян у сваіх нацыянальных інтарэсах. Па-трэцяе, як меркаваў урад, увядзенне абавязковых інвентароў (у 1857 г.) таксама падрыхтавала памешчыкаў Беларусі і Літвы да вызвалення сялян.
У верасні 1857 г. памешчыкі Віленскай, Гродзенскай і Ковенскай губерняў праз віленскага генерал-губернатара В. I. Назімава накіравалі ў Пецярбург прашэнні, у якіх выказвалі сваё жаданне вызваліць сялян без зямлі.
20 лістапада 1857 г. на імя віленскага генерал-губернатара паступіў рэскрыпт (царскі ўказ), у якім дазвалялася заснаваць у беларуска-літоўскіх губернях дваранскія камітэты з мэтай падрыхтоўкі праекгаў адмены прыгоннага права, а потым агульную камісію ў Вільні.У камітэты, утвораныя пад старшынствам губернскіх прадвадзіцеляў дваранства, павінны былі ўвайсці па аднаму памешчыку ад кожнага ўезда і па 2 памешчыкі, прызначаныя ўрадам, ад губерні. На аснове губернскіх праектаў Віленская камісія павінна была выпрацаваць агульны праект адмены прыгоннага права.
Рэскрыпт В.І.Назімаву з'явіўся першым урадавым дакументам аб сялянскай рэформе. Згодна з рэскрыптам, за памешчыкамі захоўвалася права ўласнасці на ўсю зямлю, сяляне мелі права толькі на сядзібную аселасць, якую яны на працягу вызначанага часу абавязаны былі выкупіць. Апрача таго, сяляне маглі мець пэўны палявы надзел, за які яны абавязваліся выконваць павіннасці на карысць памешчыкаў і ўрада. За памешчыкамі таксама захоўвалася права паліцэйскага нагляду над сялянамі ў вотчынах.
Такім чынам, паводле царскага ўказа, цалкам захоўваліся дарэформеннае памешчыцкае землеўладанне і феадальная залежнасць сялян, якія абавязаны былі адбываць паншчыну або плаціць памешчыку аброк.
Памешчыкі Беларусі па-свойму рыхтаваліся да правядзення рэформы: абеззямельвалі сялян, прысвойвалі лепшыя ворыўныя ўчасткі і сенажаці, а сялянам пакідалі забалочаныя або пясчаныя ўгоддзі.
Губернскія дваранскія камітэты пачалі абмяркоўваць праекты рэформы ў 1858 г. На Беларусі першымі былі ўтвораны Віленскі і Гродзенскі камітэты (у лютым), якія сумесна з Ковенскім камітэтам здалі свае прапановы ў Віленскую агульную камісію (утворана 17 снежня). Затым былі ўтвораны Віцебскі, Магілёўскі і Мінскі дваранскія камітэты (у чэрвені—жніўні).
У склад губернскіх камітэтаў уваходзілі як уладальнікі буйных маёнткаў •— такія, напрыклад, як Солтан, Плятэр-Зіберт (Віцебская губ.), Хадкевіч, Любамірскі, Галынскі (Магілёўская губ.), кожнаму з якіх належала болыы за тысячу прыгонных сялян, так і сярэднія памешчыкі, якія валодалі ад 200 да 500 прыгонных, а таксама дробныя памешчыкі. 8 студзеня 1858 г. Сакрэтны камітэт быў рэарганізаваны ў Галоўны камітэт па сялянскай справе.
Магілёўскі і Віцебскі дваранскія камітэты былі прыхільнікамі надзялення сялян зямлёй за выкуп. Тут пераважалі памешчыкі, гаспадаркі якіх асноўную частку прыбыткаў атрымлівалі з прадпрыемстваў і аброчных сялян. Яны імкнуліся пазбавіцца ад неўрадлівай зямлі, атрымоўваць даходы з каіііталу, укладзенага ў банкі.
У заходніх губернях Беларусі і Літвы землі, асабліва незаселеныя, цаніліся дорага. Таму памешчыкі гэтых раёнаў прапаноўвалі вызваліць сялян без зямлі. Беззямельныя і малазямельныя сяляне забяспечвалі іх таннай рабочай сілай.
Пры рознасці інтарэсаў усе памешчыкі былі салідарныя ў галоўным — у захаванні сваіх правоў на зямлю.

Падрыхтоўка рэформы ажыццяўлялася ў абстаноўцы ўздыму сялянскага руху. Сяляне дамагаліся сапраўднага і поўнага вызвалення ад памешчыцкай улады і перадачы ім усёй зямлі. Лагер памешчыкаў змагаўся за адмену прыгоннага права зверху пры захаванні самадзяржаўя і памецічыцкага землеўладання.
Сялянскі рух прымусіў урад паскорыць правядзенне рэформы. У сакавіку 1859 г. пры Галоўным камітэце былі створаны рэдакцыйныя камісіі. Яны абавязаны былі выпрацаваць агульны праеісг палажэння аб адмене прыгоннага права. Тыя губернскія праекты, якія рэкамендавалі вызваленне сялян без зямлі, рэдакцыйныя камісіі адхілілі. Пазбаўленне сялян зямлі, як адзначалі камісіі, асабліва небяспечна для заходніх губерняў, таму што «паміж сялянамі можа развіцца імкненне да пераходу цэлымі масамі ў іншыя губерні, а гэта немінуча выкліча хваляванні і беспарадкі і можна тады чакаць небяспечных для дзяржавы хваляванняў». Да таго ж царызм імкнуўся захаваць у асобе сялян акуратных плацельшчыкаў дзяржаўных падаткаў. 19 лютага 1861 г. Аляксандр II падпісаў адобраныя Дзяржаўным Саветам заканадаўчыя акты («Палажэнні») аб сялянах, якія выходзілі з прыгоннай залежнасці, і «Маніфест» аб адмене прыгоннага права. Гэтыя дакументы былі апублікаваны 5 сакавіка 1861 г.
На Беларусі рэформа 1861 г. праводзілася на падставе Агульнага і двух мясцовых «Палажэнняў». У Агульным «Палажэнні» былі выкладзены правілы, якія датычылі ўсіх губерняў Расійскай імперыі, дзе былі прыгонныя сяляне. Яно вызначала асабістыя і маёмасныя правы сялян, парадак утварэння сельскага кіраўніцтва і выканання сялянамі казённых, земскіх і мірскіх павіннасцей. Мясцовыя палажэнні вызначылі парадак надзялення сялян зямлёю і выканання імі павіннасцей.


5. Рэалізацыя аграрнай рэформы ў Беларусі. Выкупная аперацыя і яе сутнасць. 
На Беларусі рэформа 1861 г. праводзілася на падставе Агульнага і двух мясцовых «Палажэнняў». У Агульным «Палажэнні» былі выкладзены правілы, якія датычылі ўсіх губерняў Расійскай імперыі, дзе былі прыгонныя сяляне. Яно вызначала асабістыя і маёмасныя правы сялян, парадак утварэння сельскага кіраўніцтва і выканання сялянамі казённых, земскіх і мірскіх павіннасцей. Мясцовыя палажэнні вызначылі парадак надзялення сялян зямлёю і выканання імі павіннасцей.

Па Агульнаму «Палажэнню» памешчык пазбаўляўся права распараджацца сялянамі як сваёй уласнасцю, умешвацца ў іх асабістае жыццё, прадаваць і караць іх. Сяляне атрымалі права заключаць здзелкі, займацца гандлем і промысламі, валодаць рухомай і нерухомай маёмасцю, несці асабістую адказнасць перад судом. Уся зямля па-ранейшаму заставалася ўласнасцю памешчыкаў. Частка гэтай зямлі адводзілася сялянам для надзелу, які даваўся ім толькі ў карыстанне. На працягу 9 гадоў сяляне былі абавязаны трымаць адведзены ім надзел і выконваць вызначаныя ім павіннасці — паншчыну ці аброк. Памеры палявых надзелаў і павіннасці за іх вызначаліся ўстаўнымі граматамі. Гэтыя дакументы складаліся самімі памешчыкамі і зацвярджаліся міравымі пасрэднікамі. Сядзібу сяляне маглі выкупіць ва ўсласнасць адразу, а палявы надзел выкупляўся толькі са згоды памешчыка. Да заключэння выкупнога пагаднення яны лічыліся часоваабавязанымі.
Як вырашалася пытанне аб надзяленні сялян зямлёй у адпаведнасці з мясцовымі палажэннямі? У Магілёўскай і беларускіх паветах Віцебскай губерні землеўпарадкаванне сялян праводзілася па «Мясцоваму палажэнню для велікарускіх, новарасійскіх і беларускіх губерняў». У гэтых паветах, дзе панавала абшчыннае землекарыстанне, устанаўліваліся вышэйшыя і ніжэйшыя памеры надзелаў. Вышэйшы — ад 4 да 5,5 дзесяцін, ніжэйшы — ад 1,3 да 2,8 дзесяцін на душу мужчынскага полу. Калі дарэформенны надзел перавышаў устаноўленую норму для дадзенай мясцовасці, то памешчыкі мелі права зрабіць адрэзкі на сваю карысць. За карыстанне зямлёй селянін павінен быў выконваць павіннасці ў адпаведнасці з памерам надзела. За вышэйшы душавы надзел устанаўлівалася паншчына ў 40 мужчынскіх і 30 жаночых дзён, або плата 8 руб. аброку ў год. Уводзіліся будаўнічая, падводная, натуральная і іншыя павіннасці. Безумоўнае іх выкананне забяспечвалася ўвядзеннем кругавой парукі.
У паветах Віленскай, Гродзенскай, Мінскай, чатырох паветах Віцебскай губерні (Дзінабургскім, Дрысенскім, Люцынскім, Рэжыцкім), дзе існавала падворнае землекарыстанне, землеўпарадкаванне сялян праводзілася па асобаму «Мясцоваму палажэнню», якое захоўвала дарэформенны надзел. Адрэзкі ад сялянскіх надзелаў дазвалялася рабіць у выпадках, калі памер сялянскага надзелу перавышаў інвентарны або калі ў памешчыка пасля рэформы заставалася менш 1/3 ворных зямель, якія належалі яму. Але дарэформенны надзел не мог быць скарочаны больш як на 1/6 частку. Памешчыкі мелі права забіраць у сялян лепшыя землі, выганы, вадапоі і іншыя ўгоддзі. Памер павіннасцей вызначаўся незалежна ад памеру надзелу, але не павінен быў перавышаць інвентарную норму: паншчына — не больш 23 дзён, аброк — не вышэй 3 руб. з дзесяціны ў год. Кожны селянін асабіста адказваў за выкананне павіннасцей.
Памешчык мог прымусіць часоваабавязаных сялян працаваць на паншчыне ў любы дзень, за выключэннем святочных. Сяляне маглі праз год пасля рэформы патрабаваць пераводу з паншчыны на аброк, але пры ўмове, што за імі няма нядоімак па павіннасцях памешчыку і па подацях дзяржаве.
Памешчыкі валодалі і так званымі сервітутнымі землямі (лясамі, сенажацямі, выганамі, вадапоямі для жывёлы), без якіх сялянская гаспадарка не магла абысціся. Часта яны не дазвалялі сялянам карыстацца сервітутамі, заворвалі сервітутныя землі.
Набыццё сялянамі зямель ва ўласнасць ажыццяўлялася праз выкуп. Правілы выкупу палявога надзелу былі аднолькавымі для ўсіх губерняў Расіі. Памер выкупной сумы вызначаўся на аснове 6% -най капіталізацыі гадавога аброку. Для такой капіталізацыі трэба было памножыць суму аброка на 100 і раздзяліць атрыманую суму на 6. Вынік гэтых арыфметычных дзеянняў і даваў выкупную цану палявога надзелу. Так, напрыклад, у Віцебскай і Магілёўскай губернях за вышэйшы душавы надзел у 4 дзесяціны трэба было ўнесці 8 руб. аброку ў год. Капіталізуючы гэтую суму мы атрымаем 8x100/6=133 руб. 33 кап. Такім чынам, сяляне Віцебскай і Магілёўскай губерняў павінны былі плаціць за вышэйшы душавы надзел 133 руб. 33 кап., а за адну дзесяціну — 33 руб. 33 кап. Сярэдні рыначны кошт дзесяціны зямлі складаў у гэты час у тых жа губерніях прыкладна 18 руб. У выкупную суму ўключаўся даход ад прыгоннай працы, якога памешчык быў пазбаўлены ў сувязі з вызваленнем сялян.
Такім чынам, выкуп зямлі сялянамі па сутнасці з'яўляўся выкупам асобы, яе аброчных павіннасцей. Калі сяляне атрымлівалі поўны надзел, то абавязаны былі плаціць памешчыку 20% выкупной сумы, пры атрыманні няпоўнага надзелу — 25%. Астатнюю частку выкупу (75—80%) памешчыку выплачвала дзяржава каштоўнымі паперамі, якія яны маглі прадаваць або закладваць. Гэтая частка залічвалася як пазыка сялянам. На працягу 49 гадоў яны павінны былі выплаціць дзяржаве гэты доўг з вялікімі працэнтамі — так званыя выкупныя плацяжы. Памер выкупу значна перавышаў фактычны кошт зямлі. Напрыклад, сяляне Віцебскай і Магілёўскай губерняў, у тых паветах, дзе вышэйшы душавы надзел складаў 4 дзесяціны, а аброк за такі надзел — 8 руб., павінны былі заплаціць па выкупу за адну дзесяціну 81 руб. 83 кап.
Дваровыя людзі вызваляліся праз 2 гады (у 1863 г), але без зямлі і без кампенсацыі за шматгадовую службу.
«Агульным палажэннем» вызначаўся парадак кіравання сялянамі. Сяляне, якія жылі на зямлі аднаго памешчыка, складалі сельскую грамаду, якая на сходзе выбірала сельскага старасту, зборшчыка подацей і іншых службовых асоб. Некалькі сельскіх абшчын утваралі воласць. На валасным сходзе сельскія старасты і выбраныя ад сельскай грамады (па адным ад 10 дамоў) выбіралі праўленне на чале з валасным старшынёй, а таксама валасны суд. Сельскія і валасныя праўленні ведалі раскладам і зборам падаткаў, аб'яўлялі сялянам дзяржаўныя законы і распараджэнні мясцовых улад, сачылі за грамадскім парадкам.
Па «Агульнаму палажэнню» сяляне атрымлівалі асабістую свабоду і права распараджацца сваёй маёмасцю. Аднак рэформа не дала ім сапраўднай свабоды. Яны заставаліся часоваабавязанымі і ў значнай меры залежалі ад памешчыка, за якім захоўвалася права апекі над сялянамі і прадстаўніцтва іх інтарэсаў у судзе. За памешчыкамі захоўвалася таксама права вотчыннай паліцыі.
Практычнае ажыццяўленне рэформы ўскладалася ўладамі на міравых пасрэднікаў, павятовыя міравыя з'езды і губернскія па сялянскай справе ўстановы. Міравыя пасрэднікі прызначаліся губернатарам з мясцовых дваран. Галоўнан іх функцыяй было садзейнічанне складанню ўстаўных грамат — аетаў, якія вызначалі пазямельнае ўладкаванне сялян і іх павіннасці на карысць памешчыка. Правядзеннем рэформы ў губерні кіравала губернская па сялянскіх справах установа. Яна складалася з мясцовых памешчыкаў і ўрадавых чыноўнікаў і ўзначальвалася губернатарам.
Такім чынам, рэформу 1861 г. праводзілі органы, у склад якіх уваходзілі памешчыкі, а таксама чыноўнікі, якія абаранялі іх інтарэсы.


6. Сялянскі рух на Беларусі ў 1861-1862 г. Змены ў рэалізацыі рэформы, звязаныя з паўстаннем 1863 г. Падрыхтаваная памешчыкамі рэформа не магла задаволіць сялян, якія змагаліся за поўнае знішчэнне прыгонніцкіх адносін. Вясной 1861 г. у адказ на грабежніцкую рэформу ўся краіна была ахоплена полымем сялянскіх выступленняў. Найбольш буйнымі цэнтрамі гэтых выступленняў былі Паволжа, Літва і Заходняя Беларусь. Урад прадбачыў непазбежнасць сялянскіх хваляванняў і прывёў у баявую гатоўнасць паліцыю, жандармерыю і войска. Ва ўсе губерні былі накіраваны «для аховы спакою і парадку» надзвычайныя царскія ўпаўнаважаныя — свіцкія генералы і флігель-ад'ютанты. Духавенства абавязана было сачыць за настроем і паводзінамі сялян і ў сваіх пропаведзях заклікаць прыхаджан да вернасці цару і паслушэнства памешчыкам і начальству.
На Беларусі «Палажэнні» 19 лютага былі абнародаваны ў губернскіх гарадах з 8 па 12 сакавіка, а ў сельскай мясцовасці — у красавіку—маі. Аб'яўленне рэформы выклікала уздым сялянскага руху і паказала, што сяляне не задаволены дараванай ім «свабодай». Асабліва моцным сялянскі рух быў у сакавіку ў Брэсцкім, Слонімскім і Ваўкавыскім уездах Гродзенскай губерні.
Значныя хваляванні сялян на Беларусі праходзілі пад лозунгам спынення павіннасцей у карысць памешчыкаў. У Віленскай губерні, напрыклад, асабліва востры характар набыла барацьба ў маёнтку Іўе (Ашмянскага павета) і ў некаторых суседніх маёнтках. Хваляванні, падтрыманыя сялянамі Навагрудскага ўезда Мінскай губерні працягваліся з 30 сакавіка па 6 красавіка. У іх удзельнічала больш за 10 тыс. сялян. Карным атрадам графа Тышкевіча выступленне было патоплена ў крыві.
У Магілёўскай губерні толькі ў красавіку — маі зарэгістравана звыш 70 выступленняў. У перыяд вясновых работ узмацніўся сялянскі рух у Віцебскай і Мінскай губернях. Галоўнай прычынай сялянскіх хваляванняў быў грабежніцкі харакгар рэформы, якая асуджала іх на галечу і бяспраўнае існаванне. Сяляне адмаўляліся ад выканання павіннасцей у памерах, якія былі вызначаны «Палажэннямі», не згаджаліся прызнаваць сябе часоваабавязанымі, патрабавалі павелічэння зямельных надзелаў. У сялянскі надзел нярэдка адводзіліся пустэчы або забалочаныя ўчасткі, іх пазбаўлялі выпасаў, сенажацей, вадапою для жывёлы. Гэта таксама выклікала пратэсты сялян. Больш частымі сталі выпадкі падпалу памешчыцкіх сядзіб, забойстваў памешчыкаў і іх упраўляючых, парубкі лясоў і г. д.
Адметнай асаблівасцю сялянскіх выступленняў у першыя месяцы пасля рэформы была іх масавасць, устойлівасць і ўпартасць. Арганізатарамі выступленняў былі адстаўныя і збеглыя салдаты, прадстаўнікі ніжэйшага духавенства і мяшчан, разначынцы.
Царызму ўдалося адбіць першы буйны націск сялянскага руху. У другой палове 1861 г. назіраецца яго спад. Аднак у сувязі з састаўленнем і ўвядзеннем устаўных грамат з канца 1861 г. і асабліва ў 1862 г. сялянская барацьба разгараецца з новай сілай. Значная частка сялянскіх выступленняў была выклікана дзейнасцю міравых пасрэднікаў і органаў мясцовага сельскага кіравання.
Урад меў намер увесці ўстаўныя граматы на працягу двух гадоў, г. зн. да 19 лютага 1863 г. Аднак супраціўленне сялян сарвала гэтыя тэрміны і ўвядзенне грамат было завершана толькі ў маі 1864 г. Пры гэтым звыш 78% грамат так і не было падпісана сялянамі.
У 1862 г. наглядаліся самавольныя парубкі лясоў, пакосы памешчыцкіх сенажацей, падпал памешчыцкіх сядзіб і іншыя формы барацьбы.
Новы ўздым сялянскага руху наступіў у пачатку 1863 г, што было звязана са спадзяваннямі сялян атрымаць 19 лютага сапраўдную волю. Пачатак паўстання ў Полылчы, узмацненне барацьбы сялян прымусілі царскі ўрад пайсці на некаторыя ўступкі сялянам, 1 сакавіка 1863 г. быў апублікаваны ўказ, па якому часоваабавязанае становішча сялян Віленскай, Гродзенскай, Ковенскай, Мінскай і інфляцкіх паветаў Віцебскай губерні спынялася з 1 мая. Тут ўводзіўся абавязковы выкуп сялянскіх надзелаў. Выкупныя плацяжы зніжаліся на 20%.
2 лістапада 1863 г. гэты ўказ быў распаўсюджаны таксама на ўсю Віцебскую і Магілёўскую губерні, дзе абавязковыя адносіны паміж сялянамі і памешчыкамі спыняліся 1 студзеня 1864 г. У выніку гэтых мер рэформа на Беларусі і Літве была праведзена на больш ілыотных для сялян умовах, чым у іншых рэгіёнах краіны. Адмена часоваабавязанага становішча і пераход сялян у разрад уласнікаў стварылі больш спрыяльныя ўмовы для развіцця капіталізму ў сельскай гаспадарцы.
9 красавіка 1863 г, былі ўтвораны павятовыя праверачныя камісіі, якім даручалася праверка і выпраўленне ўстаўных грамат і складанне выкупных акгаў. Згодна з цыркулярам ад 18 кастрычніка 1863 г. выдаваўся 3 дзесяцінны сямейны надзел сялянам, абеззямельным у перыяд з 1846 па 1856 г, а землі, якія аднялі памешчыкі, пачынаючы з 1857 г., вярталіся ў поўным аб'ёме. Як было выяўлена пры праверцы, сапраўдныя памеры надзелаў, якія знаходзіліся ў карыстанні сялян, не адпавядалі тым, што былі паказаны ва ўстаўных граматах. Складанне выкупных актаў на Беларусі было ў асноўным закончана да пачатку 70-х гадоў, а іх зацвярджэнне зацягнулася на больш працяглы час.
Рэформа 1861 г. па свайму зместу была буржуазнай, яна садзейнічала далейшаму развіццю капіталізму. Разам з тым рэформа захавала шматлікія прыгонніцкія перажыткі, галоўным з якіх на Беларусі з'яўлялася памешчыцкае землеўладанне. 3 развіццём капіталізму прыгонніцкія перажыткі абвастрылі класавыя супярэчнасці паміж сялянамі і памешчыкамі, што знайшло адлюстраванне ў шырокім сялянскім руху ў парэформенныя гады.

7. Прычыны і характар  паўстання. Асноўныя палітычныя плыні ў кіраўніцтве паўстаннем. Рэвалюцыйная сітуацыя, якая склалася ў Расіі на рубяжы 50— 60-х гадоў, захапіла Беларусь, Польшчу і Літву. Найбольш востра рэвалюцыйны крызіс праявіўся ў Польшчы, дзе барацьба сялян за зямлю спалучалася з моцным нацыянальна-вызваленчым рухам.
Магутны імпульс яму надалі трагічныя падзеі 27 лютага 1861 г. у Варшаве, калі войскамі было забіта пяць чалавек і некалькі дзесяткаў паранена з ліку дэманстрантаў супраць феадальна-прыгонніцкіх мета​даў эксплуатацыі. 3 гэтага часу нацыянальна-вызваленчы рух у Польшчы бесперапынна нарастаў і пе​ракінуўся на беларускія землі.
У 1862 г. у Варшаве быў створаны Цэнтральны нацыянальны камітэт (ЦНК), які ўзначальваў падрыхтоўку паўстання. Ён імкнуўся аб'яднаць у русле нацыянальна-вызваленчай барацьбы розныя па сацыяльнаму складу палітычныя групоўкі — «белых» і «чырво ных». Групоўка «белых» аб'ядноўвала буйных памешчы​каў і вярхушку буржуазіі, якія выступалі за аднаўленне Польшчы ў граніцах 1772 г, г.зн. за ўключэнне ў яе склад Беларусі, Літвы і Украіны і захаванне сваіх прывілеяў ва ўсіх сферах сацыяльнага жыцця. «Белыя» былі рашучымі праціўнікамі радыкальных сродкаў барацьбы з самадзяржаўем і ажыццяўленне сваіх планаў звязвалі з дыпламатычным націскам і інтэрвенцыяй з боку Англіі і Францыі.
Групоўка «чырвоных», у якой аб'ядноўвалася малазямельная шляхта, разначынная інтэлігенцыя, афіцэры і інш., дасягненне нацыянальнай незалежнасці звязвала з узброенай барацьбой. Аднак па ас​ноўных праграмных пытаннях — аграрнаму і нацыянальнаму — правае крыло «чырвоных» блакіравалася з «белымі». I толькі другая, больш радыкальная частка «чырвоных» — левая, якая знаходзілася пад уплы​вам расійскіх рэвалюцыянераў-дэмакратаў, выступала за безагаворачнае надзяленне сялян зямлёй, супраць вяліка-дзяржаўных планаў «белых» і правага крыла «чырвоных». Будучае паўстанне яны ўяўлялі як сялян​скую рэвалюцыю. У рашэнні нацыянальнага пытання левыя адстойвалі права кожнага народа самастойна вы​рашаць свой лёс і не прэтэндаваць на літоўскія, беларускія і украінскія землі. Яны стаялі за сумеснае выступленне і саюз з рускім, беларускім і украінскім народамі супраць агульнага ворага — царскага самадзяржаўя.
Паміж гэтымі групоўкамі ішла бесперапынная барацьба. Аднак колькасная перавага была на баку правых (памяркоўных) «чырвоных». Гэта знайшло адбітак на выпрацоўцы праграмы будучага паўстання. Шляхецкая абмежаванасць «памяркоўных» ярка выявілася ў рашэнні аграрнага пытання. Каб прыцягнуць сялян да паўстання, першапачатковая праграма «чырвоных», апублікаваная ў органе ЦНК «Рух», прадугледжвала перадачу ва ўласнасць сялянам толькі тых зямель, якімі яны карысталіся за павіннасці. Каб не адштурхнуць ад паўстання памешчыкаў, праграма прадугледжвала іх узнагароджанне з дзяржаўных сродкаў за перададзеную сялянам зямлю. Яна не вырашала пытання аб надзяленні зямлёю беззямельных сялян.
Праграма абяцала «павагу правоў» літоўскага, беларускага і ўкраінскага народаў. Аднак было няясна, якім шляхам намерваліся «чырвоныя» спалучыць «павагу правоў» гэтых народаў і далучэнне іх да Польскай дзяржавы.
Пры ўсёй непаслядоўнасці праграма ЦНК насіла прагрэсіўны характар. Яна прадугледжвала ўвядзенне ў будучай Польшчы буржуазна-дэмакратычных свабод, раўнапраўя усіх грамадзян і рэспубліканскай формы кіравання.
Цэнтральны камітэт распачаў перагаворы аб сумесных дзеяннях з рускімі рэвалюцыянерамі. Ад іх імя Герцэн згаджаўся на такое супрацоўніцтва пры ўмове дэмакратычнага вырашэння сацыяльных і нацыянальных задач — сяляне павінны атрымаць зямлю, кожны народ — магчымасць самастойна вырашаць свой лёс. ЦНК прыняў папраўкі, прапанаваныя Герцэнам. Сумеснае паўстанне было прызначана на вясну 1863 п, калі чакаўся новы ўздым сялянскай барацьбы за зямлю ў сувязі са сканчэннем 2 гадоў з дня апублікавання «Палажэнняў» 19лютага 1861 г.
Маніфестацыйны рух у Польшчы перакінуўся і на Беларусь. Найбольш актыўна ў ім удзельнічалі дэмакратычныя сілы гарадскога насельніцтва — рамеснікі, дробныя гандляры, інтэлігенцыя, вучнёўская моладзь. Гімназісты ў Пінску, Слуцку, Мазыры выдавалі рукапісныя пракламацыі і расклейвалі іх у горадзе.
Сярод удзельнікаў маніфестацый пераважалі гараджане, прытрымліваючыяся польскай самасвядомасці. Перадавыя прадстаўнікі беларускай інтэлігенцыі ўдзельнічалі ў дэманстрацыях у знак салідарнасці.
У сельскай мясцовасці, дзе пераважала беларускае сялянства, маніфестацыі амаль не знаходзілі водгуку. Буйныя памешчыкі і чыноўнікі лічылі за лепшае ў іх не ўдзельнічаць.
Хаця маніфестацыйны рух набыў форму рэлігійных дэманстрацый, па сутнасці гэта быў пратэст шырокіх мас супраць палітычнага і сацыяльнага прыгнёту.
На Беларусі ў 1862 г. таксама ўзніклі партыі «белых» і «чырвоных». «Белыя» не ўдзельнічалі нават у маніфестацыях, намагаліся не дапусціць паўстання, хаця і марылі вызваліцца ад царызму, далучьшь Беларусь да Польшчы. «Чырвоныя» былі прыхільнікамі ўзброенага паўстання сумесна з польскімі і ў саюзе з расійскімі рэвалюцыянерамі. У Вільні быў створаны цэнтр «чырвоных» для падрыхтоўкі паўстання — «Камітэт руху», які неўзабаве стаў называцца Літоўскім правінцыяльным камітэтам (ЛПК). Актыўны ўдзел у яго стварэнні прынялі Кастусь Каліноўскі, капітан генеральнага штаба расійскай арміі Людвіг Звяждоўскі, інжынер-паручык Ян Козел-Паклеўскі, доктар Б. Длускі, фатограф А. Банальдзі, студэнт Э. Вярыга.
Аднак сярод членаў камітэта не было адзінства поглядаў у ацэнцы рухаючых сіл будучага паўстання. Большасць яго членаў, якія былі шляхецкімі рэвалюцыянерамі, рабілі галоўную стаўку на збяднелую шляхту і дэмакратычныя слаі горада, сялянам адводзілі ролю саюзніка. К. Каліноўскі адстойваў погляд на паўстанне як на аграр ную рэвалюцыю, у якой галоўнай сілай будзе сялянства. Але ён быў у меншасці. Таму Літоўскі камітэт прыняў праграму ЦНК, якая не задавальняла К. Каліноўскага.
ЛПК наладзіў цесны кантакт з тайным таварыствам «Зямля І воля», дзеючым у Расіі.
ЦНК у Варшаве імкнуўся падначаліць сабе Літоўскі камітэт і ператварыць яго ў свой выканаўчы орган. ЛПК упарта адстойваў сваю незалежнасць. Паміж двума камітэтамі ішлі гарачыя спрэчкі аж да самага паўстання.
Падрыхтоўка да паўстання ў Літве і на Беларусі ішла ў двух кірунках — збіраліся грошы для закупу ўзбраення і ствараліся паўстанскія атрады.
Большасць мясцовых рэвалюцыйных арганізацый была створана пры непасрэдным удзеле членаў Літоўскага камітэта і падпарадкоўвалася яму. Толькі дзейнасць Беластоцкай арганізацыі накіроўвалася з Варшавы. Кіраўніком і арганізатарам Беластоцкай арганізацыі быў польскі рэвалюцыянер Браніслаў Шварц. Беластоцкія рэвалюцыянеры распаўсюджвалі нелегальную літаратуру, выдавалі лістоўкі. Гродзенская рэвалюцыйная арганізацыя была створана К. Каліноўскім пры ўдзеле Э. Заблоцкага, Ф. Ражанскага, С. Сонгіна, I. Мілевіча. Працуючы пісарамі, сельскімі настаўнікамі, яны імкнуліся быць сярод сялян, рыхтавалі іх да паўстання.
У Навагрудскім павеце работу праводзіў доктар У. Борзабагаты. Ён быў звязаны з афіцэрамі Слонімскага гарнізона. У самын Мінску і паветах губерні дзейнасць ажыццяўлялі мясцовыя ўраджэнцы — студэнт Маскоўскага універсітэта А. Трусаў і студэт Кіеўскага універсітэта Ф. Клюкоўскі. Дачка Дуніна-Марцінкевіч настаўніца Каміла Марцінкевіч вяла прапаганду сярод рамеснікаў Мінска і сялян павета. Найбольш актыўна працавалі сярод сяляь прадстаўнікі рэвалюцыйна-дэмакратычнай плыні беларускіх «чыр воных» на чале з К. Каліноўскім.

Паўстанне 1863 г. паводле сваіх задач з'яўлялася буржуазна-дэмакратычнай рэвалюцыяй. Яно было накіравана супраць сацыяльнага і нацыянальнага прыгнёту. Разам з паўстанцамі Польшчы і Літвы рэвалюцыянеры Беларусі змагаліся за звяржэнне самадзяржаўя, за ліквідацыю рэштак прыгонніцтва, супраць нацыянальнай і саслоўнай няроўнасці.

8. К.Каліноўскі. Яго палітычныя погляды і рэвалюцыйная дзейнасць. 

Вікенцій Канстанцін Сямёнавіч Каліноўскі нарадзіўся 2 лютага 1838 г. ў вёсцы Мастаўляны Гродзенскага павета (зараз Беластоцкае ваяводства) у мнагадзетнай сям'і беззямельнага шляхціца, уладальніка невялікай фабрыкі льняных вырабаў. Пры хрышчэнні па прынятаму ў католікаў звычаю К. Каліноўскі атрымаў два імені — Вікенцій і Канстанцін. Шырока ўжываемае ў сучаснасці імя Кастусь упершыню распаўсюдзілася ў 20-я гады XX стагоддзя.
Прыкладна праз дзесяць год пасля нараджэння Канстанціна сям'я пераехала ў суседнюю вёску Якушоўку (зараз Свіслацкі раён Гродзенскай вобласці). У Мастаўлянах і Якушоўцы, размешчаных каля Белавежскай пушчы, у яднанні з велічнай прыродай, сярод беларускіх сялян прайшлі дзіцячыя гады будучага рэвалюцыянера.
У 1847 г. К. Каліноўскі паступіў у Свіслацкую гімназію — адну з лепшых сярэдніх навучальных устаноў Гродзенскай губерні. У ёй вітаў дух вальнадумства, існавалі тайныя таварыствы. 3 яе сцен выйшла нямала вядомых дзеячаў рускай, беларускай і польскай дэмакратычнай культуры, шэраг выдатных рэвалюцыянераў. Сярод іх — рэктар Казанскага універсітэта, акадэмік Пецярбургскай Акадэміі навук Осіп Кавалеўскі, прафесар Віленскай медыка-хірургічнай акадэміі, першы даследчык Белавежскай пушчы Станіслаў Горскі, польскі пісьменнік Юзаф Крашэўскі, рэвалюцыянеры Ляон Зянковіч, Рамуальд Траўгут, Уладзіслаў Малахоўскі. На жаль, аб дзіцячых і гімназічных гадах К. Каліноўскага да нас дайшло мала звестак. Значна больш вядома аб знаходжанні яго ў Пецярбургскім універсітэце, куды ён паступіў у 1856 г.
У Пецярбургу К. Каліноўскі не толькі паспяхова вучыўся на камеральным аддзяленні юрыдычнага факультэта, але таксама знаёміўся з рэвалюцыйнай публіцыстыкай «Современннка» і «Колокола», зачытваўся працамі М. Г. Чарнышэўскага, М. А. Дабралюбава, А. I. Герцэна, М. П. Агарова, захапляўся ідэямі класічнай нямецкай філасофіі і заходне-еўрапейскага ўтапічнага сацыялізму, культурай славянскіх народаў, актыўна ўдзельнічаў у рэвалюцыйных гуртках Пецярбурга. Ён і яго брат Вікгар уваходзілі ў нелегальны гурток Сігізмунда Серакоўскага, сябра Чарнышэўскага. 3 яго выйшлі такія палымяныя рэвалюцыянеры, кіраўнікі будучага паўстання, як Яраслаў Дамброўскі, Валерый Урублеўскі, Людвік Звяждоўскі і інш. Менавіта тут К. Каліноўскі стаў перакананым прыхільнікам рэвалюцыйна-дэмакратычных ідэй, непахісным ворагам самадзяржаўя і прыгону.
Закончыўшы Пецярбургскі універсітэт са ступенню кандыдата права, К. Каліноўскі ў пачатку 1861 г. вярнуўся на радзіму. Тут ён з галавою акунуўся ў рэвалюцыйную барацьбу. Пад яго кіраўніцтвам была створана рэвалюцыйная арганізацыя ў Гродзенскай губерні. Ён жа быў адным з арганізатараў Літоўскага правінцыяльнага камітэта.
У кіраўніцтва Гродзенскай арганізацыі разам з К. Каліноўскім уваходзілі Эразм Заблоцкі — губернскі сакратар, Юзаф Заблоцкі — урач, Ян Ваньковіч — афіцэр, Фелікс Ражанскі і Ільдэфонс Мілевіч — землямеры і інш. Сярод іх сваім радыкалізмам асабліва вылучаўся Валерый Урублеўскі — будучы генерал Парыжскай Камуны.
Радыкальныя перакананні рэвалюцыйна настроенай моладзі спалучаліся з глыбокай зацікаўленасцю да беларускай дэмакратычнай культуры, нацыянальнай этнаграфіі, фальклору. Бліжэйшы памочнік Каліноўскага Ражанскі ў гады паўстання праславіўся як аўтар папулярных вершаў і песен на беларускай мове, якія распяваліся партызанскімі атрадамі Урублеўскага. Важнай з'яўляецца і такая дэталь, якая сведчыць аб захапленні гродзенскай моладзі беларускай культурай, на фотаздымку таго часу Урублеўскі зафіксаваны ў беларускім нацыянальным адзенні. У склад гродзенскага гуртка ўваходзілі таксама жанчыны. Яны адыгралі важную ролю ў падрыхтоўцы паўстання.
Дзякуючы дзейнасці К. Каліноўскага і яго саратнікаў, гурткі, падобныя гродзенскаму, узніклі неўзабаве і ў іншых павятовых гарадах губерні — Сакулцы, Слоніме, Ваўкавыску, Пружанах, Кобрыне, Брэсце. Яны папаўнялі свае рады перш за ўсё прадстаўнікамі разначыннай інтэлігенцыі з перадавымі поглядамі. Пераапранутыя ў даматканае адзенне, добра ведаючы мясцовасць, звычаі, мову, агітатары выкарыстоўвалі многія магчымасці для зносін з сялянамі, выхавання іх у рэвалюцыйным духу. Момант для прапаганды быў выбраны Каліноўскім удала. У тыя часы групы ўзбуджаных рэформай сялян пастаянна збіраліся на таргах, ярмарках, у цэрквах і касцёлах. Выступленні рэвалюцыйна настроенай моладзі на такіх стыхійных сходах мелі поспех. Па гэтай прычыне ў 1863 г. буйнейшая ў Беларусі Зэльвенская ярмарка па рашэнню ўлад не праводзілася.
Ражанскі ўспамінаў, што «у мэтах азнаямлення з сапраўдным настроем людзей... Каліноўскі рэгулярна ажыццяўляў паспяховыя пешыя вандроўкі па ўсяму краю, пераапранаючыся ўрозныя адзенні». Адсюль і адзін з яго псеўданімаў — Васіль Світка. Ён быў перакананы, што поспех паўстання залежыць ад удзелу ў ім сялянскіх мас. Сумесна з Ф. Ражанскім і В. Урублеўскім К. Каліноўскі заснаваў нелегальную тыпаграфію і наладзіў выпуск першай беларускай газеты «Мужыцкая праўда». 3 ліпеня 1862 г. па чэрвень 1863 г. выйшла 7 нумароў, падпісаных псеўданімам Яська-гаспадар з-пад Вільні. Большасць апублікаваных матэрыялаў былі напісаны самім К. Каліноўскім. Газета выдавалася ў выглядзе лістоў невялікага фармату лацінскім шрыфтам. Дзе яна выдавалася, дакладна не ўстаноўлена. Але гэта былі ваколіцы Гродна ці сам горад.
Кожны нумар прысвячаўся якой-небудзь адной тэме. Цэнтральным было зямельнае пытанне — паходжанне прыгоннага права, прычыны яго адмены, сугнасць рэформы, шляхі дасягнення «справядлівай вольнасці». Каліноўскі заклікаў сялян не верыць цару і не спыняцца на паўдарозе, а разам з рускім і польскім народам брацца за зброю і дружна ісці здабываць сабе сапраўдную волю і зямлю. Іменна гэты лозунг — «зямлі і волі!» — быў на сцягах паўстанцаў Беларусі і Літвы. Распрацаваная Каліноўскім паўстанцкая інструкцыя патрабавала ад кіраўнікоў партызанскіх атрадаў ажыццяўлення аграрных дэкрэтаў, г. зн. адмены паншчыны і бясплатнага надзялення сялян зямлёй. Больш таго, інструкцыя абавязвала паўстанцаў публічна вешаць на вачах усяго народа памешчыкаў, вядомых сваімі жорсткімі адносінамі да сялян.
Каліноўскаму і яго аднадумцам здавалася, што з перамогай сялянскай рэвалюцыі ўстановіцца «справядлівая свабода», грамадства без прыгнёту і эксплуатацыі. У гэтым погляды сялянскіх дэмакратаў былі ўтапічныя. Тым не менш, рэвалюцыйны дэмакратызм быў натуральным і надзвычай плённым этапам на шляху сацыяльнага прагрэсу.
У вырашэнні нацыянальнага пытання Каліноўскі быў паслядоўнікам Герцэна, які лічыў, што пасля звяржэння самадзяржаўя ўсе раней прыгнечаныя народы павінны самастойна вырашаць свой лёс. Каліноўскі вёў паслядоўную барацьбу з нацыяналістычнымі дамаганнямі той часткі Іюльскіх шляхецкіх рэвалюцыянераў, якая патрабавала аднаўлення Польшчы ў граніцах 1772 г. К. Каліноўскі, як пісаў царскі даследчык Ратч, выступаў супраць «зліцця з Польшчай». Ён хацеў, каб адносіны паміж Беларуссю, Літвой і Польшчай нават на пачатку вызваленчай барацьбы будаваліся на аснове раўнапраўя і суверэннасці. Пытанне аб будучым дзяржаўна-тэрытарыяльным упарадкаванні Каліноўскі пакідаў за народам гэтых зямель.
Да апошняга часу імя яго ўпаміналася як героя паўстання, а нацыянальна-беларускі аспект дзейнасці доўгі час заставаўся ў цяні. Гэта залежала ад самога ўзроўню развіцця нацыянальнага руху беларускага народа. Гістарычна выверанай ацэнцы Каліноўскага перашкаджаў распаўсюджаны ў свой час погляд на паўстанне 1863 г на Беларусі як на акцыю выключна польска-шляхецкую, дзе беларускі народ выступаў хутчэй у ролі аб'екта, а не суб'екга гісторыі. Ва ўсёй велічы асоба Каліноўскага паўстае ў сённяшні час. Гэтаму садзейнічала паступовая выпрацоўка правільнага погляду на паўстанне 1863 г. як на заканамерную падзею сацыяльна-палітычнай гісторыі Беларусі, звязаную не толькі з паўстаннем ў Польшчы, але і з агуль най рэвалюцыйнай сітуацыяй у Расіі. Дзейнасць Каліноўскага даследуецца ў кантэксце праблемы фарміравання беларускай нацыі. Творчасць Каліноўскага сведчыць, што ён выдатна валодаў народнай мовай (гродзенскія гаворкі), да тонкасці ведаў фальклор, народныя звычаі. Мінулае свайго і суседніх народаў ён вывучаў не толькі па кнігах, але і непасрэдна па першакрыніцах. У Публічнай бібліятэцы ў Пецярбургу былі надзвычай багатыя зборы старадаўніх рукапісаў з гісторыі Беларусі, Літвы і Польшчы. Іх вывучэннем і перапіскай займаўся па заданню Віленскай археалагічнай камісіі старэйшы брат Каліноўскага Віктар. Даследчыкі лічаць, што Кастусь прымаў непасрэдны ўдзел у рабоце брата. Каліноўскі быў знаёмы з тады яшчэ нешматлікімі публікацыямі беларускіх фалькларыстаў, з творамі першых нацыянальных пісьменнікаў, у першую чаргу свайго сучасніка Дуніна-Марцінкевіча. Як бы там ні было, ён выразна адчуваў сваё непарыўнае адзінства з беларускім народам і яго культурай, усё свядомае жыццё выказваў вялікую прыхільнасць да мовы беларусаў, мовы «Тараса на Парнасе» і Дуніна-Марцінкевіча. Нават у турме, напярэдадні пакарання смерцю, ён піша на гэтай мове развітальныя пісьмы і вершаваныя радкі да народа, да каханай дзяўчыны. «Мой дарагі народзе», — звяртаўся ён да беларусаў.

Ідэі Каліноўскага засталіся жыць у народзе, каб праз гады адазвацца і набыць жыццё ў творах лепшых прадстаўнікоў беларускай культуры, у дзейнасці лепшых прадстаўнікоў беларускай нацыі незалежнай Рэспублікі Беларусь. Запавет Каліноўскага беларускаму народу — «ваяваць за сваё чалавечае права» — ажыве потым у паэтычна-праграмных формулах яго ідэйных пераемнікаў — «людзьмі звацца», «заняць пачэсны пасад між народамі». Багушэвіч, Купала, Колас, Цётка і многія іышыя ў новых умовах працягвалі рэвалюцыйна-дэмакратычную лінію Каліноўскага.

9. Аграрная, палітычная і рэвалюцыйная тэматыка на старонках газеты “Мужыцкая праўда”.  Каліноўскі прынцыпова разыходзіўся не толькі з "белымі", але і з правымі "чырюнымі", якія па сутнасці сваіх поглядаў заставаліся шляхецкімі рэвалюцыянерамі і ў дадатак — польскімі нацыяналістамі. I тыя, і другія імкнуліся захаваць памешчыцкае землеўладанне і аднавіць незалежную Польскую дзяр— жаву ў межах 1772 г, г. зн. з уключэннем у яе склад Беларусі, Літвы і Правабярэжнай Украіны. 'Белыя" напачатку былі ўвогуле супраць паўстання і разлічвалі дамагчыся згоды царскага ўрада на аднаўленне Польшчы шляхам мірных рэлігійна—палітычных маніфестацый ў касцёлах і на дыпламатычную падтрымку гэтых акцый з боку заходніх дзяржаў, найперш Францыі і Англіі, якія яшчэ нядаўна ваявалі з Расіяй^/З'яўляючыся ў пераважнай большасці буйнымі памешчыкамі, яны баяліся сялян і асуджалі спробы "чырвоных", у тым ліку правых, прыцягнуць іх да паўстання. Калі паўстанне пачалося, ^белыя" далучыліся да яго з мэтай устанавіць свой кантроль над падзеямі. I гэта ім неўзабаве ўдалося.
Правыя "чырвоныя" зыходзілі з ідэі агульнанацыянальнага паўстання, г. зн. разлічвалі на ўдзел у ім не толькі шляхты, алс і сялянстварЗ гэтай мэтай прапагандавалі неабходнасць класавай згоды і нацыянальнага адзінства ў барацьбе з царызмам дзеля аднаўлення "вялікай ПолыІІчы".( Памешчыкам абяцалі захаваць іх землеўладанні, а сялянам — аддаць адразува ўласнасць тыя зямелышя надзелы, якія яны атрымалі паводле царскага маніфесту ад 19 лютага 1861 г, г. зн. без выкупных плацяжоў і "часоваабавязаных адносін" (адбывання паншчыны і выплаты аброку панам, што прадугледжвалася Палажэннямі 19 лютага). Акрамя гэтага, у "Маніфесце" і аграрных дэкрэтах Варшаўскага Цэнтральнага нацыянальнага камітэта (ЦНК), які складаўся з правых "чырвоных", дэкларавалася зраўноўванне сялян у правах з шляхтай, замена рэкрутчьгаы трохгадовай вайсковай службай на сваёй радзіме і падуш— нага падатку ранейшым падымным, адмена забароны уніяцкай царквы і надзяленне беззямелышх сялян за ўдзел у паўстанні 3 моргамі (каля 2 га) зямлі^
“Чырвоныя", у тым ліку правыя, усведамлялі таксама неабходнасць саюза з расійскім вызваленчым рухам. У верасні 1862 г. прадстаўніхі Варшаўскага ЦНК вялі адпаведныя перагаворы ў Лондане з рэдакцыяй газеты "Колокол Азнаёміўшыся з праграмай ЦНК, А. Герцэн, М. Бакунін і М. Агароў папярэдзілі палякаў, што паўстанне без заклікаў "Зямля сялянам" і "Воля правінцыям"  Літве, Беларусі і Украіне — не атрымае падтрымкі ў Расіі. Аднак ЦНК не прыняў рэкамендацый расійскіх рэвалюцыянераў.
Пазіцыі левай, рэвалюцыйна—дэмакратычнай пльші "чырвоных" на чале з К Каліноўскім па аграрным і агульнапалітычных Пытаннях даволі поўна адлюстраваліся ў "Мужыцкай праўдзе..Каліноўскі бліскуча — вельмі лаканічна, але ў той жа час проста і зразумела для кожнага непісьмсннага селяніна — сфармуляваў ідэю дэмакратычнай, народнай дзяр— жавы"І як добры слуга глядзіць худобы гаспадарскай і слухае свайго гаспадара, — пісаў ён, — так добры ўрад глядзець павінен шчасця людзей, слухаць народу і рабіді так, як народові лепей. I не дзіва, бо не народ зроблены для ўрада, а ўрад,для народа".
Аднак прамых заклікаў да захопу памешчыцкіх земляў у "Мужыцкай праўдзе" не было. Больш таго: у № 7 газета прапагандавала Маніфест Польскага нацыянальнага ўрада ад 22 студзеня 1863 г. і абвешчаную ў ім вельмі абмежаваную праграму. Нацыянальнае пытанне ў "Мужыцкай праўдзе" не ўзнімалася зусім. Каштоўнасць гэтых звестак унікальная, бо ў падпольны друк яны не прапускаліся. Не знойдзем іх ні ў "Мужыцкай праўдзе", ні ў афіцыйным органе Літоўскага правінцыяльнага камітэта — газеце "Choгаgiew swobody " ("Сцяг свабоды"), першы нумар якой выйшаў у свет у пачатку студзеня 1863 г. пры ўдзелс К. Каліноўскага (да двух астатніх, як устаноўлена даследчыкамі, ён ужо не меў дачынення).
У сваёй "Запісцы" следчай камісіі ад 28 лютага 1864 г. К. Каліноўскі ў стрыманай формс выказаў абурэнне тым, што Варшаўскі ЦНК, прымаючы рашэнне аб паўстанні, "не ўважыў інтарэсаў Літвы". ЛПК доўга вагаўся ў гэтай крытычнай сітуацыі і толькі праз 10 дзён пасля пачатку паўстання ў Польшчы вырашыў падтрымаць ягрі20 студзеня (1 лютага) 1863 г. ён выдаў маніфест, у якім ад імя польскага ўрада абвясціў "літоўцам, беларусам, жэмайційцам і жыхарам іншых абласцей, занятых рускімі", правы і свабоды, вызначаныя гэтым урадам. У пункце 2 маніфеста гаварылася: "Польскі ўрад перадае памешчыцкім і дзяржаўньш сялянам навечна без выкупу і плацяжоў зямлю, якой яны да гэтага часу валодалі, а ўсе законы рускага ўрада адмяняе, бо гэта зямля польская, а не руская". Паняцце "зямля польская", тут, відавочна, ужыта не ў этнічным (як у "Пісьме Яські—гаспадара з—пад Вільні.."), а ў гістарычным, дзяржаўна—палітычным сэнсе, што зыходзіў да часоў Рэчы Паспалітай, якая правымі "чырвонымі" атаясамлівалася з Польшчай. Маніфест ад 1 лютага 1863 г. у цэлым сведчыць, што левыя ў ЛПК на чале з Каліноўскім у тых драматычных умовах былі вымушаны часова адмовіцца ад ідэі ўтварэння самастойнай Беларуска—Літоўскай дзяржавы і рэвалюцыйна—дэмакратычнага вырашэння аграрнага Іштання. Дзеля адзінства дзеянняў яны прынялі праг— раму, прадыктаваную Варшавай, і падпарадкаваліся польскаму нацыянальнаму Ўраду.
Не зважаючы на гэта, Варшава не давярала ЛПК( Становішча яшчэ болын абвастрылася, калі "белыя" захапілі кіраўніцтва паўстаннем у Польшчы ў свае рукі. 27 лютага (11 сакавіка) 1863 г. яны адхілілі ад улады Часовы ўрад Літвы і Бсларусі на чале з К. Каліноўскім і перадалі яе віленскаму камітэту "белых", які стаў наэывацца Аддзелам кіраўніцтва правінцыямі Літвы. Узначаліў яго ковенскі памешчык Я. Гейштар. Ад імя Аддзела быў распаўсюджаны спецы— яльны дэкрэт, якім абвяшчаліся несапраўднымі і адмяняліся "усе паўнамоцтвы і мандаты", выдадзекыя ЛПК.

Каліноўскі напісаў рэзкі пратэст супраць адзначанай акцыі Варшаўскага ўрада. У заяве гаварылася, што члены камітэта лічаць "пагібеллю і здрадай рэвалюцыі перадачу кіраўнііггва ў рукі контррэвалюцыянераў" і "здымаюць з сябе ўсякую адказнасць перад будучыняй за ўсе памылкі і за ўсе страты і няшчасці, якія прынясе процілеглае духу і тэндэнцыям паўстання кіраўніцтва літоўскай справай. Разам з тым камітэт заявіў, што ён падпарадкоўваецца "галаве паўстання", бо "па—першае, не жадае пачынаць згубных для рэвалюцыі разладаў і нязгодаў і, па—другое, з—за таго, што не адчувае сябе дастаткова моцным, каб вырваць кіраўніцтва справамі з рук сваіх праціўнікаў".
Пазіцыю Віленскага аддзела "белых" на чале з Я. Гейштарам па беларускім пытанні ў пэўнай ступені можна зразумець з яго маніфеста ад 3 мая 1863 г, выдадзенага на беларускай мове. У гэтым звароце да беларускага насельніцтва ад імя польскага нацыянальнага ўрада выкладалася афіцыйная праграма паўстаннгіЭ Пачынаўся маніфест з заявы: "Полыпча паднялася за вашу і сваю свабоду". Яна сведчыць, што Аддзел кіраўніцтва правінцыямі Літвы адрозніваў Беларусь і яе насельніцтва ад Польшчы і палякаў. Пацвярджаецца гэта і прамым зваротам маніфеста: "Браты Беларусы, прыйшла пара добрая. Прачуйце ж (абудзіцеся) і вы, ды прызваўшы Бога ў помач, бараніце волю, зямлю і веру вашу_" Але разам з тым усе жыхары Беларусі абвяшчаліся "сынамі адной Полыычы, Айчызны нашай". Такім чынам, маніфест віленскіх "белых" фактычна прызнаваў існаванне беларускага этнасу, але не даваў яму права на самавыз— начэнне свайго лёсу.
Паказальна, аднак, што Варшаўскі нацыянальны ўрад неўзабаве ў пэўнай меры пайшоў насустрач патрабаванням групы К. Каліноўскага. У сваім дэкрэце ад 10 мая 1863 г. ён абяцаў "злучаным з Польшчай братнім народам Літвы і Русі прызнанне найшырэйшага развіцця нацыянальнасці і мовы.."
Пасля сакавіцкага перавароту ў Вільні К. Каліноўскі быў прызначаны на пасаду Гродзенскага ваяводскага камісара і праявіў там выключную энергію ў арганізацыі паўётанцкіх сіл, у прыцягненні да іх сялянства. Шмат ў чым дзякуючы яму паўстанне на Гродзеншчыне, у параўнанні з іншымі беларускімі губернямі, набыло найбольшы размах.ІАле ў цэлым становішча паўстанцаў усё больш пагаршалася, рабілася бсзнадзёйным. У Расіі яны падтрымкі не знайшлі. Больш таго, па краіне разлілася магутная хваля вялікадзяржаўнага шавінізму, якая ахапіла ІІават ліберальна—дэмакратычную інтэлігенцыю і паралізавала ўсе спробы рэвалюцыйных дэмакратаў узняць на барацьбу за "зямлю і волю" расійскае сялянства. Заходнія дзяржавы (Англія і Францыя), акрамя дыпла— матычных нотаў Царскаму ўраду, рэальна нічым не дапамаглі. Рашучыя дзеянні Віленскага генерал—губернатара М Мураўёва і разгорнутыя з мая 1863 г. масавыя рэпрэсіі напалохалі "белых" памешчыкаў, прымусілі іх адысці ад паўстання, уцякаць за мяжу. Аб накірунку дзейнасці К. Каліноўскага гаворыць і факт падрыхтоўкі новай пячаткі для віленскага паўстанцкага цэнтра з надпісам: "Літоўскі камітэт. Свабода. Роўнасць. Неза— лежнасць".
З 31 ліпеня К. Каліноўскі стаў старпшнёю Віленскага аддзела, а 22 жніўня яму былі перададзены і паўнамоцтвы камісара Варшаўскага ўрада ў Вільні. Такім чынам, к канду лета 1863 г. у яго руках сканцэнтравалася ўся паўната ўлады ў паўстанцкай арганізацыі на тэрыторыі Беларусі і Літвы/На важнейшыя пасады ён назначаў сваіх аднадумцаў: В. Урублеўскага — ваенным начальнікам Гродзенскага ваяводства, I. Яманта — камісарам у Мінск, А. Мацкевіча ваенным арганізатарам узброеных сіл Ковенскага ваяводства і г. д. Прымаліся і пшат якія іншыя захады па ўзмацненні паўстання.
Аднак дабіцца пералому ў ходзе барацьбы рэвалюцыйныя дэмакраты ўжо не змаглк да пачатку верасня паўстанне на Літве і Беларусі было практычна задушана. Менавіта так ацэньваў сітуацыю М Мураўёў. Сотні паўстанцаў былі расстраляны, некаторыя публічна павешаны. Усе вёскі знаходзілісяпад наглядам арганізаванай і ўзброенай уладамі сельскай варты. За выдачу паўстандаў назначаліся ўзнагароды. Тыя вёскі, што аказвалі падтрымку паўстанцам, спальваліся, маёмасць жыхароў прадавалася з аукцыёна, а самі яны высылаліся ва ўнутраныя губерні Расіі або ў Сібір. Дзейнічалі на сялянскія масы і сацыяльна—эканамічныя мерапрыемствы царскага ўрада — указы аб адмене ў беларускалітоўскіх губернях "часоваабавязаных адносін" сялян да памешчыкаў, паніжэнне выкупных плацяжоў на 20%, надзялснне зямлёю сялян, абеззямеленых памешчыкамі ў перадрэформенныя гады, і інш.25 Пад уздзеяннем гэтых і іншых фактараў паўстанне затухала.
Ва ўмовах мураўёўскага тэрору, здрадніцтва і шпіёнства К. Каліноўскі пратрьшаўся на волі да канца студзеня 1864 г. Ён не раз мог перабрацца за мяжу, але не пайшоў на гэта, бо імкнуўся зрабіць ўсё магчымае, каб захаваць падпольную паўстаншсую арганізацыю на Беларусі і Літве з мэтай падрыхта— ваць новае паўстанне. Выдадзены здраднікам, Каліноўскі ў ноч на 29 студзеня 1864 г. трапіў у рукі ўлад. На следстве, якое працягвалася да канца лютага, трымаў сябе мужна, з высокай годнасцю.
Паказанні К. Каліноўскага ад 30 студзеня— 26 лютага не раскрываюць яго пазіцыі па нацыянальным пытанну. У пэўнай меры асветлены яны ў яго "Запісцы", напісанай 28 лютага пасля заканчэння следства. Да гэтых дакументаў патрэбны асабліва крытычны падыход, бо Каліноўскі, вядома, зусім не быў зацікаўлены ў тым, каб раскрыць сваё сапраўднае крэда або нейкія факты, якія маглі б пашкодзіць паплечнікам па барацьбе. У гэтай сувязі паказальна, што "галоўным рухавіком паўстання" у краі да лета 1863 г. ім беспадстаўна названы Н. Дзюлёран. Сам Каліноўскі, паводле слоў, не прымаў ніякага ўдзелу ў падрыхтоўцы паўстання і быццам бы зусім не ведаў Яісуба Гейпггара і многіх інпшх актыўных дзеячаў, з якімі быў добра знаёмы і нават сябраваў П. Ямант.
Свой край К. Каліноўскі пастаянна называе Літвою, а насельніцтва — літоўцамі Назвы "Беларусь", "беларусы" не згадваюцца. У "Запісцы" адзначана, пгго паўстанне, якое ўспыхнула ў Польшчы, "заспела Літву зусім непадрыхта— ванай у гэтых адносінах, нават ледзь не варожай ("непрыязненною") усялякім падобным хваляванням пры яе тагачасным становішчы". "Царства Польскае, — пісаў Каліноўскі, — _. сваім паўстаннем не ўважыла інтарэсаў Літвы. Літва тады .. перажывала крытычныя хвіліны... Нерашучасць доўгая Літвы можа служыць таму фактычным доказам". Такім чынам, аўтар "Запіскі" ў самай агульнай форме пацвердзіў наяўнасць вельмі сур'ёзных супярэчнасцей паміж кіраўнікамі паўстання ў Польшчы — з аднаго боку, і ў Літве— Беларусі — з другога. Адну з прычын паражэння паўстання Каліноўскі бачыў у наснярожаных, неда— верлівых адносінах да яго сялянства з— за кіруючага становішча ў ім памеш— чыкаў. "Селянін, — гаварылася ў "Запісцы", — бачачы не абрэзаныя яшчэ кіпцюры сваіх паноў, не мог ім даверыцца і стаў глядзсць на справу польскую як на зацею памешчыцкую, а органы ўрада такое разуменнс селяніна стараліся Ігалгрымліваць".
Каліноўскі падкрэсліў, што менавіта ў час панавання Расіі ўзмацнілася "выпрацаванае гісторыяй спачуванне Літвы да Польшчы", і гэта прадвызначыла ўдзел яе ў польскім паўстанні. Знaxoдзячыcя ў тypмe i нe мaючы нiякix iлюзiй нaкoнт cвaйгo дaлeйшaгa лёcy, K. Kaлiнoўcкi нaпicaў i пepaдaў нa вoлю пicьмo ў тpox чacткax. У 1867 г. янo былo нaдpyкaвaнa члeнaм вapшaўcкaгa пaўcтaнцкaгa ўpaдa A. Гiлepaм пaд нaзвaй "Do ludu Bialoruskiego Pismo z pod szhybienicy Konstantego Kalinovskiego". Пoльcкaмoўны зaгaлoвaк cвeдчыць, вiдaць, пpa тоe, штo дaдзeны ён пpы пyблiкaцыi пicьмa A. Гiлepaм. Пicьмo ж нaпicaнa i aпyблiкaвaнa пaбeлapycкy. Mэтa ягo выкaзaнa ў лepшыx paдкax: ".. пicьмo aдцpyкyйцe, кaб знaў cвeт Бoжы, як мyжыкi бeлapycы rлядзяць нa Macкaлёў i пaўcтaннc пoльcкae, чaгo яны xoчyць, i чaгo пa cвaёй ciлe дaбiвaцicя бyдyць". Tyт, як вiдaць, Kaлiнoўcкi aднaзнaчнa дaлyчae cябe дa "мyжыкoў Бeлapycaў" i гaвopыць aд ix iмя, aддзяляючыcя, з aднaгo бoкy, aд "мacкaлёў", a з дpyгoгa — aд "лaлякaў" Гпaўcтaння пoльcкaгa"). Зыxoдзячы мeнaвiтa з cялянcкix пaзiцый, ён кaнкpэтнa, нa фaктax пapaўнoўвae cтaнoвiшчa бeлapycкix мyжыкoў y Pэчы Пacпaлiтaй i тад yлaдaй pycкix цapoў. I вывaд ягo цaлкaм aбгpyнтaвaны: "Я aднo cкaжy пa шчыpaй пpaўдзe, штo кaлi нaм пaд кipaвaннeм пoльcкiм нe caўciм былo дoбpa, тo як мacкaль cтaў нaмi пpaвiць, зpaбiў ён для мyжыкoў чыcтae пeклa нa cвeцe". 3 гэтаx cлoў вынiкae, штo poнд пoльcкi — нe cвoй для Kaлiнoўcкaгa, як i для мyжыкoў-бeлapycaў.
Cяpoд мepaпpыeмcтвaў пoльcкaгa пaўcтaнцкaгa ўpaдa Kaлiнoўcкi aдзнaчыў i тoe, штo ён "yciм бpaтнiм нapoдaм дae caмapoндcтвa (caмaкipaвaннe)". Paзaм з тым нaпoмнiў, што "мacкaль" "цэлымi гpaмaдaмi гoнiць людзeй, caўciм aдняўнш cвaбoдy, y ciбipcкiя пycтынi" i пpы гэтым, "кaб yдзяpжaць cвaё пaнaвaннc, дa нaшaгa бpaцтвa xoчa ўпicaцicя". K. Kaлiнoўcкi выcтyпiў cyпpaць pyciфiкaцыi нaceльнiцтвa Лiтвы—Бeлapyci пpaз мacкoўcкyю шкoлy i пpыeзджыx "мacкaлёў", зa ўвядзeннe тyт нaвyчaння "пa—пoльcкy, пa—лiтoўcкy дa i пa—бe— лapycкy, як нapoд тaгo xoчa". Cyпacтaвiўшы пa мнoгix acпeктax дзeйнacць пoльcкaгa i мacкoўcкaгa ўpaдaў, Kaлiнoўcкi зpaбiў выcнoвy: "пoльcкae дзeлo, гэтa нaшэ дзeлo, гэтa вoльнocцi дзeлo".
Ba ўмoвax, кaлi пaўcтaннe нe aтpымaлa пaдтpымкi з-зa гpaнiцы, K. Kaлiнoўcкi paзлiчвaў выключнa нa ciлы cвaйгo нapoдa i ягo iмкнeннe дa вoлi. "Haм aднo ciльнo з шчыpaй вepaй, — пicaў ён, — зa cвaё cтaяцi тpэбa, a poед нaш пaвiнeн быць нa ўcё чyткi, кaб для дaбpa нapoднaгa з ycяro кapыcтaць; ciлы нaшы яшчэ вялiкi, вaявaць з нiмi мoжaм Бoг вeдae як дoўгa.." Як бaчым, Kaлiнoўcкi выкaзaўcя зa cвoй ypaд нa Лiтвe—Бeлapyci  нe пoльcкi, i тым бoльш нe мacкoўcкi. Ён лiчыў, штo "пaняўirш дyxa нapoднaгa, ягo пaтpэбы i юлю" мoжнa i тpэбa дaвaць aдпop "мacкoўcкaмy ў нac пaнaвaнню" Ішшxaм apгaнiзaцыi "нecкaнчoныx нapoдныx бyнтaў". Пpы гэтым paiў cвaймy нapoдy нe чaкaць дaпaмoгi з бoкy пoльcкaгa ўpaдa i iншыx нapoдaў: Tы, aднaк, Hapoдзe, нe дaжыдaйcя, ды з чым мoжaш iдзi вaявaдь зa cвaйгo Бoгa, зa cвaё пpaвa, зa cвaю xвaлy, зa cвaю бaцькaўшчызнy". I ў тpэцiм, aпoшнtм "Лicцe з—пaд яшбeнiцы" Kaлiнoўcкi пaпяpэдзiў "бpaтoў", "мyжыкoў poдныx", штo яны нe дaчaкaюццa шчacця ў мacкoўcкaй нявoлL "Ды пaкyль янa ў нac бyдзe, — пicaў ён, — y нac нiчoгa нe бyдзe, нe бyдзc пpaўды, бaгaцтвa i нiякoй нaвyкi, — aднo нaмi, як cкaцiнaй, вapoчaць бyдyць нe для дaбpa, нo нa пaгiбeль нaшy". Aдзнaчым, што ў гэтым лicцe, y aдpoзнeннe aд пepшaгa, пaчaтaк бyдyчaгa пaўcтaння нa Бeлapyci звязвaўcя з пaўcтaннeм y Пoльшчы. 'Taгды i ты (нapoдзe), заклікаў Каліноўскі, — не аставайся ззаду, но ўхапіўшы за што зможаш, за косу, сякеру, цэлай грамадою ідзі ваяваць за сваё чалавечае і народнае права, за сваю зямлю родную).
Такім чынам, беларускі нацыянальны рух, які ў першай палове XIX ст. праяўляўся выключна як этнаграфічна—культурніцкі, напярэдадні і ў час шўстання 1863—1864 гг, дзякуючы К. Каліноўскаму і яго аднадумцам, узняўся на якасна новы ўзровень: у ім зарадзілася палітычная кампанента, ідэя дзяржаўнай самастойнасці Літвы—БеларусЦ Для плыні, якую ўзначаліў Каліноўскі, характэрна ўсведамленне бсларускага этнасу як мужыцкага і ў сувязі з гэтым арганічнае спалучэнне нацыянальнага і аграрна—сялянскага пытанняў, прычым апошняе па важнасці ставілася на першае месца) У тэарэтычна—праграмных адносінах беларускае пытанне заставалася нераспра— цаваным. Не было вырашана канчаткова і пытанне аб назве (саманазве) краю і этнасу — "Літва" ці "Беларусь", "ліцвіны" — "літоўцы" ці "беларусы". Масавыя рэпрэсіі ў сувязі з падаўленнем паўстання, фізічнае вынішчэнне і высылка з краю многіх яго ўдзельнікаў на працяглы час перапынілі развіццё беларускага нацыянальнага руху.


10. Арганізацыя паўстанцкіх атрадаў і іх дзейнасць на тэрыторыі Беларусі (1863 -1864).
Узброенае паўстанне ў Польшчы пачалося раней вызначанага тэрміну. Царызм, занепакоены ростам рэвалюцыйнага руху ў Царстве Польскім, вырашыў абезгаповіць паўстанцкую арганізацыю.
3 гэтай мэтай быў аб'яўлены рэкруцкі набор, які праводзіўся не па жэрабю, а па раней складзеных спісах. У гэтыя спісы была ўключана рэвалюцыйна настроеная моладзь. Паўстанне апынулася пад пагрозай зрыву.
Цэнтральны нацыянальны камітэт на экстраным пасяджэнні вырашыў пачаць паўстанне да рэкруцкага набору. 10 студзеня 1863 г. камітэт выдаў маніфест і 2 аграрныя дэкрэты. Маніфест заклікаў да паўстання і аб'яўляў усё насельніцтва Польшчы свабоднымі і раўнапраўнымі грамадзянамі. Па першаму дэкрэту ва ўласнасць сялян перадаваліся тыя ўчасткі зямлі, якімі яны карысталіся. Памешчыкі атрымлівалі грашовае ўзнагароджанне ад дзяржавы за ўступленую зямлю. Паводле другога дэкрэта, беззямельныя сяляне надзяляліся 3 маргамі зямлі (каля дзвюх дзесяцін) пры ўмове іх удзелу ў паўстанні.
Паводле свайго зместу, гэта была памяркоўная праграма буржуазнай рэвалюцыі. Яна ліквідавала саслоўную і нацыянальную няроўнасць, часоваабавязанае становішча сялян і выкупныя плацяжы за зямлю. Усё гэта стварала ўмовы для развіцця капіталізму. Аднак аб'яўленая праграма была абмежаванай і непаслядоўнай. Большасць зямлі заставалася ў руках памешчыкаў. Кіраўнікі паўстання «забыліся» пра свае абяцанні даць народам права самім распараджацца сваім лёсам і абмежаваліся толькі абвяшчэннем раўнапраўя грамадзян незалежна ад саслоўя, нацыянальнасці і веравызнання.
Літоўскі правінцыяльны камітэт падтрымаў паўстанне ў Польшчы і 1 лютага звярнуўся да насельніцтва Літвы і Беларусі з маніфестам, які паўтараў асноўныя палажэнні маніфеста і дэкрэтаў ЦНК.
Ваенныя дзеянні з самага пачатку развіваліся не на карысць паўстанцаў. Царскае камандаванне хутка сканцэнтравала свае войскі і пачало планамернае праследаванне паўстанцкіх атрадаў. Добра ўзброеным рэгулярным войскам паўстанцы маглі супрацьпаставіць толькі асабістую мужнасць і рашучасць перамагчы або памерці.
Першыя атрады ў заходніх паветах Беларусі з'явіліся ў канцы студзеня 1863 г. з Царства Польскага. Яны імкнуліся прайсці праз Гродзенскую і Мінскую губерні, каб перанесці паўстанне на ўсход. Больш паспяхова дзейнічаў атрад Р. Рагінскага. Ён здолеў дайсці да Слуцкага ўезда. Але тут быў разбіты, а камандзір трапіў у палон. Першыя атрады ў Гродзенскай губерні пачалі стварацца толькі ў сакавіку — красавіку 1863 г. У Гродне, напрыклад, выступленне было назначана на 2 сакавіка. Паўстанцы імкнуліся выкарыстаць чыгуначны састаў, каб выехаць з горада. На чале з начальнікам чы гуначнай станцыі яны здолелі захапіць толькі паравоз, на якім паехала некалькі чалавек. Астагнія пасля кароткай перастрэлкі былі вымушаны адступіць.
Паўстанцкі атрад быў створаны начальнікам Сакольскай егерскай школы Валерыем Урублеўскім з вучняў гэтай школы і мясцовай варты Белавежскай пушчы. У Кобрынскім павеце ўзняў паўстанне Рамуальд Траўгут. У гэты час пачаў дзейнічаць і ІІаўстанскі атрад ў Пружанскім павеце. Ваенным начальнікам Гродзеншчыны быў назначаны В.Урублеўскі.
На астатняй тэрыторыі Беларусі паўстанне пачалося ў красавіку 1863г.
Касцяком першых паўстанскіх атрадаў на Беларусі былі жыхары гарадоў — дробныя чыноўнікі, разначынная інтэлігенцыя, рамеснікі, навучэнцы. 3 сельскага насельніцтва да паўстання перш за ўсе далучыліся беззямельная і малазямельная шляхта, аднадворцы. Прадстаўнікі горада разам са шляхтай складалі каля 75% усіх актыўных удзельнікаў паўстання на Беларусі.
Памеснае дваранства пераважна было супраць узброенай барацьбы. Толькі дробныя памешчыкі, галоўным чынам іх сыны, ішлі ў паўстанцкія атрады. Разам з духавенствам яны складалі каля 6% удзельнікаў.
На Беларусі асноўная маса сялянства не далучылася да паўстання. Сярод паўстанцаў сяляне складалі каля 18%. Галоўная прычына такіх адносін беларускага сялянства да паўстання — непаслядоўнасць аграрнай праграмы, якая, хоць і адмяняла выкупныя плацяжы, аднак не павялічвала сялянскіх надзелаў, захоўвала ў недатыкальнасці памешчыцкае землеўладанне. У сялянскім асяроддзі былі моцныя царысцкія ілюзіі.
Звычайна паўстанцы збіралі сялян навакольных вёсак, чыталі ім маніфест, пісалі акт аб перадачы зямлі ва ўласнасць сялян, прыводзілі іх да прысягі на вернасць рэвалюцыйнаму ўраду і рухаліся далей. Праследаванне царскімі войскамі вымушала паўстанцаў абмяжоўвацца адной толькі аб'явай новых законаў. Ажыццяўляць іх не было часу.
Між тым на Беларусі вясной 1863 г. існавала рэальная магчымасць ажыццявіць план рэвалюцыйных дэмакратаў — зліць у адзін паток паўстанне супраць царызму і барацьбу сялян за зямлю. Прайшлі два гады пасля абвяшчэння царскага маніфеста 19 лютага 1861 г. Таму люты — сакавік 1863 г. былі адзначаны на Беларусі новым уздымам сялянскай барацьбы за зямлю і волю.
«Белыя» спалохаліся размаху паўстання і вырашылі захапіць кіраўніцтва ім у свае рукі. Яны дабіліся свайго ў Варшаве, дыктатарам стаў М. Лянгевіч. За спіною ж Літоўскага камітэта ў лютым 1863 г. быў створаны Аддзел кіраўніцтва правінцыямі Літвы, які стаў выканаўчым органам Часовага нацыянальнага ўрада. У яго ўвайшлі прадстаўнікі буйных памешчыкаў Літвы і Беларусі, мэтай якіх было затрымаць паўстанне, дабівацца аднаўлення Польшчы ў межах 1772 г, уключэння ў яе склад Літвы і Беларусі, дзе яны валодалі маёнткамі.
К. Каліноўскі звярнуўся ў варшаўскі камітэт з пратэстам. Аднак Літоўскі камітэт быў вымушаны падпарадкавацца Варшаве, бо не адчуваў сябе «дастаткова моцным, каб вырваць кіраўніцтва спраў з рук сваіх праціўнікаў».


11. Меры царскай адміністрацыі ў сувязі з паўстаннем 1863 г. Прычыны паражэння паўстання і яго гістарычнае значэнне. У разгар паўстання на пасаду віленскага генерал-губернатара быў прызначаны М. М. Мураўёў, які праславіўся сваёю жорсткасцю. Ён прыехаў у Вільню ў маі 1863 г. з надзвычайнымі паўнамоцтвамі і з ухваленай царом праграмай дзеянняў. Супраць некалькіх тысяч паўстанцаў на Беларусі і ў Літве было накіравана вялікае войска — 318 рот салдат, 48 эскадронаў кавалерыі, 18 казацкіх соцень, 120 палявых гармат.
Дзесяткі шляхецкіх сядзібаў былі спалены, а іх жыхары былі выселены з краю. Паводле ўказа 1863 г, маёнткі, рухомая маёмасць і капіталы асоб, якія мелі дачыненне да паўстання, падлягалі секвестру. На ўсіх памешчыкаў была накладзена кантрыбуцыя.
У Літве і Беларусі было пакарана смерцю 128 чалавек, выслана на катаргу 853, адпраўлена ў Сібір на пасялянне 504 чалавекі і 825 чалавек выслана з пазбаўленнем усіх правоў. 320 удзельнікаў паўстання былі адпраўлены радавымі ў армію, 767 — у арыштанцкія роты. Адміністрацыйным парадкам з краю было выслана 7836 чалавек. А ўсяго выселена 12 483 чалавекі.
Большасць членаў рэвалюцыйных камітэтаў у час следства і допыту трымалася мужна. Аднак член арганізацыі Парфіяновіч на допыце выдаў К. Каліноўскага. Ноччу з 28 на 29 студзеня 1864 г. ён быў арыштаваны. Каліноўскі адмовіўся даваць якія-небудзь паказанні, не выдаў нікога са сваіх паплечнікаў. 3 турмы ён здолеў перадаць на волю некалькі пісьмаў, у якіх заклікаў народ рыхтавацца да новай барацьбы за зямлю і волю. 10 сакавіка 1864 г. у Вільні Кастусь Каліноўскі быў пакараны смерцю. Вось як апісвае гэты момант біёграф Мураўёва А. Масалоў: «Была ясная халодная раніца; Каліноўскі ішоў на кару смела: прыйшоўшы на плошчу, ён стаў тварам прама да вісельні і толькі час ад часу кідаў погляды на далёкі натоўп. Калі яму чыталі канфірмацыю, ён пачаў рабіць заўвагі; так, напрыклад, калі назвалі яго імя: «Дваранін Вікенцій Каліноўскі», ён крыкнуў: «У нас няма дваран, усе роўныя».
3 прыходам да ўлады «белых» ваенным начальнікам у Гродзенскай губерні замест Валерыя Урублеўскага быў прызначаны О. Духінскі, зусім незнаёмы са становішчам спраў і мясцовымі ўмовамі чалавек. Урублеўскі быў назначаны начальнікам яго штаба. А камісарам сюды быў пасланы К. Каліноўскі. На гэтай пасадзе ён разгарнуў энергічную дзейнасць.
У сакавіку ў Вільні на нарадзе было вырашана прыступіць да ажыццяўлення сумеснага плана польскіх рэвалюцыянераў і членаў таварыства «Зямля і воля» — перанесці паўстанне на ўсход, у Расію. 3 гэтай мэтай меркавалася павялічыць колькасць атрадаў у Гродзенскай губерні і пачаць паўстанне ў Мінскай, Магілёўскай і Віцебскай губернях. 3. Серакоўскага абавязалі ўзначаліць літоўскіх паўстанцаў.
Паўстанцы Мінскай губерні атрымалі загад выступіць у канцы красавіка. Аднак у першыя ж дні адчувалася адсутнасць належнай падрыхтоўчай работы. Масавае паўстанне не ўдалося. Сяляне не падтрымалі яго. Большасць атрадаў было разбіта пры першых сутычках з рэгулярнымі войскамі. Толькі атрад Свентаржэцкага здолеў пратрымацца да канца чэрвеня. Такі ж лёс напаткаў атрад, сфарміраваны на Навагрудчыне.
Асаблівае значэнне надавалася паўстанню ў Магілёўскай губерні. У пачатку красавіка 1863 г. сюды быў накіраваны Людвік Звяждоўскі, якому было даручана ўзначаліць усе дзеянні паўстанцаў на ўсходзе Беларусі. 3 дапамогай студэнтаў Горы-Горацкага земляробчага інстытута яму ўдалося захапіць уездны горад Горкі. Аднак мясцовыя сяляне не падтрымалі паўстанцаў і атрад Звяждоўскага неўзабаве быў разбіты.
У маі 1863 г. паўстанне ва ўсходняй частцы Беларусі было задушана. Толькі ў Гродзенскай губерні паўстанцы працягвалі ўпарта супраціўляцца. У маі адбылося болыіі як 20 баёў. Тут дзейнічалі 7 паўстанцкіх атрадаў, у якіх было каля 1700 чалавек. Найбольш буйныя сутычкі адбыліся каля мястэчка Мілавіды Слонімскага ўезда. Паспяхова змагаўся атрад Траўгута. Паўстанцы ў Гродзенскай губерні карысталіся спачуваннем сялян. Яны дзейнічалі дробнымі атрадамі, часта былі няўлоўнымі для праціўніка.
Такім чынам, вясной 1863 г. назіраўся найвышэйшы ўздым паўстання на Беларусі і Літве. Але, нягледзячы на асобныя поспехі, паўстанцы нідзе не атрымалі рашучай перамогі. Надзеі «белых» на дапамогу заходнееўрапейскіх дзяржаў не спраўдзіліся. Урады гэтых краін не ішлі далей дыпламатычных нот Расіі. Між тым паўстанне ішло на спад. Асабліва паўплывала на ўсіх гібель палымянага польскага рэвалюцыянера Зыгмунта Серакоўскага. Яго атрад быў разбіты, а сам ён, цяжка паранены, быў узяты ў палон і пакараны смерцю ў Вільні 27 чэрвеня 1863 г.
У гэтых умовах прадстаўнік Варшавы прапанаваў К. Каліноўскаму вярнуцца ў Вільню, і хутка ён узначаліў паўстанцкі рух на Беларусі і ў Літве. Зноў кіраўніцтва паўстаннем узялі на сябе «чырвоныя». Аддзел кіраўніцтва правінцыямі Літвы быў ператвораны ў выканаўчы аддзел Літвы. Каб прыцягнуць да паўстання сялян, ператварыць яго ў аграрную рэвалюцыю, аддзел актывізаваў работу сярод сялян, зрабіў захады для ажыўлення дзейнасці мясцовых рэвалюцыйных камітэтаў. Каліноўскі звярнуўся са спецыяльнай адозвай «Да народа літоўскага і беларускага», у якой гаварылася: «Справа наша — не справа панская, а справядлівай вольнасці, якую вашы дзяды ды бацькі здаўна чакалі». У вёсках зноў пачалі распаўсюджваць «Мужыцкую праўду», маніфест 1 лютага 1863 г. Зноў на пасаду ваеннага начальніка ў Гродзенскай губерні быў пастаўлены В. Урублеўскі.
Аднак дабіцца ажыўлення руху Каліноўскаму і яго саратнікам ужо не ўдалося. Памеснае дваранства канчаткова адышло ад паўстання. Генерал-губернатар Мураўёў тапіў паўстанне у крыві. Летам памешчыкі прынялі ўдзел у кампаніі вернападданніцкіх адрасоў. Вышэйшае каталіцкае духавенства звярнулася да насельніцтва з заклікам скласці зброю, падпарадкавацца «законнаму» ўраду. Улетку паўстанцкія атрады працягвалі яшчэ змагацца ў Польшчы, Літве і ў Заходняй Беларусі. У жніўні 1863 г. Нацыянальны ўрад у Варшаве выдаў загад аб спыненні барацьбы. Восенню арганізаваная ўзброеная барацьба на тэрыторыі Беларусі спынілася.

Гістарычнае значэнне паўстання. Паўстанне 1863 г. паводле сваіх задач з'яўлялася буржуазна-дэмакратычнай рэвалюцыяй. Яно было накіравана супраць сацыяльнага і нацыянальнага прыгнёту. Разам з паўстанцамі Польшчы і Літвы рэвалюцыянеры Беларусі змагаліся за звяржэнне самадзяржаўя, за ліквідацыю рэштак прыгонніцтва, супраць нацыянальнай і саслоўнай няроўнасці.
Паўстанне, нягледзячы на яго паражэнне, мела вялікае значэнне. Яно аслабіла сілы царызму. Аграрныя дэкрэты паўстанцаў, рост сялянскага руху, пагроза яго перарастання ў сапраўдную аграрную рэвалюцыю прымусілі царызм пайсці на змены ў «Падажэннях» 19 лютага 1861 г. Урад адмяніў у беларуска-літоўскіх губернях часоваабавязанае становішча сялян і панізіў выкупныя плацяжы на 20%. Паўстанне паспрыяла абуджэнню нацыянальнай свядомасці беларускага народа, зрабіла вялікі ўплыў на ажыўленне рэвалюцыйнага руху ў Еўропе.

12. Палітыка царызму ў Беларусі пасля падаўлення паўстання 1863-1864 г.

Паўстанне 1863 г. прымусіла царскі ўрад звярнуць пільную ўва-гу на заходнія губерні. Распрацоўка і рэалізацыя дзяржаўнай палі-тыкі Расіі ў гэтым рэгіёне была ўскладзена на Заходні камітэт, які ўзнавіў сваю дзейнасць у 1862 г. У яго склад уваходзілі кіраўнікі асноўных міністэрстваў: ваенных і ўнутраных спраў, дзяржмаёмасці, адукацыі, фінансаў. а таксама шэф жандармаў і обер-пракурор Сіно-да. Камітэтам быў разгледжаны шэраг прапаноў на ўпраўленню Паў-ночна-Заходнім краем. Аднак у снежні 1864 г. па рашэнню ўрада ён спыніў сваю дзейнасць і выпрацоўкай палітыкі ў асноўным займа-лася Міністэрства ўнутраных спраў. Выканаўчую ўладу ажыцяўлялі віленскі генерал-губернатар і губернатары Заходняга краю. Яны непасрэдна падпарадкоўваліся міністру ўнутраных спраў. 3 усіх гу-бернатараў заходніх губерняў толькі адзін М. М. Мураўёў меў уп-лыў на цара Аляксандра II і да яго парадаў прыслухоўваліся пры выпрацоўцыдзяржаўнайпалітыкі. За падаўленне паўстання 1863 г. у прыдворных колах яго называлі «выратавальнікам Расіі».
Пасля падаўлення паўстання, у другой палове 60-х гадоў, перад царскім урадам востра паўстала праблема ліквідацыі польскага ўплыву на заходніх землях. Агюра паланізацыі бачылася ім у шлях-це. Таму быў прадпрыняты шэраг мер палітычнага і эканамічнага характару з мэтай яе ізаляцыі.
Шляхта заходніх губерняў была або польскага, або мясцовага, у асноўным беларускага паходжання, аднак даўно спаланізаваная. Не была яна аднароднай і ў маёмасным плане. У пачатку 60-х гадоў толькі 14% шляхты былі ўладальнікамі зямлі і сялян. Астатнія 86% або мелі невялікі участак зямлі (без прыгонных сялян), або аран-давалі яе. Значная частка шляхты атрымоўвала сродкі на пражыццё за юшт службы ці працы па найму.
Памешчыкі, чыноўнікі і афіцэры, хто па наследству атрымоўваў памесці, адносіліся да дваранскага саслоўя. Аднак і яны ў боль-шасці сваёй (9261 з 9929 памешчыкаў Паўночна-Заходняга краю — 1862 г.) былі польскага паходжання. Толькі нязначны працэнт два-ранства тут складалі выхадцы з Расіі і Прыбалтыкі, а таксама тата-ры. Традыцыйна, ігнаруючым фактам існавання беларусаў, царскія ўлады падраздзялялі дваран на рускіх (праваслаўных) і палякаў (ка-толікаў).
Каб падарваць эканамічны і палітычны ўплыў польскай шляхты ў заходніх губернях царскі ўрад у 1864 г. увёў новыя правілы пацвярджэння дваранства. Для доказу прыналежнасці да саслоўя дваран, згодна з новымі правіламі, неабходна было прадаставіць на працягу 3-х гадоў дакументы, пацвярджаючыя права на валоданне зямлёй з сялянамі, або прыналежнасць да шляхеіжага саслоўя ў часы Рэчы Паспалітай. Падаўляючая большасць дробнай шляхты (больш 200 тыс. чалавек) такіх дакументаў не змагла прадставіць, што аў-таматычна пераводзіла яе у разрад аднадворцаў або грамадзян.

Паколькі галоўнай рухаючай сілай паўстання 1863 г. была шлях-та, то царскі ўрад жорстка расправіўся з яго ўдзельнікамі. Памесці паўстанцаў былі канфіскаваны, а іх уладальнікі — высланы ў Сібір. Былі прадугледжаны меры і па замене польскіх землеўладальнікаў вахадцамі з Расіі. 10 снежня 1865 г. Аляксандр 11 зацвердзіў закон, па якому ўсім высланым з заходніх губерняў прапаноўвалася на працягу 2-х гадоў прадаць або абмяняць свае землі. Купляць жа гэтыя землі маглі толькі праваслаўныя. Асобам польскага паходжан-ня (католікам) гэта рабіць забаранялася.
Хутка памешчыкі аднак паспрабавалі выкарыстаць лазейку, пе-раходзячы з каталіцызму ў праваслаўе. Але міністэрства дзяржаў-най маёмасці 10 красавіка 1869 г. выдала распараджэнне, у адпа-веднасці з якім толькі патомкі, перайшоўшыя у праваслаўе, лічы-ліся рускімі і мелі права захаваць за сабой свае землі.
3 мэтай прывабіць у заходнія губерніі вялікую колькасць рускіх землеўладальнікаў і чыноўнікаў была прадугледжана цэлая сістэма льгот. На льготных умовах ім выдавалася ссуда, права на вінакурэн-не, прадавалася канфіскаваная зямля, прадугледжвалася 50% над-баўка да службовых акладаў.
Палітыка замены мясцовых чыноўнікаў-католікаў на рускіх, га-рантаваныя льготы прыезджым зрабілі Паўночна-Заходні край пры-вабным для многіх жадаючых хутка разбагацець.
Пасля падаўлення паўстання ў заходніх губернях некаторы час захоўвалася ваеннае становішча. Дзейнічалі следчыя камісіі і суды. Прадаўжаліся арышты ўдзельнікаў паўстання, у большасці сваёй асоб польскага паходжання. Закон аб ваенным становішчы забара-няў асобам мужчынскага полу, акрамя сялян, выязджаць з месца жыхарства больш чым на 30 вёрст без дазволу мясцовых улад. Польская шляхта пазбаўлялася магчымасці адзначаць нават сямей-ныя святы, так як існавала забарона збірацца разам па некалькі ча-лавек. За самае дробнае парушэнне гэтых правіл накладваліся штра-фы. Мясцовая адміністрацыя разгарнула такую бурную дзейнасць у гэтым напрамку, што рэгуляваннем штрафаў вымушаны быў заняц-ца пераемнік Мураўёва на пасадзе віленскага генерал-губернатара Каўфман. У 1866 г. ім быў складзены пералік «праступкаў», падля-гаючых штрафам: выкарыстанне польскай мовы ў грамадскіх мес-цах і ў афіцыйнай,перапісцы, нашэнне жалобы, розных польскіх адрозненняў і ўзнагарод, непаважлівыя адносіны да праваслаўнай царквы, яе духавенства і інш.
3 мэтай выцяснення польскай шляхты з Заходняга краю царызм выкарыстоўваў таксама так званую «сармацкую» тэорыю. Згодна з ёй, паходжанне польскай шляхты выводзілася ад качэўнікаў-сар-матаў, якія яшчэ ў глыбокай старажытнасці падпарадкавалі сабе па-лякаў-славян і ператварылі іх у сялян. Ліквідуючы сармацкую шлях-ту, царызм такім чынам прадстаўляўся выратавальнікам палякаў-сялян і аб'яднальнікам усіх славянскіх народаў пад скіпетрам рус-кага самадзяржаўя.
Адносна «беларускага пытання» царскі ўрад вёў сябе неадна-значна. Беларускі народ, у аснове сваёй сялянства, падлягаў русіфі-кацыі. У час паўстання царызм пачаў заігрываць з сялянамі: ліквіда-ваў часоваабавязанае становішча, знізіў на 20% штогадовыя вы-купныя плацяжы, надзяліў беззямельных сялян трыма дзесяцінамі зямлі. Чыноўнікі і служыцелі праваслаўнай царквы натраўлівалі сялян супраць польскіх памешчыкаў, распальвалі нянавісць да па-лякаў. Мелі месца выпадкі, асабліва ва ўсходняй частцы Беларусі, калі сяляне разам з царскімі войскамі нападалі на атрады паўстан-цаў, сачылі за польскімі памешчыкамі, дакладвалі уладам аб іх дзеяннях і г. д. Выкарыстоўваліся нават подкупы за даносы.
3 мэтай узмацнення расійскага ўплыву на мясцовае праваслаў-нае насельніцтва царскі ўрад распрацаваў сваю стратэгію ў гэтым пытанні. Асаблівая ўвага была звернута на пачатковую школу. У большай ступені, чым у цэнтаральных губернях, яна ставілася пад кантроль праваслаўнай царквы. Школа і царква былі прызваны вы-хоўваць дзяцей-беларусаў у духу пакорнасці, вернасці манархіі, са-дзейнічаць русіфікацыі краю. На аснове гэтых пастулатаў складаліся вучэбныя праграмы, падбіраліся настаўніцкія кадры. У канцы 60-х гадоў у пачатковых класах школ пяці заходніх губерняў, акрамя на-стаўнікаў, выкладанне вялі 580 святароў, 93 дыяканы і прычэтнікі, 116 выпускнікоў праваслаўных духоўных семінарый.
Выкладанне вялося на рускай мове. Беларуская мова, як і польская, выцяснялася са сферы ўжытку. Куратар Віленскай вучэб-най акругі, спасылаючыся на «недасканаласць» і «беднасць» бела-рускай мовы, настаіваў на тым, што няма сэнсу «друкаваць кнігі на беларускім дыялекце». У другой палове XIX ст. не было выдана ніводнай кнігі на беларускай мове.
Улады закрылі ўсе дваранскія вучылішчы і гімназіі, за выключэн-нем губернскіх гарадоў. Гэтыя вучэбныя ўстановы рыхтавалі ў асноў-ным чыноўнікаў для дзяржаўнай службы і былі, на думку улад, рас-саднікамі польскіх ідэй. Таму доступ у іх дзяцей польскай шляхты быў абмежаваны. У гімназіях і вучылішчах забаранялася выкарыс-танне польскай мовы, канфіскоўваліся польскія кнігі з бібліятэк, забаранялася выданне і выкарыстанне польскіх падручнікаў.
У «рускім духу» прадугледжвалася і развіццё жаночай адука-цыі. Навучанне і выхаванне у жаночых навучальных установах бу-давалася з такім разлікам, каб іх выпускніцы ў будучым выхоўвалі дзяцей у духу вернасці Расіі і самадзяржаўя і ўплывалі ў гэтым на-прамку на сваіх мужоў — мясцовых чыноўнікаў і памешчыкаў.
Барацьбе з паланізацыяй служыпа таксама штучнае стрымліванне развіцця вышэйшай адукацыі ў краі. Выхадцы з паўночна-заходніх губерняў павінны былі атрымоўваць адукацыю ў вышэйшых наву-чальных установах Расіі і пасля іх заканчэння працаўладкоўвацца на службу там, так як на радзіме іх на працу не прымалі.
Дыскрымінацыйныя меры прадпрымаліся таксама ў галіне куль-туры і рэлігіі. У Паўночна-Заходнім краі забаранялася выданне любой літаратуры на польскай мове, акрамя малітоўнікаў, закрыва-ліся касцёлы, капліцы, манастыры, многія з іх перадаваліся ў падпарадкаванне праваслаўнага духавенства. Пад выглядам палітыч-най барацьбы ўлады ўмешваліся ва ўнутранныя справы касцёла. Праваслаўная царква стала займаць дамінуючае становішча. Ёй ад-водзілася галоўная роля ў выхаванні беларускага сялянства у духу «праваслаўя, самадзяржаўя і народнасці». Многія сяляне-католікі насільна пераводзіліся у праваслаўе.
У канцы 60-х гадоў царызм вымушаны быў унесці некаторыя змены ў сваю палітыку ў ГІаўночна-Заходнім краі. Гэтаму садзей-нічаў шэраг прычын. Пацярпелі няўдачу намаганні ўрада на падрыў польскага землеўладання. Да 1869 г. усе канфіскаваныя землі былі прададзены, а прычын для новых канфіскацый не паяўлялася. Да таго ж польскае дваранства прыйшло да разумення неабходнасці адысці ад прамой канфрантацыі з царызмам, каб захаваць сваё маё-маснае становішча і падрыхтавацца ў будучым да барацьбы за не-залежнасиь Польшчы. Улічваючы сітуацыю ў краі, царскі ўрад вырашыў арыентавацца не толькі на рускае і нямецкае (остзейскае) памеснае і служылае дваранства, але і на благанадзейную частку польскіх памешчыкаў. Паступова, на працягу 1866—1870 гг, у Беларусі было адменена ваеннае становішча. У канцы 70-х гадоў у паўночна-заходніх губернях было створана таварыства сельскіх гаспадароў, патрэбнасць у якім востра адчувалі мясцовыя земле-ўладальнікі. Аднак яго дзейнасць сірога рэгламентавалася. Забара-нялася абмяркоўваць пытанні, выходзячы за рамкі сельскагаспа-дарчых адносінаў. Пад уплывам гэтых змен дваранства беларускіх губерняў пачало праяўляць лаяльнасць да рускага самадзяржаўя. Сведчаннем таму быў адносны спакой у рэгіёне ў перыяд уздыму народніцкага руху. Але, нягледзячы на гэта, царызм не пайшоў на значнае пашырэнне правоў шляхты. Дапускаліся толькі некаторыя паслабленні, у прыватнасці замена рускіх прадвадзіцеляў дваран-ства мясцовымі памешчыкамі з ліку праваслаўных. У якасці выключэння назначаліся на гэтыя пасады і памешчыкі-палякі, але толькі пасля скурпулёзнай праверкі на прадмет іх палітычнай бла-ганадзейнасці. Мясцоваму каталіцкаму дваранству ў абыход існу-ючых цыркуляраў дазвалялася таксама паступаць на службу ў гу-бернскія і ўездныя дзяржаўныя ўстановы.
Перамены ў адносінах да мясцовага дваранства паспрыялі не-каторым зменам у адносінах да польскай культуры і каталіцкага касцёла. Улады ўжо імкнуліся пазбягаць дзеянняў, якія маглі быць расцэнены як ганенні на каталіцызм, умяшальніцтва ва ўнутраныя справы касцёла. Паліцыі даручалася толькі весці нагляд за служы-целямі культа і дакладваць аб гэтым начальству. Забараняўся на-сільны перавод з каталіцызму ў праваслаўе. Але закрыцце касцёлаў прадаўжалася. Для гэтага, праўда, шукалі больш важкіх прычын: аварыйны стан будынкаў, адсутнасць веруючых-католікаў і інш.
Не дала чакаемага выніку і забарона выдання і распаўсюджання польскай літаратуры. Пачынаючы з 1869 г. у заходніх губернях па-чаўся выпуск кніг на гюльскай мове.
Гэтыя невялікія паслабленні не прывялі да істотных змен у ста-новішчы каталіцкай шляхты на тэрыторыі Беларусі. Тут, як і раней, з яе прадаўжалі браць кантрыбуцыю. За кошт гэтых сродкаў буда-валіся цэрквы, ажыцяўляліся выплаты жандармскім камандам, 50% надбаўкі прысланым з Расіі чыноўнікам. Кантрыбуцыйныя выпла-ты былі адменены толькі ў 1897 г.
У канцы 70-х — пачатку 80-х г. царызм ізноў перайшоў да больш жорсткіх мер у сваёй палітыцы ў адносінах да польскай шляхты. Гэта было выклікана недаверам і падазронасцю ў адносінах да поль-скага дваранства. Зыходзячы з афіцыйнай устаноўкі, новы віленскі генерал-губернатар Коханаў правёў чыстку дзяржаўных устаноў. У 1884—1885 гг. большасць палякаў была звольнена з дзяржаўнай службы і заменена рускімі чыноўнікамі. Гэта датычыла і прадва-дзіцеляў дваранства. Дваранскаму банку было забаронена выдаваць крэдыты землеўладальнікам каталіцкага веравызнання.
Дыскрымінацыйную палітыку ажыцяўляў царызм у Беларусі і ў адносінах да яўрэйскага насельніцтва. У 1882 г. яўрэям было заба-ронена сяліцца за межамі гарадоў і мястэчак, арандаваць і купляць зямлю. У пачатку 90-х гадоў у Беларусь была выселена значная колькасць яўрэяў з гарадоў Цэнтральнай Расіі, у выніку чаго ўзнікла штучная перанаселенасць яўрэямі беларускіх гарадоў. Але яўрэяў не прымалі на працу ў дзяржаўныя установы, паліцыю, на афіцэр-скія пасады ў арміі, на чыгуначны транспарт. Існавала і працэнтная норма прыёма яўрэяў у сярэднія і вышэйшыя навучальныя ўстановы.

13. Буржуазныя рэформы 60-70-х г.ХІХ ст. і іх асаблівасці ў Беларусі. Контррэформы 80-х-90-х г.

Рэформа 1861 г. ліквідавала галоўную перашкоду на шляху ка-
піталістычнага развіцця Расіі — прыгоннае права. Але гэтага аказа-лася недастаткова. Каб рухацца наперад, неабходна было ажыццявіць іншыя рэформы дзяржаўна-палітычнай перабудовы краіны. 1 яны былі ажыццёўлены. У 60—70-я гады ўрад Аляксандра II прыняў шэраг пастаноў аб правядзенні такіх рэформ: земскай, судовай, га-радской, ваеннай, у галіне асветы і друку.
Самай радыкальнай з іх была судовая рэформа. Новыя судовыя уставы, якія былі прыняты 20 лістапада 1864 г, рашуча парывалі з існаваўшай раней у Расіі судовай сістэмай. Новы суд будаваўся на бессаслоўным прынцыпе, аб'яўляўся адкрытым (публічным) і не-залежным ад урада. Ва ўездах уводзіліся міравыя суды і з'езды міравых суддзяў, у губернях — акруговыя суды. Крымінальныя справы у акруговых судах разглядаліся з удзелам прадстаўнікоў грамадскасці — прысяжных засядацеляў, якія незалежна ад суддзяў выносілі рашэнне, вінаваты падсудны ці не. Улічваючы іх рашэнне, старшыня і два члены суда вызначалі меру пакарання або вызва-лялі падсуднага. Для юрыдычнай дапамогі падсудным быў створа-ны інстытут прысяжных павераных (адвакатаў), якія не знаходзілі-ся на дзяржаўнай службе і не залежылі ад урада. Міравыя суддзі (нізшая судовая інстанцыя) выбіраліся ўезднымі земскімі сходамі.
У Беларусі і Літве судовая рэформа пачалася толькі ў 1872 г. з увядзення міравых судоў. Але паколькі тут адсутнічалі земствы, то міравыя суддзі не выбіраліся, а назначаліся міністрам юстыцыі і цалкам залежылі ад яго. Акруговыя суды з прысяжнымі засядаце-лямі былі ўведзены ў заходніх губернях толькі ў 1882 г. Пры гэ-тым улады захавалі за сабой права зацвярджаць, а ў сутнасці фар-міраваць спіскі прысяжных засядацеляў. Для сялян па дробных гра-мадзянскіх і крымінальных справах захаваўся саслоўны валасны суд, уведзены яшчэ рэформай аб адмене прыгоннага права 19 лютага 1861 г.
Земская рэформа, прынятая 1 студзеня 1864 г, прадугледжвала стварэнне ва ўездах і губернях выбарных устаноў для кіраўніцтва мясцовай гаспадаркай, народнай адукацыяй, медыцынскім абслу-гоўваннем насельніцтва і іншымі справамі непалітычнага характару. У Беларусі ў сувязі з паўстаннем 1863 г. уводзіць выбарныя установы царызм не адважыўся. Палітыка недаверу да мясцовых польскіх памешчыкаў прадаўжалася аж да 1911 г., калі ва ўсходніх губернях Беларусі былі створаны земствы і то па спецыяльнаму выбарчаму закону.
Са спазненнем на 5 гадоў у Беларусі была праведзена і гарадская рэформа. Яна была прынята ў 1870 г, але ў Беларусі яе ажыццяўлен-не пачалося толькі ў 1875 г. У аснову рэформы быў пакладзены прынцып усеагульных выбараў органаў гарадскога самакіравання — гарадской думы і гарадской управы у адпаведнасці з маёмасным цэнзам гараджан-выбаршчыкаў. Выбарчае права прадастаўлялася ўсім плацельшчыкам гарадскіх падаткаў — уласнікам зямлі, дамоў, гандлёвых устаноў і прамысловых прадпрыемстваў. Яны дзяліліся на тры выбарчыя курыі. Да першай курыі адносіліся найбольш ба-гатыя гараджане, якія плацілі трэцюю частку ад агульнай сумы па-даткаў, да другой — сярэдняя праслойка, на якую таксама прыходзі-лася трэцяя частка падаткаў, і да трэцяй — усе астатнія. Кожная курыя выбірала трэць дэпутатаў (галосных) гарадской думы. Такім чынам, у думе забяспечвалася большасць прадстаўнікоў буйнай і сярэдняй буржуазіі. Дума выбірала свой выканаўчы орган — гарад-скую ўправу на чале з гарадскім галавой. Органы гарадскога сама-кіравання займаліся пытаннямі добраўпарадкавання гарадоў, развіц-ця камунальнай гаспадаркі, гандлю, прамысловасці, транспарту, ахо-вы здароўя, народнай адукацыі і г. д. Іх дзейнасць рэгулявалася дзяржаўнымі органамі — губернскімі ўстановамі па гарадскіх спра-вах, падпарадкаванымі губернатарам.
Рэфармаванне арміі ў Расіі пачалося ў 1862 п, калі былі створа-ны 15 ваенных акругоў і скарочаны тэрмін службы да 7—8 гадоў. Аднак саслоўны прынцып камплектавання арміі быў ліквідаваны толькі ў 1874 г. 3 гэтага часу ўсе мужчыны, дасягнуўшыя ўзросту 20 гадоў, павінны былі служыць у арміі за выключэннем карэннага насельніцтва Сярэдняй Азіі, Казахстана, Сібіры і Поўначы. Тэрмін службы з гэтага часу зніжаўся да 6 гадоў у сухапутных войсках і да 7 гадоў — на флоце. Уводзіліся таксама льготы для асоб, маючых розныя ступені адукацыі. Для асоб з вышэйшай адукацыяй тэрмін службы вызначаўся ў 6 месяцаў, закончыўшых гімназіі — у 1,5 года, гарадскія вучылішчы — 3 гады, пачатковыя школы — 4 гады.
Буржуазны характар насілі таксама школьная (1864 г.) і цэнзур-ная (1865 г.) рэформы. Школа абвяшчалася ўсесаслоўнай, павя-лічвалася колькасць пачатковых школ, уводзілася пераемнасць роз-ных ступеняў навучання. Агульную сярэднюю адукацыю давалі кла січныя і рэальныя сямігадовыя гімназіі. У першых многа часу ўдзя-лялася на вывучэнне лацінскай і грэчаскай моў, у другіх, замест моваў, па пашыраиай праграме вывучаліся матэматыка, прырода-знаўства. Выпускнікі класічных гімназій мелі права без экзаменаў паступаць ва універсітэты, а рэальных гімназій — у тэхнічныя інсты-туты. У 1871 г. рэальныя гімназіі былі ліквідаваны і замест іх утво-раны рэальныя шасцікласныя вучылішчы, у якіх рэзка скарачалася выкладанне агульнаадукацыйных дысцыплін і пашыралася вывучэн-не прыкладных, чыста тэхнічных. Выпускнікі гэтых вучылішч ужо не маглі паступаць без экзаменаў у тэхнічныя інстытуты, а прыём іх ва універсітэты быў наогул забаронены. 3 гэтага ж года ў класічных гімназіях спынялася выкладанне прыродазнаўства, скарачалася на 50% колькасць гадзін па літаратуры і гісторыі і прапарцыянальна павялічваўся час на вывучэнне старажытных моваў. Гэтыя меры насілі яўна рэакцыйны характар.
У адрозненне ад цэнтральных губерняў Расіі ў Беларусі не было земскіх школ і грамадскасць не дапускалася да кіраўніцтва народ-най адукацыяй. Таму тут не дзейнічала і расійскае «Палажэнне аб начальных народных вучылішчах» 1864 г. Для Беларусі і Літвы былі выпрацаваны спецыяльныя «Часовыя правілы для народных школ». У адпаведнасці з імі ў кожнай губерні ствараліся дырэкцыі народ-ных вучылішч з ліку чыноўнікаў, якія ажыцяўлялі нагляд за рабо-тай школ, прымалі на работу і звальнялі настаўнікаў, давалі дазвол на адкрыццё новых школ. Распараджэннем Міністэрства адукацыі ад 6 студзеня 1864 г. навучэнцам забаранялася ў навучальных уста-новах размаўляць на роднай (не рускай) мове.
У выніку цэнзурнай рэформы 1865 г. некалькі пашырыліся маг-чымасці друку, перш за ўсё сталічнага. Творы вялікіх аб'ёмаў, а так-сама ўсе выданні навуковых устаноў маглі друкавацца без папярэд-няй цэнзуры. Строга абмяжоўвалася выдача дазволу на новыя пе-рыядычныя выданні. У Беларусі доўга (да сярэдзіны 80-х гадоў) не давалі дазволу на выданне незалежных ад улад газет. Першым і на доўгі час адзіным такім выданнем у Беларусі была газета «Мінскі лісток» (1886—1902 гп).
Рэформы 60—70-х гадоў XIX ст. прывялі да значных змен у палітычным жыцці Расіі і Беларусі. Быў зроблены крок наперад на шляху пераўтварэння феадальнай манархіі ў манархію буржуазную. Разам з тым яны неслі у сабе перажыткі нрыгонніцтва, былі непас-лядоўнымі і абмежаванымі. Вялікія змены і спазненні, з якімі пра-водзіліся рэформы ў Беларусі, прыдавалі ім яшчэ больш абмежа-ваны і непаслядоўны характар у параўнанні з іншымі рэгіёнамі Расіі.
Пасля забойства нарадавольцамі цара Аляксандра II у 1881 г. ва ўнутранай палітыцы Расіі адбыліся значныя змены. У кіраўніцтве дзяржавы ўзялі верх рэакцыйныя сілы, рэформы 60—70-х гадоў пачалі расцэньвацца як «фатальныя памылкі». Нжніўня 1881 г. было ўведзена ў дзеянне «Палажэнне аб мерах па ахове дзяржаўнай бяс-пекі і грамадскага спакою», па якому любая мясцовасць і ў любы час магла быць аб'яўлена на палажэнні ўзмоцненай або надзвычай-най аховы. У адпаведнасці з палажэннем любы жыхар такой мясцо-васці мог быць арыштаваны па распараджэнню мясцовай адмініст-рацыі тэрмінам да 3 месяцаў або падвергнуты штрафу да 3 тыс. рублёў. Улады мелі права канфіскаваць маёмасць і накіраваць віна-ватых у ссылку ў аддаленыя губерні, закрываць навучальныя ўста-новы, прамысловыя прадпрыемствы, органы друку.
Пачалі пераглядацца і рэформы 60—70-х гадоў. Першыя контр-рэформы закранулі народную адукацыю. У 1884 г. царкоўнапры-ходскія школы былі перададзены ў падпарадкаванне Сіноду, а ў 1887 г. у гімназіі было забаронена прымаць дзяцей прыслугі, воз-чыкаў, дробных лавачнікаў і г. д. У 1882 г. быў устаноўлены такса-ма жорсткі кантроль за газетамі і часопісамі. Многія з іх былі за-крыты.
Спробай рэстаўрацыі прыгонніцкіх парадкаў было ўвядзенне ў 1889 г. інстытута земскіх начальнікаў. Яны назначаліся з дваран і мелі права ўмешвацца ў рашэнні сельскіх сходаў, падвяргаць сялян розным пакаранням. Праўда, у Беларусі, з-за боязні ўплыву польскіх памешчыкаў, закон аб земскіх начальніках царскія ўлады ўвялі толькі ў 1900 г. і толькі ў межах Віцебскай, Магілёўскай і Мінскай губерняў.
У 1892 г. было ўведзена таксама новае «Гарадское палажэнне», якое рэзка павышала маёмасны цэнз пры выбарах органаў гарад-скога самакіравання і ўзмацняла над імі кантроль з боку ўрадавай адміністрацыі.
Такім чынам, з-за палавінчатасці і непаслядоўнасці буржуазных рэформ другой паловы XIX ст. крызісныя з'явы ў дзяржаўна-палі-тычным ладзе Расіі не былі ліквідаваны. Яны былі адной з прычын незадаволенасці насельніцтва і роста рэвалюцыйнага руху, а пасля і першай рэвалюцыі ў Расіі.

14. Памешчыцкае і сялянскае землеўладанне на Беларусі пасля адмены прыгоннага права. Развіццё гандлёвага земляробства.  Адбываецца скарачэнне саслоўнага, перш за ўсё дваранскага землеўладання і рост бессаслоўнай прыватнай зямельнай уласнасці. Але ў Беларусі гэты працэс адбываўся значна павольней, чым у Еўрапейскай частцы Расіі. За 1877—1905 гг. дваране ў беларускіх губернях страцілі 10,8% сваіх зямель, у Еўрапейскай частцы Расіі — 27,2%.
Працэс распаду дваранскай зямельнай уласнасці ў Беларусі адбываўся павольней, перш за ўсё таму, што тут памешчыцкія гаспадаркі ў сілу больш развітых таварна-грошавых адносін валодалі большай эканамічнай устойлівасцю. Царскі ж урад тут таксама настойліва насаджаў рускае памешчыцкае землеўладанне, прадаючы на льготных умовах рускім памешчыкам і чыноўнікам канфіскаваныя ў польскіх памешчыкаў землі за удзел іх у паўстанні 1863 г. Толькі за 1864—1870гг. у чатырох беларускіх губернях (Віленскай, Гродзенскай, Мінскай і Віцебскай) рускім дваранам і чыноўнікам было прададзена больш 1 тыс. канфіскаваных памесцяў і іх землеўладанне павялічылася тут больш чым у 2 разы, дасягнуўшы 3,7 млн. дзесяцін.
Фарміраванне буржуазнай зямельнай уласнасці ў беларускіх губернях стрымлівалася таксама выключэннем з гэтага працэсу яўрэйскай буржуазіі, якая наогул была пазбаўлена права купляць зямлю па-за межамі гарадоў і мястэчак. Не мелі права набываць зямлю, акрамя наследавання, і памешчыкі-католікі. Існавалі абмежаванні і для сялян каталіцкага веравызнання. Яны не маглі набыць зямлю больш 60 дзесяцін на сям'ю. Усё гэта тармазіла распад дваран скага землеўладання і стрымлівала рост бессаслоўнай зямельнай уласнасці. 3 1877 г. да пачатку XX ст. у Беларусі яна ўзрасла толькі з5,1%да 16,5%.
Адмена прыгоннага права адкрыла спрыяльныя магчымасці для развіцця капіталізму як у прамысловасці, так і ў сельскай гаспадарцы Беларусі. Але фарміраванне капіталістычных адносін у сельскай гаспадарцы магчыма было двума шляхамі. Першы шлях прадугледжваў запаволеную эвалюцыю памешчыцкай гаспадаркі ў капіталістычную, захоўваючую доўгі час перажыткі феадалізму. Класічным прыкладам такога развіцця была Прусія. Адсюль і назва — «прускі» шлях.
Другі шлях быў характэрны для Злучаных Штатаў Амерыкі (ЗША). Ён прадугледжваў стварэнне самастойных фермерскіх гаспадарак, свабодных ад усякіх перажыткаў феадалізму. Такі шлях атрымаў назву «амерыканскага».
Больш прагрэсіўным быў другі шлях, але для яго рэалізацыі неабходны былі адпаведныя ўмовы, у першую чаргу — ліквідацыя памешчыцкага землеўладання. Аднак рэформа 1861 г. была праведзена ў інтарэсах памешчыкаў. Яны захавалі за сабой большую частку зямлі. У 1877 п, па даных першага ўсерасійскага пазямельнага перапісу, памешчыкам у беларускіх губернях належала 50,3% зямлі, сялянам — 33,4%, казне, царкве і іншым ведамствам — 12,2%. Капіталістычнае па свайму паходжанню землеўладанне (купчая зямля) складала толькі 5,1% ад агульнай зямельнай уласнасці. Гэта абумовіла пераважна «прускі» шлях развіцця капіталізму ў сельскай гаспадарцы Беларусі.
Памешчыцкае землеўладанне ў Беларусі і пасля адмены прыгоннага права насіла латыфундыяльны характар (больш 500 дзесяцін на аднаго ўладальніка). У тым жа 1877 г. на долю латыфундый прыпадала 88,6% памешчыцкай зямлі, або 46,7% агульнай зямельнай плошчы. Многія памешчыкі валодалі тут дзесяткамі буйных памесцяў і сотнямі тысяч дзесяцін зямлі. Графу Вітгенштейну, напрыклад, належала каля 1 млн. дзесяцін, князю Радзівілу— 150тыс., графу Патоцкаму — 121 тыс., князю Паскевічу — 84 тыс. дзесяцін. Доля дробных і сярэдніх памесцяў у памешчыцкім землеўладанні Беларусі была нязначнай, і яны не ігралі істотнай ролі ў сельска-гаспадарчай вытворчасці.
Пасля адмены прыгоннага права не ўсе памешчыкі ў Беларусі змаглі прыстасаваць свае гаспадаркі да новых умоў. Падаўляючая большасць з іх не мела неабходнага інвентару, рабочай жывёлы, угнаенняў. Не хапала таксама навыкаў гаспадарання ў рыначных умовах. Не было яшчэ ў дастатковай колькасці і наёмных сельска-гаспадарчых рабочых, якія пачалі толькі з'яўляцца з ліку разарыўшыхся сялян і іншых слаёў насельніцтва.
Каб даць магчьшасць памешчыкам прыстасаваць свае гаспадаркі да рыначных адносін, прадугледжваўся 9-гадовы тэрмін часова-абавязаннага становішча сялян, на працягу якога яны павінны былі выконваць дарэформенныя павіннасці. Але паўстанне 1863 г. унесла карэктывы ў гэты працэс. Часоваабавязаннае становішча сялян у Беларусі з 1 студзеня 1864 г. было адменена і памешчыкі страцілі час на паступовую адаптацыю сваіх гаспадарак да рынку. Выручыла іх толькі тое, што асноўная маса сялян у выніку рэалізацыі рэформы атрымала недастатковую колькасць зямлі для вядзення ўласнай гаспадаркі. Больш 60% сялянскіх сем'яў у Беларусі атрымалі зямельныя надзелы менш 15 дзесяцін, 32%— ад 15 да 20 дзесяцін і толькі 8% — звыш 20 дзесяцін. Сярэдні памер сялянскіх надзелаў у беларускіх губернях вагаўся ад 8 да 12 дзесяцін на двор.
Ва ўмовах Беларусі, па разліках вучоных, пры тагачаснай культуры земляробства надзел да 15 дзесяцін не мог забяспечыць селяніну даход, дастатковы для ўтрымання сям'і ў 6—7 душ, выплаты выкупных плацяжоў, дзяржаўных, земскіх і іншых падаткаў і збораў. Акрамя таго, памешчыкі ў ходзе рэалізацыі рэформы захавалі за сабой так званыя сервітутныя землі (сенажаці, выганы, выпасы, вадаёмы, лясныя ўгоддзі і інш.), без якіх сялянская гаспадарка не магла таксама абысціся. Гэта вымушала сялян ісці ў кабалу да памешчыкаў: браць у іх у арэнду зямлю, сервітутныя угоддзі, натуральныя і грашовыя крэдыты. За ўсё гэта яны разлічваліся з памешчыкамі адпрацоўкамі, абраблялі іх зямлю сваім інвентаром і рабочай жывёлай. Гэта на першых парах аблягчала становішча памешчыкаў і давала ім магчымасць утрымліваць свае гаспадаркі.
Адпрацоўкі (у аснове сваёй дарэформенная паншчына) у першыя парэформенныя дзесяцігоддзі найбольшае распаўсюджанне атрымалі ў Магілёўскай і Віцебскай губернях, дзе таварна-грашовыя адносіны ў памешчыцкіх гаспадарках у дарэформенныя гады былі слаба развіты. У Віленскай, Гродзенскай і Мінскай губернях пераважала капіталістычная сістэма земляробства. Многія памешчыкі гэтых губерняў мелі ўжо свой інвентар, рабочую жывёлу, угнаенні, выкарыстоўвалі працу наёмных рабочых. Тут таварна-грашовыя адносіны ў памешчыцкіх гаспадарках былі высокаразвітыя і ў дарэформенны перыяд. Таму яны лягчэй і хутчэй прыстасаваліся да рыначных умоў.
Вядучае месца ў гаспадарках памешчыкаў у першае парэформеннае дваццацігоддзе займала вытворчасць збожжа. У 70-я гады, у параўнанні з 50-мі, валавы збор збожжавых культур павялічыўся ў іх на 62,6%. У другой палове 70-х гадоў Беларусь стала адньш з важных рэгіёнаў Расійскай імперыі па экспарту збожжа. За граніцу вывозіліся жыта, авёс, ячмень, увозілася пшаніца.
Пад уздзеяннем развіцця таварна-грашовых адносін у памешчыцкіх гаспадарках пачалі ўкараняцца шматпольныя севазвароты, выкарыстоўвацца сельскагаспадарчыя машыны. У Мінскай губерні, напрыклад, у канцы 70-х гадоў ужо амаль у 20% памешчыцкіх гаспадарак прымяняліся шматпольныя севазвароты, машыны і ўдас каналеныя прылады працы. Паступова таварны характар набывалі жывёлагадоўля і льнаводства, але ўзровень развіцця капіталістычных адносін у памешчыцкіх гаспадарках у 60—70-я гады быў яшчэ невысокім. Яны рабілі толькі першыя крокі ў гэтым напрамку.

У сістэму капіталістычных адносін паступова ўцягвалася і сялянская гаспадарка. Асноўным напрамкам ў яе развіцці была таксама вытворчасць збожжавых культур. У другой палове XIX ст. сяляне Беларусі давалі ўжо чацвёртую частку збожжа, тры чвэрці таварнага лёну, значную частку бульбы, прадукцыі мясной і малочнай жывёлагадоўлі. Але, нягледзячы на развіццё капіталістычных адносін, сялянская гаспадарка ў цэлым заставалася адсталай. У ёй выкарыстоўваліся пераважна ўстарэлыя прылады працы — драўляная саха і барана. Збожжавыя культуры і травы збіраліся ўручную, сярпамі і косамі. Пераважала трохпольная сістэма земляробства.
Развіццё вытворчых сіл у сялянскай гаспадрцы стрымлівалася шматлікімі перажыткамі прыгонніцтва. Акрамя буйнога памешчыцкага землеўладання, розных подацей і павіннасцей да іх адносіліся сервітуты, цераспалосіца, малазямелле і захаванне ў некаторых губернях сялянскай абшчыны.
У другой палове 70-х гадоў у Беларусі налічвалася 7,7 тыс. абшчын былых прыватнаўласніцкіх і 17 тыс. былых дзяржаўных сялян. 96% усёй колькасці сялянскіх гаспадарак з абшчынным землеўладаннем знаходзілася ў Магілёўскай і Віцебскай губернях. Хаця ў парэформенныя гады перадзелы зямлі ў абшчынах практычна не праводзіліся, але член абшчыны не мог прадаць сваёй зямлі іншай асобе без згоды ўсіх членаў абшчыны. Гэта стрымлівала пераразмеркаванне зямельнай уласнасці сярод сялянства, садзейнічала захаванню адпрацовак і росту аграрнай перанаселенасці вёскі.
Анахранізмам прагонніцкай сістэмы былі таксама сервітуты. Сервітутныя ўгоддзі з'яўляліся ўласнасцю памешчыка, і сяляне карысталіся імі на ўстаноўленых памешчыкамі ўмовах. У 60—90-я гады XIX ст. імі карысталася больш 50% сялянскіх гаспадарак.
Сапраўдным бедствам для сялянства былі малазямелле і беззямелле. У сувязі з натуральным прыростам сельскага насельніцтва ішло драбленне сялянскіх надзелаў. 3 1877 па 1891 г. сярэдні надзел сялянскай гаспадаркі ў Беларусі паменшыўся на адну трэць. Колькасць беззямельных сялян за 1860—1893 гг. узрасла амаль у 2 разы і ў сярэдзіне 90-х гадоў дасягнула 40 тыс. Кожная пятая сялянская гаспадарка ў той час не мела каня. Аднаконныя двары складалі 43% ад агульнай колькасці сялянскіх гаспадарак.
Малазямелле і беззямелле абцяжарваліся цераспалосіцай. Сялянскія надзелы часта размяшчаліея не ў адным участку, а ў некалькіх месцах, нават сярод памешчыцкіх уладанняў. Асабліва шырокае распаўсюджанне цераспалосіца мела ў заходніх губернях. Яна стрымлівала ўвядзенне рацыянальнай сістэмы земляробства, інтэнсіфікацыю сялянскай гаспадаркі.
Але сяляне, меўшыя надзелы ў 15 і больш дзесяцін зямлі, нарашчвалі вытворчасць таварнай прадукцыі і пашыралі сваю гаспадарку. Найбольш важным паказчыкам гэтых працэсаў была купля імі зямлі. У 1861—1876 гг. у пяці беларускіх губернях зямлю купіла каля 10 тыс. сялян, больш 4 тыс. з іх набыло ад 10 да 50 дзесяцін, 446— ад 50 да 100 дзесяцін, 209— больш 100 дзесяцін, 9 — болыы 500 дзесяцін. У канцы 70-х гадоў ужо з'явіліся сяляне, якія купілі памесці плошчай больш 1000 дзесяцін, некаторыя нават у 2400—2800 дзесяцін.
Важную ролю ў куплі сялянамі зямлі адыграў сялянскі банк, заснаваны царскім урадам у 1882 г. Банк выдаваў доўгатэрміновыя крэдыты сялянам для куплі зямлі тэрмінам на 55 з паловай гадоў пры ўмове іх штогоднага пагашэння ў памеры 6,5% даўгавой сумы. Банкаўская ацэнка прадаваемай зямлі праводзілася на аснове 5% капіталізацыі яе даходнасці. Гэта стварала спрыяльныя ўмовы памешчыкам для прадажы зямлі сялянам па завышаных цэнах. 3 павелічэннем попыту цэны на зямлю бесперапынна раслі. У 90-я гады, у параўнанні з 60-мі, яны ўзраслі ў беларускіх губернях болыы чым у 3 разы (з 11 руб. 45 кап. да 34 руб. 84 кап. за дзесяціну). Але, нягледзячы на гэта, купля зямлі сялянамі ўзрастала. Да 1890 г. сяляне Беларусі набылі праз Сялянскі банк 984,3 тыс. дзесяцін зямлі.
У сувязі з маёмаснай дыферэнцыяцыяй ішоў працэс фарміравання новых класаў сельскага насельніцтва: сельскагаспадарчай буржуазіі ў асобе кулацтва і наёмных сельскагаспадарчых рабочых у асобе парабкоў і батракоў. Іх шэрагі бесперапынна папаўняліся з ліку малазямельных сялян. У канцы XIX ст. у беларускай вёсцы ўжо налічвалася 50 тыс. сялянскіх гаспадарак (7,6% ад агульнай колькасці), якія трымалі не менш аднаго пастаяннага наёмнага работніка (батрака). Адначасова з гэтым тут мелася каля 2,8 млн. чалавек (з іх 1,5 млн. працаздольных), якія не маглі быць выкарыстаны ў мясцовай сельскай гаспадарцы. Сотні тысяч «лішніх» у сваіх вёсках сялян вымушаны былі шукаць працу ў адхожых промыслах, пераважна за межамі Беларусі. У канцы XIX ст. такімі промысламі штогод займалася каля 300 тыс. беларускіх сялян.

15. Аграрны крызіс 80-х г. ХІХ ст. і яго ўплыў на спецыялізацыю сельскай гаспадаркі Беларусі. Працэс развіцця капіталістычных адносін у сельскай гаспадарцы Беларусі, асабліва ў памешчыцкіх гаспадарках, паскорыўся ў 80-я гады. Значную ролю у гэтым адыграў сусветны аграрны крызіс 80—90-х гадоў. Непасрэднай прычьшай крызісу з'явіўся ўвоз у Еўропу таннага збожжа з США, Канады, Аргенціны і Аўстраліі. У выніку рэзка ўпалі цэны на збожжа на рынках еўрапейскіх краін і ў Расіі. У Беларусі ў пачатку 80-х гадоў яны знізіліся больш чым у 2 разы і гандаль збожжам пачаў цярпець вялікія страты. Гэта прымусіла беларускіх памешчыкаў перайсці на вытворчасць такой прадукцыі, якая ва ўмовах рынка магла забяспечыць высокую норму прыбытку. Такой галіной сельскагаспадарчай вытворчасці стала малочная жывёлагадоўля.
У сувязі з пераарыентацыяй сельскай гаспадаркі на вытворчасць малочнай прадукцыі ў памешчыцкіх гаспадарках Беларусі хуткімі тэмпамі пачало расці пагалоўе буйной рагатай жывёлы. За 1883— 1900 гг. яе колькасць павялічылася ў 2 разы. Многія памешчыкі пачалі заводзіць палепшаныя пароды кароў (галандскай, сіментальскай, цірольскай і інш.), адкрывалі спецыяльныя фермы (заводы) , для іх вырошчвання. У перадавых гаспадарках адкрываліся сыраварныя і масларобчыя заводы. Іх прадукцыя ішла як на ўнутраны, так і на знешні рынак. У канцы XIX ст. у Беларусі ўжо налічвалася не менш 200 масларобчых і сыраварных заводаў, на якіх штогод выраблялася ад 500 да 650 тыс. пудоў масла і сыра.
Другім важным напрамкам спецыялізацыі памешчыцкіх гаспадарак у Беларусі было вінакурэнне. У 1893—1894 Іт. у пяці беларускіх губернях дзейнічалі 404 вінакурныя заводы. Асноўнай сыравінай для вытворчысці спірту з'яўлялася бульба. Адыходы ад вінакурэння — брага выкарыстоўвалася на корм жывёле.
Спецыялізацыя памешчыцкай гаспадаркі ў Беларусі на малочнай жывёлагадоўлі і вінакурэнні суправаджалася значнымі зменамі ў структуры пасяўных плошчаў. Найбольш высокімі тэмпамі развівалася травасеянне. Плошчы пад кармавымі культурамі (канюшына, віка, сырадэла, цімафееўка і інш.) у 80—90-я гады павялічыліся ў Беларусі ў 7 разоў. У 3,3 разы павялічыліся пасевы бульбы. Плошчы пад збожжавымі культурамі таксама выраслі, але ўдзельная вага іх у агульнай пасяўной плошчы знізілася. 3 пачатку сусветнага аграрнага крызісу збожжавыя ў Беларусі вырошчваліся ў асноўным для ўнутранага выкарыстання (выпечкі хлеба, на корм жывёле і часткова для вінакурэння).
Важным напрамкам спецыялізацыі сельскай гаспадаркі ў памешчыцкіх памесцях Віцебскай і некаторых уездах Віленскай губерняў з'яўлялася ільнаводства, на Магілёўшчыне — вырошчванне канаплі. У Гродзенскай і Мінскай губернях у 60—70-я гады шырокае развіццё атрымала танкарунная авечкагадоўля. Воўна з гэтых губерняў паступала як на мясцовыя суконныя фабрыкі, так і ў Польшчу, Германію і Аўстра-Венгрыю. Але пазней, з-за канкурэнцыі больш таннай воўны з паўднёвых раёнаў Расіі і Аўстраліі, авечкагадоўля ў Беларусі пачала прыходзіць ва ўпадак. У памешчыцкіх гаспадарках у 80—90-я гады таварны характар пачала набываць і свінагадоўля.
Сусветны аграрны крызіс аказаў свой уплыў і на сялянскую гаспадарку. 3 аднога боку, ён паскорыў працэс маёмаснай дыферэнцыяцыі сялянства, з другога — садзейнічаў паглыбленню яго спецыялізацыі. Але гэта датычыла ў першую чаргу заможных сялян. Яны спецыялізавалі свае гаспадаркі ў тых жа напрамках, у якіх спецыялізаваліся памешчыцкія памесці.
Аграрны крызіс стымуляваў попыт у памешчыкаў і заможных сялян на палепшаныя прылады працы і розную сельскагаспадарчую тэхніку (жалезныя плугі, бораны, сеялкі, жняяркі, малацілкі, веялкі і г. д.). У Віленскай, Гродзенскай і Мінскай губернях палепшаныя прылады працы і машыны ў гаспадарках памешчыкаў і заможных сялян выкарыстоўваліся шырэй, чым у Віцебскай і Магілёўскай губернях. Іх прымяненне істотным чынам сказвалася на інтэнсіфікацыі сельскагаспадарчай вытворчасці і росце ўраджайнасці сельскагаспадарчых культур. У комплексе з больш шырокім выкарыстаннем арганічных і мінеральных угнаенняў ураджайнасць і валавыя зборы асноўных сельскагаспадарчых культур бесперапынна раслі. За 30 паслярэформенных гадоў сярэднегадавы чысты збор збожжа ў Беларусі вырас у 2,1 раза, картофеля — у 4,8 разоў.
Такім чынам, у 60—90-я гады ў выніку развіцця таварна-грашовых адносін сельская гаспадарка Беларусі пераадолела шлях ад феадалізму да капіталізму. Гэта адбывалася пры наяўнасці розных форм гаспадарання, у першую чаргу спалучэння двух асноўных — адпрацоўчай і капіталістычнай. У Віленскай, Гродзенскай і Мінскай губернях у канцы 80-х гадоў ужо пераважала капіталістычная сістэма, у Магілёўскай і Віцебскай — змешаная.
Сутнасць капіталістычнай сістэмы заключалася ў выкарыстанні наёмных рабочых (гадавых, сезонных, падзённых і інш.), якія апрацоўвалі зямлю інвентаром уладальніка гаспадаркі. Такія гаспадаркі паступова набывалі гандлёвы, прадпрымальніцкі характар. Яны ўводзілі шматпольныя севазвароты, пародзістую жывёлу, палепшаныя прылады працы, сельскагаспадарчыя машыны і г. д.
Адпрацоўчая сістэма з'яўлялася анахранізмам феадальнага спосабу вытворчасці. Тыя памешчыцкія гаспадаркі, якія арыентаваліся пераважна на адпрацоўчую сістэму з яе старадзедаўскімі метадамі земляробства ва ўмовах рыначных адносін не вытрымлівалі канкурэнцыі і, абцяжараныя шматлікімі даўгамі, хутка разараліся. У канцы 80-х гадоў у 5 беларускіх губернях ужо было заложана ў банках 3075 тыс. дзесяцін памешчыцкай зямлі. У адной толькі Мінскай губерні ў 1890 г. былі заложаны 763 памешчыцкія гаспадаркі, у 1895 г. — 1656. Многія з іх пападалі на аўкцыёны і распрадаваліся. У пачатку 90-х гадоў пачалася распрадажа буйнейшай у Беларусі латыфундыі графа Вітгенштэйна. Да мая 1891 г. было ўжо прададзена 190 тыс. дзесяцін зямлі.
Вынікам гэтых працэсаў з'явілася скарачэнне саслоўнага, перш за ўсё дваранскага землеўладання і рост бессаслоўнай прыватнай зямельнай уласнасці. Але ў Беларусі гэты працэс адбываўся значна павольней, чым у Еўрапейскай частцы Расіі. За 1877—1905 гг. дваране ў беларускіх губернях страцілі 10,8% сваіх зямель, у Еўрапейскай частцы Расіі — 27,2%.
Працэс распаду дваранскай зямельнай уласнасці ў Беларусі адбываўся павольней, перш за ўсё таму, што тут памешчыцкія гаспадаркі ў сілу больш развітых таварна-грошавых адносін валодалі большай эканамічнай устойлівасцю. Царскі ж урад тут таксама настойліва насаджаў рускае памешчыцкае землеўладанне, прадаючы на льготных умовах рускім памешчыкам і чыноўнікам канфіскаваныя ў польскіх памешчыкаў землі за удзел іх у паўстанні 1863 г. Толькі за 1864—1870гг. у чатырох беларускіх губернях (Віленскай, Гродзенскай, Мінскай і Віцебскай) рускім дваранам і чыноўнікам было прададзена больш 1 тыс. канфіскаваных памесцяў і іх землеўладанне павялічылася тут больш чым у 2 разы, дасягнуўшы 3,7 млн. дзесяцін.
Фарміраванне буржуазнай зямельнай уласнасці ў беларускіх губернях стрымлівалася таксама выключэннем з гэтага працэсу яўрэйскай буржуазіі, якая наогул была пазбаўлена права купляць зямлю па-за межамі гарадоў і мястэчак. Не мелі права набываць зямлю, акрамя наследавання, і памешчыкі-католікі. Існавалі абмежаванні і для сялян каталіцкага веравызнання. Яны не маглі набыць зямлю больш 60 дзесяцін на сям'ю. Усё гэта тармазіла распад дваран скага землеўладання і стрымлівала рост бессаслоўнай зямельнай уласнасці. 3 1877 г. да пачатку XX ст. у Беларусі яна ўзрасла толькі з5,1%да 16,5%.

16. Становішча сялян Беларусі ў 60 – 90-я г. ХІХ ст. Сялянскі рух, яго формыі дынаміка.

Развіццё капіталізму ў сельскай гаспадарцы Беларусі ў 60—90-я гады суправаджалася разарэннем і абядненнем сялянства, што з'яўлялася пастаяннай асновай сялянскай барацьбы. У 1864—1880 гг. у Беларусі штогод адбывалася 8—10 выступленняў сялян, а на працягу 1864—1900 г. мела месца каля 400 выступленняў.
У 60—70-я гады асноўнымі формамі выступленняў сялян былі іх пратэсты супраць адрэзу зямлі ў карысць памешчыкаў пры адводзе сялянскіх надзелаў, адмовы ад аплаты выкупных плацяжоў і іншых подацей. Асабліва актыўна пратэставалі сяляне ў сувязі з тым, што мясцовыя ўлады з адабрэння віленскіх генерал-губернатараў (спачатку Баранава, затым Патапава) імкнуліся адняць у сялян тыя ўступкі, якія яны атрымалі ў выніку паўстання 1863 г. У шэрагу ўездаў праверачныя камісіі ўстанавілі «лішкі» надзельнай зямлі ў сялян і імкнуліся іх адняць у карысць памешчыкаў. У Дзярэжыцкай і Лоеўскай валасцях Рэчыцкага ўезда Мінскай губерні праверачныя камісіі адрэзалі ў сялян 1860 дзесяцін зямлі і павялічылі суму выкупнога доўгу на 5300 рублёў. Сяляне адмовіліся аддаваць адрэзаную зямлю, спынілі выплату выкупных плацяжоў і аказвалі актыўнае супраціўленне паліцыі, якая імкнулася прымусіць сялян падпарадкавацца ўладам. Хваляванні прадаўжаліся з 1867па 1871 г. і былі падаўлены войскамі.
На гэтай жа глебе адбываліся хваляванні сялян у мястэчку Лагішын Пінскага ўезда Мінскай губерні. Каб падавіць супраціўленне сялян у мястэчка былі ўведзены батальён пяхоты і дзве сотні казакоў. Тым не менш выступленне сялян закончылася перамогай. Улады вымушаны былі вярнуць сялянам 2600 дзесяцін адрэзанай зямлі. Падобныя выступленні сялян мелі месца таксама ў шэрагу валасцей Слуцкага, Бабруйскага і Рэчыцкага ўездаў.
Масавы характар у гэты час мелі і іншыя формы барацьбы сялянства: самавольны выпас жывёлы на памешчыцкіх землях, парубкі лесу, супраціўленне памешчыцкай адміністрацыі, падпалы памешчыцкіх пабудоў і сабранага ўраджаю, забойствы памешчыкаў, іх прыслугі і г. д. Усе гэтыя формы перапляталіся і дапаўнялі адна другую.
У 80-я гады сялянскі рух развіваўся ў абстаноўцы паглыблення класавага расслаення сялян і ўзмацнення памешчыцкай і капіталі стычнай эксплуатацыі. У Гродзенскай, Віленскай і Мінскай губернях барацьба сялянства ішла галоўным чынам за спрэчныя землі і сервітутныя ўгоддзі. У Магілёўскай і Віцебскай губернях шырокае распаўсюджанне атрымаў перасяленчы рух на свабодныя землі ў Сібіры і іншых губерняў Расійскай імперыі. У Магілёўскай губерні з-за цяжкіх і невыносных умоў на радзіме выказала жаданне перасяліцца сёмая частка сельскага насельніцтва. У Віцебскай губерні заявы на перасяленне падало больш за 50 тыс. сялян. Але самавольнае перасяленне афіцыйна не дазвалялася і падаўлялася ўладамі. Тым не менш сяляне распрадавалі маёмасць і масамі збіраліся на чыгуначных станцыях, каб выехаць у Сібір. На шляху да станцый і на саміх станцыях адбываліся сутыкненні з паліцыяй і войскамі. Самавольшчыкаў арыштоўвалі і вярталі назад на папярэдняе месца жыхарства і там падвяргалі экзекуцыям. Але і гэтыя меры не маглі спыніць перасяленчага руху. 3 1885 па 1900 г. з 5 беларускіх губерняў выехала за Урал 104414 чалавек, у тым ліку з Віцебскай і Магілёўскай губерняў больш за 64 тысячы.
У 90-я гады, у сувязі з пагаршэннем становішча сялян, выкліканага аграрным крызісам, далейшым ростам малазямелля і беззямелля, запазычанасці многіх сялянскіх гаспадарак, сялянскі рух набыў больш вострыя формы. Шырокае распаўсюджанне ў гэты час атрымалі самавольныя парубкі лясоў, падпалы памешчыцкіх памесцяў. У гэтыя гады павялічылася і колькасць сялянскіх выступленняў супраць кулацтва. Гэта была ўжо новая з'ява ў сялянскай барацьбе, звязаная з яе другім напрамкам. Яна таксама знаходзіла выражэнне ў падпалах кулацкіх пабудоў і ўраджаю, захопах маёмасці і г. д. Але такіх выступленняў у цэлым было яшчэ мала, а барацьба сельскагаспадарчых рабочых супраць памешчыкаў і кулакоў знаходзілася яшчэ ў зародкавым стане.
У цэлым жа сялянскі рух па свайму характару і зместу быў неаднолькавым. Адны выступленні сялян насілі стыхійны характар, другія — былі арганізаванымі. Але ўсе яны былі накіраваны супраць сацыяльнага прыгнечання, памешчыцкага землеўладання і іншых перажыткаў феадалізму.

17. Асноўныя стадыі развіцця капіталізму ў прамысловасці Беларусі ў 60- 90-я г. ХІХ ст. 
 Развіццё капіталізму ў прамысловасці Беларусі прайшло 3 стадыі: дробную гандлёвую вытворчасць, капіталістычную мануфактуру і фабрыку (буйную машынную індустрыю).
Характэрнай асаблівасцю дарэформеннай Беларусі была перавага прадпрыемстваў рамесна-саматужнага тыпу, заснаваных на ручной працы. 3 сярэдзіны XIX ст. пачаўся пераход ад дробнатаварнай і мануфактурнай вытворчасці да фабрычнай, хоць гэты працэс адзначаўся і раней. Ужо ў другой чвэрці XIX ст. на Беларусі былі прадпрыемствы, заснаваныя на вольнанаёмнай працы.
У першыя два парэформенныя дзесяцігоддзі рост прамысловасці Беларусі быў павольны, большасць прадпрыемстваў працягвала заставацца на стадыі дробнатаварнай вытворчасці і мануфактуры.
У 80—90-х гадах агульны працэс развіцця фабрычна-заводскай прамысловасці паскорыўся, хоць разам з фабрыкамі і заводамі працягвала расці і дробная вытворчасць, пераважна ў гарадах і мястэчках.
У вёсцы дробныя промыслы не атрымалі шырокага развіцця. Параўнальна невялікая частка сялян вырабляла прамысловыя тавары на заказ, або для продажу на рынку. Сяляне займаліся кавальскай справай, вырабам скур, пасуды і іншых прадметаў, неабходных для ўжытку ў гаспадарцы. Былі пашыраны кушнерства, рымарны, кравецкі і шавецкі промыслы.
Як правіла, сяляне займаліся промысламі ў вольны ад сельска-гаспадарчых работ час. Звычайна саматужнікі працавалі разам з членамі сваёй сям'і і да найму пабочных рабочых звярталіся рэдка.
Слабае развіццё сялянскіх промыслаў, прадукцыя якіх ішла на рынак, тлумачылася тым, што ў беларускай вёсцы былі шырока развіты хатнія промыслы як састаўная частка сялянскай паўнатуральнай гаспадаркі.
У гарадах і мястэчках Беларусі значная частка насельніцтва была занята ў сферы дробнай вытворчасці. Гэта зрабіла адмоўны ўплыў на развіццё саматужных промыслаў ў вёсцы.
Звычайна майстэрні рамеснікаў былі невялікія, працавалі ў іх самі гаспадары з 2—3 наёмнымі рабочымі, а то і без іх. Падзел працы ў працэсе вытворчасці тут адсутнічаў, усе работы вяліся ўручную. Сярод местачковых і гарадскіх рамеснікаў былі прадстаўнікі самых розных спецыяльнасцей — пекары, булачнікі, кандытары, мяснікі, краўцы, шаўцы, шшіачнікі, ткачы, печнікі, сталяры, цесляры, кавалі, шкляры, гарбары, слесары, токары, пераплётчыкі і інш. Рамесныя вырабы, як правіла, былі нізкай якасці, прадаваліся пераважна на мясцовым рынку. Збытам тавару, вырабленым у невялікай рамеснай майстэрні, займаўся спачатку сам гаспадар — майстар, затым гэтыя функцыі перайшлі да скупшчыка — прадстаўніка гандлёвага капіталу. Як сведчаць пісьмовыя крыніцы, на пачатку 60-х гадоў XIX ст. на Беларусі працавала прыкладна 10 тыс. рамесных майстэрань, дзе было занята каля 35 тыс. чалавек.
У сярэдзіне 60—70-х гадах XIX ст. шмат прамысловых прадпрыемстваў Беларусі знаходзілася на стадыі капіталістычнай мануфактуры, якая вырастала на аснове сялянскіх промыслаў і гарадскога рамяства. Мануфактура з'яўлялася капіталістычнай кааперацыяй, заснаванай на падзеле працы, з ужываннем ручной тэхнікі. Яна была пераходнай ступенню да капіталістычнай машыннай вытворчасці. Калі ў пачатку 60-х гадоў на Беларусі дзейнічала 127 ману фактур, то ў 1879 г. іх было ўжо 456. На стадыі капіталістычнай мануфактуры ў 60—70-я гады XIX ст. знаходзіліся, напрыклад, гарбарная вытворчасць у Смаргоні, суконная і ткацкая ў Слонімскім і Навагрудскім уездах. У прыгарадзе Слоніма — Альбярціне, маёнтку памешчыка Пуслоўскага, ствараецца цэлая сетка новых прадпрыемстваў: дывановае, суконнае, меднаапрацоўчае і інш. Прадукцыя мануфактурнай прамысловасці была больш высокай якасці, чым вырабы саматужнікаў і рамеснікаў. Таму яна знаходзіла збыт не толькі на ўнутраным рынку, але і вывозілася за мяжу.
У паслярэформенныя гады на Беларусі развівалася і фабрычна-заводская прамысловасць. Калі ў 1860 г. на Беларусі дзейнічалі менш за 30 фабрычна-заводскіх прадпрыемстваў, то ў 1879г. іх налічвалася 261. Яны давалі каля 33% валавага прадукту.
На стан прамысловасці краю вялікі ўплыў аказвалі нераўнамернасць развіцця капіталізму і стыхійнасць у размяшчэнні прадукцыйных сіл. Акрамя таго, нетры Беларусі ў той час не былі вывучаны. Тут не было выяўлена такіх карысных выкапняў, як жалезная руда, нафта, каменны вугаль і інш. Будаваць прадпрыемствы цяжкай прамысловасці капіталістам было нявыгадна: перавозкі сыравіны зрабілі б сабекошт прамысловых вырабаў надзвычай высокім і рэзка знізілі б прыбыткі прадпрымальнікаў.
Вядучае месца ў фабрычна-заводскай прамысловасці паслярэформеннай Беларусі займалі прадпрыемствы, звязаныя з пераапрацоўкай сельскагаспадарчай сыравіны (мукамольныя, вінакурныя і інш.), прадуктаў жывёлагадоўлі (гарбарныя, шарсцяныя, суконныя), валакністых рэчываў (ільну, канапель), запалкавая, папяровая і іншыя галіны апрацоўчай прамысловасці. Менавіта яны прыносілі прадпрымальнікам высокія прыбыткі, таму што былі забяспечаны таннай сыравінай і не патрабавалі вялікіх капіталаў.

18. Стан прамысловасці Беларусі ў 80-90-я г. ХІХ ст.  і яе галіновая структура. 
Прамысловасць Беларусі ў парэформенны час развівалася нераўнамерна. Тэмпы яе развіцця значна паскорыліся ў 80—90-я гады ў сувязі з завяршэннем перавароту і былі больш высокімі, чым у Расіі ў цэлым.
Беларусь была адным з галоўных раёнаў вінакурэння краіны. У 1890 г. у пяці заходніх губернях дзейнічала 18% вінакурных заводаў Расіі. У Гродне, напрыклад, у канцы XIX ст. выпускалі прадук цыю два вінакурных і два спіртаачышчальных заводы, некалькі піваварных прадпрыемстваў.
Адно з важных месцаў у прамысловасці Беларусі займалі прадпрыемствы па пераапрацоўцы драўніны — асноўнага багацця краю. Асаблівае значэнне адыгрывалі лесапільныя заводы. Сярод лесапільных заводаў Гродзенскай губерні трэба назваць прадпрыемствы ў Гродне, Ваўкавыску, Мастах, у Слонімскім уездзе. Тут пераважалі дробныя прадпрыемствы, на якіх працавала да 20 чалавек. Сярод лесапільных заводаў былі і буйныя (у Мінскай губерні). Прадукцыя лесапільных заводаў збывалася ў Кіеве, Адэсе, Маскве і іншых месцах Расіі, а таксама за мяжой.
Важную ролю ў прамысловасці Беларусі ў 90-х гадах адыгрывалі запалкавыя прадпрыемствы. У 1900 г. у Мінскай губерні дзейнічалі чатыры запалкавыя фабрыкі — у Барысаве (759 рабочых), у Мазыры (616 рабочых), у Пінску (590 рабочых) і ў Койданаве (208 рабочых). Па колькасці занятых рабочых яны былі найбуйнейшымі ў губерні. 3 мэтай паспяховай барацьбы з канкурэнтамі ўладальнікі запалкавых фабрык у 1898 г. аб'ядналіся ў сіндыкат і пачалі дыктаваць свае ўмовы рынку.
Гарбарная вытворчасць была прадстаўлена дробнымі прадпрыемствамі, наякіх ужывалася ручная праца. Параўнальна буйныя гарбарныя прадпрыемствы на Беларусі пачалі ўзнікаць з 80-х гадоў XIX ст. Буйнейшым цэнтрам гарбарнай вытворчасці з'яўлялася Смаргонь. У 1900 г. туг працавалі некалькі буйных заводаў і да 50 мануфактур. У працэсе вытворчасці на буйнейшых прадпрыемствах выкарыстоўваліся ўдасканаленыя да таго часу прыёмы апрацоўкі сыравіны, якая дастаўлялася з усіх канцоў Расіі. У Смаргонь, напрыклад, сыравіна прывозілася з Растова.
У Гродзенскай губерні найбольшае развіццё атрымала тытунёвая прамысловасць. Характэрная яе асаблівасць — слабая энерга-ўзброенасць. На большасці прадпрыемстваў гэтай галіны ўжывалася ручная праца. Самым буйным прадпрыемствам не толькі Гродна, але і ўсёй Беларусі, была тытунёвая фабрыка, якая належала купцам Шарашэўскім. Яна была заснавана яшчэ ў 1862 г. У 1900 г. на ёй працавалі 1347 чалавек, а аб'ём прадукцыі складаў 2,4 млн. руб. Механізмы прыводзіліся ў рух паравым рухавіюм (магутнасць 30 к.с.). У горадзе існавалі і дробныя тытунёвыя прадпрыемствы, на якіх выкарыстоўвалася ручная праца. Але ў ходзе канкурэнтнай барацьбы, канцэнтрацыі вытворчасці і цэнтралізацыі капіталу, дробныя прадпрыемствы станавіліся здабычай акцыянернай кампаніі Шарашэўскіх.
Тытунёвае лісце завозілася галоўным чынам з поўдня Расіі, часткова з-за мяжы, а прадукцыя знаходзіла збыт па ўсёй Расіі, а таксама ў Польшчы.
Папярова-кардонная прамысловасць Беларусі была сканцэнтравана галоўным чынам у Магілёўскай і Віцебскай губернях. Самай буйной у гэтай галіне была Добрушская фабрыка (900 рабочых) з сумай вытворчасці 1,6 млн. руб. У Гродзенскай губерні пераважалі гільзавыя і пераплётныя прадпрыемствы. Найбольш буйнымі з іх былі гільзавыя фабрыкі ў Брэсце.
У другой палове XIX ст. у сувязі з хуткім ростам гарадоў і пабудовай вялікай колькасці прамысловых і адміністрацыйных будынкаў на Беларусі атрымала развіццё прамысловасць будаўнічых матэрыялаў, у першую чаргу вытворчасць цэгпы. Сярод буйных прадпрыемстваў у гэтай галіне трэба назваць цагельныя заводы ў маёнтку Івацэвічы Слонімскага павета (200 рабочых) і ў маёнтку Храповічы (203 рабочыя), у Бабруйску (156 рабочых) і Мінску (74 рабочыя), некалькі кафляных заводаў у Копысі. Па характару вытворчасці да названых прадпрыемстваў прымыкалі шклозаводы. Найбольш буйным з іх быў крыштальны завод «Нёман» у Лідскім уездзе Віленскай губерні. Сваю прадукцыю ён пачаў вып ускаць у 1875 г. Значнае развіццё на Беларусі атрымалі тэкстыльная, ільняная і пенькаапрацоўчая прамысловасць. Колькасць тэкстыльных фабрык у канцы XIX ст. дасягнула 24, на іх было занята звыш 1800 рабочых. У 1879 г. іх налічвалася 9 з агульнай колькасцю 1097 рабочых. Найбольш значнымі ў гэтай галіне прамысловасці былі льно-прадзільная фабрыка «Дзвіна» у Віцебску і льняны завод у Гомельскім уездзе, суконная фабрыка ў маёнтку Парэчча Пінскага ўезда.
Асноўная колькасць крахмальна-патачных і маслабойных прадпрыемстваў краю ў канцы XIX ст. заставалася на стадыі дробнатаварнай вытворчасці і мануфактуры. У мукамольна-крупяной прамысловасці ў 1900 г. 93,1% усіх прадпрыемстваў былі фабрыкі.
Металаапрацоўчая прамысловасць Беларусі з-за адсутнасці сыравіны развівалася вельмі марудна. Заводы, якія выкарыстоўвалі мясцовую балотную руду, у канцы 70-х гадоў закрыліся. Яны былі эканамічна нявыгаднымі і не маглі канкурыраваць з металургічнымі заводамі Польшчы і Расіі.
У 80-х гадах на Беларусі дзейнічалі сярэднія па велічыні металаапрацоўчыя прадпрыемствы: завод земляробчых прыладаў у Ракаве, які вырабляў малатарні, веялкі, бароны, плугі, запашнікі; чыгуналіцейны завод у Мінску, на якім выраблялі сельскагаспадарчыя прылады, абсталяванне для вінакурных, лесапільных, гарбарных, шкляных заводаў і г. д. У 1897 г. у Мінску былі заснаваны яшчэ два прадпрыемствы гэтай галіны. Яны выпускалі паравыя катлы, турбіны, маслабойкі і інш.
3 правядзеннем чыгунак пачалі працаваць майстэрні, на якіх рамантавалі рухомы састаў. Гэта былі буйныя капіталістычныя прадпрыемствы, абсталяваныя сучаснай па тым часе тэхнікай. У 1900 г. на Беларусі дзейнічалі ўжо 19 майстэрань. Удзельная вага металаапрацоўчых прадпрыемстваў ва ўсёй прамысловасці Беларусі ў 90-х гадах не перавышала 3%.

19. Фарміраванне класаў капіталістычнага грамадства, іх спецыфіка на Беларусі. 
У другой палове XIX ст. на Беларусі адбывалася фарміраванне асноўных класаў і сацыяльных груп буржуазнага грамадства: пралетарыяту, буржуазіі і інтэлігенцыі. Утварэнне прамысловага пралетарыяту Беларусі пачалося яшчэ ў дарэформенны перыяд, але працэс гэты ішоў марудна. Пастаянныя кадры вольнанаёмных рабочых складваліся па меры росту капіталістычнай вытворчасці.
Якія пласты насельніцтва з'яўляліся асноўнай крыніцай фарміравання рабочага класа Беларусі? Папершае, развіццё капіталізму ў сельскай гаспадарцы прыводзіла да разарэння сялянства і ўтварэння лішняй рабочай сілы ў вёсцы. У 1890 г. у вёсках пяці беларускіх губерній было 1127,7 тыс. рабочых рук, якія не знаходзілі выкарыстання ў сельскай гаспадарцы. Значная частка лішняга сельскага насельніцтва была занята неземляробчымі промысламі. Збяднелае сялянства з'яўлялася важнейшай крыніцай, у якой магла чэрпаць рэзервы рабочай сілы прамысловасць.
Па-другое, у ходзе развіцця капіталізму разараліся мяшчане-саматужнікі, рамеснікі, дробныя гандляры, якія таксама папаўнялі шэрагі рабочага класа.
Пралетарыят Беларусі панаўняўся і за кошт членаў сямей рабочых — жанчын і падлеткаў, анлата працы якіх была значна меншая, чым у мужчын.
У канцы XIX ст. у прамысловасці Беларусі склаліся кадры пастаянных рабочых. У 1900г. на прадпрыемствах з колькасцю працуючых больш за 50 пастаянныя рабочыя складалі па Гродзенскай губерніі 98%, Віленскай і Віцебскай — 88%, Магілёўскай -85%, Мінскай — 79%.
Кадры прамысловых рабочых Беларусі фарміраваліся галоўным чынам з мясцовага насельніцтва. Аднак іх шэрагі часткова папаўняліся выхадцамі з цэнтральных прамысловых раёнаў Расіі, а таксама з Польшчы. Яны перадавалі беларускім рабочым свае вытворчыя навыкі і рэвалюцыйныя традыцыі.
Па ступені канцэнтрацыі пралетарыяту Беларусь адставала не толькі ад галоўных прамысловых цэнтраў, але і ад усёй краіны. Тут пераважалі сярэднія і дробныя прадпрыемствы, на кожным з якіх працавала менш за 50 чалавек. К канцу XIX ст. яны складалі 85,5% ад прадпрыемстваў цэнзавай прамысловасці (па Расіі 70,5%). У той жа час фабрык і заводаў з колькасцю рабочых больш за 500 чалавек на Беларусі было толькі 9, або 1,1 % ад агульнай колькасці прадпрыемстваў (па Расіі 3,5%).
Распыленасць рабочых па дробных прадпрыемствах і нязначная ўдзельная вага рабочых, занятых на буйных фабрыках і заводах, з'яўлялася спецыфічнай асаблівасцю структуры рабочага класа Беларусі. Рабочыя дробных і сярэдніх прадпрыемстваў, асабліва размешчаных у сельскай мясцовасці, мелі шырокія сувязі з сельскай гаспадаркай, што ўплывала на рост іх палітычнай свядомасці і рэвалюцыйнай актыўнасці.
К канцу XIX ст. асноўная маса рабочых была занята ў металаапрацоўчай, вінакурна-гарэлачнай, лесапільнай і дрэваапрацоўчай, запалкавай, шкляной, цагельна-ганчарнай, папярова-кардоннай прамысловасці. Найбольш хуткі рост колькасці рабочых назіраўся ў запалкавай, лесапільнай і дрэваапрацоўчай, крахмальна-патачнай, шкляной і металаапрацоўчай вытворчасцях.
Рабочы клас Беларусі быў шматнацыянальны па свайму складу. Разам з беларусамі ў прамысловасці працавалі рускія, украінцы, яўрэі, палякі, літоўцы, латышы і інш. Па падліках беларускага даследчыка М. В. Біча, ў канцы XIX ст. у прамысловасці, на транспарце, у гандлі, сувязі, а таксама ў якасці хатняй прыслугі і падзёншчыкаў было занята 290 тыс. рабочых, з іх 49,7 тыс. (17,1%) беларусаў, 29,4 (10,1%) рускіх, 29,6 (10,2%) палякаў, 174 тыс. (60%) яўрэяў, 2,3 тыс. (0,8%) літоўцаў, 3,6(1,3%) латышоў, 1,6 тыс. (0,6%) украінцаў. У складзе фабрычна-заводскага і чыгуначнага пралетарыяту, які налічваў 85 тыс. чалавек, большасць складалі беларусы, рускія і палякі.
Суадносіны паміж рабочымі розных нацыянальнасцей залежалі ад месца знаходжання прадпрыемстваў і характару прамыслован вытворчасці. На прадпрыемствах, размешчаных у сельскай мясцовасці, а таксама на чыгунцы было больш беларусаў, палякаў, рускіх. У рамеснай і дробнай вытворчасці пераважалі рабочыя — яўрэі. Але і тут значную частку складалі беларусы, рускія, палякі і прадстаўнікі іншых нацыянальнасцей. У асяроддзі фабрычна-заводскага пралетарыяту пераважалі беларускія, рускія і польскія рабочыя, якія складалі не менш як 75% усіх рабочых, занятых у буйной прамысловасці і на чыгуначным транспарце. Шматнацыянальны склад прамысловага пралетарыяту выкарыстоўвалі заводчыкі і адміністрацыя для распальвання нацыянальнай варожасці паміж рабочымі і наступлення на жыццёвы ўзровень працоўных.
На Беларусі болынай, чым у другіх раёнах краіны, заўсёды была рэзервная рабочая сіла, якая ў пошуках свайго прымянення ішла на сезонныя або пастаянныя работы на прамысловыя прадпрыемствы цэнтральных губерняў Расіі. У канцы XIX ст. каля 92 тыс. ураджэнцаў Беларусі пастаянна працавалі за яе межамі. Вялікая колькасць сялян і рамеснікаў, якія даходзілі да галечы, перасялялася ў Сібір або эмігравала за мяжу, пераважна ў ЗША і Канаду.
Развіццё прамысловасці і гандлю спрыяла фарміраванню значнага слоя прадпрымальнікаў. Буржуазія пашыралася за кошт прадстаўнікоў розных саслоўяў, найперш дваранства і купецтва, а таксама мяшчан, пачэсных грамадзян і інш. Асноўная маса мануфактур і фабрык да канца XIX ст. належала дваранам. Гэта былі пераважна прадпрыемствы па прамысловай перапрацоўцы сельскагаспадарчай прадукцыі з памешчыцкіх маёнткаў. Уладальнікамі дробных прадпрыемстваў у гарадах і мястэчках Беларусі з'яўляліся звычайна мяшчане, у большасці яўрэі.
За другую палову XIX ст. агульная колькасць уладальнікаў прамысловых прадпрыемстваў Беларусі вырасла з 28,2 тыс. у 1860 г. да 77,1 тыс. чалавек у 1900 г. У іх лік уваходзілі гаспадары рамесных, дробнакапіталістычных і мануфактурна-фабрычных прадпрыемстваў. 75% уладальнікаў прадпрыемстваў складалі прадстаўнікі першых дзвюх катэгорый (рамесных і дробна-капіталістычных). Астатнія 25% з'яўляліся ўладальнікамі мануфактурна-фабрычных прадпрыемстваў, але толькі каля 2,5% з іх (1897 чалавек) адносіліся да буйной і сярэдняй буржуазіі.
У 1890 г. сярод 343 уладальнікаў фабрык і заводаў у Беларусі, улічаных афіцыйнымі статыстычнымі крыніцамі Расійскай імперыі, 169 (49,3%) з'яўляліся дваранамі, 113 (32,9%) — купцамі, 14 (4,1%) — мяшчанамі, 5 (1,5%) — сялянамі. 3 цягам часу паступова змяншалася доля дваран сярод уладальнікаў буйных і сярэдніх прамысловых прадпрыемстваў.
У паслярэформенныя дзесяцігоддзі значна пашырылася гандлёвае прадпрымальніцтва. Да канца XIX ст. заканадаўча яно спалучалася з прыналежнасцю да купецкага саслоўя. Перапіс 1897 г. зафіксаваў на тэрыторыі Беларусі звыш 18 тысяч прадстаўнікоў купецтва. Па памерах капіталаў гандлёвая буржуазія ў Беларусі пераважала над прамысловай.
Як і пралетарыят, буржуазія была неаднародная па свайму нацыянальнаму складу. Па падліках М. В. Біча, з 80 тысяч уладальнікаў гандлёвапрамысловых прадпрыемстваў і ўстаноў на долю беларусаў прыпадала толькі 20 тыс., або 25%, на долю яўрэяў — каля 60%. Сельская буржуазія складалася галоўным чынам з беларусаў, а гандлёва-прамысловая — з яўрэяў, беларусаў і іншых.
Такім чынам, на Беларусі ў перыяд прамысловага капіталізму ішоў працэс складвання асноўных класаў новага буржуазнага грамадства. Барацьба паміж гэтымі асноўнымі класамі капіталістычнага грамадства з 90-х гадоў XIX ст. пачала адыгрываць рашаючую ролю ў грамадска-палітычным жыцці.

20. Становішча рабочага класа Беларусі ў 60 - 90-я гады XIX ст. Развіццё капіталі-стычных адносін у эканоміцы Беларусі прывяло да фарміра-вання значных кадраў рабочага класа, занятага ў фабрыч-най, мануфактурнай і дробнай прамысловасці, на чыгунках і водных шляхах зносін. У сілу спецыфікі прамысловага развіцця рэгіёна (наяўнасць мноства дробных прадпрыемстваў з невялікай колькасцю занятых на іх рабочых) становішча пралетарыяту Беларусі было больш цяжкім, чым у Расіі ў цэлым. 13-14-гадзінны працоўны дзень, нізкая аплата працы, адвольныя штрафы, жабрацкія жыллёвыя ўмовы, адсутнасць страхавога і пенсіённага забеспячэння вымушала звяртацца беларускіх рабочых да разнастайных формаў пратэсту. Так, у 1864-1865 гг. на будаўніцтве чыгункі Віцебск - Дзінабург асноўнай формай пратэсту былі ўцёкі, а ў 70-я гг. формай сацыяльнага пратэсту становіцца стачка. Па няпоўных дадзеных, у 70-я - першай палове 90-х гг. адбылося 23 забастоўкі і хваляванні, якія адрозніваліся ўзрастаючай арганізаванасцю. Яскравым прыкладам гэтага былі буйныя хваляванні на цагельным заводзе ў Брэсцкай крэпасці (1873), слясарна-кавальскіх майстэрнях Маскоўска-Брэсцкай чыгункі (1876), на будаўніцтве чыгуначных дарог Вільна - Баранавічы (1884), Лібава-Роменскай у Гомелі (1886, 1894), а таксама ў чыгуначных майстэрнях у Пінску (1893), трыкатажных майстэрнях Смаргоні (1895), рабочых-чыгуначнікаў Мінска (1895). 19 красавіка 1895 г. рабочыя Мінска, Гомеля, Гродна, Смаргоні ўпершыню адзначалі першамайскае свята. На чале рабочага руху звычайна ішлі чыгуначнікі, як адзін з найбольш арганізаваных і буйных атрадаў рабочага класа Беларусі.
У цэлым рабочы рух 70 - пачатку 90-х гг. быў накіраваны на паляпшэнне матэрыяльнага становішча рабочых (па вышэнне заработнай платы, скарачэнне працоўнага дня, паляпшэнне ўмоў працы) і супраць спагнання штрафаў, што ў пэўнай ступені садзейнічала вырашэнню рабочага пытання ў краіне. Прынятае ў краіне працоўнае заканадаўства 80-90-х гг. абмяжоўвала выкарыстанне дзіцячай і жаночай працы (1882, 1885), памеры штрафу (1886), даўжыню працоўнага дня (11,5 гадзіны - у 1897 г.). Для кантролю за выкананнем гэтых і іншых рашэнняў была ўведзена ў 1882 г. фабрычная інспекцыя. Кантроль за ажыццяўленнем законаў аказаўся вельмі слабы, да таго ж законы не распаўсюджваліся на дробную і рамесніцкую вытворчасць. Таму прынятыя законы значна не паўплывалі на становішча рабочых Беларусі.

21. Будаўніцтва чыгунак  на Беларусі ў другой палове ХІХ ст., іх уплыў на развіццё эканомікі. 
Развіццё капіталізму прыводзіла да зліцця мясцовых рынкаў Беларусі ў адзіны нацыянальны рынак. У той жа час унутраны рынак Беларусі з'яўляўся састаўной часткай усерасійскага рынку. Велізарную ролю для развіцця ўнутранага рынку ў парэформенны час адыграў хуткі рост шляхоў зносін і галоўным чынам чыгуначнага транспарту. Першая чыгуначная лінія на тэрыторыі Беларусі была пракладзена ў 1862 г. па паўночна-заходняй частцы Гродзенскай губерні. Гэта быў участак Пецярбургска-Варшаўскай чыгункі працягласцю 53 вярсты.
У 1866—1867 г. быў адкрыты рух на Рыга-Арлоўскай чыгунцы, якая праходзіла па паўночым усходзе Беларусі (Віцебск—Полацк—Двінск).
У 70—80-х гадах чыгуначнае будаўніцтва на тэрыторыі Беларусі праходзіла больш інтэнсіўна. У 1871 г. было закончана будаўніцтва Маскоўска-Брэсцкай чыгункі (праз Оршу—Барысаў— Мінск—Баранавічы), працягаасць якой на тэрыторыі Беларусі склала каля 570 вёрст. Рух на гэтым участку быў адкрыты 16 лістапада 1871 г. Восенню 1873 г. была здадзена ў эксплуатацыю ЛібаваРо-менская чыгунка (праз Маладзечна—Мінск—Бабруйск—Гомель) працягласцю ў 520 вёрст.
У 80-х гадах пачаўся рух на Палескіх чыгунках, якія складаліся з некалькіх участкаў. Да пачатку XX ст. Беларусь пакрылася даволі густой сеткай чыгунак. Іх працягласць складала 2837 вёрст, або 8% усіх чыгунак Еўрапейскай Расіі. Дзякуючы чыгункам умацаваліся эканамічныя сувязі Беларусі з цэнтральнымі губернямі Расіі, Масквой, Пецярбургам, Кіевам, Варшавай, балтыйскімі партамі Лібавай, Рыгай. Будаўніцтва чыгунак прывяло да хуткага росту гарадоў Беларусі, размешчаных уздоўж іх. 


22. Дзейнасць банкаў на Беларусі ў другой палове ХІХ – пачатку ХХ ст. 
Разам з канцэнтрацыяй вытворчасці і рабочага класа адбывалася цэнтралізацыя капіталу, павелічэнне ролі банкаў у эканоміцы Беларусі. Вялікую ролю сярод крэдытных устаноў адыгрываў заснаваны ў 1873 г. Мінскі камерцыйны банк. На Беларусі было 5 аддзяленняў Дзяржаўнага банка. Азова-Данскі камерцыйны банк, пачынаючы з 1871 г. адкрыў свае філіялы ў Мінску, Магілёве, Пінску, Віленскі прыватны камерцыйны банк і камерцыйны банк у Беластоку мелі свае аддзяленні ў Бабруйску, Гомелі, Гродне і Слоніме. У выніку іх дзейнасці на Беларусі назапашваліся значныя капіталы. Аднак у асноўным яны накіроўваліся ў гандаль, а таксама ў прамысловасць па першаснай апрацоўцы лёну і лесу.
У 90-х гадах у Мінску разгарнула дзейнасць аддзяленне Пецярбургска-Азоўскага банка, а ў Бабруйску, Гомелі і Брэсце былі адкрыты філіялы Арлоўскага камерцыйнага банка.
У канцы XIX ст. колькасць філіялаў сталічных банкаў на Беларусі прыкметна павялічылася.

23. Рабочы рух у Беларусі ў 60-90-я гады XIX ст. Першыя рабочыя арганізацыі. 
У другой палове XIX ст. змест палітычнай барацьбы быў звязаны з развіццём капіталізму і захаваннем шматлікіх рэшткаў феадалізму ў эканоміцы, палітычнай сістэме грамадства. Хуткі працэс перабудовы ўсёй гаспадаркі на капіталістычны лад, вызначаны эканамічнай рэформай 1861 г, прывёў да значных змен у сацыяльным складзе насельніцтва. Узмацніліся пазіцыі буржуазіі, вырас і пачаў арганізацыйна афармляцца клас пралетарыяту, нацыянальнай інтэлігенцыі. 3 другога боку, у дзяржаўным ладзе і сацыяльна-эканамічнай структуры грамадства захавалася шмат феадальных перажыткаў: прывілеяванае становішча дваранства, памешчыцкае землеўладанне, царскае самадзяржаўе і самаўладства царскай адміністрацыі, нацыянальны прыгнёт і інш.
Грамадска-палітычнае жыццё Беларусі ў другой палове XIX ст. было прадстаўлена трыма грамадскімі лагерамі: дваранска-манархічным, ліберальна-буржуазным і рэвалюцыйна-дэмакратычным.
Сацыяльна-палітычную апору самадзяржаўя складаў дваранска-манархічны лагер, асновай якога з'яўляліся дваране-паўпрыгоннікі, рускае чыноўніцтва, прыдворныя колы і праваслаўнае духавенства.
Іх палітычная пазіцыя была вызначана знакамітай трыадай: праваслаўе, самадзяржаўе, народнасць. Праваслаўе прызнавалася асновай усяго рускага жыцця і пануючай у краіне верай. Самадзяржаўе разглядалася непарушнан сілай грамадства, а за царом прызнаваўся прыярытэт у заканадаўстве.
Прадстаўнікі гэтага лагера падкрэслівалі неабходнасць захавання непадзельнасці Расіі, адмаўлялі права народаў на самавызначэнне. Пасля паўстання 1863—1864 гг. паскорылася канцэптуальнае афармленне заходнерусізма, якому спрыяла разгорнутая русіфікацыя на Беларусі, што праводзілася над лозунгам «распалячвання».
Абгрунтаванне гэтай ідэалогіі было найбольш сістэматызавана ў працах М. Каяловіча «Лекцыі па гісторыі Заходняй Русі» (1864 г.) і «Гісторыя рускай самасвядомасці» (1884п), дзе прызнавалася пэўная гісторыка-этнічная адметнасць Беларусі, але выключалася мажлівасць яе нацыянальна-культурнага і дзяржаўнага самавызначэння. 3 другога боку, прадстаўнік кансерватыўнага вялікадзяржаўна-шавіністычнага накірунку заходнерусізма К. Гаворскі наогул адмаўляў зтнічныя асаблівасці беларусаў, лічыў іх вынікам польска-каталіцкай экспансп.
Прапаганда ідэй заходнерусізма ажыццяўлялася праз часопіс «Вестннк Западной Росснн», газету «День» і інш.
Дваранска-манархічны лагер да кастрычніка 1905 г. не меў сваіх палітычных аб'яднанняў. Гэтатлумачыцца, па-першае, пазіцыяй самадзяржаўя, якое не дазваляла стварэння ніякіх грамадска-палітычных арганізацый, нават для ўласнай абароны. Па другое, шматлікія прывілеі, якімі карысталіся дваране, забяспечвалі ім асобае палажэнне. I пакуль іх класавыя ўстоі і інтарэсы захоўваліся самадзяржаўем, яны не імкнуліся да стварэння сваіх палітычных аб'яднанняў.
Прадстаўлялі дваранска-манархічны лагер на Беларусі рускамоўныя выданні, перш за ўсё «Губернские ведомости», «Виленский вестник», «Сельское чтение», у якіх друкаваліся пастановы ўлад, артыкулы антыпольскага і антысяміцкага накірунку.
Пасля падаўлення паўстання 1863—1864 гг. з мэтай узмацнення пазіцый расійскага самадзяржаўя ў мясцовай адміністрацыі павялічваецца колькасць чыноўнікаў расійскага паходжання. Адначасова пашыраецца ўплыў праваслаўнай царквы як апоры царскай улады ў заходніх губернях. Толькі ў пачатку 60-х гадоў 30 тыс. католікаў у Літоўскай і 37 тыс. у Мінскай епархіях былі пераведзены ў праваслаўе.
Падобныя меры тлумачацца не толькі агульнай урадавай стратэгіяй, накіраванай на ўзмацненне русіфікатарскіх працэсаў, але і спецыфікай становішча дваранскага саслоўя ў заходніх губернях. Найперш адзначым шматлікасць дваранства. Згодна з данымі Міністэрства юстыцыі, у 1858 г. у 9 заходніх губернях налічвалася больш за 192 тыс. дваран мужчынскага полу, г. зн. 2/3 ад агульнай колькасці ў краіне. Царызм, не прызнаваўшы факт існавання беларускай нацыі, дзяліў прадстаўнікоў гэтага саслоўя на асоб «польскага» і «непольскага» паходжання. Ва ўрадавых дакументах другой паловы XIX ст. мясцовае дваранства выступала як непасрэдна дваран ства і як шляхта. Да першай катэгорыі адносіліся памешчыкі, чыноўнікі і афіцэры, чые продкі валодалі населенымі сялянамі маёнткамі, да другой — усе тыя, хто не валодаў зямельнай уласнасцю або меў ва ўласнасці зямлю, але не меў сялян.
Шляхта была неаднароднай па-свайму маёмаснаму стану. Меншая яе частка пераўтваралася ў заможных гаспадароў, а асноўная маса разаралася. Гэтая частка дваранства вельмі востра рэагавала на нацыянальны прыгнёт урада і знаходзілася ў апазіцыі да самадзяржаўя.
Ліберальна-буржуазны лагер у грамадска-палітычным руху другой паловы XIX ст. адлюстроўваў інтарэсы дваран-прадпрымальнікаў і маладой буржуазіі. Выражаючы незадаволенасць некаторымі феадальна-прыгонніцкімі перажыткамі ў розных галінах палітычнага і грамадскага жыцця краіны, лібералы, аднак, не выступалі супраць манархіі і памешчыцкага землеўладання, таму што былі ў цеснай узаемасувязі як з першымі, так і з другімі.
Палітычныя погляды прадстаўнікоў ліберальна-буржуазнага лагера выражаліся ў ідэі вызвалення асобы ад традыцыйных, грамадскіх і іншых абмежаванняў, паступовасці прагрэсу і паслядоўнасці яго стадый, надання грамадскіх правоў шырокім колам насельніцтва.
Ліберальная апазіцыя была прадстаўлена таксама часткай дваранства, якая была зацікаўлена ў капіталістычнай эвалюцыі краіны, і буржуазнай інтэлігенцыяй. Апошнія ўяўлялі сабой ліберальнае народніцтва, якое з 80-х гадоў адмовілася ад рэвалюцыйнай тактыкі і стала на рэфармісцкія пазіцыі. Кіруючыся тэорыяй «малых спраў», ліберальныя народнікі адхілялі палітычную барацьбу з са-мадзяржаўем і разлічвалі на частковае паляпшэнне становішча народа. Што тычыцца самой буржуазіі, то ў XIX ст. яна яшчэ не выступала ў якасці апазіцыйнай царызму сілай.
Можна лічыць, што да 1917 г. ліберальная апазіцыя на Беларусі не склалася. Гэта было звязана з адсутнасцю земстваў, якія сталі асновай ліберальнага руху непасрэдна ў Расіі, слабасцю нацыянальнай буржуазіі і асобнай палітыкай урада ў дачыненні да заходніх губерняў краіны. Таму цэнтрам апазіцыі на Беларусі стаў перыядычны друк.
Лібералы гуртаваліся вакол газеты «Мннскнй лнсток», якая выдавалася з 1886 г. і была адзіным, незалежным ад урада выданнем. Кіраўніцтва газеты дапускала памяркоўную апазіцыю да царызму. Ідэі ліберальных народнікаў знаходзілі сваё адлюстраванне таксама ў разнастайных статыстычных зборніках і сацыяльна-эканаміч ных даследаваннях — такіх, як «Русская мысль», «Русское богатство», «Неделя» і інш.
Да ліберальна-буржуазнага лагера цесна прымыкалі каталіцкі касцёл і шматлікія сіянісцкія гурткі, якія дзейнічалі ў гарадах і мястэчках Беларусі.
Рэвалюцыйна-дэмакратычны лагер грамадска-палітычнага жыцця ў Беларусі пачаў складацца ў пачатку 60-х гадоў XIX ст., калі да кіраўніцтва вызваленчым рухам прыйшлі рэвалюцыянеры-дэмакраты, або «разначынцы». Выступаючы ад імя ўсяго беларускага народа, яны былі выразнікамі інтарэсаў працоўнага сялянства і разгарнулі шырокі народніцкі рух, накіраваны супраць самадзяржаўя. Пад уплывам рэвалюцыйна-дэмакратычнай ідэалогіі знаходзілася плынь «чырвоных», узняўшая паўстанне 1863—1864 гг, якое па сваіх мэтах і характару было буржуазна-дэмакратычнай рэвалюцыяй.
3 развіццём рабочага руху і распаўсюджваннем марксізму ў канцы XIX ст. арганізацыйнае афармленне рэвалюцыйна-дэмакратычнага лагера значна паскорылася. У ім з'явіліся розныя палітычныя плыні: сацыял-дэмакратычная, эсэраўска-народніцкая, беларускі нацыянальна-вызваленчы рух. Абапіраючыся на шырокую сацыяльную падтрымку, перш за ўсё пралетарыяту і сялянства, яны на рубяжы XIX — XX стст. стануць на шлях актыўнай барацьбы з самадзяржаўем.
Ля вытокаў рэвалюцыйна-дэмакратычнага накірунку грамадска-палітычнага жыцця Беларусі ў другой палове XIX ст. знаходзілася рэвалюцыйнае народніцтва.
У другой палове XIX ст. у грамадска-палітычнае жыццё Беларусі, як і Расіі, актыўна ўключыліся прадстаўнікі трэцяга саслоўя — разначынцы, атрымаўшыя назву народнікаў. Іх ідэалогія сфарміравалася як пратэст сялянства і іншых нізшых слаёў насельніцтва супраць перажыткаў прыгонніцтва і развіваючагася капіталізму, станаўленне якога суправаджалася масавым разарэннем дробных вытворцаў.
Цэнтральнае месца ў вучэнні народнікаў, роданачальнікамі якога былі А. I. Герцэн і М. Г. Чарнышэўскі, займала пытанне аб капіталізме і яго лёсах у Расіі. Яны не прызнавалі высновы К. Маркса аб прагрэсіўнасці капіталізму ў параўнанні з феадалізмам, непазбежнасці і заканамернасці змены адной грамадска-эканамічнай фармацыі другой, у даным выпадку — феадалізму капіталізмам. Народнікі лічылі капіталізм у Расіі не натуральнай і неабходнай з'явай, а выпадковасцю, не маючай моцных каранёў на расійскай глебе, ухіленнем краіны з прадпісанага ёй гістарычнага шляху развіцця. Таму яны лічылі непазбежным пераход Расіі ад феадалізму да сацыялізму шляхам сялянскай рэвалюцыі. Эканамічную аснову сацыялізму яны бачылі ў сялянскай абшчыне.
Ідэалізуючы абшчыну, народнікі лічылі селяніна «сацыялістам па інстынкту і рэвалюцыянерам па прыродзе». Таму галоўнай рухаючай сілай рэвалюцыі яны лічылі не рабочы клас, а сялянства. Рабочыя для народнікаў былі тымі ж сялянамі, толькі часова адарванымі ад зямлі. Кіруючая роля ў грамадстве, на думку народнікаў, павінна была належыць інтэлігенцыі. Толькі яна павінна была весці за сабой народныя масы.
Лічачы сябе барацьбітамі за сацыялістычную рэвалюцыю, народнікі выступалі за ліквідацыю памешчыцкага землеўладання і ажыццяўленне ўраўняльнага сялянскага землекарыстання. Але ў такім рашэнні аграрнага пытання не было ні грана сацыялізму. Такі сацыялізм быў сялянскім, утапічным.
У народніцтве ад самага пачатку прысутнічалі дзве тэндэнцыі: рэвалюцыйная і рэфармісцкая. Радыкальна настроеная інтэлігенцыя ўспрымала ідэі сялянскага сацыялізму як заклік да непасрэднай рэвалюцыйнай барацьбы, больш умераная яе частка — як праграму паступовага руху наперад праз рэформы. Адсюль выцякалі адрозненні ў пытаннях тактыкі, што дзяліла народніцтва на некалькі плыняў. Прытрымліваючыся агульных тэарэтычных поглядаў на сацыялі-стычную рэвалюцыю, прадстаўнікі гэтых плыняў разыходзіліся ў пытанні аб шляхах яе ажыццяўлення. М. А. Бакунін і яго паслядоўнікі зыходзілі з гатоўнасці народа да рэвалюцыі. Таму яны збіраліся не «вучыць» сялян, а падымаць іх на адначасовае паўстанне па ўсёй Расіі. У адрозненне ад Бакуніна П. П. Лаўроў лічыў, што рэвалюцыю неабходна рыхтаваць. Таму ён заклікаў інтэлігенцыю вывучаць рэвалюцыйную тэорыю, каб несці ў масы сялян ідэі сацыялізму. Трэцяя — бланкісцская плынь, звязаная з імем П. М. Ткачова, не верыла ў магчымасць здзяйснення сацыялістычнай рэвалюцыі толькі народам. Прыхільнікі Ткачова арыентаваліся на змову і захоп улады сіламі рэвалюцыйнай арганізацыі, якая ажыццявіла б пасля рэвалюцыйныя пераўтварэнні ў краіне. У адпаведнасці з гэтымі падыходамі ў народніцтве склаліся тры праграмы ажыццяўлення сацыялістычнай рэвалюцыі: бунтарская (М. Бакунін), прапагандысцкая (П. Лаўроў) і змоўніцкая (П. Ткачоў).

Народніцкі рух на Беларусі быў ідэйна і арганізацыйна звязаны з агульнарасійскім. Сярод вядомых расійскіх народнікаў 70-х гадоў былі ўраджэнцы Беларусі М. Судзілоўскі, С. Кавалік, I. Грынявіцкі, Р. Ісаеў, К. Брэшка-Брашкоўская, А. Бонч-Асмалоўскі і інш. Ужо ў першай палове 70-х гадоў у некаторых гарадах Беларусі і Літвы дзейнічалі народніцкія гурткі. Іх кіраўнікамі былі ў асноўным студэнты вышэйшых навучальных устаноў — выхадцы з Літвы і Беларусі, галоўным чынам «чайкоўцы».
Група «чайкоўцаў» у Расіі ўзнікла ў пачатку 70-х гадоў. Яна прадстаўляла сабой федэрацыю гурткоў, што існавалі у Пецярбургу, Маскве, Кіеве, Адэсе і інш. гарадах. На першым этапе свайго існавання гэтыя гурткі займаліся ў асноўным культурна-асветніцкай дзейнасцю, але ў хуткім часе у іх асяроддзі пачалі ўзнікаць дыскусіі вакол тэарэтычных і тактычных пытанняў рэвалюцыйнай барацьбы. Моладзь шукала шляхі, як падняць народныя масы на барацьбу за паляпшэнне свайго становішча.
Фарміраванне поглядаў разначыннай моладзі ішло пад уплывам прац М. Чарнышэўскага, П. Лаўрова, М. Бакуніна. Яны знаёміліся таксама з работамі К. Маркса, Ф. Лассаля, П. Прудона, Л. Блана і іншых тэарэтыкаў рэвалюцыйнага руху.
Ідэалам «чайкоўцаў» было грамадства, свабоднае ад прыватнай уласнасці і эксплуатацыі чалавека чалавекам. Дасягнуць свайго ідэалу яны спадзяваліся шляхам народнай рэвалюцыі. Найбольш радыкальна настроеная моладзь імкнулася на практыцы ажыццявіць свае ідэі, марыла аб прапагандзе іх сярод сялянства. Гэтым быў пакладзены пачатак «хаджэння ў народ».
Ужо вясной 1874 г. разначынная моладзь адправілася ў вёску, каб падняць сялянства на звяржэнне царызму і ліквідацыю памешчыцкага землеўладання. 3 Пецярбурга, Масквы і іншых гарадоў моладзь накіроўвалася у тыя раёны краіны, у якіх, па яе перакананню, былі яшчэ жывыя ў народзе традыцыі і ўспаміны аб паўстаннях С. Разіна, Е.Пугачова, казацкіх паўстаннях на Доне і Дняпры. Таму цэнтрам самага актыўнага хаджэння «ў народ» стала Паволжа. Тут дзейнічалі рэвалюцыянеры, не толькі прыехаўшыя са сталіц, але і мясцовая вучнёўская моладзь. Актыўную дзейнасць сярод сялянства разгарнулі прапагандысты і ў цэнтральных губернях Еўрапейскай Расіі, а таксама на Урале і поўдні краіны. Аднак першы этап «хаджэння ў народ» для дэмакратычнай інтэлігенцыі скончыўся няўдала. 31 мая 1874 г. у Саратаве была выкрыта ўсерасійская яўка дзеячаў «хаджэння ў народ», знойдзены адрасы і шыфры. У чэрвені пачаліся масавыя арышты. Да канца года рух практычна быў поўнасцю разгромлены. Агульная колькасць арыштаваных дасягнула 1400 чалавек. Але застаўшыяся на свабодзе рэвалюцыянеры на наступны год прадоўжылі працу ў вёсцы. Праўда, рух паступова ішоў на спад.
У Беларусі першая палова 70-х гадоў была таксама часам стварэння першых народніцкіх гурткоў і груп сярод разначыннай дэмакратычна настроенай моладзі. Першыя гурткі ў беларускіх губернях, як і ў Расіі, насілі таксама асветніцкі характар. Яны аб'ядноўвалі ў асноўным навучэнцаў сярэдніх навучальных устаноў. У сваёй дзейнасці яны кіраваліся «праграмай для гурткоў самаадукацыі і практычнай дзейнасці», складзенай «чайкоўцамі». У гуртках моладзь рыхтавалася «да актыўнай прапагандысцкай дзейнасці».
Тры такія гурткі дзейнічалі ў Вільні. Адзін з іх узнік восенню 1873 г. Яго арганізатарам і кіраўніком быў студэнт Пецярбургскага універсітэта А. Юрэніч. У яго гурток уваходзілі былыя студэнты Пецярбургскага тэхналагічнага інстытута I. Вітарт, I. Савіцкі, А. Жангаловіч, студэнт Маскоўскага універсітэта I. Грабавецкі, слухач Мікалаеўскага інжынернага вучылішча У. Внароўскі, студэнт Пецярбургскага універсітэта I. Юрэвіч, атаксама Л. Пажарыйская, К. Вітарт і Э. Вітарт. Гэты гурток карыстаўся вялікім аўтарытэтам сярод моладзі горада. Яго члены займаліся самаадукацыяй і рыхтавалі сябе для прапагандысцкай працы сярод сялян Віленскага ўезда. Гурткоўцы стварылі даволі абшырную бібліятэку. Яна ўтрымлівала эканамічную, педагагічную, прыродазнаўчую і навуковапа-пулярную літаратуру. Кнігі выпісваліся з Масквы і Варшавы.
Сярод членаў гуртка былі таксама прыхільнікі адраджэння польскага нацыянальнага руху. Да іх адносіліся I. Вітарт, А. Жанга-ловіч і інш. Але іх першыя спробы «хаджэння у народ» пераканалі, што «польскі нацыянальны дух» у народзе памёр. Яны не знайшлі падтрымкі нават сярод памешчыкаў. Шляхта была абыякавай да ідэі вызвалення радзімы ў саюзе з сялянствам.
Дзейнасць другога гуртка разначыннай інтэлігенцыі ў Вільні звязана з імем М. А. Сакалова. Ён працаваў землямерам пры віленска-трокскім міравым з'ездзе пасрэднікаў. У склад гэтага гуртка ўваходзілі 23 чалавекі. Гэта былі ў асноўным дробныя служачыя акцызнага ўпраўлення, настаўнікі народных школ і вучылішч, землямеры.
Члены гуртка ставілі перад сабой мэту весці прапаганду сярод сялян Віленскай губерні. Па сваіх поглядах М. А. Сакалоў і яго гурткоўцы былі прыхільнікамі ідэй М. Бакуніна. Яны верылі ў магчымасць народнай рэвалюцыі, якая павінна была, на іх думку, успыхнуць «не сёння, так заўтра».
Група Сакалова падтрымлівала сувязь з трэцім па ліку народніцкім гуртком у Вільні, кіраўніком якога быў А. Зундзялевіч. Ён дзейнічаў непасрэдна ў горадзе і складаўся з навучэнцаў Віленскага равінскага вучылішча, перайменаванага ў 1873 г. у яўрэйскі настаўніцкі інстытут.
Гурток узнік у 1872 г. Першапачаткова ён насіў агульнаадукацыйны характар. У ім моладзь вывучала рэвалюцыйную тэорыю, рыхтуючы сябе да прапагандысцкай работы сярод насельніцтва ў духу расійскіх народнікаў. Гурткоўцы падтрымлівалі цесную сувязь з народнікамі Масквы, а таксама з П. Лаўровым і рэдакцыяй газеты «Наперад», куды яны пасылалі свае карэспандэнцыі. Кіраўнік гуртка А. Зундзялевіч наладзіў сістэматычную дастаўку нелегальнай літаратуры праз граніцу, частка якой асядала ў паўночна-заходніх губернях.
Па ўласнаму прызнанню членаў гуртка яны скептычна адносіліся да бакунінскай веры «у гатоўнасць народа да бунту»і прытрымліваліся поглядаў П. Лаўрова, лічылі, што прапаганда ў народзе «патрабуе падрыхтоўкі і ведаў». Па прыкладу «чайкоўцаў», якія больш увагі ўдзялялі заняткам з сялянамі, члены гуртка вялікае значэнне прыдавалі прапагандзе сваіх ідэй у рабочым асяроддзі, асабліва сярод рамеснікаў горада.
Гурток Віленскага настаўніцкага інстытута падтрымліваў сувязі з дэмакратычнай моладдзю шэрагу беларускіх гарадоў, перасылаў туды рэвалюцыйную літаратуру, часта выступаў ініцыятарам стварэння там нелегальных груп. Цесныя кантакты падтрымлівалі члены гуртка з народніцкім гуртком у Гродне, які дзейнічаў у сярэдзіне 70-х гадоў. Ён узнік па ініцыятыве студэнта Пецярбургскай медыка-хірургічнай акадэміі С. Бельскага, які меў багаты вопыт канспіратыўнай работы ў Пецярбургу, Варонежскай і Тамбоўскай губернях і на Доне. У склад гэтага гуртка ўваходзілі вучні Гродзенскай мужчынскай гімназіі К. Бельскі і Роўтэнштэйн, наборшчык тыпаграфіі М. Янчэўскі, А. Слуцкі і інш. Гродзенскія народнікі пастаянна атрымоўвалі нелегальную літаратуру з Вільні, але гурток аж да самага разгрому ў 1876 г. так і не выйшаў за рамкі адукацыйна-асветнага гуртка моладзі.
Віленскія народнікі падтрымлівалі таксама цесныя сувязі з Мінскам. У Мінску стварэнне першага народніцкага гуртка адносіцца да канца 1875 — пачатку 1876 г. Ініцыятарам яго стварэння былі студэнт Пецярбургскага тэхналагічнага інстытута М. Рабіновіч і член Віленскага гуртка Зундзялевіча Л. Давідовіч. Займаючыся выкладаннем у прыватных дамах, М. Рабіновіч адначасова выву чаў слясарную справу ў майстэрні Бейліна. Сваіх вучняў і рабочых майстэрні Рабіновіч і ператварыў у сваіх слухачоў.
Прыкладна ў гэты ж час узніклі першыя народніцкія гурткі ў Пінску, Віцебску, Магілёве і іншых гарадах Беларусі.
Такім чынам, у першай палове 70-х гадоў амаль ва ўсіх буйных гарадах Беларусі ўжо існавалі нелегальныя народніцкія гурткі моладзі. Ініцыятарамі іх стварэння былі ў асноўным студэнты вышэйшых навучальных устаноў — выхадцы з Літвы і Беларусі, галоўным чынам «чайкоўцы». Яны насілі ў асноўным агульнаадукацыйны характар. Пасля вывучэння ў іх рэвалюцыйнай тэорыі моладзь імкнулася перайсці да яе прапаганды сярод мясцовых сялян і рабочых. Аднак у адрозненне ад галоўных народніцкіх цэнтраў Расіі Беларусь не зведала масавага «хаджэння ў народ», хаця асобныя прадстаўнікі мясцовых і сталічных гурткоў прадпрымалі спробы весці сістэматычную працу сярод рабочых і «лятучую прапаганду» ў вёсцы.
Як народніцкі рух у цэлым, рэвалюцыйныя гурткі края ў гэты час не мелі адзінага цэнтру, агульнага плана дзейнасці і праграмы. Віленскі гурток Зундзялевіча, хаця і быў звязаны з многімі гурткамі і групамі, якія дзейнічалі ў Беларусі, не валодаў якімі-небудзь правамі або перавагай ў параўнанні з астатнімі і быў роўным сярод роўных.
Няўдачы «хаджэння ў народ» 1874—1875 гг. і масавыя арышты сярод яго ўдзельнікаў прывялі народнікаў да высновы аб неабходнасці перагляду праграмы і тактыкі работы ў масах. Яны пераканаліся, што сярод народа трэба весці не «лятучую», кароткачасовую прапаганду, а пастаянную, карпатлівую, апіраючуюся на паўсядзённыя сялянскія патрабаванні і ідэалы, агітацыю.
У 1876 г. у Пецярбургу ўзнікла тайнае таварыства «Зямля і воля». Яе стваральнікамі былі М. А. і В. А. Натансоны, А. Дз. Міхайлаў, Г. В. Пляханаў, А. Дз. Абалешаў і інш. Арганізатары «Зямлі і волі», улічваючы няўдалы вопыт «хаджэння ў народ», не толькі зразумелі неабходнасць стварэння моцнай, дысцыплінаванай арганізацыі, але паспрабавалі змяніць сам характар прапаганды і агітацыі. Землявольцы вымушаны былі канстатаваць, што «сацыялізм заходні зусім адскаквае ад рускай масы, як гарох ад сцяны». Сялян цікавілі пытанні, якія датычылі іх паўсядзённых патрэб: малазямелле, цяжкія падаткі, свавол адміністрацыі, а не абстрактныя ідэі. Таму арганізатары «Зямлі і волі» вымушаны былі загаварыць аб неабходнасці «скінуць з сацыялізму нямецкую вопратку і адзець яго ў народную сярмягу». Зыходным пунктам сваёй праграмы землявольцы прызналі «народныя ідэалы, якімі іх стварыла гісторыя ў даны момант».

Адным з асноўных патрабаванняў праграмы «Зямлі і волі» з'яўлялася перадача ўсёй зямлі ў рукі тых, хто яе апрацоўвае, і раўнамернае размеркаванне яе паміж сялянамі, «перанясенне ўсіх грамадскіх функцый у рукі абшчыны». У нацыянальным пытанні «Зямля і воля» прытрымлівалася палітыкі «непроціўдзеяння раздзелу тагачаснай Расійскай імперыі на часткі адпаведна мясцовым пажаданням». Дамагчыся ажыццяўлення сваіх патрабаванняў землявольцы спадзяваліся шляхам сялянскай рэвалюцыі. 3 гэтай мэтай яны імкнуліся аб'яднаць усе рэвалюцыйныя сілы краіны, зліць іх у адну арганізацыю, расхістаць, дэзарганізаваць дзяржаўны апарат і забяспечыць перамогу народа.
«Зямля і воля» сапраўды хутка стала агульнарасійскай арганізацыяй, была строга цэнтралізаванай і глыбока канспіратыўнай. Пазней на яе прыкладзе вучыліся многія палітычныя партыі і арганізацыі арганізацыйнай пабудове і канспіратыўнай тэхніцы.
У адпаведнасці з распрацаванай у 1876 г. праграмай землявольцы ізноў рушылі ў народ. Але і гэтая праца не прынесла поспеху. Сяляне паранейшаму заставаліся неўспрымальнымі да іх агітацыі.
У Беларусі ў гэты перыяд народніцкія гурткі актыўна дзейнічалі ў Мінскай і Магілёўскай губернях. У Мінску ў 1877 г. пачаў дзейнічаць адукацыйны гурток М. Веллера, уражэнца г. Пінска, студэнта Адэскага універсітэта, які кінуў вучобу і вярнуўся на радзіму, каб поўнасцю аддацца рэвалюцыйнай дзейнасці.
Ядро гуртка Веллера складалі члены гуртка Рабіновіча. Да іх прымкнулі іншыя асобы. У гуртку займалася 20—25 чалавек, у асноўным прадстаўнікі інтэлігенцыі: акушэркі, землямеры, хатнія настаўнікі, былыя студэнты, а таксама рамеснікі і рабочыя розных нацыянальнасцей. На сходках гуртка чыталася нелегальная народніцкая літаратура, абмяркоўвалася прачытанае. Літаратура дастаўлялася з Пецярбурга. Гурток падтрымліваў сувязь таксама з Масквой. Члены гуртка вялі прапаганду сярод рабочых. Гурток праіснаваў да расколу «Зямлі і волі».
У канцы 70-х гадоў у Мінску сярод навучэнцаў мінскай семінарыі і гімназіі імкнуўся арганізаваць гурток студэнт Пецярбургскага універсітэта С. Гаховіч. Аднак па прыездзе з Пецярбурга яму давялося хутка пакінуць Мінск. Вучань гімназіі Урбановіч данёс на яго і сваіх таварышаў у паліцыю, і гуртка стварыць не ўдалося.
У Мінскай губерні ў гэты перыяд частка народнікаў, галоўным чынам студэнты пецярбургскіх і маскоўскіх вышэйшых навучальных устаноў, прыязджаючы на канікулы, спрабавала весці работу сярод сялян. Але справа не пайшла далей «лятучай прапаганды».
У перыяд дзейнасці «Зямлі і волі» існавапі тры гурткі ў Магілёве, у якіх налічвалася каля 50 чалавек. Самым шматлікім з іх быў гурток, які ўзначальваў адстаўны чыноўнік Сцяпан Язерскі, высланы з Пецярбурга ў Магілёў яшчэ ў 1869 г. за ўдзел у студэнцкіх беспарадках. У гэтым гуртку займалася мясцовая інтэлігенцыя, пераважна настаўнікі.
У мужчынскай гімназіі дзейнічаў гурток пад кіраўніцтвам вучня 7 класа Яўгена Сафронава. У жаночай гаімназіі гуртком кіраваў выключаны з гімназіі Гірш Гаркаві.
У 1877—1879 гг. многія з гурткоўцаў сталі вучыцца рамёствам, каб быць бліжэй да народа. У час канікул гімназісты адпраўляліся ў навакольныя вёскі і вялі там агітацыю. Але іх дзейнасць мала чым адрознівалася ад «лятучай прапаганды» папярэдніх гадоў, так як гімназісты ёю займаліся толькі ў летнія канікулы, не пасяляючыся ў вёсках, а толькі наязджаючы туды час ад часу. Аднак іх імкненне вывучаць рамёствы сведчыць аб тым, што у іх планы ўваходзіла надоўга пасяліцца сярод сялян і сістэматычна займацца агітацыяй.
У гэты перыяд існаваў народніцкі гурток і ў Горках Магілёўскай губерні. Яго арганізатарам быў Выржыкоўскі, навучэнец Горацкага рамеснага вучылішча. Яму ўдалося аб'яднаць у сваім гуртку моладзь некалькіх вучылішч.
У 1876—1879 гг. народніцкія гурткі дзейнічалі і ў іншых гарадах Беларусі: Бабруйску, Гродне, Пінску. Але маючыяся матэрыялы не даюць магчымасці падрабязна раскрыць іх дзейнасць.
У перыяд дзейнасці «Зямлі і волі» для народніцкіх гурткоў у Беларусі, як і ддя народніцкіх гурткоў Расіі, было характэрна імкненне іх удзельнікаў перайсці ад самаадукацыі да непасрэднай агітацыі ў народзе. Але ў Беларусі пасяленні народнікаў у вёсцы не атрымалі распаўсюджання, як гэта мела месца ў рускіх губернях. Гэта можна растлумачыць тым, што ў заходніх губернях Беларусі не існавала абшчыны, на думку йароднікаў, — «зародыша сацыялізму». Таму тут не атрымала шырокага развіцця і «хаджэнне ў народ», бо іменна на абшчыну разлічвалі народнікі апірацца ў сваёй прапагандзе. Толькі на ўсходзе Беларусі, дзе захоўвалася абшчьша, мелі месца асобныя выпадкі вядзення прапаганды сярод сялян. Па той жа прычыне спробы стварэння народніцкіх пасяленняў у вёсцы абмежаваліся толькі ўсходнімі губернямі.
Летам 1879 г. «Зямля і воля» раскалолася на дзве новыя арганізацыі — «Чорны перадзел» і «Народную волю». На чале «Чорнага перадзелу» стаялі такія відныя дзеячы народніцкага руху ў Расіі, як Г. В. Пляханаў, М. Р. Папоў, В. I. Засуліч, Л. Г. Дэйч, П. Б. Аксельрод, В. М. Ігнатаў і інш. Яны былі праціўнікамі палітычнай барацьбы, выступалі супраць тэрору і лічылі неабходным працягваць агітацыю і прапаганду сярод сялян, рабочых, салдат і вучнёўскай моладзі з мэтай падрыхтоўкі іх да сацыялістычнай рэвалюцыі. Але на рубяжы 1880—1881 гг. у вострых дыскусіях з «Народнай воляй» яны вымушаны былі змяніць свае пазіцыі і прызнаць неабходнасць палітычнай барацьбы. Праўда, яны справядліва крытыкавалі «Народную волю» за празмернае захапленне яе кіраўнікоў палітычным тэрорам і папярэджвалі іх, што гэта можа прывесці партыю да адрыву ад мас, а партыя без народа — гэта штаб без арміі.
Прыдаючы вялікае значэнне рабоце ў масах, чорнаперадзельцы імкнуліся распаўсюдзіць свой уплыў на шырокія пласты працоўных і стварыць адзіную ўсерасійскую арганізацыю. Але ажыццявіць свае планы ім не ўдалося. Іх гурткі і нелегальныя друкарні правальваліся адна за адной. Ратуючыся ад арыштаў, кіраўнікі «Чорнага перадзелу» вымушаны былі ўцякаць за граніцу. Пазнаёміўшыся там з еўрапейскім рабочым рухам і прааналізаваўшы ўласны вопыт, яны прыйшлі да высновы, што іх уяўленне аб асобным, некапіталістычным шляху развіцця Расіі з'яўляецца памылковым і што сялянства з-за прыватнаўласніцкіх інстынктаў не можа быць асноўнай рухаючай сілай у рэвалюцыйнай барацьбе. Там яны зразумелі, што адзіным класам, здольным ажыццявіць сацыялістычную рэвалюцыю, з'яўляецца рабочы клас. Гэта прывяло да пераходу часткі відных дзеячаў народніцкага руху ў Расіі на пазіцыі марксізму.
Другую арганізацыю, узнікшую пасля расколу «Зямлі і волі», — «Народную волю» ўзначалілі А. Дз. Міхайлаў, С. Л. Пяроўская, В. М. Фігнер, А. I. Ісаеў, М. I. Кібальчыч, М. А. Марозаў, А. I. Жалябаў і інш. Яны ўваходзілі ў Выканаўчы камітэт — цэнтр і галоўны штаб арганізацыі. У праграме «Народнай волі» знайшло адлюстраванне расчараванне народнікаў у рэвалюцыйных магчымасцях народных мас. Яны лічылі, што народ задаўлены і даведзены да рабства царскай адміністрацыяй, а таму не здольны да актыўнай рэвалюцыйнай барацьбы. Зыходзячы з гэтага, галоўнай мэтай сваёй дзейнасці «Народная воля» абвясціла палітычны пераварот, у ходзе якога планавала ліквідаваць царскае самадзяржаўе, склікаць Устаноўчы сход, устанавіць у краіне дэмакратычны лад, ліквідаваць памешчыцкае землеўладанне, перадаць зямлю сялянам, а фабрыкі — рабочым.
Для ажыццяўлення сваіх мэт нарадавольцы імкнуліся прыцягнуць да барацьбы з царызмам усіх незадаволеных. Паўсюдна ствараліся гурткі спачуваючых рэвалюцыі рабочых, інтэлігенцыі, афі цэраў, студэнцкай і вучнёўскай моладзі. У пачатку 1881 г. «Народная воля» ўжо аб'ядноўвала 80—90 мясцовых, 100—120 рабочых, 30—40 студэнцкіх, 20—25 гімназічных і 20—25 афіцэрскіх гурткоў. Яна налічвала каля 500 рэвалюцыянераў-прафесіяналаў, каля 5 тыс. распрапагандаваных і спачуваючых, з іх каля 1,5 тыс. рабочых. У яе распараджэнні знаходзілася таксама добра наладжаная і глыбока заканспіраваная тыпаграфія, у якой сістэматычна друкаваліся газеты «Народная воля», «Лісток Народнай волі», «Рабочая газета», адозвы. Кіраўніцтву арганізацыі ўдалося нават уладкаваць свайго агента ў III аддзяленне, якое займалася палітычным вышукам.
Не верачы ў шырокі ўдзел народных мас у рэвалюцыйнай барацьбе, кіраўнікі «Народнай волі» галоўную ўвагу ў сваёй дзейнасці сканцэнтравалі не на падрыхтоўцы народнага паўстання, а на ажыццяўленні тэрарыстычных актаў супраць прадстаўнікоў царскай адміністрацыі і перш за ўсё на падрыхтоўцы замаху на цара. Гэтаму садзейнічала спроба царызму шляхам рэпрэсій выйсці з рэвалюцыйнай сітуацыі, якая склалася ў Расіі. Яшчэ ў жніўні 1879 г. «Народная воля» вынесла смяротны прыгавор Аляксандру II. Пасля некалькіх няўдалых спроб нарадавольцам 1 сакавіка 1881 г. удалося забіць цара, але паўстання, як яны разлічвалі, гэта не выклікала. Рэвалюцыйная сітуацыя 1879—1881 гг. не перарасла ў рэвалюцыю, так як не было яшчэ ў краіне сілы, здольнай звергнуць самадзяржаўе. На царскі трон уступіў новы цар — Аляксандр III, які ўзмацніў рэпрэсіі. Амаль усе члены Выканаўчага камітэта «Народнай волі» былі арыштаваны. А. I. Жалябаў, С. Л. Пяроўская, А. Дз. Міхайлаў, М. I. Кібальчыч і М. I. Рысакоў, падрыхтаваўшыя замах, былі павешаны. Астатніх царызм адправіў у крэпасці і на катаргу. Сілы арганізацыі былі падарваны. Нягледзячы на гераічныя намаганні членаў Выканаўчага камітэта, якія засталіся на волі, адрадзіць арганізацыю не ўдалося. Яна не змагла акрыяць пасля ўдараў, якія абрушыліся на яе ў 1881—1883 гг. «Народная воля» ўступіла ў паласу арганізацыйнага разброду і ідэйнага крызісу. У самім народніцтве паступова перамагла ліберальная плынь, што адлюстроўвала працэс сацыяльнай дыферэнцыяцыі сялянства.
Раскол «Зямлі і волі» на дзве новыя арганізацыі знайшоў адлюстраванне і сярод народніцкіх гурткоў у Беларусі. На іх сходах пачаліся спрэчкі, у ходзе якіх выяўляліся прыхільнікі «Народнай волі» і «Чорнага перадзелу». Канчатковаму размежаванню іх прыхільнікаў садзейнічалі прыезды на Беларусь некаторых відных дзеячаў абедзвюх партый. У выбары пазіцыі мінскіх народнікаў рашаючую ролю адыгралі прыезды ў Мінск у 1879—1880 гг.
Г. В. Пляханава, які на сходах гурткоўцаў растлумачваў пазіцыю «Чорнша перадзелу», і Мінск стаў цэнтрам прыхільнікаў гэтай партыі на Беларусі. Мінчане наладзілі сувязь з Вільняй, Віцебскам, Магілёвам і іншымі гарадамі. Не без іх дапамогі і частка членаў гродзенскага гуртка таксама далучылася да «Чорнага перадзелу».
Апіраючыся на сваіх прыхільнікаў, кіраўнікі «Чорнага перадзелу» наладзілі ў Мінску вясной 1881 г. сваю тыпаграфію. Каб не выклікаць падазрэнне ў паліцыі, шрыфт і тыпаграфскае абсталяванне былі заказаны ў Гродне ва ўладальніка тыпаграфіі Гурвіча. Станок па чарцяжах Гурвіча-сына быў заказаны па частках у розных майстроў і перавезены ў Мінск. Шрыфт таксама па частках быў дастаўлены з Гродна і Вільні. Асноўную работу па дастаўцы станка і шрыфту ажыццявіў жыхар г. Гродна М. Янчэўскі, пазней відны дзеяч народніцкага руху ў Беларусі. Дзякуючы яго намаганням тыпаграфія ўжо вясной 1881 г. прыступіла да працы. Тэксты для набору прывозіў з Пецярбурга народнік А. П. Буланаў. Гатовую прадукцыю таксама вывозілі у Пецярбург, адкуль яна рассылалася па ўсёй краіне. Гэта дазволіла на працяглы час забяспечыць тыпаграфію ад правалу.
Друкарня праіснавала ў Мінску да канца 1881 г. За гэты час тут былі надрукаваны 3-ці, 4-ы і 5-ы нумары «Чорнага перадзелу», 3-ці — 6-ы нумары газеты для рабочых «Зерно», а таксама дзве пракламацыі. Тыпаграфія была раскрыта паліцыяй толькі тады, калі ў Маскве пачаліся арышты чорнаперадзельцаў і былі выяўлены адрасы многіх рэвалюцыянераў на правінцыі.
Чорнаперадзельцы думалі, што забойства Аляксандра II выкліча новы рэвалюцыйны ўздым у краіне. У сувязі з гэтым яны выпусцілі некалькі пракламацый з заклікам да актывізацыі рэвалюцыйнай барацьбы. Але іх намаганні не выклікалі энтузіязму ў сялян, рабочых і салдат. Гэта паслужыла прычынай для пераходу многіх чорнаперадзельцаў у «Народную волю», якая карысталася на Беларусі, акрамя Мінска, большым уплывам, чым «Чорны перадзел». Пасля расколу «Зямлі і волі» большасць народніцкіх гурткоў тут далучылася да «Народнай волі».
Асабліва павысіўся аутарытэт «Народнай волі» пасля сакавіка 1881 г, калі бомбай, кінутай ураджэнцам Мінскай губерні I. Грынявіцкім, быў забіты Аляксандр II. Пераходу на бок «Народнай волі» чорнаперадзельцаў Беларусі садзейнічаў таксама прыезд сюды маскоўскіх народавольцаў Р. Апельберга, I. Лямпэ, М. Аўчыннікава, М. Грачэўскага і інш. Іх прыезд быў звязаны з імкненнем Выканаўчага камітэта «Народнай волі» стварыць з разрозненых гурткоў, існаваўшых у паўночна-заходніх губернях, адзіную рэгіянальную арга нізацыю на тэрыторыі Беларусі і Літвы. У пачатку 1882 г. такая арганізацыя была створана. Яна насіла назву «Паўночна-заходняя арганізацыя «Народнай волі». Яе кіруючы цэнтр —Цэнтральная група знаходзілася ў Вільні. Арганізацыя аб'ядноўвала народніцкія гурткі Мінскай, Магілёўскай, Віцебскай, Гродзенскай, Віленскай і Ковенскай губерняў. Дзейнасць Цэнтральнай групы была накіравана на стварэнне новых груп, збор сродкаў для партыі, стварэнне падпольнай тыпаграфіі. Але праз некаторы час паліцыі ўдалося напасць на след Цэнтральнай групы і арыштаваць яе членаў. У канцы 1882 г. яна фактычна перастала існаваць. Але мясцовыя гурткі не бьілі раскрыты. Яны прадаўжалі дзейнічаць у Гродне, Мінску, Віцебску, Пінску, Магілёве, Горках і вялі работу сярод навучэнцаў школ і рамесных вучылішч, наёмных сельскагаспадарчых рабочых.
У той час, калі «Народная воля» траціла сувязі ў правінцыі, у тьш ліку і на Беларусі, у Пецярбургу было зроблена некалькі спробаў аб'яднаць намаганні беларускіхрэвалюцыянераў, стварыць адзіную арганізацыю і сфармуляваць яе праграму. Ядро групы складала беларускае зямляцтва пры Пецярбургскім універсітэце. Яно не было палітычна аднародным і аб'ядноўвала ўсе плыні народніцтва — ад рэвалюцыйнай да ліберальнай уключна. Арганізацыя звярнулася да беларускай інтэлігенцыі з заклікам прысвяціць сваю дзейнасць на карысць народу, не ставячы пытання аб неабходнасці звяржэння царызму. Ліберальна-народніцкімі гурткамі былі нават падрыхтаваны гектаграфаваныя «Пісьмы пра Беларусь» (снежань 1882 г). У адказ на іх з'явілася «Пасланне да землякоў-беларусаў» (студзень 1884 г), у якім невядомы аўтар пад псеўданімам Шчыры беларус выказаў думку, што нельга дамагчыся вызвалення Беларусі без звяржэння царызму, без саюза з усімі народамі Расіі. Ён заклікаў да аб'яднання рэвалюцыйных сіл на платформе «Народнай волі» як адзінай у Расіі рэвалюцыйнай партыі.
У пачатку 1884 г. з ініцыятывай аб'яднання ў адну арганізацыю ўсіх нелегальных гурткоў, якія дзейнічалі ў Беларусі, выступіла група «Гоман», якая выпусціла два нумары свайго перыядычнага органа пад той жа назвай. Члены групы (студэнты Пецярбургскіх вышэйшых навучальных устаноў, ураджэнцы Беларусі X. Ратнер, У. Крупскі, М. Стацкевіч, Сафронаў, Нясцюшка-Буйніцкі і слухачка Вышэйшых жаночых курсаў А. Ратнер) прызнавалі праграму «Народнай волі», але лічылі неабходным аб'яднаць усе рэвалюцыйныя сілы Расіі для звяржэння самадзяржаўя. Гоманаўцы ўпершыню ў гісторыі грамадскай думкі Беларусі заявілі аб існаванні беларускай нацыі. Будучую свабодную ад сацыяльнага і нацыянальнага прыгнёту Расію яны прадстаўлялі як федэрацыю самакіруючыхся абласцей на чале з Устаноўчым сходам.
Беларуская сацыяльнарэвалюцыйная група, як называлі сябе «гоманаўцы», падтрымлівала сувязі са студэнцкімі арганізацыямі Расіі, гурткамі Віцебска, Магілёва, Мінска. Але стварыць адзіную арганізацыю на ўсёй тэрыторыі Беларусі «гоманаўцы» не змаглі. Гэта было абумоўлена тым, што у гэты час беларускае народніцтва, як і расійскае, перажывала крызіс, зыходзіла з гістарычнай сцэны і ўступала дарогу марксізму.

24. Ідэалогія беларускага народніцтва і яго асноўныя плыні. 

У другой палове XIX ст. у грамадска-палітычнае жыццё Бела-русі, як і Расіі, актыўна ўключыліся прадстаўнікі трэцяга саслоўя — разначынцы, атрымаўшыя назву народнікаў. Іх ідэалогія сфарміра-валася як пратэст сялянства і іншых нізшых слаёў насельніцтва суп-раць перажыткаў прыгонніцтва і развіваючагася капіталізму, ста-наўленне якога суправаджалася масавым разарэннем дробных вы-творцаў.
Цэнтральнае месца ў вучэнні народнікаў, роданачальнікамі яко-га былі А. I. Герцэн і М. Г. Чарнышэўскі, займала пытанне аб капі-талізме і яго лёсах у Расіі. Яны не прызнавалі высновы К. Маркса аб прагрэсіўнасці капіталізму ў параўнанні з феадалізмам, непа-збежнасці і заканамернасці змены адной грамадска-эканамічнай фармацыі другой, у даным выпадку — феадалізму капіталізмам. Народнікі лічылі капіталізм у Расіі не натуральнай і неабходнай з'я-вай, а выпадковасцю, не маючай моцных каранёў на расійскай гле-бе, ухіленнем краіны з прадпісанага ёй гістарычнага шляху развіц-ця. Таму яны лічылі непазбежным пераход Расіі ад феадалізму да сацыялізму шляхам сялянскай рэвалюцыі. Эканамічную аснову са-цыялізму яны бачылі ў сялянскай абшчыне.
Ідэалізуючы абшчыну, народнікі лічылі селяніна «сацыялістам па інстынкту і рэвалюцыянерам па прыродзе». Таму галоўнай руха-ючай сілай рэвалюцыі яны лічылі не рабочы клас, а сялянства. Ра-бочыя для народнікаў былі тымі ж сялянамі, толькі часова адарва-нымі ад зямлі. Кіруючая роля ў грамадстве, на думку народнікаў, павінна была належыць інтэлігенцыі. Толькі яна павінна была весці за сабой народныя масы.
Лічачы сябе барацьбітамі за сацыялістычную рэвалюцыю, на-роднікі выступалі за ліквідацыю памешчыцкага землеўладання і ажыццяўленне ўраўняльнага сялянскага землекарыстання. Але ў такім рашэнні аграрнага пытання не было ні грана сацыялізму. Такі сацыялізм быў сялянскім, утапічным.
У народніцтве ад самага пачатку прысутнічалі дзве тэндэнцыі: рэвалюцыйная і рэфармісцкая. Радыкальна настроеная інтэлігенцыя ўспрымала ідэі сялянскага сацыялізму як заклік да непасрэднай рэ-валюцыйнай барацьбы, больш умераная яе частка — як праграму паступовага руху наперад праз рэформы. Адсюль выцякалі адрознен-ні ў пытаннях такгыкі, што дзяліла народніцтва на некалькі плыняў. Прытрымліваючыся агульных тэарэтычных поглядаў на сацыялі-стычную рэвалюцыю, прадстаўнікі гэтых плыняў разыходзіліся ў пытанні аб шляхах яе ажыццяўлення. М. А. Бакунін і яго пасля-доўнікі зыходзілі з гатоўнасці народа да рэвалюцыі. Таму яны збіра-ліся не «вучыць» сялян, а падымаць іх на адначасовае паўстанне па ўсёй Расіі. У адрозненне ад Бакуніна П. П. Лаўроў лічыў, што рэва-люцыю неабходна рыхтаваць. Таму ён заклікаў інтэлігенцыю выву-чаць рэвалюцыйную тэорыю, каб несці ў масы сялян ідэі сацыяліз-му. Трэцяя — бланкісцская плынь, звязаная з імем П. М. Ткачова, не верыла ў магчымасць здзяйснення сацыялістычнай рэвалюцыі толькі народам. Прыхільнікі Ткачова арыентаваліся на змову і за-хоп улады сіламі рэвалюцыйнай арганізацыі, якая ажыццявіла б пасля рэвалюцыйныя пераўтварэнні ў краіне. У адпаведнасці з гэтымі па-дыходамі ў народніцтве склаліся тры праграмы ажыццяўлення са-цыялістычнай рэвалюцыі: бунтарская (М. Бакунін), прапагандысц-кая (П. Лаўроў) і змоўніцкая (П. Ткачоў).


25. Народніцкі рух на Беларусі ў 70-я г. ХІХ ст.
Народніцкі рух на Беларусі быў ідэйна і арганізацыйна звязаны з агульнарасійскім. Сярод вядомых расійскіх народнікаў 70-х га-доў былі ўраджэнцы Беларусі М. Судзілоўскі, С. Кавалік, I. Гры-нявіцкі, Р. Ісаеў, К. Брэшка-Брашкоўская, А. Бонч-Асмалоўскі і інш. Ужо ў першай палове 70-х гадоў у некаторых гарадах Беларусі і Літвы дзейнічалі народніцкія гурткі. Іх кіраўнікамі былі ў асноў-ным студэнты вышэйшых навучальных устаноў — выхадцы з Літвы і Беларусі, галоўным чынам «чайкоўцы».
Група «чайкоўцаў» у Расіі ўзнікла ў пачатку 70-х гадоў. Яна прад-стаўляла сабой федэрацыю гурткоў, што існавалі у Пецярбургу, Маскве, Кіеве, Адэсе і інш. гарадах. На першым этапе свайго існа-вання гэтыя гурткі займаліся ў асноўным культурна-асветніцкай дзейнасцю, але ў хуткім часе у іх асяроддзі пачалі ўзнікаць дыску-сіі вакол тэарэтычных і тактычных пытанняў рэвалюцыйнай бараць-бы. Моладзь шукала шляхі, як падняць народныя масы на барацьбу за паляпшэнне свайго становішча.
Фарміраванне поглядаў разначыннай моладзі ішло пад уплывам прац М. Чарнышэўскага, П. Лаўрова, М. Бакуніна. Яны знаёміліся таксама з работамі К. Маркса, Ф. Лассаля, П. Прудона, Л. Блана і іншых тэарэтыкаў рэвалюцыйнага руху.
Ідэалам «чайкоўцаў» было Ірамадства, свабоднае ад прыватнай уласнасці і эксплуатацыі чалавека чалавекам. Дасягнуць свайго ідэ-алу яны спадзяваліся шляхам народнай рэвалюцыі. Найбольш ра-дыкальна настроеная моладзь імкнулася на практыцы ажыццявіць свае ідэі, марыла аб прапагандзе іх сярод сялянства. Гэтым быў пакладзены пачатак «хаджэння ў народ».
Ужо вясной 1874 г. разначынная моладзь адправілася ў вёску, каб падняць сялянства на звяржэнне царызму і ліквідацыю памеш-чыцкага землеўладання. 3 Пецярбурга, Масквы і іншых гарадоў моладзь накіроўвалася у тыя раёны краіны, у якіх, па яе пераканан-ню, былі яшчэ жывыя ў народзе традыцыі і ўспаміны аб паўстан-нях С. Разіна, Е.Пугачова, казацкіх паўстаннях на Доне і Дняпры. Таму цэнтрам самага актыўнага хаджэння «ў народ» стала Паволжа. Тут дзейнічалі рэвалюцыянеры, не толькі прыехаўшыя са сталіц, але і мясцовая вучнёўская моладзь. Актыўную дзейнасць сярод ся-лянства разгарнулі прапагандысты і ў цэнтральных губернях Еўра-пейскай Расіі, а таксама на Урале і поўдні краіны. Аднак першы этап «хаджэння ў народ» для дэмакратычнай інтэлігенцыі скончыўся няўдала. 31 мая 1874 г. у Саратаве была выкрыта ўсерасійская яўка дзеячаў «хаджэння ў народ», знойдзены адрасы і шыфры. У чэр-вені пачаліся масавыя арышты. Да канца года рух практычна быў поўнасцю разгромлены. Агульная колькасць арыштаваных дасяг-нула 1400 чалавек. Але застаўшыяся на свабодзе рэвалюцыянеры на наступны год прадоўжылі працу ў вёсцы. Праўда, рух паступова ішоў на спад.
У Беларусі першая палова 70-х гадоў была таксама часам стварэння першых народніцкіх гурткоў і груп сярод разначыннай дэмакратычна настроенай моладзі. Першыя гурткі ў беларускіх гу-бернях, як і ў Расіі, насілі таксама асветніцкі характар. Яны аб'яд-ноўвалі ў асноўным навучэнцаў сярэдніх навучальных устаноў. У сваёй дзейнасці яны кіраваліся «праграмай для гурткоў самаадука-цыі і практычнай дзейнасці», складзенай «чайкоўцамі». У гуртках моладзь рыхтавалася «да актыўнай прапагандысцкай дзейнасці».
Тры такія гурткі дзейнічалі ў Вільні. Адзін з іх узнік восенню 1873 г. Яго арганізатарам і кіраўніком быў студэнт Пецярбургскага універсітэта А. Юрэніч. У яго гурток уваходзілі былыя студэнты Пецярбургскага тэхналагічнага інстытута I. Вітарт, I. Савіцкі, А. Жангаловіч, студэнт Маскоўскага універсітэта I. Грабавецкі, слу-хач Мікалаеўскага інжынернага вучылішча У. Внароўскі, студэнт Пецярбургскага універсітэта 1. Юрэвіч, а таксама Л. Пажарыйская, К. Вітарт і Э. Вітарт. Гэты гурток карыстаўся вялікім аўтарытэтам сярод моладзі горада. Яго члены займаліся самаадукацыяй і рых-тавалі сябе для прапагандысцкай працы сярод сялян Віленскага ўезда. Гурткоўцы стварылі даволі абшырную бібліятэку. Яна ўтрым-лівала эканамічную, педагагічную, прыродазнаўчую і навукова-па-пулярную літаратуру. Кнігі выпісваліся з Масквы і Варшавы.
Сярод членаў гуртка былі таксама прыхільнікі адраджэння польскага нацыянальнага руху. Да іх адносіліся I. Вітарт, А. Жанга-ловіч і інш. Але іх першыя спробы «хаджэння у народ» пераканалі, што «польскі нацыянальны дух» у народзе памёр. Яны не знайшлі падтрымкі нават сярод памешчыкаў. Шляхта была абыякавай да ідэі вызвалення радзімы ў саюзе з сялянствам.
Дзейнасць другога гуртка разначыннай інтэлігенцыі ў Вільні звя-зана з імем М. А. Сакалова. Ён працаваў землямерам пры віленска-трокскім міравым з'ездзе пасрэднікаў. У склад гэтага гурткаўвахо-дзілі 23 чалавекі. Гэта былі ў асноўным дробныя служачыя акцыз-нага ўпраўлення, настаўнікі народных школ і вучылішч, землямеры.
Члены гуртка ставілі перад сабой мэту весці прапаганду сярод сялян Віленскай губерні. Па сваіх поглядах М. А, Сакалоў і яго гурт-коўцы былі прыхільнікамі ідэй М. Бакуніна. Яны верылі ў магчы-масць народнай рэвалюцыі, якая павінна была, на іх думку, успых-нуць «не сёння, так заўтра».

Група Сакалова падтрымлівала сувязь з трэцім па ліку на-родніцкім гуртком у Вільні, кіраўніком якога быў А. Зундзялевіч. Ён дзейнічаў непасрэдна ў горадзе і складаўся з навучэнцаў Вілен-скага равінскага вучылішча, перайменаванага ў 1873 г. у яўрэйскі настаўніцкі інстытут.
Гурток узнік у 1872 г. Першапачаткова ён насіў агульнаадука-цыйны характар. У ім моладзь вывучала рэвалюцыйную тэорыю, рыхтуючы сябе да прапагандысцкай работы сярод насельніцтва ў духу расійскіх народнікаў. Гурткоўцы падтрымлівалі цесную сувязь з народнікамі Масквы, а таксама з П. Лаўровым і рэдакцыяй газе-ты «Наперад», куды яны пасылалі свае карэспандэнцыі. Кіраўнік гуртка А. Зундзялевіч наладзіў сістэматычную дастаўку нелегаль-най літаратуры праз граніцу, частка якой асядала ў паўночна-заходніх губернях.
Па ўласнаму прызнанню членаў гуртка яны скептычна адносілі-ся да бакунінскай веры «у гатоўнасць народа да бунту» і прытрым-ліваліся поглядаў П. Лаўрова, лічылі, што прапаганда ў народзе «патрабуе падрыхтоўкі і ведаў». Па прыкладу «чайкоўцаў», якія больш увагі ўдзялялі заняткам з сялянамі, члены гуртка вялікае значэнне прыдавалі прапагандзе сваіх ідэй у рабочым асяроддзі, асабліва сярод рамеснікаў горада.
Гурток Віленскага настаўніцкага інстытута падтрымліваў сувязі з дэмакратычнай моладдзю шэрагу беларускіх гарадоў, перасылаў туды рэвалюцыйную літаратуру, часта выступаў ініцыятарам стварэння там нелегальных груп. Цесныя кантакты падтрымлівалі члены гуртка з народніцкім гуртком у Гродне, які дзейнічаў у ся-рэдзіне 70-х гадоў. Ён узнік па ініцыятыве студэнта Пецярбургскай медыка-хірургічнай акадэміі С. Бельскага, які меў багаты вопыт канспіратыўнай работы ў Пецярбургу, Варонежскай і Тамбоўскай губернях і на Доне. У склад гэтага гуртка ўваходзілі вучні Гро-дзенскай мужчынскай гімназіі К. Бельскі і Роўтэнштэйн, наборшчык тыпаграфіі М. Янчэўскі, А. Слуцкі і інш. Гродзенскія народнікі пастаянна атрымоўвалі нелегальную літаратуру з Вільні, але гур-ток аж да самага разгрому ў 1876 г. так і не выйшаў за рамкі адука-цыйна-асветнага гуртка моладзі.
Віленскія народнікі падтрымлівалі таксама цесныя сувязі з Мінскам. У Мінску стварэнне першага народніцкага гуртка адносіц-ца да канца 1875 — пачатку 1876 г. Ініцыятарам яго стварэння былі студэнт Пецярбургскага тэхналагічнага інстытута М. Рабіновіч і член Віленскага гуртка Зундзялевіча Л. Давідовіч. Займаючыся выкладаннем у прыватных дамах, М. Рабіновіч адначасова выву чаў слясарную справу ў майстэрні Бейліна. Сваіх вучняў і рабочых майстэрні Рабіновіч і ператварыў у сваіх слухачоў.
Прыкладна ў гэты ж час узніклі першыя народніцкія гурткі ў Пінску, Віцебску, Магілёве і іншых гарадах Беларусі.
Такім чынам, у першай палове 70-х гадоў амаль ва ўсіх буйных гарадах Беларусі ўжо існавалі нелегальныя народніцкія гурткі мо-ладзі. Ініцыятарамі іх стварэння былі ў асноўным студэнты вышэй-шых навучальных устаноў — выхадцы з Літвы і Беларусі, галоўным чыыам «чайкоўцы». Яны насілі ў асноўным агульнаадукацыйны ха-рактар. Пасля вывучэння ў іх рэвалюцыйнай тэорыі моладзь імкну-лася перайсці да яе прапаганды сярод мясцовых сялян і рабочых. Аднак у адрозненне ад галоўных народніцкіх цэнтраў Расіі Беларусь не зведала масавага «хаджэння ў народ», хаця асобныя прадстаўнікі мясцовых і сталічных гурткоў прадпрымалі спробы весці сістэма-тычную працу сярод рабочых і «лятучую прапаганду» ў вёсцы.
Як народніцкі рух у цэлым, рэвалюцыйныя гурткі края ў гэты час не мелі адзінага цэнтру, агульнага плана дзейнасці і праграмы. Віленскі гурток Зундзялевіча, хаця і быў звязаны з многімі гурт-камі і групамі, якія дзейнічалі ў Беларусі, не валодаў якімі-небудзь правамі або перавагай ў параўнанні з астатнімі і быў роўным сярод роўных.
Няўдачы «хаджэння ў народ» 1874—1875 гг. і масавыя арыш-ты сярод яго ўдзельнікаў прывялі народнікаў да высновы аб неаб-ходнасці перагляду праграмы і тактыкі работы ў масах. Яны пера-каналіся, што сярод народа трэба весці не «лятучую», кароткача-совую прапаганду, а пастаянную, карпатлівую, апіраючуюся на паўсядзённыя сялянскія патрабаванні і ідэалы, агітацыю.
У 1876 г. у Пецярбургу ўзнікла тайнае таварыства «Зямля і воля». Яе стваральнікамі былі М. А. і В. А. Натансоны, А. Дз. Міхайлаў, Г. В. Пляханаў, А. Дз. Абалешаў і інш. Арганізатары «Зямлі і волі», улічваючы няўдалы вопыт «хаджэння ў народ», не толькі зразумелі неабходнасць стварэння моцнай, дысцыплінаванай арганізацыі, але паспрабавалі змяніць сам характар прапаганды і агітацыі. Земля-вольцы вымушаны былі канстатаваць, што «сацыялізм заходні зусім адскаквае ад рускай масы, як гарох ад сцяны». Сялян цікавілі пытан-ні, якія датычылі іх паўсядзённых патрэб: малазямелле, цяжкія па-даткі, свавол адміністрацыі, а не абстрактныя ідэі. Таму арганізата-ры «Зямлі і волі» вымушаны былі загаварыць аб неабходнасці «скінуць з сацыялізму нямецкую вопратку і адзець яго ў народную сярмягу». Зыходным пунктам сваёй праграмы землявольцы пры-зналі «народныя ідэалы, якімі іх стварыла гісторыя ў даны момант».
Адным з асноўных патрабаванняў праграмы «Зямлі і волі» з'яў-лялася перадача ўсёй зямлі ў рукі тых, хто яе апрацоўвае, і раўна-мернае размеркаванне яе паміж сялянамі, «перанясенне ўсіх гра-мадскіх функцый у рукі абшчыны». У нацыянальным пытанні «Зям-ля і воля» прытрымлівалася палітыкі «непроціўдзеяння раздзелу тагачаснай Расійскай імнерыі на часткі адпаведна мясцовым пажаданням». Дамагчыся ажыццяўлення сваіх патрабаванняў зем-лявольцы спадзяваліся шляхам сялянскай рэвалюцыі. 3 гэтай мэ-тай яны імкнуліся аб'яднаць усе рэвалюцыйныя сілы краіны, зліць іх у адну арганізацыю, расхістаць, дэзарганізаваць дзяржаўны апа-рат і забяспечыць перамогу народа.
«Зямля і воля» сапраўды хутка стала агульнарасійскай арганіза-цыяй, была строга цэнтралізаванай і глыбока канспіратыўнай. Паз-ней на яе прыкладзе вучыліся многія палітычныя партыі і арганіза-цыі арганізацыйнай пабудове і канспіратыўнай тэхніцы.
У адпаведнасці з распрацаванай у 1876 г. праграмай земляволь-цы ізноў рушылі ў народ. Але і гэтая праца не прынесла поспеху. Сяляне па-ранейшаму заставаліся неўспрымальнымі да іх агітацыі.
У Беларусі ў гэты перыяд народніцкія гурткі актыўна дзейні-чалі ў Мінскай і Магілёўскай губернях. У Мінску ў 1877 г. пачаў дзейнічаць адукацыйны гурток М. Веллера, уражэнца г. Пінска, сту-дэнта Адэскага універсітэта, які кінуў вучобу і вярнуўся на радзіму, каб поўнасцю аддацца рэвалюцыйнай дзейнасці.
Ядро гуртка Веллера складалі члены гуртка Рабіновіча. Да іх прымкнулі іншыя асобы. У гуртку займалася 20—25 чалавек, у ас-ноўным прадстаўнікі інтэлігенцыі: акушэркі, землямеры, хатнія настаўнікі, былыя студэнты, а таксама рамеснікі і рабочыя розных нацыянальнасцей. На сходках гуртка чыталася нелегальная народ-ніцкая літаратура, абмяркоўвалася прачытанае. Літаратура дастаў-лялася з Пецярбурга. Гурток падтрымліваў сувязь таксама з Маск-вой. Члены гуртка вялі прапаганду сярод рабочых.
Гурток праіснаваў да расколу «Зямлі і волі».
У канцы 70-х гадоў у Мінску сярод навучэнцаў мінскай семіна-рыі і гімназіі імкнуўся арганізаваць гурток студэнт Пецярбургска-га універсітэта С. Г'аховіч. Аднак па прыездзе з Пецярбурга яму да-вялося хутка пакінуць Мінск. Вучань гімназіі Урбановіч данёс на яго і сваіх таварышаў у паліцыю, і гуртка стварыць не ўдалося.
У Мінскай губерні ў гэты перыяд частка народнікаў, галоўным чынам студэнты пецярбургскіх і маскоўскіх вышэйшых навучапь-ных устаноў, прыязджаючы на канікулы, спрабавала весці работу сярод сялян. Але справа не пайшла далей «лятучай прапаганды У перыяд дзейнасці «Зямлі і волі» існавалі тры гурткі ў Магілё-ве, у якіх налічвалася каля 50 чалавек. Самым шматлікім з іх быў гурток, які ўзначальваў адстаўны чыноўнік Сцяпан Язерскі, высла-ны з Пецярбурга ў Магілёў яшчэ ў 1869 г. за ўдзел у студэнцкіх беспарадках. У гэтым гуртку займалася мясцовая інтэлігенцыя, пераважна настаўнікі.
У мужчынскай гімназіі дзейнічаў гурток пад кіраўніцтвам вуч-ня 7 класа Яўгена Сафронава. У жаночай гаімназіі гуртком кіраваў выключаны з гімназіі Гірш Гаркаві.
У 1877—1879 гг. многія з гурткоўцаў сталі вучыцца рамёствам, каб быць бліжэй да народа. У час канікул гімназісты адпраўляліся ў навакольныя вёскі і вялі там агітацыю. Але іх дзейнасць мала чым адрознівалася ад «лятучай прапаганды» папярэдніх гадоў, так як гімназісты ёю займаліся толькі ў летнія канікулы, не пасяляючыся ў вёсках, а толькі наязджаючы туды час ад часу. Аднак іх імкненне вывучаць рамёствы сведчыць аб тым, што у іх планы ўваходзіла надоўга пасяліцца сярод сялян і сістэматычна займацца агітацыяй.
У гэты перыяд існаваў народніцкі гурток і ў Горках Магілёў-скай губерні, Яго арганізатарам быў Выржыкоўскі, навучэнец Го-рацкага рамеснага вучылішча. Яму ўдалося аб'яднаць у сваім гурт-ку моладзь некалькіх вучылішч.
У 1876—1879 гг. народніцкія гурткі дзейнічалі і ў іншых гара-дах Беларусі: Бабруйску, Гродне, Пінску. Але маючыяся матэрыя-лы не даюць магчымасці падрабязна раскрыць іх дзейнасць.
У перыяд дзейнасці «Зямлі і волі» для народніцкіх гурткоў у Беларусі, як і для народніцкіх гурткоў Расіі, было характэрна імкнен-не іх удзельнікаў перайсці ад самаадукацыі да непасрэднай агітацыі ў народзе. Але ў Беларусі пасяленні народнікаў у вёсцы не атры-малі распаўсюджання, як гэта мела месца ў рускіх губернях. Гэта можна растлумачьщь тым, што ў заходніх губернях Беларусі не існа-вала абшчыны, на думку йароднікаў, — «зародыша сацыялізму». Таму тут не атрымала шырокага развіцця і «хаджэнне ў народ», бо іменна на абшчыну разлічвалі народнікі апірацца ў сваёй прапаган-дзе. Толькі на ўсходзе Беларусі, дзе захоўвалася абшчына, мелі месца асобныя выпадкі вядзення прапаганды сярод сялян. Па той жа прычыне спробы стварэння народніцкіх пасяленняў у вёсцы аб-межаваліся толькі ўсходнімі губернямі.
Летам 1879 г. «Зямля і воля» раскалолася на дзве новыя аргані-зацыі — «Чорны перадзел» і «Народную волю». На чале «Чорнага перадзелу» стаялі такія відныя дзеячы народніцкага руху ў Расіі, як Г. В. Пляханаў, М. Р. Папоў, В. I. Засуліч, Л. Г. Дэйч, П. Б. Аксельрод, В. М. Ігнатаў і інш.

Летам 1879 г. «Зямля і воля» раскалолася на дзве новыя аргані-зацыі — «Чорны перадзел» і «Народную волю». На чале «Чорнага перадзелу» стаялі такія відныя дзеячы народніцкага руху ў Расіі, як Г. В. Пляханаў, М. Р. Папоў, В. I. Засуліч, Л. Г. Дэйч, П. Б. Аксельрод, В. М. Ігнатаў і інш. Яны былі праціўнікамі палітычнай ба-рацьбы, выступалі супраць тэрору і лічылі неабходным працягваць агітацыю і прапаганду сярод сялян, рабочых, салдат і вучнёўскай моладзі з мэтай падрыхтоўкі іх да сацыялістычнай рэвалюцыі. Але на рубяжы 1880—1881 гг. у вострых дыскусіях з «Народнай во-ляй» яны вымушаны былі змяніць свае пазіцыі і прызнаць неабход-насць палітычнай барацьбы. Праўда, яны справядліва крытыкавалі «Народную волю» за празмернае захапленне яе кіраўнікоў палітыч-ным тэрорам і папярэджвалі іх, што гэта можа прывесці партыю да адрыву ад мас, а партыя без народа — гэта штаб без арміі.
Прыдаючы вялікае значэнне рабоце ў масах, чорнаперадзельцы імкнуліся распаўсюдзіць свой уплыў на шырокія пласты працоў-ных і стварыць адзіную ўсерасійскую арганізацыю. Але ажыццявіць свае планы ім не ўдалося. Іх гурткі і нелегальныя друкарні праваль-валіся адна за адной. Ратуючыся ад арыштаў, кіраўнікі «Чорнага перадзелу» вымушаны былі ўцякаць за граніцу. Пазнаёміўшыся там з еўрапейскім рабочым рухам і прааналізаваўшы ўласны вопыт, яны прыйшлі да высновы, што іх уяўленне аб асобным, некапіталістыч-ным шляху развіцця Расіі з'яўляецца памылковым і што сялянства з-за прыватнаўласніцкіх інстынктаў не можа быць асноўнай рухаю-чай сілай у рэвалюцыйнай барацьбе. Там яны зразумелі, што адзі-ным класам, здольным ажыццявіць сацыялістычную рэвалюцыю, з'яўляецца рабочы клас. Гэта прывяло да пераходу часткі відных дзеячаў народніцкага руху ў Расіі на пазіцыі марксізму.
Другую арганізацыю, узнікшую пасля расколу «Зямлі і волі», — «Народную волю» ўзначалілі А. Дз. Міхайлаў, С. Л. Пяроўская, В. М. Фігнер, А. I. Ісаеў, М. I. Кібальчыч, М. А. Марозаў, А. I. Жа-лябаў і інш. Яны ўваходзілі ў Выканаўчы камітэт — цэнтр і галоў-ны штаб арганізацыі. У праграме «Народнай волі» знайшло адлю-страванне расчараванне народнікаў у рэвалюцыйных магчымасцях народных мас. Яны лічылі, што народ задаўлены і даведзены да рабства царскай адміністрацыяй, а таму не здольны да актыўнай рэ-валюцыйнай барацьбы. Зыходзячы з гэтага, галоўнай мэтай сваёй дзейнасці «Народная воля» абвясціла палітычны пераварот, у хо-дзе якога планавала ліквідаваць царскае самадзяржаўе, склікаць Ус-таноўчы сход, устанавіць у краіне дэмакратычны лад, ліквідаваць памешчыцкае землеўладанне, перадаць зямлю сялянам, а фаб-рыкі — рабочым.
Для ажыццяўлення сваіх мэт нарадавольцы імкнуліся прыцяг-нуць да барацьбы з царызмам усіх незадаволеных. Паўсюдна ства-раліся гурткі спачуваючых рэвалюцыі рабочых, інтэлігенцыі, афі цэраў, студэнцкай і вучнёўскай моладзі. У пачатку 1881 г. «Народ-ная воля» ўжо аб'ядноўвала 80—90 мясцовых, 100—120 рабочых, 30—40 студэнцкіх, 20—25 гімназічных і 20—25 афіцэрскіх гурткоў. Яна налічвала каля 500 рэвалюцыянераў-прафесіяналаў, каля 5 тыс. распрапагандаваных і спачуваючых, з іх каля 1,5 тыс. рабочых. У яе распараджэнні знаходзілася таксама добра наладжаная і глыбо-ка заканспіраваная тыпаграфія, у якой сістэматычна друкаваліся газеты «Народная воля», «Лісток Народнай волі», «Рабочая газе-та», адозвы. Кіраўніцтву арганізацыі ўдалося нават уладкаваць свай-го агента ў III аддзяленне, якое займалася палітычным вышукам.
Не верачы ў шырокі ўдзел народных мас у рэвалюцыйнай ба-рацьбе, кіраўнікі «Народнай волі» галоўную ўвагу ў сваёй дзейнасці сканцэнтравалі не на падрыхтоўцы народнага паўстання, а на ажыц-цяўленні тэрарыстычных актаў супрацъ прадстаўнікоў царскай адмі-ністрацыі і перш за ўсё на падрыхтоўцы замаху на цара. Гэтаму са-дзейнічала спроба царызму шляхам рэпрэсій выйсці з рэвалюцый-най сітуацыі, якая склалася ў Расіі. Яшчэ ў жніўні 1879 г. «Народ-ная воля» вынесла смяротны прыгавор Аляксандру II. Пасля не-калькіх няўдалых спроб нарадавольцам 1 сакавіка 1881 г. удалося забіць цара, але паўстання, як яны разлічвалі, гэта не выклікала. Рэ-валюцыйная сітуацыя 1879—1881 гг. не перарасла ў рэвалюцыю, так як не было яшчэ ў краіне сілы, здольнай звергнуць самадзяр-жаўе. На царскі трон уступіў новы цар — Аляксандр III, які ўзмацніў рэпрэсіі. Амаль усе члены Выканаўчага камітэта «Народнай волі» былі арыштаваны. А. I. Жалябаў, С. Л. Пяроўская, А. Дз. Міхайлаў, М. I. Кібальчыч і М. I. Рысакоў, падрыхтаваўшыя замах, былі паве-шаны. Астатніх царызм адправіў у крэпасці і на катаргу. Сілы аргані-зацыі былі падарваны. Нягледзячы на гераічныя намаганні членаў Выканаўчага камітэта, якія засталіся на волі, адрадзіць арганіза-цыю не ўдалося. Яна не змагла акрыяць пасля ўдараў, якія абрушы-ліся на яе ў 1881—1883 гг. «Народная воля» ўступіла ў паласу ар-ганізацыйнага разброду і ідэйнага крызісу. У самім народніцтве па-ступова перамагла ліберальная плынь, што адлюстроўвала працэс сацыяльнай дыферэнцыяцыі сялянства.
Раскол «Зямлі і волі» на дзве новыя арганізацыі знайшоў адлюстраванне і сярод народніцкіх гурткоў у Беларусі. На іх схо-дах пачаліся спрэчкі, у ходзе якіх выяўляліся прыхільнікі «Народ-най волі» і «Чорнага перадзелу». Канчатковаму размежаванню іх прыхільнікаў садзейнічалі прыезды на Беларусь некаторых відных дзеячаў абедзвюх партый. У выбары пазіцыі мінскіх народні-каў рашаючую ролю адыгралі прыезды ў Мінск у 1879—1880 гг.
Г. В. Пляханава, які на сходах гурткоўцаў растлумачваў пазіцыю «Чорнага перадзелу», і Мінск стаў цэнтрам прыхільнікаў гэтай партыі на Беларусі. Мінчане наладзілі сувязь з Вільняй, Віцебскам, Магі-лёвам і іншымі гарадамі. Не без іх дапамогі і частка членаў гро,
дзенскага гуртка таксама далучылася да «Чорнага перадзелу».
Апіраючыся на сваіх прыхільнікаў, кіраўнікі «Чорнага перадзе-лу» наладзілі ў Мінску вясной 1881 г. сваю тыпаграфію. Каб не выклікаць падазрэнне ў паліцыі, шрыфт і тыпаграфскае абсталяван-не былі заказаны ў Гродне ва ўладальніка тыпаграфіі Гурвіча. Станок па чарцяжах Гурвіча-сына быў заказаны па частках у розных май-строў і перавезены ў Мінск. Шрыфт таксама па частках быў дастаў-лены з Гродна і Вільні. Асноўную работу па дастаўцы станка і шрыф-ту ажыццявіў жыхар г. Гродна М. Янчэўскі, пазней відны дзеяч на-родніцкага руху ў Беларусі. Дзякуючы яго намаганням тыпаграфія ўжо вясной 1881 г. прыступіла да працы. Тэксты для набору пры-возіў з Пецярбурга народнік А. П. Буланаў. Гатовую прадукцыю так-сама вывозілі у Пецярбург, адкуль яна рассылалася па ўсёй краіне. Гэта дазволіла на працяглы час забясі Іечыць тыпаграфію ад правалу.
Друкарня праіснавала ў Мінску да канца 1881 г. За гэты час тут былі надрукаваны 3-ці, 4-ы і 5-ы нумары «Чорнага перадзелу», 3-ці — 6-ы нумары газеты для рабочых «Зерно», а таксама дзве пракламацыі. Тыпаграфія была раскрыта паліцыяй толькі тады, калі ў Маскве пачаліся арышты чорнаперадзельцаў і былі выяўлены ад-расы многіх рэвалюцыянераў на правінцыі.
Чорнаперадзельцы думалі, што забойства Аляксандра II выклі-ча новы рэвалюцыйны ўздым у краіне. У сувязі з гэтым яны вы-пусцілі некалькі пракламацый з заклікам да актывізацыі рэвалю-цыйнай барацьбы. Але іх намаганні не выклікалі энтузіязму ў ся-лян, рабочых і салдат. Гэта паслужыла прычынай для пераходу многіх чорнаперадзельцаў у «Народную волю», якая карысталася на Беларусі, акрамя Мінска, большым уплывам, чым «Чорны пе-радзел». Пасля расколу «Зямлі і волі» большасць народніцкіх гурт-коў тут далучылася да «Народнай волі».
Асабліва павысіўся аутарытэт «Народнай волі» пасля сакавіка 1881 г, калі бомбай, кінутай ураджэнцам Мінскай губерні I. Гры-нявіцкім, быў забіты Аляксандр II. Пераходу на бок «Народнай волі» чорнаперадзельцаў Беларусі садзейнічаў таксама прыезд сюды маскоўскіх народавольцаў Р. Апельберга, I. Лямпэ, М. Аўчыннікава, М. Грачэўскага і інш. Іх прыезд быў звязаны з імкненнем Выканаў-чага камітэта «Народнай волі» стварыць з разрозненых гурткоў, існа-ваўшых у паўночна-заходніх губернях, адзіную рэгіянальную арга нізацыю на тэрыторыі Беларусі і Літвы. У пачатку 1882 г. такая ар-ганізацыя была створана. Яна насіла назву «Паўночна-заходняя ар-ганізацыя «Народнай волі». Яе кіруючы цэнтр — Цэнтральная гру-па знаходзілася ў Вільні. Арганізацыя аб'ядноўвала народніцкія гурткі Мінскай, Магілёўскай, Віцебскай, Гродзенскай, Віленскай і Ковенскай губерняў. Дзейнасць Цэнтральнай групы была накірава-на на стварэнне новых груп, збор сродкаў для партыі, стварэнне пад-польнай тыпаграфіі. Але праз некаторы час паліцыі ўдалося напасць на след Цэнтральнай групы і арыштаваць яе членаў. У канцы 1882 г. яна фактычна перастала існаваць. Але мясцовыя гурткі не былі раскрыты. Яны прадаўжалі дзейнічаць у Гродне, Мінску, Віцебску, Пінску, Магілёве, Горках і вялі работу сярод навучэнцаў школ і рамесных вучылішч, наёмных сельскагаспадарчых рабочых.
У той час, калі «Народная воля» траціла сувязі ў правінцыі, у тым ліку і на Беларусі, у Пецярбургу было зроблена некалькі спро-баў аб'яднаць намаганні беларускіх рэвалюцыянераў, стварыць адзі-ную арганізацыю і сфармуляваць яе праграму. Ядро групы склада-ла беларускае зямляцтва пры Пецярбургскім універсітэце. Яно не было палітычна аднародным і аб'ядноўвала ўсе плыні народніцт-ва — ад рэвалюцыйнай да ліберальнай уключна. Арганізацыя звяр-нулася да беларускай інтэлігенцыі з заклікам прысвяціць сваю дзей-насць на карысць народу, не ставячы пытання аб неабходнасці звяржэння царызму. Ліберальна-народніцкімі гурткамі былі нават падрыхтаваны гектаграфаваныя «Пісьмы пра Беларусь» (снежань 1882 п). У адказ на іх з'явілася «Пасланне да землякоў-беларусаў» (студзень 1884 г), у якім невядомы аўтар пад псеўданімам Шчы-ры беларус выказаў думку, што нельга дамагчыся вызвалення Бе-ларусі без звяржэння царызму, без саюза з усімі народамі Расіі. Ён заклікаў да аб'яднання рэвалюцыйных сіл на платформе «Народнай волі» як адзінай у Расіі рэвалюцыйнай партыі.
У пачатку 1884 г. з ініцыятывай аб'яднання ў адну арганізацыю ўсіх нелегальных гурткоў, якія дзейнічалі ў Беларусі, выступіла група «Гоман», якая выпусціла два нумары свайго перьыдычнага органа пад той жа назвай. Члены групы (студэнты Пецярбургскіх вышэй-шых навучальных устаноў, ураджэнцы Беларусі X. Ратнер, У. Круп-скі, М. Стацкевіч, Сафронаў, Нясцюшка-Буйніцкі і слухачка Вышэй-шых жаночых курсаў А. Ратнер) прызнавалі праграму «Народнай волі», але лічылі неабходным аб'яднаць усе рэвалюцыйныя сілы Расіі для звяржэння самадзяржаўя. Гоманаўцы ўпершыню ў гісто-рыі грамадскай думкі Беларусі заявілі аб існаванні беларускай на-цыі. Будучую свабодную ад сацыяльнага і нацыянальнага прыгнёту Расію яны прадстаўлялі як федэрацыю самакіруючыхся абласцеп на чале з Устаноўчым сходам.
Беларуская сацыяльна-рэвалюцыйная група, як называлі сябе «гоманаўцы», падтрымлівала сувязі са студэнцкімі арганізацыямі Расіі, гурткамі Віцебска, Магілёва, Мінска. Але стварыць адзіную арганізацыю на ўсёй тэрыторыі Беларусі «гоманаўцы» не змаглі. Гэта было абумоўлена тым, што у гэты час беларускае народніцт-ва, як і расійскае, перажывала крызіс, зыходзіла з гістарычнай сцэны і ўступала дарогу марксізму.

27. Распаўсюджванне марксізму на Беларусі. 
Марксісцкая літаратура пачала пранікаць у Беларусь і Расію з краін Захаду. Першае знаёмства з ёй адносіцца да сярэдзіны 70-х гадоў, калі ў асобных народніцкіх гуртках побач з работамі Ч. Дарвіна і Ф.Ласаля вывучаліся работы К. Маркса і Ф. Энгельса. Многа для распаўсюджання марксізму ў Беларусі зрабілі група «Вызваленне працы» і першая польская рабочая партыя «Пралетарыят».
Група «Вызваленне працы», як вядома, узнікла ў Жэневе, па ініцыятыве і пад кіраўніцтвам былога лідэра «Чорнага перадзелу» Г. В. Пляханава. Усе свае намаганні група накіравала на распаўсюджанне марксізму ў Расіі і на барацьбу з народніцкай ідэалогіяй. 3 гэтай мэтай пераводзіліся на рускую мову і выдаваліся творы К. Маркса і Ф. Энгельса. Члены групы распрацавалі таксама важнейшыя пытанні рэвалюцыйнага руху, сацыяльна-эканамічнага і палітычнага жыцця Расіі. Вялікую ролю ў распрацоўцы тэарэтычных асноў расійскага сацыял-дэмакратычнага руху і падрыхтоўцы ідэйнага разгрому народніцтва адыгралі працы Г. В. Пляханава «Сацыялізм і палітычная барацьба» (1883 г), «Нашы рознагалоссі» (1885 г.) і інш., у якіх ён паказаў беспадстаўнасць народніцкіх тэорый аб магчымасці самабытнага, некапіталістычнага развіцця Расіі, раскрыў ненавуковы, ідэалістычны характар поглядаў народнікаў на паходжанне і сутнасць рускага самадзяржаўя і нежыццездольнасць народніцкай тактыкі.
Група «Вызваленне працы» выпрацавала «Праеюг праграмы рускіх сацыял-дэмакратаў» (1885 г.). У яго аснову была пакладзена «Праграма сацыял-дэмакратычнай групы «Вызваленне працы», складзеная Г. В. Пляханавым яшчэ восенню 1883 г. Праекг 1885 г. абвяшчаў прамысловы пралетарыят адзіным паслядоўным барацьбітом за сацыялізм і ўказваў мэту гэтага класа — камуністычную рэвалюцыю. Апошняя павінна была забяспечыць пераход усіх сродкаў і прадметаў вытворчасці ў грамадскую ўласнасць, ліквідаваць таварную вытворчасць і замяніць яе новай, планавай сістэмай грамадскай вытворчасці. Непазбежнай перадумовай перабудовы грамадскіх адносін на новых пачатках прызнаваўся захоп рабочым класам палітычнай улады. У праекце праграмы адзначалася аб'ектыўная магчымасць і неабходнасць, з аднаго боку, міжнароднай салідарнасці пралетарыяту, а з другога боку — «элемента разнастайнасці ў праграмах сацыял-дэмакратаў розных краін адпаведна грамадскім умовам кожнай з іх паасобна».
Асаблівасць Расіі група бачыла ў наяўнасці ў ёй двайнога прыгнёту над працоўнымі масамі — прыгнёту развіваючагася капіталізму і прыгнёту аджываючай патрыярхальнай гаспадаркі. Звязваючы ўсе свае надзеі з сацыяльнай рэвалюцыяй у Расіі і з рабочым класам, аўтары праграмы прызнавалі першым і галоўным абавязкам рускіх сацыял-дэмакратаў стварэнне рэвалюцыйнай рабочай партыі. Першай палітычнай задачай гэтай партыі павінна было стаць звяржэнне царызму ў Расіі. У праекце праграмы ўказваліся сродкі палітычнай барацьбы і фармуяяваліся асноўныя патрабаванні сацыял-дэмакратаў.
«Праект праграмы рускіх сацыял-дэмакратаў» змяшчаў вельмі многа перадавых для таго часу ідэй. Разам з тым у ім было шэраг прабелаў і памылковых палажэнняў. Адной з галоўных яго памылак была яўная недаацэнка рэвалюцыйных магчьшасцей расійскага сялянства. Група «Вызваленне працы» практычна адмаўляла іх, так як лічыла сялян галоўнай апорай царызму. Члены групы, асабліва П. Б. Аксельрод, празмерна перабольшвалі рэвалюцыйныя здольнасці рускай ліберальнай буржуазіі. Гэтыя памылкі з'явіліся першым сімптомам будучага пераходу іх у лагер апартунізму.
Дзейнасць групы «Вызваленне працы» разгортвалася ў вельмі цяжкіх умовах. Многія рэвалюцыянеры абвінавачвалі яе ў раскольніцкіх дзеяннях і ўсімі сіламі імкнуліся аднавіць народніцкія арганізацыі. Спадзявацца на іх падтрьшку група вядома не магла. На першых парах ёй прыходзілася разлічваць толькі на свае ўласныя сілы і сродкі. Але іх было вельмі мала. Тым не менш, група паспяхова пачала выдавецкую дзейнасць і ўжо ў верасні 1883 г. змагла набыць уласную тыпаграфію, у якой працавалі С. Грынфест і С. Ляўкоў (Рольнік), якія ўдзельнічалі раней у стварэнні мінскай тыпаграфіі «Чорнага перадзелу». 3 Грынфестам звязана адна з першых спроб групы наладзіць дастаўку сваіх выданняў у Расію і Беларусь. У канцы 1883 — пачатку 1884 г. ён пабываў у Вільні, Мінску, Пецярбургу, Маскве і знайшоў там спачуваючых групе асоб. Але літаратура па гэтаму каналу не пайшла.
У другой палове 80-х гадоў дастаўкай і распаўсюджаннем марксісцкай літаратуры ў Расіі і Беларусі займаліся Р. Салавейчык, ураджэнец г. Гродна, Э. Абрамовіч, выпускнік Гродзенскай гімназіі, I. А. Гурвіч, былы студэнт Пецярбургскага універсітэта і былы чорнаперадзелец, яго жонка Алена, сястра Яўгенія і інш. Летам 1886 г. у гуртках Э. Абрамовіча і I. Гурвіча ў Мінску налічвалася ўжо каля 130 чалавек.
Пачатак распаўсюджання марксізму ў Беларусі і зараджэнне мясцовага сацыял-дэмакратычнага руху звязана таксама з першай польскай рабочай партыяй «Пралетарыят». Яна ўзнікла ў верасні
1882
г, калі была апублікована праграма, у якой давалася марксісцкая характарыстыка каіііталістычнага ладу і фармулявалася мэта барацьбы пралетарыяту — пабудова сацыялізму. Аўтары праграмы (Л. Варыньскі і іншыя відныя польскія сацыялісты) у цэлым ужо стаялі на платформе марксізму, але яны не бачылі яшчэ неабходнасці буржуазна-дэмакратычнай рэвалюцыі ў Расіі, не ставілі пытання аб саюзніках пралетарыяту, ігнаравалі нацыянальнае пытанне і ў якасці праграмных мэтаў партыі ўключалі анархісцкае патрабаванне «поўнай самастойнасці палітычных груп, а ў якасці тактычных сродкаў — палітычны і эканамічны тэрор. Праўда, гэтым сродкам прыдавалася толькі дапаможная роля, а галоўныя свае намаганні партыя накіроўвала на развіццё класавай свядомасці рабочых і ма савага рабочага руху.
Арганізацыйнае афармленне партыі завяршылася ў студзені 1883 г. на з'ездзе рэвалюцыйных гурткоў і груп Варшавы, Пецярбурга, Вільні, Масквы і Кіева. Прьшяўшы рашэнне аб тым, што польскія, беларускія і літоўскія групы павінны ўвайсці ў склад адной рэвалюцыйнай партыі, дзейнічаючай на тэрыторыі Расіі, з'езд у прынцыпе вырашыў пытанне і аб адносінах да «Народнай волі», паколькі ў гэты час яна ўзначальвала рэвалюцыйны рух у Расіі.
3 дзейнасцю партыі «Пралетарыят» звязаны і пачатак злучэння навуковага сацыялізму з рабочым рухам у былой Расійскай імперыі. У 1882—1885 гг. на польскай мове былі выдадзены «Маніфест Камуністычнай партыі», «Капітал», «Грамадзянская вайна ў Францыі», «Развіццё сацыялізму ад утопіі да навукі», «Паходжанне сям'і, прыватнай уласнасці і дзяржавы» і інш. Кіраўнікі партыі напісалі самі шэраг работ, у якіх папулярна тлумачылася вучэнне К. Маркса і Ф. Энгельса. Партыя мела тры свае перыядычныя выданні: за граніцай друкаваліся газета «Пшэдсвіт» і часопіс «Валька кляс», у Варшаве (з верасня 1883 г.) — газета «Пралетарыят». Важную ролю ў збліжэнні партыі з рабочым класам адыгралі таксама лістоўкі і адозвы, якія выдаваліся як у Каралеўстве Польскім, так і за граніцай. Заруку поспеху будучага сацыяльнага перавароту ў Расіі «Пралетарыят» бачыў ва ўстанаўленні цеснага саюза паміж польскім і расійскім рэвалюцыйным рухам. Адсутнасць у Расіі марксісцкай рабочай партыі прадвызначыла збліжэнне яго з «Народнай воляй» — партыяй яўна не рабочай і не марксісцкай. Заключаючы саюз з ёй, «Пралетарыят» адмовіўся ад ідэйнай барацьбы з народніцтвам. У гэтым таксама праявілася тэарэтычная няспеласць першай рабочай партыі Польшчы.
Беларускія гісторыкі доўга не заўважалі дачынення «Пралетарыяту» да распаўсюджання марксізму ў Беларусі. Праўда, аб гэтым пісаў у свой час С. Агурскі ў кнізе «Нарысы па гісторыі рэвалюцыйнага руху ў Беларусі (1863—1917)» — Мн., 1928 г. Але ён адзначаў дзейнасць «Пралетарыяту» толькі ў Вільні і Беластоку. Толькі ў 1963 г. з'явіліся першыя звесткі аб дзейнасці партыі у Пінску, Вілейцы, Мінску, Брэсце, Гродне і Віцебску. Заслуга ў гэтым належыць польскаму гісторыку Л. Баўмгартэну, які вельмі дасканала даследаваў дзейнасць партыі «Пралетарыят». Значны ўклад у распрацоўку гэтай праблемы ўнеслі таксама беларускія гісторыкі У. 1. Салашэнка і М. В. Біч, аўтары кніг «Распаўсюджанне марксізму і ўтварэнне сацыял-дэмакратычных арганізацый у Беларусі» (У. I. Салашэнка) і «Развитие социал-демократического движения в Белоруссии в 1883—1903 гг.» (М. В. Біч).
У шэрагах «Пралетарыяту» дзейнічала нямала ўраджэнцаў Беларусі, якія займаліся ў навучальных установах Пецярбурга, Варшавы, Масквы, Кіева. Некаторыя з іх ігралі важную ролю ў дзейнасці партыі. Адным са стваральнікаў і кіраўнікоў «Пралетарыяту» быў Т. Рахнеўскі, студэнт Пецярбургскага універсітэта, ураджэнец Мінскай губерні. Да заснавання «Пралетарыяту» ён уваходзіў у гурток польска-літоўска-беларускай моладзі ў Пецярбургу «Агніска» і разам з С.Куніцкім прадстаўляў яго на Віленскім з'ездзе, дзе спачатку выступаў за ўтварэнне асобнай польска-літоўска-беларускай рэвалюцыйнай партыі. Т. Рахнеўскі быў выбраны на з'ездзе членам ЦК партыі і меў адносіны да ўсіх важнейшых бакоў дзейнасці «Пралетарыяту». Тое ж самае можна сказаць аб Марыі Багушэвіч, Іосіфе і Юліі Разумейчыках, Міхаіле Манцэвічу — кіраўніках партыі на апошнім этапе яе дзейнасці. Усе яны таксама былі ўраджэнцамі Беларусі.
Адказныя партыйныя даручэнні выконвалі Марыя і Баляслаў Ануфровічы, ураджэнцы Калінкавіч. У дзейнасці партыі актыўна ўдзельнічаў таксама М.Янчэўскі, стваральнік першага народніцкага гуртка ў Гродне, затым нарадаволец, адзін з відных арганізатараў падгюльных народніцкіх тыпаграфій. У пачатку 1883 г. ён сабраў тыпаграфскі станок для «Пралетарыяту» і з дапамогай сваіх віленскіх таварышаў П. Кавальскага і Л. Рымкевіча забяспечыў яго шрыфтам. Апорай Л. Варыньскага ў Варшаўскім універсітэце з'яўляліся студэнты В. Руткевіч (выпускнік Гродзенскай гімназіі), Г. Яцкевіч, 1. Вайніловіч (выпускнікі Віцебскай гімназіі) — члены гуртка М. Янчэўскага. Выхаванец Гродзенскага рэвалюцыйнага гуртка В. Руткевіч прымаў удзел у пераводзе «Капітала» К. Маркса на польскую мову.
Заканчваючы характарыстыку першага перыяду ў гісторыі мясцовай сацыял-дэмакратыі, можна канстатаваць, што сацыял-дэмакратычны рух у Беларусі і Літве зарадзіўся ў 1884—1885 гг. пад уплывам групы «Вызваленне працы» і польскай рабочай партыі «Пралетарыят». Прапагандысцкія гурткі марксісцкага напрамку з'явіліся ў тыя гады ў Мінску, Вільні, Віцебску, Пінску і іншых гарадах Беларусі. Разгром першага «Пралетарыяту» і яго мясцовых гурткоў (у Вільні, Віцебску, Пінску) затрымаў развіццё сацыял-дэмакратычнай прапаганды ў гэтых гарадах. У Віцебску яны адрадзіліся ў пачатку 90-х гадоў (гурткі А. Амстэрдама, М. А. Сакаўкіна-Заслаўскага, П. Я. Дубінскай). На рубяжы 80—90-х гадоў гурткі самаразвіцця марксісцкага напрамку з'явіліся ў Гродне і Гомелі (А. Фрыдмана, П. Шумава, С. Галюна, М. Дзем'яновіча (Гродна), М. Гезенцвея, А. Поляка (Гомель).
Найбольшыя поспехі сацыял-дэмакратычнай прапаганды былі дасягнуты ў Вільні і Мінску (гурткі В. Сяліцкага, Я. Тышкі, Ф. Э. Дзяржынскага (Вільня), Э. Абрамовіча і I. Гурвіча (Мінск)). Аднак і ў гэтых гарадах колькасць ахопленых прапагандай рабочых не перавышала 200—300 чалавек. Як і ў цэлым у Расіі перыяд з 1884 па 1894 г. у мясцовым сацыял-дэмакратычным руху быў перыядам «узнікнення і замацавання тэорыі і праграмы сацыял-дэмакратыі». Сацыял-дэмакратычныя гурткі яшчэ не былі цесна звязаны з рабочым рухам. Яны рабілі ў гэтым напрамку толькі першыя крокі.
Асноўнай сваёй задачай яны лічылі падрыхтоўку з ліку рабочых прапагандысцкіх кадраў. Цыкл вучобы ў гуртках прадаўжаўся не менш трох гадоў, прычым на працягу першых двух гадоў вывучаліся агульнаадукацыйныя прадметы, даючыя магчымасць засвоіць слухачам матэрыялістычнае прадстаўленне на гістарычнае развіццё прыроды і грамадства. 1 толькі на трэцім годзе навучання з найбольш здольнымі вывучалася тэорыя К. Маркса.
Заняткі у гуртках насілі акадэмічны характар і праводзіліся з захаваннем правіл канспірацыі. У рэальную барацьбу рабочых за паляншэнне свайго становішча гурткі не ўмешваліся. Сярод прапагандыстаў таго часу існавала думка, што толькі такім шляхам можна праз некаторы час дамагчыся ўсведамлення рабочым класам сваёй гістарычнай місіі.
Але гэтыя ілюзіі хутка развеяліся. Паколькі ў Беларусі гурткі складаліся ў асноўным з рабочых дробнай і рамеснай вытворчасцей, прыказчыкаў гандлёвых устаноў, то асобныя рабочыя, прайшоўшыя поўны цыкл падрыхтоўкі ў марксісцкіх гуртках, не жадалі дзяліцца атрыманымі ведамі з таварышамі па працы. Наадварот, некаторыя з іх выкарыстоўвалі набытыя веды ў прадпрымальніцкіх мэтах і ператвараліся ў дробных эксплуататараў. Гэта падштурхнула кіраўнікоў сацыял-дэмакратычнага руху ў Вільні да пошуку новых форм дзейнасці. Пад уплывам гюльскага рабочага руху яны перайшлі ад вузкай гуртковай прапаганды марксізму да шырокай агітацыі сярод рабочых на глебе іх паўсядзённых інтарэсаў, звязаных з паляпшэннем эканамічнага становішча.
Але, каб замацавацца ў рабочым руху, сацыял-дэмакратам патрэбна было вырашыць шэраг задач, якія наспелі да сярэдзіны 90-х гадоў. Для гэтага патрэбна было ідэйна раззброіць ліберальных народнікаў, актывізаваўшых барацьбу супраць марксізму, выкрыць рэакцыйную сутнасць легальных марксістаў (П. Струве і інш.), апашляўшых марксізм і імкнуўшыхся выкарыстаць яго ў інтарэсах буржуазіі, змяніць тактыку ў рэвалюцыйнай прапагандзе сярод рабочых. У вырашэнні гэтых задач многае зрабіў У. I. Ленін.
У сваіх работах, напісаных у 90-я гады [Што такое «сябры народа» і як яны ваююць супраць сацыял-дэмакратаў» (1894 г.) і інш.], У. I. Ленін выкрыў поўную беспадстаўнасць тэорыі сялянскага сацыялізму, яе дробнабуржуазную сугаасць. Ён паказаў, што ў расійскай сельскай абшчыне, там, дзе народнікі бачылі аснову сацыялізму, у сапраўднасці знаходзілася самая шырокая і самая трывалая база для кашталізму. Прапанаваныя народнікамі юрыдычныя меры абароны абшчыны ад разлажэння ў сваей аснове былі рэакцыйнымі і садзейнічалі хутчэйшаму развіццю капіталізму. У цэлым жа народніцкая ідэалогія выражала не толькі рзакцыйныя, але і рэвалюцыйныя настроі сялянства, якія параджаліся гнётам памешчыцкага землеўладання і іншымі перажыткамі феадалізму. У гэтым пункце рэвалюцыйныя марксісты на чале з У. I. Леніным рашуча разыходзіліся са сваімі часовымі саюзнікамі — «легальнымі марксістамі», якія поўнасцю адмаўлялі народніцтва і лічылі яго рэакцыйным.
Ленінскія вывады аб дваістым характары дробнай буржуазіі і праграм яе ідэолагаў вызначылі прынцыпы адносін да іх рэвалюцыйнай сацыял-дэмакратыі. Яна павінна была:
1) змагацца з усімі рэакцыйнымі ідэямі дробнай буржуазіі, выцякаючымі з імкнення апошняй захаваць сябе як клас дробных уласнікаў і для гэтага затрымаць, павярнуць назад грамадскае жыццё;

2) падтрымліваць усе, выходзячыя з таго лагера прагрэсіўныя, дэмакратычныя і рэвалюцыйныя патрабаванні, накіраваныя на ліквідацыю памешчыцкага землеўладання і ўсіх, звязаных з імі перажыткаў прыгонніцтва.

Гэтыя вывады прычыніліся да таго, што ўжо ў 1894 г. была сфармулявана фундаментальная ідэя стратэгіі і тактыкі марксісцкага напрамку ў рабочым руху — ідэя саюза рабочага класа і бяднейшага сялянства ў рэвалюцыйнай барацьбе пры кіруючай ролі рабочага класа і яго партыі. Тэарэтычнае абаснаванне гэтая ідэя атрымала пазней у кнізе У. I. Леніна «Развіццё капіталізму ў Расіі» (1898 г), якая была прамым прадаўжэннем «Капітала» К. Маркса. Гэтая ідэя адкрыла галоўную рухаючую сілу будучых сацыяльных рэвалюцый у Расіі і ва ўсіх іншых краінах свету з вялікан удзельнай вагой дробнабуржуазных слаёў насельніцтва.
Адначасова з тэарэтычнай распрацоўкай праблем рэвалюцыйнага руху рабочага класа мясцовыя сацыял-дэмакраты разгортвалі агітацыйную прапаганду сярод рабочых. У гэтым яны шырока апіраліся на вопыт «Саюза польскіх рабочых» (СПР), які ўзнік у 1889 г. і два з лішнім гады паспяхова прымяняў масавую агітацыю на эканамічнай гаебе. У 1891—1893 гт. польскія сацыял-дэмакраты перайшлі ўжо да масавай палітычнай агітацыі.
У 1893 г. у выніку аб'яднання «Саюза польскіх рабочых» і «Пралетарыяту II» утварылася Сацыял-дэмакратыя Каралеўства Польскага (СДКП), праграма якой, прынятая ў сакавіку 1894 п, абвяшчала канчатковай мэтай сваёй дзейнасці пабудову сацыялістычнага грамадства. Шляхам яе дасягнення лічыліся — канфіскацыя ў капіталістаў усіх сродкаў вытворчасці і перадача іх у грамадскую ўласнасць для арганізацыі планавай вытворчасці ў інтарэсах грамадства. Ажыццяўленне гэтых пераўтварэнняў абумоўлівалася заваяваннем дыктатуры пралетарыяту. У праграме — мінімум на першае месца ставілася барацьба за звяржэнне самадзяржаўя. Рэалізацыя ўсіх патрабаванняў праграмы звязвалася з рабочым класам, з яго арганізацыяй, з адзінствам дзеянняў польскіх і рускіх рабочых.
У 1893—1895гг, сацыял-дэмакратам Каралеўства Польскага ўдалося звязацца з шырокімі рабочымі масамі і ўзначаліць шматтысячныя выступленні польскіх рабочых. Значны ўплыў на рабочы рух Сацыял-дэмакратыя Каралеўства Польскага мела ў Вільні і Мінску. У 1895 г. у Вільні стачачныя касы існавалі ўжо ў 15 рамёствах і аб' ядноўвалі ў кожным з іх ад 40 да 100 працэнтаў рабочых. Пад уздзеяннем сацыял-дэмакратычнай агітацыі эканамічныя стачкі на дробных прадпрыемствах сталі звычайнай з'явай. У 1894— 1896 гг. яны ўспыхвалі 45 разоў. Характэрнай з'явай гэтых стачак было шырокае прымяненне эканамічнага тэрору. Баявыя дружыны рабочых сілай здымалі з рабочых месц штрэйкбрэхераў і так ці інакш прымушалі прадпрымальнікаў прымаць умовы стачачнікаў. Рабочым рухам у Вільні ў гэты час кіравалі сацыял-дэмакраты Е. Гурвіч, П. Берман, Б. Фрумкін і прымкнуўшыя да іх у той час нарадавольцы Е. Гальперын, К. Аўсянікаў, I. Волін. Ім удалося аб'яднаць усе касы і саюзы ў адну арганізацыю, якая налічвала каля 1000 рабочых.
У Мінску ў 1894 г. існавалі два сацыял-дэмакратычныя гурткі сярод фабрычных рабочых. Адзін з іх дзейнічаў сярод чыгуначнікаў, другі — на металаапрацоўчым заводзе Ліўшыца і Якабсона. Арганізатарам абодвух гурткоў быў Станіслаў Трусевіч. Сацыял-дэмакратам ён стаў у Мінску яшчэ ў 1888 г. У 1891—1892 гг, Трусевіч вёў прапаганду сярод настаўнікаў і сялян Навагрудскага і Лідскага ўездаў, пасля вучыўся ў Варшаве, дзе прымаў актыўны ўдзел у дзейнасці «Саюза польскіх рабочых» і СДКП, за што ў 1894 г. быў высланы ў Мінск. У сакавіку 1895 г. пад уздзеяннем сацыял-дэмакратычнай групы С. Трусевічатутпрайшла 11-дзённая стачка 355 рабочых мінскіх майстэрняў Маскоўска-Брэсцкай чыгункі. Створаная С. Трусевічам Мінская сацыял-дэмакратычная група падтрымлівала кантакты з Сацыял-дэмакратыяй Каралеўства Польскага, а пасля ўвайшла ў Рабочы саюз Літвы.
Сацыял-дэмакратычныя гурткі рабочых у гэты час існавалі таксама ў Віцебску, Гомелі, Гродне, Брэсце, Смаргоні і вялі масавую агітацыю сярод рабочых. Некаторыя з іх знаходзіліся пад уплывам Польскай партыі сацыялістычнай (ППС), арганізацыйна якая аформілася ў 1893 г.
ППС была створана на базе праграмных установак, распрацаваных на Парыжскім з' ездзе польскіх сацыялістаў у лістападзе 1892 г. «Праект праграмы», прыняты на з'ездзе, прадугледжваў абарону інтарэсаў рабочых і арганізацыю іх барацьбы за пабудову сацыялістычнага грамадства. У якасці галоўнай мэты дзейнасці партыі ў праграме абвяшчалася адраджэнне польскай дзяржаўнасці. Польская дзяржава, згодна з праектам праграмы, павінна была адрадзіцца ў межах, якія існавалі да падзелу Рэчы Паспалітай у 1772 г. Новая Рэч Паспалітая прадстаўлялася ўдзельнікамі з'езду як добраахвотная федэрацыя раўнапраўных народаў, але ў праекце праграмы не ўказвалася, якія тэрыторыі і якія народы павінны былі складаць гэтую федэрацыю. Адраджэнне польскай дзяржаўнасці планавалася лідэрамі ППС і без сувязі з барацьбой рэвалюцыйных сіл Расіі, Германіі і Аўстра-Венгрыі, у склад якіх у той час уваходзілі польскія землі, без чаго практычна немагчыма было як сацыяльнае, так і нацыянальнае вызваленне польскага народу.
Створаны на гэтым з'ездзе Загранічны саюз польскіх сацыялістаў стаў ініцыятарам стварэння ППС у Польшчы і аказваў на яе да 1905 г. моцны ідэйна-палітычны ўплыў. У шэрагах ППС аб'ядналіся так званыя «народныя сацыялісты» на чале з Б. Ліманоўскім і група рэвалюцыйных рабочых з партыі «Пралетарыят II» на чале з Я. Стружынскім. Цэнтральным органам партыі стала нелегальная газета «Работнік».
Частка польскіх сацыялістаў, нязгодная з падобнай трактоўкай партыйных задач, заснавала асобную партыю — Сацыял-дэмакратыю Каралеўства Польскага, якая ў 1900 г. набыла новую назву — Сацыял-дэмакратыя Каралеўства Польскага і Літвы (СДКП і Л).
Сваю дзейнасць на тэрыторыі Літвы і Беларусі ППС пачала непасрэдна пасля парыжскага з'езду. Адзін з складальнікаў праграмы партыі, Станіслаў Мендэльсон, нелегальна прыбыў у Вільню ў пачатку 1893 п, дзе сустрэўся з групай сацыялістаў, у якую ўваходзілі Ю. Пілсудскі, А. Сулькевіч (удзельнік парыжскага з'езду), С. Беляк, Л. Зайкоўскі і Д. Рымкевіч. Віленскія сацыялісты падтрымалі ідэі з'езду і абвясцілі сябе літоўскай секцыяй ППС (мелася на ўвазе Літва гістарычная, гэта значыць Літва і Беларусь). Факгычна сіламі гэтай групы пры ўдзеле прадстаўніка Загранічнага саюза польскіх сацыялістаў у чэрвені 1893 г. у Вільні была праведзена нарада, якая ўвайшла ў гісторыю як першы з'езд ППС.
Лік членаў ППС на Літве і Беларусі павялічваўся вельмі марудна. У Вільні ў 1894—1896 гт. па-ранейшаму дзейнічала невялікая група з 5 інтэлігентаў, якія не кантактавалі з рабочымі і распаўсюджвалі каля 25—30 экземпляраў «Работніка». У 1894 г. існавала невялікая група ППС у Беластоку, дзе арганізацыйную работу праводзіў былы кіраўнік гуртка ППС у Кіеўскім універсітэце Г. Сар цэвіч. Група таксама распаўсюджвала не больш 20—30 экземпляраў «Работніка».
Паступова важным цэнтрам дзейнасці ППС у Беларусі станавіўся Гродна. У 1895 г. тут узнік сацыял-дэмакратычны гурток маладых інтэлігентаў, які знаходзіўся пад уплывам ППС. Заснаваў яго Пётр Шумаў. Нарадзіўся ён у Гродне ў 1872 г. Рускі па нацыянальнасці, П. Шумаў аказаўся «белай варонай» сярод рускай інтэлігенцыі Гродна, якая адмоўна адносілася да адраджэння польскай дзяржавы. Пад час вучобы ў Пецярбургскім тэхналагічным інстытуце Шумаў зблізіўся з удзельнікамі польскага нацыянальна-вызваленчага руху братамі Яркоўскімі і стаў прыхільнікам ідэі незалежнасці Польшчы. Пасля заснавання ППС ён уступіў у яе шэрагі і ў хуткім часе стаў відным партыйным функцыянерам. Ён фактычна кіраваў дзейнасцю ППС на Гродзеншчыне да канца 1906 г. пад псеўданімамі Перац, Пейсах, Баляслаў, Літоўскі, Пётр Іванавіч. За сваю дзейнасць пазней быў узнагароджаны адной з вышэйшых узнагарод польскай дзяржавы — Крыжам Незалежнасці.
Праз Шумава дзякуючы яго знаёмству з А. Сулькевічам пачала паступаць у Гродна нелегальная літаратура ППС. У 1896—1897 гт. члены яго гуртка разгарнулі прапаганду сацыялістычных ідэй сярод рабочых. Але прапаганда першапачаткова вялася выключна сярод яўрэяў, якія ў той час складалі 58% усіх рабочых горада.
Пераход сацыял-дэмакратаў да масавай агітацыі сярод рабочых прывёў да пашырэння і ўмацавання іх уласных шэрагаў, узнікнення першых рэгіянальных сацыял-дэмакратычных арганізацын. Першай ідэйна і арганізацыйна аформілася польска-літоўска-беларуская сацыял-дэмакратыя Літвы і Беларусі. У канцы красавіка — пачатку мая 1896 г. у Вільні адбыўся з'езд прадстаўнікоў неяўрэйскіх сацыял-дэмакратычных груп і гурткоў Вільні, Мінска, Смаргоні, на якім была створана Літоўская сацыял-дэмакратычная партыя (ЛСДП). З'езд прыняў праграму і зацвердзіў асноўныя прынцыпы тактыкі партыі.
Праграма ЛСДП была складзена па ўзору Эрфурцкай праграмы Германскай сацыял-дэмакратычнай партыі і праграмы ППС. У цэлым яна насіла марксісцкі характар. Змест праграмы — мінімум па сутнасці вычэрпваўся патрабаваннем абвяшчэння Літоўскай дэмакратычнай рэспублікі, заснаванай на добраахвотнай федэрацыі з Польшчай, Беларусіяй і Украінай. Канчатковай мэтай дзейнасці партыі абвяшчалася пабудова сацыялістычнага грамадства. Шлях да яго ЛСДП бачыла ў дасягненні шырокіх палітычных свабод і ў сумеснай барацьбе пралетарыяту ўсіх краін.
У рэзалюцыях «Аб Польшчы, Літве і Русі» і «Аб рускай канстытуцыі» канстатавалася поўнае супадзенне палітычных інтарэсаў пралетарыяту Полынчы, Літвы і Русі (меліся на ўвазе Беларусь і Украіна) і заяўлялася аб тым, што толькі сумесная палітычная дзейнасць рабочых гэтых краін гарантуе ім задавальненне іх класавых патрабаванняў, у тым ліку патрабаванне незалежнай федэратыўнай рэспублікі. Рускі пралетарыят з гэтага ўзаемаддзеяння выключаўся, так як узнікненне незалежнай федэрацыі Польшчы, Літвы, Беларусі і Украіны абумоўлівалася фактычна не звяржэннем царскага самадзяржаўя, а адрывам іх ад Расіі.
Сепаратысцкія рэзалюцыі разам з адпаведным праграмным патрабаваннем былі прыняты намаганнямі групы Багдонаса, Матулайціса і Грыніуса пры актыўнай падтрымцы А. Дамашэвіча. Супраць іх выступілі С. Трусевіч, Ф. Дзяржынскі, А. Бірынчык. Але яны засталіся ў меншасці.
Не змірыўшыся з паражэннем на з'ездзе, С. Трусевіч выйшаў адразу ж з ЛСДП і разам з бліжэйшымі сваімі памочнікамі — В. Васілеўскім і В. Вайткевічам у маі 1896 г. стварыў «Рабочы саюз Літвы» (РСЛ) у складзе Віленскай, Мінскай і Смаргонскай арганізацый. Саюз устанавіў кантакты з групай «Вызваленне працы».
Праграма «Рабочага саюза Літвы», прынятая ў 1896г., была строга сацыял-дэмакратычнай і інтэрнацыяналісцкай. У супрацьвагу нацыяналістычнаму і сепаратысцкаму курсу ЛСДП, РСЛ заяўляў, што «барацьба з рускім дэспатызмам можа быць паспяховай толькі пры ўмове цеснага аб'яднання ўсіх сацыял-дэмакратычных груп у Расіі і на гэтай аснове прызнаваў для сябе неабходным уступленне ў будучую Расійскую сацыял-дэмакратычную партыю на правах аўтаномнай групы. Самай важнай і актуальнай сваёй задачай РСЛ прызнаваў «агітацыю сярод рабочых мас Літвы» на глебе іх паўсядзённых эканамічных інтарэсаў».
У 1896 г. «Рабочы саюз Літвы» кіраваў некалькімі стачкамі ў Смаргоні, у пачатку 1897 г. — хваляваннямі рабочых у Віленскіх майстэрнях Пецярбургска-Варшаўскай чыгункі. Актыўна ўдзельнічаў саюз і ў летніх стачках 1897 г. Але арышты 1897 г. вырвалі з шэрагаў саюза найбольш актыўных яго дзеячаў — С. Трусевіча, В. Вайткевіча, С. Рулькоўскага і М. Тамашэвіча. Гэта заметна аслабіла сілы саюза, але не спыніла яго дзейнасці. У 1897—1899 гт. саюз выдаваў свой літаграфаваны орган(выйшла 6 нумароў), пракламацыі, адозвы, вёў вусную агітацыю і прапаганду сярод рабочых. Вынікам гэтай работы былі антыўрадавыя выступленні віленскіх рабочых 1, 8 і 22 сакавіка 1899 г.

28. Сацыял-дэмакратычны рух на Беларусі. 
Зараджэнне мясцовага сацыял-дэмакратычнага руху звязана з першай польскай рабочай партыяй «Пралетарыят». Яна ўзнікла ў верасні 1882
г, калі была апублікована праграма, у якой давалася марксісцкая характарыстыка каіііталістычнага ладу і фармулявалася мэта барацьбы пралетарыяту — пабудова сацыялізму. Аўтары праграмы (Л. Варыньскі і іншыя відныя польскія сацыялісты) у цэлым ужо стаялі на платформе марксізму, але яны не бачылі яшчэ неабходнасці буржуазна-дэмакратычнай рэвалюцыі ў Расіі, не ставілі пытання аб саюзніках пралетарыяту, ігнаравалі нацыянальнае пытанне і ў якасці праграмных мэтаў партыі ўключалі анархісцкае патрабаванне «поўнай самастойнасці палітычных груп, а ў якасці тактычных сродкаў — палітычны і эканамічны тэрор. Праўда, гэтым сродкам прыдавалася толькі дапаможная роля, а галоўныя свае намаганні партыя накіроўвала на развіццё класавай свядомасці рабочых і ма савага рабочага руху.
Арганізацыйнае афармленне партыі завяршылася ў студзені 1883 г. на з'ездзе рэвалюцыйных гурткоў і груп Варшавы, Пецярбурга, Вільні, Масквы і Кіева. Прьшяўшы рашэнне аб тым, што польскія, беларускія і літоўскія групы павінны ўвайсці ў склад адной рэвалюцыйнай партыі, дзейнічаючай на тэрыторыі Расіі, з'езд у прынцыпе вырашыў пытанне і аб адносінах да «Народнай волі», паколькі ў гэты час яна ўзначальвала рэвалюцыйны рух у Расіі.
3 дзейнасцю партыі «Пралетарыят» звязаны і пачатак злучэння навуковага сацыялізму з рабочым рухам у былой Расійскай імперыі. У 1882—1885 гг. на польскай мове былі выдадзены «Маніфест Камуністычнай партыі», «Капітал», «Грамадзянская вайна ў Францыі», «Развіццё сацыялізму ад утопіі да навукі», «Паходжанне сям'і, прыватнай уласнасці і дзяржавы» і інш. Кіраўнікі партыі напісалі самі шэраг работ, у якіх папулярна тлумачылася вучэнне К. Маркса і Ф. Энгельса. Партыя мела тры свае перыядычныя выданні: за граніцай друкаваліся газета «Пшэдсвіт» і часопіс «Валька кляс», у Варшаве (з верасня 1883 г.) — газета «Пралетарыят». Важную ролю ў збліжэнні партыі з рабочым класам адыгралі таксама лістоўкі і адозвы, якія выдаваліся як у Каралеўстве Польскім, так і за граніцай. Заруку поспеху будучага сацыяльнага перавароту ў Расіі «Пралетарыят» бачыў ва ўстанаўленні цеснага саюза паміж польскім і расійскім рэвалюцыйным рухам. Адсутнасць у Расіі марксісцкай рабочай партыі прадвызначыла збліжэнне яго з «Народнай воляй» — партыяй яўна не рабочай і не марксісцкай. Заключаючы саюз з ёй, «Пралетарыят» адмовіўся ад ідэйнай барацьбы з народніцтвам. У гэтым таксама праявілася тэарэтычная няспеласць першай рабочай партыі Польшчы.
Беларускія гісторыкі доўга не заўважалі дачынення «Пралетарыяту» да распаўсюджання марксізму ў Беларусі. Праўда, аб гэтым пісаў у свой час С. Агурскі ў кнізе «Нарысы па гісторыі рэвалюцыйнага руху ў Беларусі (1863—1917)» — Мн., 1928 г. Але ён адзначаў дзейнасць «Пралетарыяту» толькі ў Вільні і Беластоку. Толькі ў 1963 г. з'явіліся першыя звесткі аб дзейнасці партыі у Пінску, Вілейцы, Мінску, Брэсце, Гродне і Віцебску. Заслуга ў гэтым належыць польскаму гісторыку Л. Баўмгартэну, які вельмі дасканала даследаваў дзейнасць партыі «Пралетарыят». Значны ўклад у распрацоўку гэтай праблемы ўнеслі таксама беларускія гісторыкі У. 1. Салашэнка і М. В. Біч, аўтары кніг «Распаўсюджанне марксізму і ўтварэнне сацыял-дэмакратычных арганізацый у Беларусі» (У. I. Салашэнка) і «Развитие социал-демократического движения в Белоруссии в 1883—1903 гг.» (М. В. Біч).
У шэрагах «Пралетарыяту» дзейнічала нямала ўраджэнцаў Беларусі, якія займаліся ў навучальных установах Пецярбурга, Варшавы, Масквы, Кіева. Некаторыя з іх ігралі важную ролю ў дзейнасці партыі. Адным са стваральнікаў і кіраўнікоў «Пралетарыяту» быў Т. Рахнеўскі, студэнт Пецярбургскага універсітэта, ураджэнец Мінскай губерні. Да заснавання «Пралетарыяту» ён уваходзіў у гурток польска-літоўска-беларускай моладзі ў Пецярбургу «Агніска» і разам з С.Куніцкім прадстаўляў яго на Віленскім з'ездзе, дзе спачатку выступаў за ўтварэнне асобнай польска-літоўска-беларускай рэвалюцыйнай партыі. Т. Рахнеўскі быў выбраны на з'ездзе членам ЦК партыі і меў адносіны да ўсіх важнейшых бакоў дзейнасці «Пралетарыяту». Тое ж самае можна сказаць аб Марыі Багушэвіч, Іосіфе і Юліі Разумейчыках, Міхаіле Манцэвічу — кіраўніках партыі на апошнім этапе яе дзейнасці. Усе яны таксама былі ўраджэнцамі Беларусі.
Адказныя партыйныя даручэнні выконвалі Марыя і Баляслаў Ануфровічы, ураджэнцы Калінкавіч. У дзейнасці партыі актыўна ўдзельнічаў таксама М.Янчэўскі, стваральнік першага народніцкага гуртка ў Гродне, затым нарадаволец, адзін з відных арганізатараў падгюльных народніцкіх тыпаграфій. У пачатку 1883 г. ён сабраў тыпаграфскі станок для «Пралетарыяту» і з дапамогай сваіх віленскіх таварышаў П. Кавальскага і Л. Рымкевіча забяспечыў яго шрыфтам. Апорай Л. Варыньскага ў Варшаўскім універсітэце з'яўляліся студэнты В. Руткевіч (выпускнік Гродзенскай гімназіі), Г. Яцкевіч, 1. Вайніловіч (выпускнікі Віцебскай гімназіі) — члены гуртка М. Янчэўскага. Выхаванец Гродзенскага рэвалюцыйнага гуртка В. Руткевіч прымаў удзел у пераводзе «Капітала» К. Маркса на польскую мову.
Заканчваючы характарыстыку першага перыяду ў гісторыі мясцовай сацыял-дэмакратыі, можна канстатаваць, што сацыял-дэмакратычны рух у Беларусі і Літве зарадзіўся ў 1884—1885 гг. пад уплывам групы «Вызваленне працы» і польскай рабочай партыі «Пралетарыят». Прапагандысцкія гурткі марксісцкага напрамку з'явіліся ў тыя гады ў Мінску, Вільні, Віцебску, Пінску і іншых гарадах Беларусі. Разгром першага «Пралетарыяту» і яго мясцовых гурткоў (у Вільні, Віцебску, Пінску) затрымаў развіццё сацыял-дэмакратычнай прапаганды ў гэтых гарадах. У Віцебску яны адрадзіліся ў пачатку 90-х гадоў (гурткі А. Амстэрдама, М. А. Сакаўкіна-Заслаўскага, П. Я. Дубінскай). На рубяжы 80—90-х гадоў гурткі самаразвіцця марксісцкага напрамку з'явіліся ў Гродне і Гомелі (А. Фрыдмана, П. Шумава, С. Галюна, М. Дзем'яновіча (Гродна), М. Гезенцвея, А. Поляка (Гомель).
Найбольшыя поспехі сацыял-дэмакратычнай прапаганды былі дасягнуты ў Вільні і Мінску (гурткі В. Сяліцкага, Я. Тышкі, Ф. Э. Дзяржынскага (Вільня), Э. Абрамовіча і I. Гурвіча (Мінск)). Аднак і ў гэтых гарадах колькасць ахопленых прапагандай рабочых не перавышала 200—300 чалавек. Як і ў цэлым у Расіі перыяд з 1884 па 1894 г. у мясцовым сацыял-дэмакратычным руху быў перыядам «узнікнення і замацавання тэорыі і праграмы сацыял-дэмакратыі». Сацыял-дэмакратычныя гурткі яшчэ не былі цесна звязаны з рабочым рухам. Яны рабілі ў гэтым напрамку толькі першыя крокі.
Асноўнай сваёй задачай яны лічылі падрыхтоўку з ліку рабочых прапагандысцкіх кадраў. Цыкл вучобы ў гуртках прадаўжаўся не менш трох гадоў, прычым на працягу першых двух гадоў вывучаліся агульнаадукацыйныя прадметы, даючыя магчымасць засвоіць слухачам матэрыялістычнае прадстаўленне на гістарычнае развіццё прыроды і грамадства. 1 толькі на трэцім годзе навучання з найбольш здольнымі вывучалася тэорыя К. Маркса.
Заняткі у гуртках насілі акадэмічны характар і праводзіліся з захаваннем правіл канспірацыі. У рэальную барацьбу рабочых за паляншэнне свайго становішча гурткі не ўмешваліся. Сярод прапагандыстаў таго часу існавала думка, што толькі такім шляхам можна праз некаторы час дамагчыся ўсведамлення рабочым класам сваёй гістарычнай місіі.
Але гэтыя ілюзіі хутка развеяліся. Паколькі ў Беларусі гурткі складаліся ў асноўным з рабочых дробнай і рамеснай вытворчасцей, прыказчыкаў гандлёвых устаноў, то асобныя рабочыя, прайшоўшыя поўны цыкл падрыхтоўкі ў марксісцкіх гуртках, не жадалі дзяліцца атрыманымі ведамі з таварышамі па працы. Наадварот, некаторыя з іх выкарыстоўвалі набытыя веды ў прадпрымальніцкіх мэтах і ператвараліся ў дробных эксплуататараў. Гэта падштурхнула кіраўнікоў сацыял-дэмакратычнага руху ў Вільні да пошуку новых форм дзейнасці. Пад уплывам гюльскага рабочага руху яны перайшлі ад вузкай гуртковай прапаганды марксізму да шырокай агітацыі сярод рабочых на глебе іх паўсядзённых інтарэсаў, звязаных з паляпшэннем эканамічнага становішча.
Але, каб замацавацца ў рабочым руху, сацыял-дэмакратам патрэбна было вырашыць шэраг задач, якія наспелі да сярэдзіны 90-х гадоў. Для гэтага патрэбна было ідэйна раззброіць ліберальных народнікаў, актывізаваўшых барацьбу супраць марксізму, выкрыць рэакцыйную сутнасць легальных марксістаў (П. Струве і інш.), апашляўшых марксізм і імкнуўшыхся выкарыстаць яго ў інтарэсах буржуазіі, змяніць тактыку ў рэвалюцыйнай прапагандзе сярод рабочых. У вырашэнні гэтых задач многае зрабіў У. I. Ленін.
У сваіх работах, напісаных у 90-я гады [Што такое «сябры народа» і як яны ваююць супраць сацыял-дэмакратаў» (1894 г.) і інш.], У. I. Ленін выкрыў поўную беспадстаўнасць тэорыі сялянскага сацыялізму, яе дробнабуржуазную сугаасць. Ён паказаў, што ў расійскай сельскай абшчыне, там, дзе народнікі бачылі аснову сацыялізму, у сапраўднасці знаходзілася самая шырокая і самая трывалая база для кашталізму. Прапанаваныя народнікамі юрыдычныя меры абароны абшчыны ад разлажэння ў сваей аснове былі рэакцыйнымі і садзейнічалі хутчэйшаму развіццю капіталізму. У цэлым жа народніцкая ідэалогія выражала не толькі рзакцыйныя, але і рэвалюцыйныя настроі сялянства, якія параджаліся гнётам памешчыцкага землеўладання і іншымі перажыткамі феадалізму. У гэтым пункце рэвалюцыйныя марксісты на чале з У. I. Леніным рашуча разыходзіліся са сваімі часовымі саюзнікамі — «легальнымі марксістамі», якія поўнасцю адмаўлялі народніцтва і лічылі яго рэакцыйным.
Ленінскія вывады аб дваістым характары дробнай буржуазіі і праграм яе ідэолагаў вызначылі прынцыпы адносін да іх рэвалюцыйнай сацыял-дэмакратыі. Яна павінна была:
3) змагацца з усімі рэакцыйнымі ідэямі дробнай буржуазіі, выцякаючымі з імкнення апошняй захаваць сябе як клас дробных уласнікаў і для гэтага затрымаць, павярнуць назад грамадскае жыццё;

4) падтрымліваць усе, выходзячыя з таго лагера прагрэсіўныя, дэмакратычныя і рэвалюцыйныя патрабаванні, накіраваныя на ліквідацыю памешчыцкага землеўладання і ўсіх, звязаных з імі перажыткаў прыгонніцтва.

Гэтыя вывады прычыніліся да таго, што ўжо ў 1894 г. была сфармулявана фундаментальная ідэя стратэгіі і тактыкі марксісцкага напрамку ў рабочым руху — ідэя саюза рабочага класа і бяднейшага сялянства ў рэвалюцыйнай барацьбе пры кіруючай ролі рабочага класа і яго партыі. Тэарэтычнае абаснаванне гэтая ідэя атрымала пазней у кнізе У. I. Леніна «Развіццё капіталізму ў Расіі» (1898 г), якая была прамым прадаўжэннем «Капітала» К. Маркса. Гэтая ідэя адкрыла галоўную рухаючую сілу будучых сацыяльных рэвалюцый у Расіі і ва ўсіх іншых краінах свету з вялікан удзельнай вагой дробнабуржуазных слаёў насельніцтва.
Адначасова з тэарэтычнай распрацоўкай праблем рэвалюцыйнага руху рабочага класа мясцовыя сацыял-дэмакраты разгортвалі агітацыйную прапаганду сярод рабочых. У гэтым яны шырока апіраліся на вопыт «Саюза польскіх рабочых» (СПР), які ўзнік у 1889 г. і два з лішнім гады паспяхова прымяняў масавую агітацыю на эканамічнай гаебе. У 1891—1893 гт. польскія сацыял-дэмакраты перайшлі ўжо да масавай палітычнай агітацыі.
У 1893 г. у выніку аб'яднання «Саюза польскіх рабочых» і «Пралетарыяту II» утварылася Сацыял-дэмакратыя Каралеўства Польскага (СДКП), праграма якой, прынятая ў сакавіку 1894 п, абвяшчала канчатковай мэтай сваёй дзейнасці пабудову сацыялістычнага грамадства. Шляхам яе дасягнення лічыліся — канфіскацыя ў капіталістаў усіх сродкаў вытворчасці і перадача іх у грамадскую ўласнасць для арганізацыі планавай вытворчасці ў інтарэсах грамадства. Ажыццяўленне гэтых пераўтварэнняў абумоўлівалася заваяваннем дыктатуры пралетарыяту. У праграме — мінімум на першае месца ставілася барацьба за звяржэнне самадзяржаўя. Рэалізацыя ўсіх патрабаванняў праграмы звязвалася з рабочым класам, з яго арганізацыяй, з адзінствам дзеянняў польскіх і рускіх рабочых.
У 1893—1895гг, сацыял-дэмакратам Каралеўства Польскага ўдалося звязацца з шырокімі рабочымі масамі і ўзначаліць шматтысячныя выступленні польскіх рабочых. Значны ўплыў на рабочы рух Сацыял-дэмакратыя Каралеўства Польскага мела ў Вільні і Мінску. У 1895 г. у Вільні стачачныя касы існавалі ўжо ў 15 рамёствах і аб' ядноўвалі ў кожным з іх ад 40 да 100 працэнтаў рабочых. Пад уздзеяннем сацыял-дэмакратычнай агітацыі эканамічныя стачкі на дробных прадпрыемствах сталі звычайнай з'явай. У 1894— 1896 гг. яны ўспыхвалі 45 разоў. Характэрнай з'явай гэтых стачак было шырокае прымяненне эканамічнага тэрору. Баявыя дружыны рабочых сілай здымалі з рабочых месц штрэйкбрэхераў і так ці інакш прымушалі прадпрымальнікаў прымаць умовы стачачнікаў. Рабочым рухам у Вільні ў гэты час кіравалі сацыял-дэмакраты Е. Гурвіч, П. Берман, Б. Фрумкін і прымкнуўшыя да іх у той час нарадавольцы Е. Гальперын, К. Аўсянікаў, I. Волін. Ім удалося аб'яднаць усе касы і саюзы ў адну арганізацыю, якая налічвала каля 1000 рабочых.
У Мінску ў 1894 г. існавалі два сацыял-дэмакратычныя гурткі сярод фабрычных рабочых. Адзін з іх дзейнічаў сярод чыгуначнікаў, другі — на металаапрацоўчым заводзе Ліўшыца і Якабсона. Арганізатарам абодвух гурткоў быў Станіслаў Трусевіч. Сацыял-дэмакратам ён стаў у Мінску яшчэ ў 1888 г. У 1891—1892 гг, Трусевіч вёў прапаганду сярод настаўнікаў і сялян Навагрудскага і Лідскага ўездаў, пасля вучыўся ў Варшаве, дзе прымаў актыўны ўдзел у дзейнасці «Саюза польскіх рабочых» і СДКП, за што ў 1894 г. быў высланы ў Мінск. У сакавіку 1895 г. пад уздзеяннем сацыял-дэмакратычнай групы С. Трусевічатутпрайшла 11-дзённая стачка 355 рабочых мінскіх майстэрняў Маскоўска-Брэсцкай чыгункі. Створаная С. Трусевічам Мінская сацыял-дэмакратычная група падтрымлівала кантакты з Сацыял-дэмакратыяй Каралеўства Польскага, а пасля ўвайшла ў Рабочы саюз Літвы.
Сацыял-дэмакратычныя гурткі рабочых у гэты час існавалі таксама ў Віцебску, Гомелі, Гродне, Брэсце, Смаргоні і вялі масавую агітацыю сярод рабочых. Некаторыя з іх знаходзіліся пад уплывам Польскай партыі сацыялістычнай (ППС), арганізацыйна якая аформілася ў 1893 г.
ППС была створана на базе праграмных установак, распрацаваных на Парыжскім з' ездзе польскіх сацыялістаў у лістападзе 1892 г. «Праект праграмы», прыняты на з'ездзе, прадугледжваў абарону інтарэсаў рабочых і арганізацыю іх барацьбы за пабудову сацыялістычнага грамадства. У якасці галоўнай мэты дзейнасці партыі ў праграме абвяшчалася адраджэнне польскай дзяржаўнасці. Польская дзяржава, згодна з праектам праграмы, павінна была адрадзіцца ў межах, якія існавалі да падзелу Рэчы Паспалітай у 1772 г. Новая Рэч Паспалітая прадстаўлялася ўдзельнікамі з'езду як добраахвотная федэрацыя раўнапраўных народаў, але ў праекце праграмы не ўказвалася, якія тэрыторыі і якія народы павінны былі складаць гэтую федэрацыю. Адраджэнне польскай дзяржаўнасці планавалася лідэрамі ППС і без сувязі з барацьбой рэвалюцыйных сіл Расіі, Германіі і Аўстра-Венгрыі, у склад якіх у той час уваходзілі польскія землі, без чаго практычна немагчыма было як сацыяльнае, так і нацыянальнае вызваленне польскага народу.
Створаны на гэтым з'ездзе Загранічны саюз польскіх сацыялістаў стаў ініцыятарам стварэння ППС у Польшчы і аказваў на яе да 1905 г. моцны ідэйна-палітычны ўплыў. У шэрагах ППС аб'ядналіся так званыя «народныя сацыялісты» на чале з Б. Ліманоўскім і група рэвалюцыйных рабочых з партыі «Пралетарыят II» на чале з Я. Стружынскім. Цэнтральным органам партыі стала нелегальная газета «Работнік».
Частка польскіх сацыялістаў, нязгодная з падобнай трактоўкай партыйных задач, заснавала асобную партыю — Сацыял-дэмакратыю Каралеўства Польскага, якая ў 1900 г. набыла новую назву — Сацыял-дэмакратыя Каралеўства Польскага і Літвы (СДКП і Л).
Сваю дзейнасць на тэрыторыі Літвы і Беларусі ППС пачала непасрэдна пасля парыжскага з'езду. Адзін з складальнікаў праграмы партыі, Станіслаў Мендэльсон, нелегальна прыбыў у Вільню ў пачатку 1893 п, дзе сустрэўся з групай сацыялістаў, у якую ўваходзілі Ю. Пілсудскі, А. Сулькевіч (удзельнік парыжскага з'езду), С. Беляк, Л. Зайкоўскі і Д. Рымкевіч. Віленскія сацыялісты падтрымалі ідэі з'езду і абвясцілі сябе літоўскай секцыяй ППС (мелася на ўвазе Літва гістарычная, гэта значыць Літва і Беларусь). Факгычна сіламі гэтай групы пры ўдзеле прадстаўніка Загранічнага саюза польскіх сацыялістаў у чэрвені 1893 г. у Вільні была праведзена нарада, якая ўвайшла ў гісторыю як першы з'езд ППС.
Лік членаў ППС на Літве і Беларусі павялічваўся вельмі марудна. У Вільні ў 1894—1896 гт. па-ранейшаму дзейнічала невялікая група з 5 інтэлігентаў, якія не кантактавалі з рабочымі і распаўсюджвалі каля 25—30 экземпляраў «Работніка». У 1894 г. існавала невялікая група ППС у Беластоку, дзе арганізацыйную работу праводзіў былы кіраўнік гуртка ППС у Кіеўскім універсітэце Г. Сар цэвіч. Група таксама распаўсюджвала не больш 20—30 экземпляраў «Работніка».
Паступова важным цэнтрам дзейнасці ППС у Беларусі станавіўся Гродна. У 1895 г. тут узнік сацыял-дэмакратычны гурток маладых інтэлігентаў, які знаходзіўся пад уплывам ППС. Заснаваў яго Пётр Шумаў. Нарадзіўся ён у Гродне ў 1872 г. Рускі па нацыянальнасці, П. Шумаў аказаўся «белай варонай» сярод рускай інтэлігенцыі Гродна, якая адмоўна адносілася да адраджэння польскай дзяржавы. Пад час вучобы ў Пецярбургскім тэхналагічным інстытуце Шумаў зблізіўся з удзельнікамі польскага нацыянальна-вызваленчага руху братамі Яркоўскімі і стаў прыхільнікам ідэі незалежнасці Польшчы. Пасля заснавання ППС ён уступіў у яе шэрагі і ў хуткім часе стаў відным партыйным функцыянерам. Ён фактычна кіраваў дзейнасцю ППС на Гродзеншчыне да канца 1906 г. пад псеўданімамі Перац, Пейсах, Баляслаў, Літоўскі, Пётр Іванавіч. За сваю дзейнасць пазней быў узнагароджаны адной з вышэйшых узнагарод польскай дзяржавы — Крыжам Незалежнасці.
Праз Шумава дзякуючы яго знаёмству з А. Сулькевічам пачала паступаць у Гродна нелегальная літаратура ППС. У 1896—1897 гт. члены яго гуртка разгарнулі прапаганду сацыялістычных ідэй сярод рабочых. Але прапаганда першапачаткова вялася выключна сярод яўрэяў, якія ў той час складалі 58% усіх рабочых горада.
Пераход сацыял-дэмакратаў да масавай агітацыі сярод рабочых прывёў да пашырэння і ўмацавання іх уласных шэрагаў, узнікнення першых рэгіянальных сацыял-дэмакратычных арганізацын. Першай ідэйна і арганізацыйна аформілася польска-літоўска-беларуская сацыял-дэмакратыя Літвы і Беларусі. У канцы красавіка — пачатку мая 1896 г. у Вільні адбыўся з'езд прадстаўнікоў неяўрэйскіх сацыял-дэмакратычных груп і гурткоў Вільні, Мінска, Смаргоні, на якім была створана Літоўская сацыял-дэмакратычная партыя (ЛСДП). З'езд прыняў праграму і зацвердзіў асноўныя прынцыпы тактыкі партыі.
Праграма ЛСДП была складзена па ўзору Эрфурцкай праграмы Германскай сацыял-дэмакратычнай партыі і праграмы ППС. У цэлым яна насіла марксісцкі характар. Змест праграмы — мінімум па сутнасці вычэрпваўся патрабаваннем абвяшчэння Літоўскай дэмакратычнай рэспублікі, заснаванай на добраахвотнай федэрацыі з Польшчай, Беларусіяй і Украінай. Канчатковай мэтай дзейнасці партыі абвяшчалася пабудова сацыялістычнага грамадства. Шлях да яго ЛСДП бачыла ў дасягненні шырокіх палітычных свабод і ў сумеснай барацьбе пралетарыяту ўсіх краін.
У рэзалюцыях «Аб Польшчы, Літве і Русі» і «Аб рускай канстытуцыі» канстатавалася поўнае супадзенне палітычных інтарэсаў пралетарыяту Полынчы, Літвы і Русі (меліся на ўвазе Беларусь і Украіна) і заяўлялася аб тым, што толькі сумесная палітычная дзейнасць рабочых гэтых краін гарантуе ім задавальненне іх класавых патрабаванняў, у тым ліку патрабаванне незалежнай федэратыўнай рэспублікі. Рускі пралетарыят з гэтага ўзаемаддзеяння выключаўся, так як узнікненне незалежнай федэрацыі Польшчы, Літвы, Беларусі і Украіны абумоўлівалася фактычна не звяржэннем царскага самадзяржаўя, а адрывам іх ад Расіі.
Сепаратысцкія рэзалюцыі разам з адпаведным праграмным патрабаваннем былі прыняты намаганнямі групы Багдонаса, Матулайціса і Грыніуса пры актыўнай падтрымцы А. Дамашэвіча. Супраць іх выступілі С. Трусевіч, Ф. Дзяржынскі, А. Бірынчык. Але яны засталіся ў меншасці.
Не змірыўшыся з паражэннем на з'ездзе, С. Трусевіч выйшаў адразу ж з ЛСДП і разам з бліжэйшымі сваімі памочнікамі — В. Васілеўскім і В. Вайткевічам у маі 1896 г. стварыў «Рабочы саюз Літвы» (РСЛ) у складзе Віленскай, Мінскай і Смаргонскай арганізацый. Саюз устанавіў кантакты з групай «Вызваленне працы».
Праграма «Рабочага саюза Літвы», прынятая ў 1896г., была строга сацыял-дэмакратычнай і інтэрнацыяналісцкай. У супрацьвагу нацыяналістычнаму і сепаратысцкаму курсу ЛСДП, РСЛ заяўляў, што «барацьба з рускім дэспатызмам можа быць паспяховай толькі пры ўмове цеснага аб'яднання ўсіх сацыял-дэмакратычных груп у Расіі і на гэтай аснове прызнаваў для сябе неабходным уступленне ў будучую Расійскую сацыял-дэмакратычную партыю на правах аўтаномнай групы. Самай важнай і актуальнай сваёй задачай РСЛ прызнаваў «агітацыю сярод рабочых мас Літвы» на глебе іх паўсядзённых эканамічных інтарэсаў».
У 1896 г. «Рабочы саюз Літвы» кіраваў некалькімі стачкамі ў Смаргоні, у пачатку 1897 г. — хваляваннямі рабочых у Віленскіх майстэрнях Пецярбургска-Варшаўскай чыгункі. Актыўна ўдзельнічаў саюз і ў летніх стачках 1897 г. Але арышты 1897 г. вырвалі з шэрагаў саюза найбольш актыўных яго дзеячаў — С. Трусевіча, В. Вайткевіча, С. Рулькоўскага і М. Тамашэвіча. Гэта заметна аслабіла сілы саюза, але не спыніла яго дзейнасці. У 1897—1899 гт. саюз выдаваў свой літаграфаваны орган(выйшла 6 нумароў), пракламацыі, адозвы, вёў вусную агітацыю і прапаганду сярод рабочых. Вынікам гэтай работы былі антыўрадавыя выступленні віленскіх рабочых 1, 8 і 22 сакавіка 1899 г.

29. I з'езд РСДРП і яго рашэнні. 
У перыяд пераходу да масавай агітацыі нацыяналістычныя і сепаратысцкія тэндэнцыі праявіліся і ў яўрэйскім сацыял-дэмакратычным руху. У 1895 г. на першамайскім сходзе яўрэйскіх сацыялдэ-макратаў у Вільні Ю. Мартаў выказаў думку аб неабходнасці стварэння «спецыяльна яўрэйскай сацыял-дэмакратычнай арганізацыі, якая з'яўлялася б кіраўніком і выхавацелем яўрэйскага пралетарыяту ў барацьбе за эканамічнае, грамадскае і палітычнае вызваленне». Ідэя стварэння спецыяльна яўрэйскай рабочай арганізацыі ва ўмовах тэрытарыяльцай рассеянасці яўрэйскіх рабочых азначала адрыў іх ад агульнай масы рабочых данага прадпрыемства, горада, раёна. Гэта вяло б да разбурэння ўсякіх прадумоў аб'яднання рабочых для барацьбы супраць інтэрнацыянальнага капітала і яго абаронцы — царскага ўраду. Гэтай ідэяй, заснаванай на недаверу да неяўрэйскага і перш за ўсё рускага пралетарыяту, і кіраваўся I з'езд прадстаўнікоў яўрэйскіх сацыял-дэмакратычных арганізацый шэрагу гарадоў Беларусі, Літвы і Польшчы, які праходзіў у Вільні 25— 27 верасня 1897г. З'езд прыняў рашэнне аб стварэнні Бунда — «Усеагульнага яўрэйскага рабочага саюза ў Літве, Польшчы і Расіі». Вызначаючы харакгар новага саюза, з'езд абвясціў, што ён будзе ўключаць у сябе ўвесь яўрэйскі пралетарыят, шырока адкрываючы дзверы кожнаму рабочаму, які жадае змагацца за лепшае жыццё. З'езд прызнаў неабходным уваходжанне Бунда ў агульнарасійскую сацыял-дэмакратычную партыю пры ўмове захавання за ім аўтаномнага становішча ў сферы абслугоўвання спецыяльных патрэб яўрэйскага пралетарыяту. Цэнтральным органам Бунда была зацверджана ўзнікшая незадоўга да гэтага газета «Арбайтэр Штыме». На з'ездзе быў выбраны таксама ЦК Бунда ў складзе А. Крэмера, А. Мутніка і В. Касоўскага (Левінсона).
Адразу ж пасля з'езда ў Беларусі разгарнулася агітацыя за далучэнне да Бунда рабочых арганізацый. Восенню 1897 г. да Бунда далучылася Брэсцкая арганізацыя, якая хутка была разгромлена паліцыяй. Гомельскія сацыял-дэмакраты, баючыся расколу рабочага руху, адмовіліся далучыцца да Бунда. У Гродне адбыўся раскол. Большая частка раней адзінай рабочай арганізацыі пайшла за бундаўцамі. Узначаліў іх Гродзенскі сацыял-дэмакратычны камітэт. Меншая частка выступіла супраць эканамізму і сепаратызму Бунда і стварыла асобную арганізацыю на чале з Рабочым камітэтам. Апошні, аднак, таксама нядоўга трымаўся на платформе інтэрнацыяналізму, бо ўступіў у Польскую сацыялістычную партыю, якая не жадала ўзаемадзейнічаць з расійскім пралетарыятам і яго партыяй.
Не згадзіліся з уступленнем у Бунд і многія члены Мінскай яўрэйскай рабочай арганізацыі. Праціўнікі Бунда ў Мінску хутка абвясцілі аб стварэнні Рабочай партыі палітычнага вызвалення Расіі (РППВР). Кіраўнікамі яе з'яўляліся Л. Радзівонава-Клячко, Р. Гершуні, К. Брэшка-Брашкоўская, А. Бонч-Асмалоўскі. Яны падтрымлівалі сувязі з рэвалюцыйнымі арганізацыямі у Пецярбургу, Маскве, Кіеве, Сімферопалі і за межамі Расіі.
Актывізацыя рабочага руху ў Расіі ў сувязі з масавай агітацыяй сацыял-дэмакратаў, стварэнне на гэтай аснове буйных агульнагарадскіх сацыял-дэмакратычных арганізацый («Саюза барацьбы за вызваленне рабочага класа» ў Пецярбургу, «Рабочага саюза» ў Маскве і інш. гарадах Расіі) ставілі на парадак дня пытанне аб стварэнні агульнарасійскай сацыял-дэмакратычнай рабочай партыі. Шырокае распаўсюджанне сацыял-дэмакратычных ідэй сярод рабочых у Беларусі прывяло да таго, што Мінск быў выбраны месцам для правядзення першага з'езда партыі. Гэтую прапанову выказалі кіраўнікі Бунда, у прыватнасці яго ЦК, які ў 1897 г. пераехаў з Вільні ў Мінск.
ЦК Бунда забяспечыў і яго правядзенне. Ён праходдзіў 13 сакавіка 1898 г. у доме П.В.Румянцава, чыгуначнага служачага, мясцовага сацыял-дэмакрата. З'езд абвясціў аб стварэнні Расійскай сацыял-дэмакратычнай рабочай партыі (РСДРП) на аснове аб'яднання ўсіх існуючых у гэты час сацыял-дэмакратычных арганізацый у Расіі — «Саюза барацьбы за вызваленне рабочага класа», групы «Рабочай газеты» і «Усеагульнага яўрэйскага рабочага саюза ў Літве, Польшчы і Расіі» (Бунда).
Але фактычна партыя яшчэ не была створана. Сацыял-дэмакратычныя арганізацыі не мелі яшчэ статута, праграмы, не было ў іх арганізацыйнага і ідэйнага адзінства. Тым не менш, рашэнні з'езда і «Маніфест РСДРП», апублікаваныя пасля з'езда, за кароткі час сталі вядомыя на ўсёй тэрыторыі Расіі, а гэта садзейнічала кансалідацыі мясцовых сацыял-дэмакратычных груп. Многія з іх сталі пераўтвараццаў партыйныя камітэты.

30. Умовы развіцця культуры Беларусі ў 60 – 90-я г. XIX ст. 
У другой палове XIX ст., нягледзячы на русіфікатарскую палітыку царызму, больш шпаркімі тэмпамі ішоў працэс развіцця беларускай нацыянальнай мовы. Агульнасць мовы — адна з самых істотных прыкмет нацыі. Як важнейшы сродак чалавечых зносін мова ўдзельнічала ў працэсе ўтварэння супольнасці эканамічнага жыцця і псіхічнага складу людзей, з'яўлялася асновай развіцця ўсіх галін нацыянальнай культуры і фарміравання нацыянальнай свядомасці. Станаўленне нацыянальнай літаратурнай мовы, агульнай для ўсёй этнічнай тэрыторыі, патрабавала ад прыгнечаных народаў, асабліва інтэлігенцыі, працяглай барацьбы за пашырэнне яе ўжывання ва ўсе сферы гаспадарчага, грамадска-палітычнага і культурнага жыцця. Канчаткова гэтыя праблемы маглі вырашыцца толькі з заваяваннем народамі дзяржаўнай самастойнасці.
Старая беларуская літаратурная мова ў XVIII ст. фактычна знікла. Беларускай мовай у розных дыялектах карысталася толькі сялянства, частка збяднелай шляхты, працоўныя слаі гарадскога і местачковага насельніцтва. Пасля далучэння Беларусі да Расіі афіцыйнае становішча заняла руская мова, аднак у грамадскім і культурным жыцці краю аж да часу падаўлення паўстання 1863 г. панавала польская мова. Прыгнечанае становішча беларускага народа, адсутнасць нацыянальнай інтэлігенцыі, русіфікатарская палітыка царызму і паланізатарская дзейнасць польскіх паноў і каталіцкага касцёла — усё гэта стварала незвычайныя цяжкасці на шляху фарміравання новай беларускай літаратурнай мовы. Ёй давялося развівацца без непасрэднай сувязі са здабыткамі і традыцыямі старой беларускай пісьмовай мовы, абапіраючыся выключна на жывую мову народа.
Важнейшай сферай нацыянальнага развіцця нацыянальнай мовы ў першай паяове XIX ст. з'яўлялася мастацкая літаратура. У якасці пачынальнікаў новай беларускай літаратуры выступалі інтэлігенты — прадстаўнікі апалячанай беларускай шляхты — Ян Баршчэўскі, Ян Чачот, Аляксандр Рыпінскі, Уладзіслаў Сыракомля, Вінцук Дунін-Марцінкевіч і інш. Значны ўклад у яе станаўленне ўнеслі аўтары паэм «Энеіда навыварат» і «Тарас на Парнасе». Выдатнай вяхою ў развіцці беларускай публіцыстыкі сталі «Мужыцкая праўда» К. Каліноўскага і яго «Пісьмы з-пад шыбеніцы». 3 публікацыі ў 1889 г. на старонках газеты «Мінскі лісток» паэмы «Тарас на Парнасе» пачалося ажыўленне падцэнзурнага беларускамоўнага друку. У 1903 г. у Пецярбургу выйшаў зборнік паэзіі Янкі Лучыны (Івана Неслухоўскага) «Вязанка». Аўтар яго зрабіў далейшы крок у літаратурнай апрацоўцы сярэднебеларускай гаворкі, якая станавілася асновай літаратурнай мовы.
Істотнае значэнне ў станаўленні беларускай літаратурнай мовы набылі бесцэнзурныя публікацыі, якія ажыццяўляліся ў іншых краінах. За межамі Расійскай імперыі друкаваліся і мастацкія творы Францішка Багушэвіча. У цэлым працэс фарміравання беларускай літаратурнай мовы да канца XIX ст. не завяршыўся. Гэта тлумачыцца жорсткай русіфікатарскай палітыкай царызму і фактычнай забаронай беларускамоўнага дру ку аж да часу рэвалюцыі 1905— 1907 гг.
Працэс складвання нацыі праяўляўся і ў нацыянальным руху. У другой палове 50-х гадоў, у перыяд грамадскага абуджэння ў Расіі, назіраўся і пэўны ўздым беларускага нацыянальна-культурнага руху, які пачаў перарастаць у палітычны. Беларускае нацыянальнае пытанне ставілася на сходках зямляцтваў і гурткоў рэвалюцыйнай моладзі Пецярбурга, а таксама ў Вільні. Аб гэтым было вядома ў рэдакцыі часопіса «Колоюл». А. I. Герцэн, М. А. Бакунін і М. П. Агароў на перагаворах з прадстаўнікамі Варшаўскага Цэнтральнага нацыянальнага камітэта ў пачатку 60-х гадоў паставілі пытанне аб прадастаўленні права на самавызначэнне былым «правінцыям» Рэчы Паспалітай — Літве, Беларусі і Украіне. Актыўнымі ўдзельнікамі польска-літоўска-беларускіх гурткоў у той час былі браты Віктар і Кастусь Каліноўскія. Прымаючы ўдзел у кіраўніцтве паўстаннем, К. Каліноўскі настойваў на ўстанаўленні цалкам раўнапраўных адносін Вільні і Варшавы, Літвы, Беларусі і Польшчы, выстаўляў патрабаванні аб утварэнні самастойнай Літоўска-Беларускай рэспублікі. 3-за слабасці рэвалюцыйна-дэмакратычнай плыні К. Каліноўскі быў вымушаны падпарадкавацца Варшаве, прыняць і выконваць праграму паўстання, якая толькі абяцала «усім братнім народам» самакіраванне. Нацыянальныя пачуцці К. Каліноўскага найбольш поўна выявіліся ў «Пісьмах з-пад шыбеніцы», у якіх ён адназначна далучаў сябе да мужыкоў-беларусаў і выступаў ад іх імя.
Пасля падаўлення паўстання 1863—1864 гг. вызваленчы рух ажывіўся толькі ў канцы 70-х — пачатку 80-х гадоў. Перадавая бе ларуская моладзь народніцкага напрамку з ліку студэнтаў пецярбургскіх навучальных устаноў падпольна выдала некалькі публіцыстычных твораў: адозвы «Да беларускай моладзі» і «Да беларускай інтэлігенцыі», «Пісьмы пра Беларусь. Пісьмо першае», «Пасланне да землякоў-беларусаў», два нумары часопіса «Гоман» (усе на рускай мове). У гэтых публікацыях не толькі абвяшчалася існаванне самастойнага беларускага этнасу, але і давалася тэарэтычнае абгрунтаванне выстаўленага тэзіса. Адзначалася, што беларускі народ адчувае сваю арганічную еднасць і адрознівае свае інтарэсы ад інтарэсаў «польскіх і вялікарасійскіх». Аўтары пратэставалі супраць русіфікацыі і паланізацыі беларусаў, заяўлялі аб законных правах беларускага народа на самастойнае і раўнапраўнае становішча ў «агульнай славянскай сям'і». Другая група беларускіх народнікаў адстойвала права Беларусі на федэратыўную самастойнасць. У сярэдзіне 80-х гадоў гурткі беларускіх народнікаў былі разгромлены. Пазней цэнтрам згуртавання і дзейнасці ліберальна-народніцкай інтэлігенцыі Беларусі стала газета «Мннскнй лнсток». На яе старонках друкаваліся даследаванні М. Доўнар-Запольскага, М. Янчука і іншых вучоных, якія ў завуаляванай форме прапагандавалі ідэю аб існаванні самастойнага беларускага этнасу. Газета публікавала мастацкія творы на беларускай мове, садзейнічала развіццю нацыянальнай культуры.


31. Фарміраванне беларускай нацыі. 
Вычарпальнага азначэння нацыі вучоныя пакуль што не далі, але болынасць сходзіцца на тым, што нацыя — гэта ўстойлівая супольнасць людзей, якая склалася гістарычна і ўзнікла на базе агульнасці тэрыторыі, мовы, эканамічнага жыцця і культуры. Прызнакам нацыі з'яўляецца таксама наяўнасць этнічнай самасвядомасці.
Ператварэнне народнасці ў нацыю адбываецца ў працэсе развіцця капіталістычных, таварна-грашовых адносін. Развіццё нацыянальнага рынку, свабодная міграцыя рабочай сілы, станаўленне буржуазнай дэмакратыі, больш высокі ўзровень навукі, асветы, літаратуры, мастацтва, друку, фарміраванне нацыянальна-дэмакратычнай інтэлігенцыі — усё гэта садзейнічае ператварэнню народнасці ў нацыю.
Адной з галоўных умоў фарміравання нацыі з'яўляецца агульнасць тэрыторыі, з якой звязаны характар працоўнан дзейнасці людзей, іх побыт, матэрыяльная і духоўная культура, развіццё мовы, звычаяў, традыцый, нормаў маралі і г. д. 3 канца XVIII ст. у выніку падзелаў Рэчы Паспалітай уся тэрыторыя беларускай народнасці была ўключана ў межы Расійскай імперыі. Царскі ўрад не прызнаваў існаванне беларускага этнасу. Асноўная тэрыторыя беларусаў у пачатку XIX ст. увайшла ў межы пяці заходніх губерняў: Магілёўскай, Мінскай, Гродзенскай, Віленскай, Віцебскай. Паводле перапісу 1897г, беларусы (па роднай мове) у Магілёўскай губерні складалі 82,4, у Мінскай — 76, у Віленскай — 56, у Гродзенскан — 44 працэнты. Усяго на гэтай тэрыторыі пражывала 5408 тыс. беларусаў. Акрамя іх у гэтых губернях пражывалі рускія, палякі, украінцы, яўрэі, літоўцы, латышы.
Абсалютная большасць беларусаў жыла ў сельскай мясцовасці і адносілася да сялянскага саслоўя. Доля беларусаў у гарадскім насельніцтве вагалася ад 7,6 працэнта ў Віцебскай да 30 працэнтаў у Магілёўскай губерні, а ў сярэднім складала 14,5 працэнта. Большасць сярод гараджан (53,5 працэнта) складалі яўрэі.
Істотнай асаблівасцю беларусаў як этнасу ў параўнанні з рускімі (праваслаўнымі), палякамі і літоўцамі (католікамі) быў падзел іх і па веравызнанню на праваслаўных і католікаў, які шырока выкарыстоўваўся ў мэтах русіфікацыі і паланізацыі.
Пасля падаўлення паўстання 1863—1864г. царскі ўрад рэзка ўзмацніў ідэалагічную апрацоўку беларускага насельніцтва праз царкву, друк, дзяржаўныя ўстановы з мэтай выкаранення гістарычнай памяці, нацыянальнай свядомасці і ўсіх этнічных асаблівасцей беларусаў. Мясцовыя настаўнікі і чыноўнікі былі заменены выхадцамі з цэнтральных губерняў Расіі. I школьны настаўнік, і праваслаўны святар, і дзяржаўны чыноўнік, і афіцыйная газета настойліва даказвалі беларусам, што яны рускія, толькі «сапсаваныя» польска-каталіцкім уплывам, што ім як мага хутчэй трэба пазбавіцца ад сваёй «мужыцкай» мовы і зліцца з велікарусамі. Выкарыстанне беларускай мовы не дапускалася ні ў школе, ні ў дзяржаўных установах, ні ў друку. Закрыўшы ў 1864 г. адзіную на Беларусі вышэйшую школу — Горы-Горацкі земляробчы інстытут, царскі ўрад зацята адхіляў усе хадайніцтвы аб заснаванні ў беларуска-літоўскіх губернях вышэйшай навучальнай установы.Гэта адмоўна адбівалася на фарміраванні нацыянальнай інтэлігенцыі, развіцці грамадска-культурнага і палітычнага руху.
М. Мураўёў паставіў задачу паступовай замены на Беларусі і ў Літве польскага землеўладання рускім дваранска-памешчыцкім землеўладаннем. У выніку ў Віцебскай, Віленскай, Мінскай і Гродзенскай губернях у 1864—1870 гг. колькасць рускіх памешчыкаў вырасла з 1458 да 2433, а плошча іх уладанняў павялічылася ўдвая. У сувязі з паўстаннем 1863 г. царскі ўрад скасаваў на Беларусі і ў Літве выбарныя органы дваранскага самакіравання, не дапусціў увядзення земства і выбарных міравых суддзяў.
На Беларусь распаўсюджваліся таксама шматлікія абмежавальныя законы, якія датычыліся яўрэйскага насельніцтва. Яшчэ ў канцы XVIII ст. была ўстаноўлена мяжа яўрэйскай аселасці. Перанаселенасць беларускіх гарадоў яўрэйскім жыхарствам істотна стрымлівала, а часам і выключала прыток у іх мясцовага сельскага насельніцтва. Асноўная маса «лішняга» на сваёй радзіме беларускага сялянства вымушана была шукаць заробкаў у іншых раёнах Расіі і за яе межамі. Напрыклад, у 1897 г. у Пецярбургу жыло больш 66 тыс. беларусаў, у Маскве— каля 16 тыс., у Мінску— каля 8 тыс., у Гродне — 5,4 тыс.
Такім чынам, палітыка царызму істотна тармазіла сацыяльна-эканамічнае, грамадска-палітычнае і культурнае развіццё Беларусі, дэфармавала этнічныя працэсы. Гарады на Беларусі ў XIX — пачатку XX ст. па складу насельніцтва толькі ў нязначнай частцы былі беларускімі. Тым не менш, адмена прыгоннага права і іншыя буржуазныя рэформы праклалі шлях для развіцця рыначных, капіталі стычных адносін, якія сталі эканамічнай асновай фарміравання беларускай нацыі.
Рэформа 1861 г., вызваліўшы мільёны сялян ад прыгоннай залежнасці, стварыла перадумовы для канчатковага падрыву натуральнай гаспадаркі. Уздзеянне ўсерасійскага і сусветнага рынку на эканоміку Беларусі рэзка ўзмацнілася ў 80—90-я гады, калі ў асноўным склалася сетка чыгунак. Новыя эканамічныя ўмовы прадвызначалі спецыялізацыю сельскай гаспадаркі Беларусі на жывёлагадоўлі і вінакурстве. Адпаведныя працэсы адбываліся ў прамысловасці. Усе прадпрыемствы, заснаваныя на прымусовай працы, закрыліся або былі пераведзены на вольнанаёмную працу. Прывазныя прамысловыя тавары фабрычна-заводскай вытворчасці, што хлынулі на беларускі рынак пасля рэформы, паступова выцеснілі цэлыя галіны мясцовай прамысловасці (металургію на балотнай рудзе, цукраварную), разбурылі цэхавую сістэму рамяства, звузілі сферу сялянскіх промыслаў. Маса збяднелых сялян шукала заробкаў у адыходных промыслах, на сплаве лесу, будаўніцтве чыгунак і шашэйных дарог, на фабрыках і заводах, шахтах і рудніках. У 90-х гадах сялянадыходнікаў налічвалася каля 300 тыс. штогод.
У сацыяльнай сферы развіццё рыначных адносін праяўлялася ў разлажэнні класаў-саслоўяў феадальнага грамадства і фарміраванні на іх аснове новых класаў — пралетарыяту і буржуазіі. Найболын масавай сацыяльнай базай для росту пралетарскага насельніцтва з'яўлялася сялянская бедната, да якой на Беларусі ў канцы XIX ст. адносілася каля 400 тыс. двароў, гэта прыблізна 2,8 млн. чалавек, з якіх 1,5 млн. з'яўляліся працаздольнымі. Гэтыя людзі ў першую чаргу наймаліся на падзённую, сезонную і пастаянную работу ў сельскай і лясной гаспадарцы, прамысловасці, будаўніцтве, на транспарце, у гандлі і г. д. Гарадскі пралетарыят на Беларусі найперш папаўняўся за кошт збяднелых мяшчан, рамеснікаў, гандляроў, беззямельных і малазямельных дваран. Агульная колькасць пастаянных наёмных рабочых на рубяжы XIX—XX стст. не перавышала 460 тыс. Значна больш было паўпралетарыяў, якія ў пошуках пепшых заробкаў пастаянна мігрыравалі як па Беларусі, так і за яе лежамі.
Да гандлёва-прамысловага самадзейнага насельніцтва ў пяці ходніх губернях у 1897г. адносілася 290 тыс. чалавек. Сярод іх еларусы складалі 17%, рускія і палякі — па 10%, яўрэі — 60%. Гандлёва-прамысловая буржуазія ў краі была ў асноўным прадстаўлена яўрэйскімі купцамі і прамыслоўцамі. 84,5% купцоў адносіліся да яўрэяў, 10,7% — да рускіх і толькі 1,7% былі беларусамі.
Беларуская нацыянальная буржуазія фарміравалася на аснове заможнай праслойкі вясковага насельніцтва.
Такім чынам, беларуская нацыянальная буржуазія ў другой палове XIX ст. знаходзілася яшчэ ў стадыі станаўлення і ўяўляла сабою найбольш слабую праслойку мясцовай шматнацыянальнай буржуазіі. Асноўныя капіталы краю — зямельны, прамысловы, гандлёвы, банкаўскі — знаходзіліся не ў яе руках, а ва ўласнасці польскіх і рускіх памешчыкаў, яўрэйскіх купцоў і прамыслоўцаў. Вельмі адмоўна на фарміраванне беларускай нацыі адбівалася і тое, што сацыяльна-эканамічнае, палітычнае і культурнае жыццё горада на Беларусі ў XIX ст. праходзіла ў асноўным не на беларускай мове. Беларуская аграрная буржуазія, у значнай меры русіфікаваная і паланізаваная, нават у канцы XIX ст. не ўсведамляла яшчэ свайго нацыянальнага адзінства і індыферэнтна ставілася да нацыянальнага руху, да барацьбы за раўнапраўе сваёй мовы і культуры. Яна не спадзявалася стаць гаспадаром краю і цягнулася за больш моцнымі сіламі, якія тут панавалі, — царскай бюракратыяй і польскімі памешчыцка-клерыкальнымі групоўкамі.
Асноўнай сацыяльнай апорай беларускага нацыянальнага руху з'яўлялася сялянства, частка шляхты і праслойка гараджан-рабочых, што захавалі традыцыі і родную мову. Беларуская нацыянальная інтэлігенцыя фарміравалася з асяроддзя шляхты, у першую чаргу каталіцкай. Яна вывучала і развівала нацыянальную культуру і выступала ў якасці ідэолага нацыянальнага руху, арыентуючыся на падтрымку сялянства і рабочых. Буржуазныя рэформы 60—70-х гадоў адкрылі магчымасці для росту нацыянальнай інтэлігенцыі сялянскага паходжання.
Асаблівасці саслоўна-класавай структуры беларускай нацыі прадвызначылі сялянска-народніцкі характар беларускага нацыянальнага руху. Гэта замаруджвала працэс фарміравання беларускай нацыі буржуазнага тыпу. Гэта ж тлумачыць прычыну амаль поўнай адсутнасці фінансавай падтрымкі з боку маёмасных класаў нацыянальнай культуры і палітычнай дзейнасці. Сродкаў на арганізацыю перыядычных выданняў, кніжных выдавецтваў, тэатральных калектываў катастрафічна не хапала.
Важнейшым для этнічных працэсаў вынікам буржуазных рэформ было з'яўленне ўсебеларускага рынку рабочай сілы, які склаўся як састаўная частка ўсерасійскага, а з канца XIX ст. і сусветнага рынку наёмнай працы. Беларуская вёска вылучыла на гэты рынак каля 1,5 млн. чалавек. 3 іх каля 1 млн. знаходзілі заробкі ў межах Беларусі, а каля 500 тыс. вымушаны былі шукаць працу ў іншых рэгіё нах імперыі, а таксама ў Прусіі, краінах Паўночнай і Паўднёвай Амерыкі. Міграцыя ў межах Беларусі садзейнічала міждыялектным сувязям і складванню нацыянальнай мовы, азнаямленню з матэрыяльнай і духоўнай культурай роднага краю, збліжала рэгіянальныя культурныя з'явы і асаблівасці, кансалідавала нацыю, спрыяла развіццю нацыянальнай свядомасці. Масавая міграцыя беларусаў за межы радзімы пашырала магчымасці непасрэднага азнаямлення іх з побытам і культурай іншых народаў і дапамагала ўсведамленню сваёй этнічнай асобнасці.
У другой палове XIX ст., нягледзячы на русіфікатарскую палітыку царызму, больш шпаркімі тэмпамі ішоў працэс развіцця беларускай нацыянальнай мовы. Агульнасць мовы — адна з самых істотных прыкмет нацыі. Як важнейшы сродак чалавечых зносін мова ўдзельнічала ў працэсе ўтварэння супольнасці эканамічнага жыцця і псіхічнага складу людзей, з'яўлялася асновай развіцця ўсіх галін нацыянальнай культуры і фарміравання нацыянальнай свядомасці. Станаўленне нацыянальнай літаратурнай мовы, агульнай для ўсёй этнічнай тэрыторыі, патрабавала ад прыгнечаных народаў, асабліва інтэлігенцыі, працяглай барацьбы за пашырэнне яе ўжывання ва ўсе сферы гаспадарчага, грамадска-палітычнага і культурнага жыцця. Канчаткова гэтыя праблемы маглі вырашыцца толькі з заваяваннем народамі дзяржаўнай самастойнасці.
Старая беларуская літаратурная мова ў XVIII ст. фактычна знікла. Беларускай мовай у розных дыялектах карысталася толькі сялянства, частка збяднелай шляхты, працоўныя слаі гарадскога і местачковага насельніцтва. Пасля далучэння Беларусі да Расіі афіцыйнае становішча заняла руская мова, аднак у грамадскім і культурным жыцці краю аж да часу падаўлення паўстання 1863 г. панавала польская мова. Прыгнечанае становішча беларускага народа, адсутнасць нацыянальнай інтэлігенцыі, русіфікатарская палітыка царызму і паланізатарская дзейнасць польскіх паноў і каталіцкага касцёла — усё гэта стварала незвычайныя цяжкасці на шляху фарміравання новай беларускай літаратурнай мовы. Ёй давялося развівацца без непасрэднай сувязі са здабыткамі і традыцыямі старой беларускай пісьмовай мовы, абапіраючыся выключна на жывую мову народа.
Важнейшай сферай нацыянальнага развіцця нацыянальнай мовы ў першай паяове XIX ст. з'яўлялася мастацкая літаратура. У якасці пачынальнікаў новай беларускай літаратуры выступалі інтэлігенты — прадстаўнікі апалячанай беларускай шляхты — Ян Баршчэўскі, Ян Чачот, Аляксандр Рыпінскі, Уладзіслаў Сыракомля, Вінцук Дунін-Марцінкевіч і інш. Значны ўклад у яе станаўленне ўнеслі аўтары паэм «Энеіда навыварат» і «Тарас на Парнасе». Выдатнай вяхою ў развіцці беларускай публіцыстыкі сталі «Мужыцкая праўда» К. Каліноўскага і яго «Пісьмы з-пад шыбеніцы». 3 публікацыі ў 1889 г. на старонках газеты «Мінскі лісток» паэмы «Тарас на Парнасе» пачалося ажыўленне падцэнзурнага беларускамоўнага друку. У 1903 г. у Пецярбургу выйшаў зборнік паэзіі Янкі Лучыны (Івана Неслухоўскага) «Вязанка». Аўтар яго зрабіў далейшы крок у літаратурнай апрацоўцы сярэднебеларускай гаворкі, якая станавілася асновай літаратурнай мовы.
Істотнае значэнне ў станаўленні беларускай літаратурнай мовы набылі бесцэнзурныя публікацыі, якія ажыццяўляліся ў іншых краінах. За межамі Расійскай імперыі друкаваліся і мастацкія творы Францішка Багушэвіча. У цэлым працэс фарміравання беларускай літаратурнай мовы да канца XIX ст. не завяршыўся. Гэта тлумачыцца жорсткай русіфікатарскай палітыкай царызму і фактычнай забаронай беларускамоўнага дру ку аж да часу рэвалюцыі 1905— 1907 гг.
Працэс складвання нацыі праяўляўся і ў нацыянальным руху. У другой палове 50-х гадоў, у перыяд грамадскага абуджэння ў Расіі, назіраўся і пэўны ўздым беларускага нацыянальна-культурнага руху, які пачаў перарастаць у палітычны. Беларускае нацыянальнае пытанне ставілася на сходках зямляцтваў і гурткоў рэвалюцыйнай моладзі Пецярбурга, а таксама ў Вільні. Аб гэтым было вядома ў рэдакцыі часопіса «Колоюл». А. I. Герцэн, М. А. Бакунін і М. П. Агароў на перагаворах з прадстаўнікамі Варшаўскага Цэнтральнага нацыянальнага камітэта ў пачатку 60-х гадоў паставілі пытанне аб прадастаўленні права на самавызначэнне былым «правінцыям» Рэчы Паспалітай — Літве, Беларусі і Украіне. Актыўнымі ўдзельнікамі польска-літоўска-беларускіх гурткоў у той час былі браты Віктар і Кастусь Каліноўскія. Прымаючы ўдзел у кіраўніцтве паўстаннем, К. Каліноўскі настойваў на ўстанаўленні цалкам раўнапраўных адносін Вільні і Варшавы, Літвы, Беларусі і Польшчы, выстаўляў патрабаванні аб утварэнні самастойнай Літоўска-Беларускай рэспублікі. 3-за слабасці рэвалюцыйна-дэмакратычнай плыні К. Каліноўскі быў вымушаны падпарадкавацца Варшаве, прыняць і выконваць праграму паўстання, якая толькі абяцала «усім братнім народам» самакіраванне. Нацыянальныя пачуцці К. Каліноўскага найбольш поўна выявіліся ў «Пісьмах з-пад шыбеніцы», у якіх ён адназначна далучаў сябе да мужыкоў-беларусаў і выступаў ад іх імя.
Пасля падаўлення паўстання 1863—1864 гг. вызваленчы рух ажывіўся толькі ў канцы 70-х — пачатку 80-х гадоў. Перадавая бе ларуская моладзь народніцкага напрамку з ліку студэнтаў пецярбургскіх навучальных устаноў падпольна выдала некалькі публіцыстычных твораў: адозвы «Да беларускай моладзі» і «Да беларускай інтэлігенцыі», «Пісьмы пра Беларусь. Пісьмо першае», «Пасланне да землякоў-беларусаў», два нумары часопіса «Гоман» (усе на рускай мове). У гэтых публікацыях не толькі абвяшчалася існаванне самастойнага беларускага этнасу, але і давалася тэарэтычнае абгрунтаванне выстаўленага тэзіса. Адзначалася, што беларускі народ адчувае сваю арганічную еднасць і адрознівае свае інтарэсы ад інтарэсаў «польскіх і вялікарасійскіх». Аўтары пратэставалі супраць русіфікацыі і паланізацыі беларусаў, заяўлялі аб законных правах беларускага народа на самастойнае і раўнапраўнае становішча ў «агульнай славянскай сям'і». Другая група беларускіх народнікаў адстойвала права Беларусі на федэратыўную самастойнасць. У сярэдзіне 80-х гадоў гурткі беларускіх народнікаў былі разгромлены. Пазней цэнтрам згуртавання і дзейнасці ліберальна-народніцкай інтэлігенцыі Беларусі стала газета «Мннскнй лнсток». На яе старонках друкаваліся даследаванні М. Доўнар-Запольскага, М. Янчука і іншых вучоных, якія ў завуаляванай форме прапагандавалі ідэю аб існаванні самастойнага беларускага этнасу. Газета публікавала мастацкія творы на беларускай мове, садзейнічала развіццю нацыянальнай культуры.


32. Сістэма адукацыі ў Беларусі ў 60 – 90-я г. ХІХ ст. 
Развіццё капіталізму выклікала патрэбу ў больш шырокім развіцці асветы. Пад уплывам грамадскага руху царскі ўрад быў вымушаны правесці некаторыя рэформы ў галіне адукацыі. Пачатак школь' най рэформы на Беларусі супаў з падаўленнем паўстання і масавымі рэпрэсіямі. У 1864 г. былі закрыты Горы-Горацкі земляробчы інстытут і 8 сярэдніх навучальных устаноў, у тым ліку Навагрудская гімназія, Свіслачская і Маладзечанская прагімназіі. Са школ было выключана каля 2 тыс. навучэнцаў. Ужыванне беларускай і польскай моў забаранялася, сістэма адукацыі была арыентаI вана на русіфікацыю вучняў, выхаванне іх у духу манархізму, праваслаўя і афіцыйнай народнасці.
Навучальныя ўстановы розных ведамстваў перайшлі ў падпарадкаванне Міністэрству народнай асветы. Пачатковымі школамі ў Квёсцы сталі народныя вучылішчы. У 1872г. было зацверджана Іпалажэнне аб гарадскіх вучылішчах: аднакласных, 2-, 3- і 4-класных. Акрамя таго, у гарадах да пачатку XX ст. існавалі пры царкоўных прыходах пачатковыя прыходскія адна- і двухкласныя школы дарэформеннага тыпу, а таксама 2-, 3-, 4-класныя мужчынскія і жаночыя духоўныя вучылішчы царкоўнага ведамства. Земскіх школ з-за адсутнасці земстваў на Беларусі не было.
3 1881 г. у Расіі наступіў перыяд жорсткай палітычнай рэакцыі, якая адмоўна паўплывала на сістэму народнай асветы. Пачаўся наступ на народныя вучьшішчы, многія з іх былі закрыты. Замест іх пачалі адкрывацца царкоўна-прыходскія школы і школы граматы. У 1884—1899 гг. у пяці заходніх губернях было адкрыта 5814 такіх школ. У Магілёўскай і Мінскай губернях яны складалі 82—85% ад усіх пачатковых школ.
Сярэдняя адукацыя на Беларусі развівалася яшчэ больш марудна. У 1868г. налічвалася 18 сярэдніх навучальных устаноў— 6 мужчынскіх і 4 жаночыя гімназіі, 2 прагімназіі, Горы-Горацкае земляробчае вучылішча, Полацкі кадэцкі корпус і 4 духоўныя семінарыі. У іх вучылася 3265 навучэнцаў. Сярэдняя школа працягвала заставацца школай прывілеяваных саслоўяў да канца XIX ст. Толькі мужчынскія класічныя гімназіі давалі права паступлення ва універсітэты. Тыя, хто скончыў рэальныя гімназіі, маглі паступаць па конкурсе ў тэхнічныя вышэйшыя навучальныя ўстановы. Рэальная гімназія была толькі ў Пінску. У 70-х гадах на Беларусі былі адкрыты сярэднія рэальныя вучылішчы ў Пінску, Мінску, а ў 1885 г. — у Магілёве.
Настаўнікі для пачатковай школы рыхтаваліся ў 60—90-я гады ў чатырох семінарыях — у Маладзечна, Нясвіжы, Свіслачы і Полацку. Настаўніцкія семінарыі не давалі права паступлення ў вышэйшыя навучальныя ўстановы. Кантынгент навучэнцаў у іх складаўся з сялянскіх хлопчыкаў. Ім было забаронена карыстацца беларускай мовай. Аднак з настаўніцкіх семінарый выйшла нямала прадстаўнікоў дэмакратычнай інтэлігенцыі. Многія з іх сталі выдатнымі дзеячамі ў галіне беларускай нацыянальнай культуры (этнограф і пісьменнік А. Багдановіч, пісьменнік Я. Колас і інш.) Кожная семінарыя выпускала ў год не болей дваццаці — трыццаці чалавек. У 1899 г. усе чатыры семінарыі Беларусі падрыхтавалі толькі 73 настаўнікі. Асноўны ж кантьшгент настаўнікаў пачатковай школы складалі асобы, якія скончылі двух- і трохкласныя гарадскія і павятовыя вучылішчы, а таксама святары, псаломшчыкі, валасныя пісары і г. д. У 1898 г. колькасць сярэдніх навучальных устаноў склала толькі 20, у іх навучалася каля пяці тысяч чалавек. Пачаковая адукацыя развівалася больш дынамічна. За 60—90-я гады колькасць пачатковых школ павялічылася ў некалькі разоў. На тэрыторыі Бе ларусі ў 1899 г. налічвалася 6813 народных і царкоўна-прыходскіх школ, у якіх навучалася 216 127 дзяцей. Узровень народнай асветы і колькасць пісьменнага насельніцтва заставаліся нізкімі. Паводле даных Першага ўсерасійскага перапісу 1897 г. колькасць пісьменных у адносінах да ўсяго насельніцтва Беларусі складала 25,7 працэнтаў. Вышэй гэты паказчык быў у Віленскай і Гродзенскай губернях. Нават тое, што было дасягнута ў галіне народнай адукацыі, мела важнае значэнне ў гаспадарчым і культурным жыцці —у пашырэнні пісьменнасці, фарміраванні нацыянальнай інтэлігенцыі, развіцці культуры.


33. Развіццё беларускай літаратуры ў 60 -90-я г. ХІХ ст. 
На развіцці беларускай літаратуры другой паловы XIX ст. крайне адмоўна адбіліся мураўёўскія рэпрэсіі, жорсткі русіфікатарскі курс, фактычная забарона беларускага друку. Пісалі, але не маглі публікаваць свае творы Вінцэнт Дунін-Марцінкевіч, Фелікс Тапчэўскі, Альгерд Абуховіч, Антон Лявіцкі (Ядвігін Ш.), Адам Гурыновіч, Казімір Кастравіцкі (Карусь Каганец) і іншыя беларускія пісьменнікі. Многае з іх творчай спадчыны загінула.
Буйнейшы беларускі пісьменнік другой паловы XIX ст. Францішак Багушэвіч (1840—1900 гг.) нарадзіўся ў Віленскім павеце ў збяднелай шляхецкай сям'і. Быў удзельнікам паўстання 1863 г. У 1891—1894 г. у Кракаве і Познані пад псеўданімам Мацей Бурачок і Сымон Рэўка з-пад Барысава выдаў зборнік вершаў «Дудка беларуская» і «Смык беларускі». Невядомымі застаюцца лёсы трэцяга зборніка Багушэвіча — «Скрыпачка беларуская», а таксама зборніка «Беларускія апавяданні Бурачка», якія падаваліся ў расійскую цэнзуру, але дазволу на публікацыю не атрымалі. У прадмове да «Дудкі беларускай» паэт абвясціў аб існаванні беларускай мовы — не мужыцкай, а «такой жа людскай і панскай, як і французская, альбо нямецкая...», адзначыў шматлікасць беларусаў і слаўнае мінулае Беларусі ў часы Вялікага княства Літоўскага, папярэдзіў свой народ, што, страціўшы родную мову, ён, як этнас, загіне. Ф. Багушэвіч выступіў як выразнік інтарэсаў сялянства, рэалістычна і вобразна паказаў жахлівае становішча беднаты, раскрыў антынародную сутнасць грамадскага і дзяржаўнага ладу. Разам з тым паэт падкрэслівае з'яўленне ў сялян самасвядомасці і чалавечай годнасці, разумення таго, што іхняй працай корміцца безліч чыноўнікаў і паноў, трымаецца варожая ім сістэма ўлады. Творчасць Ф. Багушэвіча абудзіла да дзейнасці на карысць народу новае пакаленне нацыянальнай інтэлігенцыі, у тым ліку А. Гурыновіча, Цётку, Я. Купалу, заклала падмурак для развіцця сялянскага, народніцкага напрамку ў беларускай літаратуры, які ў пачатку XX ст. стаў галоўным.
На беларускай, рускай і польскай мовах пісаў другі выдатны прадстаўнік беларускай літаратуры гэтага перыяду Янка Лучына (I. Неслухоўскі, 1851—1897 гг.). Дзяцінства паэта прайшло ў Мінску. Пасля сканчэння Пецярбургскага тэхналагічнага інстытута працаваў у Тыфлісе і Мінску, супрацоўнічаў у многіх рускіх і польскіх перыядычных выданнях. Беларускія вершы Лучыны былі пасмяротна сабраны ў зборніку «Вязанка», выдадзеным у 1903 г. у Пецярбургу. У яго творчасці знайшлі адлюстраванне любоў да беларускага селяніна, да «роднай старонкі», імкненне бачыць свой народ адукаваным і шчаслівым.
Трагічна склаўся лёс паэта Адама Гурыновіча (1869—1894 гг). Нарадзіўся ён у фальварку Кавалі Віленскага павета, вучыўся ў Віленскім рэальным вучылішчы. Паступіўшы ў Пецярбургскі тэхналагічны інстытут, узначаліў там нелегальны «Гурток моладзі польска-літоўскай, беларускай і маларускай». Сасланы пад нагляд паліцыі ў маёнтак свайго бацькі, памёр там ад чорнай воспы. Пры жыцці паэта ўбачылі свет толькі яго фальклорна-этнаграфічныя даследаванні. Лірычныя і сатырычныя вершы былі апублікаваны толькі ў 1921 г. У вершах «Чаго спіш, мужычок», «Перш душылі паны» А. Гурыновіч заклікаў сялянства абудзіцца, не чакаць ласкі як з расійска-царскага, так і з польскапанскага боку («абое рабое»), узяць свой лёс у свае рукі.
Сынам ссыльнага паўстанца 1863 г. быў Карусь Каганец (Казімір Кастравіцкі, 1868—1918 гг.). Нарадзіўся ён у Сібіры, паходзіў са старажытнага беларускага шляхецкага роду. На радзіму (у Мінскі павет) сям'я вярнулася ў 1874 г. Творы паэта напісаны з выразных нацыянальна-дэмакратычных пазіцый («Прамова», «Наш сымболь» і інш.). Каганца глыбока трывожыў лёс роднай мовы і нацыянальнай культуры, існаванню якіх пагражала асіміляцыя беларусаў. Творы пісьменніка прасякнуты ідэяй нацыянальнага адраджэння. Асобныя творы да 1905 г. друкаваліся ў мясцовай рускамоўнай перыёдыцы. А пераважная большасць шмат гадоў заставалася ў рукапі сах. У цяжкіх умовах другой паловы XIX ст. беларускія пісьменнікі стваралі грунт для паскоранага развіцця літаратуры пасля рэвалюцыі 1905—1907 гг.
У другой палове XIX ст. фальклор па-ранейшаму адыгрываў важную ролю ў духоўным жыцці беларускага народа. Значнае месца займала абрадавая паэзія. Вялікай папулярнасцю ў народзе карысталіся лірычныя, любоўныя і сямейныя песні. Запісаныя ў гэты перыяд казкі пра жывёл, чарадзейна-фантастычныя і сацыяльна-бытавыя сведчаць аб іх жывасці і прыгажосці апавядання. Узбагачалі фальклор прыказкі і прымаўкі. У гэты час з'яўляюцца новыя фальклорныя жанры, абагачаецца іх тэматыка, ідэйны змест, мастацкія сродкі. Вялікае месца ў народнай творчасці займае антыпрыгонніцкая, антыпанская тэма. Узнікалі новыя творы — вусныя сказы, апавяданні аб мінулым, заснаваныя на рэальных падзеях. У многіх творах гнеўны голас пратэсту гучыць разам з заклікам да барацьбы. 
Значна пашыраецца тэматыка традыцыйных сялянскіх песен, якія адлюстроўвалі новыя з'явы ў грамадскім і сямейным жыцці. Усё часцей у лірычных песнях гучыць зварот да любімага, які паехаў у горад і працуе на заводзе. З'яўляюцца апавяданні і песні пра ўмовы работы на чыгунцы. Крытыка паноў, адлюстраванне новых умоў жыцця і побыту характэрна таксама прыпеўкам, якія пачынаюць хуткае развіццё якраз з другой паловы XIX ст.
Рабочы фальклор узнік у перыяд фарміравання беларускага рабочага класа. Паэзія рабочых адлюстравала становішча працоўных, а таксама розныя этапы рабочага руху. На Беларусі шырока бытавалі шахцёрскія прыпеўкі, якія расказвалі пра невыносныя ўмовы працы на шахтах Данбаса і іншых мясцін, куды лёс закінуў рабочых-беларусаў. У рабочым фальклоры другой паловы XIX ст. створаны каларытныя вобразы рабочага, дзяўчыны-работніцы, майстра, вобраз капіталістычнага горада.

34. Друк Беларусі ў 60 -90-я г. ХІХ ст.
 Перыядычны друк і літаратура ва ўмовах царскай Расіі былі адзінай трыбунай грамадскай думкі. На Беларусі развіццё выдавецкай справы і перыядычнага друку знаходзілася ў цяжкім становішчы. У 60-х гадах у краі дзейнічалі не агульныя для ўсёй краіны правілы аб друку 1865 г, а асобныя цыркуляры генерал-губернатараў Мураўёва і Каўфмана, якія аддалі друк пад нагляд мясцовай адміністрацыі. Толькі ў 1869 г. было вырашана адмяніць некаторыя надзвычайныя меры і пашырыць на паўночна-заходнія губерні агульныя зашны аб друку. У Вільні была ўведзена пасада цэнзара па ўнутранай цэнзуры. Ад папярэдняга прагляду была вызвалена толькі літаратура праваслаўнага духоўнага ведамства.
На Беларусі ў пачатку парэформеннага перыяду існаваў толькі афіцыйны друк. Ён быў прадстаўлены «Губернскнмн ведомостями», якія выдаваліся губернскімі праўленнямі пад наглядам віцэ-губернатараў. «Епархнальные ведомостн», якія пачалі выдавацца пазней, былі выкліканы да жыцця барацьбой праваслаўнай царквы з каталіцкай пасля паўстання 1863 г.
У барацьбе з перадавой грамадскай думкай выступалі яшчэ два органы мясцовага друку, якія здабылі сабе сумную славу сваім шалёным вялікадзяржаўным шавінізмам і манархізмам, — газета «Внленскнй вестннк» і часопіс «Вестннк Западной Росснн». У 1859 г. рэдактарам «Внленского вестннка» стаў вядомы мясцовы этнограф А. Кіркор. Ён здолеў аб'яднаць вакол сябе польскіх літаратараў і публіцыстаў. Газета стала выразніцай той часткі партыі «белых», якая спадзявалася дасягнуць сваіх умераных мэтаў шляхам змовы з царызмам. Выданне існавала галоўным чынам за кошт абавязковай падпіскі. 31118 падпісчыкаў у 1868 г. на добраахвотную падпіску прыпадала толькі 209 экземпляраў.
На старонках часопіса «Вестннк Западной Росснн» усхваляліся царызм і праваслаўная царква, адабралася русіфікацыя насельніцтва, асуджалася паўстанне 1863 г, скажаліся яго ідэі і рухаючыя сілы. У 1871 г. часопіс бясслаўна скончыў сваё існаванне.
У 1877—1878 гг. выдаваўся афіцыйны часопіс для сялян «Сельское чтенне». Усе вышэйназваныя выданні ставілі за мэту даказаць, што Беларусь і беларусы не маюць права на самастойнае палітычнае і культурнае развіццё. Але даследаванні па гісторыі і этнаграфіі краю мелі вялікае станоўчае значэнне.
Працяглы час на Беларусі не было ніводнага незалежнага ад урада перыядычнага выдання. Толькі ў 1886 г. натарыўсу I. Д. Фацінскаму было дазволена выдаваць літаратурна-палітычную газету «Мннскнй лнсток», у якой супрацоўнічалі паэт Я. Лучына, гісторыкі і этнографы А. Я. Багдановіч, М. А. Янчук, М. В. Доўнар-Запольскі і інш. Газета прытрымлівалася буржуазна-ліберальнага і ліберальна-народніцкага напрамку. Рэдакцыя шмат увагі аддавала развіццю народнай адукацыі, павышэнню культуры народных мас. Шмат месца займалі крытычныя агляды твораў літаратуры і мастацтва, змяшчаліся вершы беларускіх паэтаў на роднай мове.


35. Стан прафесійнай адукацыі ў Беларусі ў другой палове ХІХ – пачатку ХХ ст. 
Сярэдняя адукацыя на Беларусі развівалася яшчэ больш марудна. У 1868г. налічвалася 18 сярэдніх навучальных устаноў— 6 мужчынскіх і 4 жаночыя гімназіі, 2 прагімназіі, Горы-Горацкае земляробчае вучылішча, Полацкі кадэцкі корпус і 4 духоўныя семінарыі. У іх вучылася 3265 навучэнцаў. Сярэдняя школа працягвала заставацца школай прывілеяваных саслоўяў да канца XIX ст. Толькі мужчынскія класічныя гімназіі давалі права паступлення ва універсітэты. Тыя, хто скончыў рэальныя гімназіі, маглі паступаць па конкурсе ў тэхнічныя вышэйшыя навучальныя ўстановы. Рэальная гімназія была толькі ў Пінску. У 70-х гадах на Беларусі былі адкрыты сярэднія рэальныя вучылішчы ў Пінску, Мінску, а ў 1885 г. — у Магілёве.
Настаўнікі для пачатковай школы рыхтаваліся ў 60—90-я гады ў чатырох семінарыях — у Маладзечна, Нясвіжы, Свіслачы і Полацку. Настаўніцкія семінарыі не давалі права паступлення ў вышэйшыя навучальныя ўстановы. Кантынгент навучэнцаў у іх складаўся з сялянскіх хлопчыкаў. Ім было забаронена карыстацца беларускай мовай. Аднак з настаўніцкіх семінарый выйшла нямала прадстаўнікоў дэмакратычнай інтэлігенцыі. Многія з іх сталі выдатнымі дзеячамі ў галіне беларускай нацыянальнай культуры (этнограф і пісьменнік А. Багдановіч, пісьменнік Я. Колас і інш.) Кожная семінарыя выпускала ў год не болей дваццаці — трыццаці чалавек. У 1899 г. усе чатыры семінарыі Беларусі падрыхтавалі толькі 73 настаўнікі. Асноўны ж кантьшгент настаўнікаў пачатковай школы складалі асобы, якія скончылі двух- і трохкласныя гарадскія і павятовыя вучылішчы, а таксама святары, псаломшчыкі, валасныя пісары і г. д.

36. Тэатр і музыка Беларусі ў 60 – 90-я г. ХІХ ст. 
 Беларуская музыка ў другой палове XIX ст. развівалася пераважна ў форме вуснай народнай творчасці. У гэты ж час прыкметна актывізавалася музыкальнае жыццё гарадоў. У апошяй чвэрці стагоддзя сталі арганізоўвацца літаратурна-музыкальныя гурткі і таварыствы. Іх асноўнай мэтай было эстэтычнае выхаванне больш дэмакратычных колаў насельніцтва, распаўсюджанне музычных ведаў. Дастаткова прафесійныя музычныя навыкі атрымлівалі навучэнцы семінарый і гімназій. Плённай была дзейнасць прыватных музычных школ, якія пачалі адкрывацца ў 30—40-я гады. Сярод іх школа Д. Стафановіча ў Мінску. Своеасаблівай і плённай была дзейнасць Мінскага вучылішча арганістаў, якое эфектыўна працавала ў 1871—1897 гг. На развіццё музыкі аказала ўплыў дзейнасць беларускага кампазітара першай паловы XIX ст. Антона Іванавіча Абрамовіча.
Да канца XIX ст. на Беларусі быў дасягнуты пэўны ўзровень музыкапьна-эстэтычнай прапаганды. Працэс канцэртнага жыцця ў беларускіх гарадах набываў шырыню. Можна ўжо было фарміраваць рэгулярную музычна-асветніцкую дзейнасць сіламі мясцовых музыкантаў.
Развіваліся розныя формы народнага тэатра. Значнай папулярнасцю карысталася «батлейка» з пранікненнем у яе сацыяльных матываў і вострай сатыры. Як і раней, бытавала і больш дасканалая форма народнага тэатра — народная драма, у прадстаўленнях якой удзельнічалі акцёры. Беларускі этнограф Е. Раманаў запісаў у 1891 г. народную драму «Цар Ірад», «Лодка» і інш.
Другая палова XIX ст. — перыяд фарміравання беларускага прафесійнага тэатра. У гэты час у многіх гарадах гастралявалі групы з Масквы, Пецярбурга, украінскія і польскія тэатры. 5 чэрвеня 1890 г. у Мінску быў адкрыты пастаянны тэатр (цяпер памяшканне тэатра імя Янкі Купалы). У гэтым жа годзе ў Мінску было створана Таварыства аматараў мастацтваў, якое стала цэнтрам літаратурнага і тэатральна-музычнага жыцця горада. Пад уплывам прафесійнага тэатра паўсюдна ствараліся аматарскія калектывы.
Узнікненне беларускага прафесійнага тэатра непасрэдна звязана з дзейнасцю тэатральнага калектыву, створанага ў 50-х гадах XIX ст. В. Дуніным-Марцінкевічам у фальварку пісьменніка Люцынка. У 1852 г. тэатр паставіў у Мінску першую беларускую оперу «Сельская ідылія» (пад назвай «Сялянка»). У групу ўваходзілі сам пісьменнік, яго дочкі і сын, а таксама вучні яго школы, суседзі, знаёмыя і сяляне. У Люцынцы былі выкананы яго камедыі «Пінская шляхта» і «Залёты». Гэтыя п'есы былі вядомы ў рукапісах і часта ставіліся ў аматарскіх гуртках. Драматычныя творы на беларускай мове пісалі У. Сыракомля, А. Вярыга-Дарэўскі, Ядвігін Ш. і іншыя. Аднак большасць іх не была надрукавана з-за паліцэйскіх праследаванняў.

37 . Выяўленчае мастацтва Беларусі ў 60 – 90-я г. ХІХ ст. 
Рост дэмакратычнага руху ў другой палове XIX ст. абумовіў развіццё рэалістычнага мастацтва. У гэты час не існавала нацыянальнай беларускай школы жывапісу. Выдатныя мастацкія таленты з ліку ўраджэнцаў Беларусі атрымлівалі вышэйшую кваліфікацыю за межамі радзімы, у Пецярбургскай Акадэміі мастацтваў, у заходнееўрапейскіх гарадах. Працавалі яны і за мяжою, і на радзіме. Творчасць іх звязана не толькі з Беларуссю, але і з Літвою, Полынчаю, Расіяй.
Вядомым майстрам бытавога жанру быў мастак Н. Ю. Сільвановіч (1830—1918 гп). Нарадзіўся ён у вёсцы Цынцэвічы Віленскага павета. Адукацыю атрымаў у Пецярбургскай Акадэміі мастацтваў. Удзельнічаў у стварэнні мазаічныХ пано для Ісаакіеўскага сабора у Пецярбургу, распісваў храмы на Беларусі. Сільвановіч стварыў таксама шмат жанравых карцін, партрэтаў і пейзажаў. Лепшыя з іх: «Дзеці на двары», «Забавы дзяцей вёскі Цынцэвічы», «Дзяўчынка» і інш. Гэтыя карціны прасякнуты любоўю да сялянскіх дзяцей і душэўнай цеплынёй. У карціне «Пастух» мастак стварыў вобраз прадстаўніка абяздоленай часткі беларускага сялянства.
Шмат зрабіў для развіцця беларускага мастацтва I. Т. Трутнеў (1827—1912 гг). Пасля заканчэння Пецярбургскай Акадэміі напрацягу 1866—1912гг. працаваў загадчыкам рысавальнай школы ў Вільні, дзе атрымалі мастацкую адукацыю многія беларускія юнакі і дзяўчаты. 3 яго твораў найболын вядомыя «Благаславенне сына на апалчэнне», «У літоўскай карчме» і інш. Трутнеў выступаў адначасова як даследчык і збіральнік помнікаў старажытнага беларускага мастацтва і творчасці народных майстроў.
У жанры пейзажаў працавалі некалькі мастакоў. Найбольш вядомы з іх А. П. Гараўскі (1833—1900 гп). Ён шмат падарожнічаў па Расійскай імперыі, у тым ліку і па Беларусі. У час паездак ім былі створаны пейзажы: «Вечар у Мінскай губерні», «Рака Бярэзіна», «Свіслач», «Пінскія балоты», «Восень», «Час жніва». Сярод партрэтаў вылучаюцца «Жанчына з палітрай», «Жаночы партрэт», «Старая моліцца», партрэт М. Глінкі.
Прадстаўніком позняга рамантызму ў беларускім жывапісе XIX — пачатку XX ст. з'яўляецца К. Альхімовіч (1840—1916 гп). Нарадзіўся ў вёсцы Дэмбрава, цяпер Шчучынскага р-на. Удзельнічаў ў паўстанні 1863 г, за што адбыў ссылку ў Сібіры. 3 1878 г. жыў у Варшаве. Пісаў у гістарычным жанры (»Пахаванне Гедыміна», «Пасля бітвы», «Смерць Глінскага ў турме»), на тэмы сібірскай ссылкі («Смерць ў выгнанні», «На этапе» і інш.), паказаў цяжкую працу сялян і парабкаў («Жніво», «Парабкава хата»), ілюстраваў творчасць А. Міцкевіча і іншых пісьменнікаў.
Сваю лепту ў развіццё жывапісу ўнеслі В. В. Гразноў, В. С. Дабравольскі, I. Т. Хруцкі і інш. Мастак Д. М. Струкаў вывучаў помнікі культуры беларускага народа. Ён праехаў ад Браслава да Мазыра, замаляваў шмат помнікаў беларускай архітэктуры, народнай творчасці, мастацкага ткацтва, вышыўкі і г. д.

38. Архітэктура Беларусі ў другой палове ХІХ – пачатку ХХ ст. 
У архітэктурным абліччы гарадоў Беларусі ў другой палове XIX ст. адбыліся значныя перамены: з'явіліся буйныя фабрыкі і заводы, а на ўскраінах — рабочыя пасёлкі; праз многія гарады ІІрайшлі чыгункі, што выклікала новы тып пабудоў — вакзалы і дэпо. Цэнтры буйных гарадоў былі забяспечаны водаправодам (Мінск— 1874 г, Гродна— 1876 г., Магілёў— 1879 п), каналізацыяй, электрычным асвятленнем, тэлефонам ( з 90-х гадоў). Насаджаліся сады і паркі. Ствараўся гарадскі грамадскі транспарт. У Мінску з 1892 г. дзейнічала конка, у Віцебску з 1898 г. — трамвай. У гарадской забудове сталі выдзяляцца асабнякі заможных грамадзян, будынкі дзяржаўных і прыватных устаноў, гасцініцы, магазіны і г. д. Для архітэктуры другой паловы XIX ст. быў характэрны стылявы эклектызм — спалучэнне разнастайных мастацкіх элементаў. Архітэктары захапляліся спробамі адраджэння сярэдневяковай готыкі. Найбольш гэта праявілася ў будаўніцтве касцёлаў. У царкоўным будаўніцтве традыцыйна выкарыстоўваўся візантыйскі стыль. Нямала збудаванняў было ўзведзена ў традыцыях класіцызму. Асноўная маса грамадзянскіх будынкаў у гарадах і вёсках стваралася ў духу драўлянай архітэктуры.

Культавае будаўніцтва ў пачатку XX ст. уступае свае ранейшыя пазіцыі, але захоўвае вялікае значэнне ў фарміраванні мастацкага аблічча населеных пунктаў Беларусі. Пераважная большасць касцёлаў была тады пабудавана ў стылі неаготыкі (у Вілейцы, Івянцы, Красным, Лагішыне, Міёрах, Полацку, Паставах, Ракаве, Рэчыцы), праваслаўных цэркваў — у псеўдарускім стылі (Пакроўскі сабор у Гродне). Касцёл Сымона і Алены (Чырвоны) у Мінску, царква — пахавальня князёў Мірскіх у Міры былі вырашаны ў неараманскім стылі.
Прыкметны ўплыў на фарміраванне неакласіцызму зрабілатворчасць мінскіх архітэкгараў Г. Гая і С. Гайдукевіча. У гэтым стылі былі выкананы даходныя дамы і будынак рэальнага вучылішча ў Гродне.

39. Навуковае вывучэнне Беларусі ў 60 – 90-я г. ХІХ ст.
 Пасля паўстання 1863 г. павялічылася цікавасць прагрэсіўнай інтэлігенцыі да гісторыі, быту і культуры насельніцтва Беларусі. Найбольшы рэзананс у 60-я гады ў Расіі мелі працы па гісторыі Беларусі прафесара Пецярбургскай духоўнай акадэміі М. Каяловіча, ураджэнца Гродзеншчыны, які выступаў у якасці ідэолага «заходнерусізму». 3 расійскіх вялікадзяржаўных пазіцый гісторыя Беларусі асвятлялася ў працах I. Бяляева, П. Бранцава, П. Бацюшкава, С. Шалковіча, А. Турцэвіча і інш. 3 мэтаю прапаганды гэтых ідэй з Кіева ў Вільню ў 1863 г. быў пераведзены часопіс «Вестннк Западной Росснн», рэдактарам якога быў гісторык і археолаг К. Гаворскі. Мэтам урадавай палітыкі павінен быў садзейнічаць Паўночна-Заходні аддзел Рускага геаграфічнага таварыства, створаны ў 1867 г. у Вільні. Ён разгарнуў значную дзейнасць па этнаграфічным даследаванні краю — мовы, фальклору, абрадаў, звычаяў, матэрыяльнай культуры з мэтай паказаць, што насельніцтва Беларусі з'яўляецца часткай рускага народа. Актыўнымі супрацоўнікамі ўстановы з'яўляліся этнографы П. Шэйн, М. Дзмітрыеў, Ю. Крачкоўскі, А. Семянтоўскі, Е. Раманаў і інш.
У 1887—1902 гг. П. Шэйнам былі выдадзены ў трох тамах «Матэрыялы для вывучэння побыту і мовы рускага насельніцтва Паўночна-Заходняга краю». Але фактычны матэрыял гэтага і іншых даследаванняў аб'ектыўна сведчыў аб існаванні самастойнага беларускага этнасу са сваёй мовай і багатай непаўторнай духоўнай і матэрыяльнай культурай.
У 60—70-х гадах этнаграфічнае вывучэнне Беларусі паступова робіцца справай мясцовай інтэлігенцыі. Адным з першых буйных даследчыкаў Беларусі быў настаўнік 1. Насовіч (1788—1877 гг). Яго дзейнасць па збіранні лексічнага, фальклорнага і этнаграфічнага матэрыялу пачынаецца ў 1847 г. У 1852—1869гг. Акадэмія навук друкуе некалькі яго зборнікаў прымавак і загадак, а ў 1873 г. Геаграфічнае таварыства друкуе ў сваіх «Запісках» «Беларускія песні», сабраныя Насовічам. Асноўнай жа працай Насовіча з'яўляецца «Словарь белорусского наречня», выдадзены ў 1870 г. У гэтым выданні змешчаны больш за 30 тыс. слоў з грунтоўнымі тлумачэннямі.
Вялікі ўклад ў развіццё беларускай этнаграфіі ў канцы XIX — пачатку XX ст. унеслі М. Нікіфаррўскі, М. Доўнар-Запольскі, М. Янчук, Я. Карскі, а таксама польскі вучоны М. Федароўскі. Апошні сабраў каля 5 тыс. беларускіх народных песен, каля 10 тыс. прыказак, сотні загадак і інш. Частка сабраных матэрыялаў была апублікавана пры жыцці вучонага ў трох тамах кнігі «Люд беларускі». Пазней выдадзена было яшчэ 5 тамоў.
Значную цікавасць уяўляюць працы А. Дэмбавецкага, Ф. Ястрэмскага, А. Смародскага, Г. Аношкі, А. Сапунова па гісторыі, этнаграфіі, фізічнай геаграфіі Магілёўскай, Мінскай, Віцебскай, Гродзенскай губерняў.
Па прыродазнаўчых, медыцынскіх і тэхнічных навуках на Беларусі ў 1861—1990 гг. на рускай мове было выдадзена 315 назваў кніг (брашур). Гэта значны зрух у параўнанні з першай паловай XIX ст. 3/4 усіх мясцовых кніг выйшлі па сельскагаспадарчай і медыцынскай тэматыцы. У гэтым выявілася заслуга таварыстваў сельскай гаспадаркі і ўрачоў, якія існавалі ў губернскіх цэнтрах.

41. Грамадска-палітычны рух на Беларусі напярэдадні першай рускай рэвалюцыі. Наспяванне рэвалюцыйнай сітуацыі. 
Развіццё капіталізма суправаджалася масавым збядненнем насельніцтва і ўзмацненнем класавай барацьбы. Цяжкае становішча рабочага класа. Больш нізкая зарплата чым у Расіі. Працягласць рабочага дня дасягала 14—15 гадзін. Гэта вяло да нарастання з канца ХІХ ст. рабочага руху, асабліва стачачнай барацьбы. На мяжы стагоддзяў значна пашырыўся і палітычны рух рабочых. Найбольш актыўныя – рабочыя Віцебска. Былі выступленні ў Гродне, Мінску, Смаргоні, Гомелі. Мелі месца сутыкненні з паліцыяй і салдатамі.
У 1901—1904 г. рабочы рух у Беларусі падняўся на новы, якасна больш высокі ўзровень. Пачасціліся стачкі, павялічылася колькасць іх удзельнікаў. Яны ахапілі больш паўсотні гарадоў і мястэчак. Вядучую ролю ігралі рабочыя буйных прадпрыемстваў. Палітычных стачак стала больш чым эканамічных. 
Пад уплывам рабочага руху шырылася барацьба сялянства. Яны вялі барацьбу за зямлю. Формы барацьбы: захопы памешчыцкіх зямель, патрава і самавольная пасьба жывёлы на памешчыцкіх землях, падпалы маёнткаў. Найбольш вострай формай былі сутыкненні з адміністрацыяй памешчыцкіх памесцяў і паліцыяй. У 1901 г. некалькі соцен сялян Дзісненскага уезда, узброіўшыся сякерамі, віламі, рыдлёўкамі, каламі і качэргамі, не дапусцілі да працы землямераў і рассеялі атрад паліцэйскіх, прыбыўшых на ўсмірэнне «бунтаўшчыкоў». Буйнае хваляванне сялян у Ашмянскім уездзе Віленскай губерні. Другая лінія класавай барацьбы на вёсцы—барацьба наёмных сельскагаспадарчых рабочых супраць кулацтва.
Многія выступяенні рабочага класа і некаторыя сялянскія хваляванні разгортваліся непасрэдна пад уздзеяннем сацыялдэмакратычнай агітацыі. Пашырэнне рабочага руху і ўплыў на яго сацыялдэмакратаў выклікала сур'ёзную занепакоенасць царызму. Ён пайшоў на арганізацыю «зубатаўшчыны», якая мела на мэце убіць клін паміж сацыялдэмакратыяй і рабочым рухам. Яе ініцыятар – начальнік Маскоўскага ахоўнага аддзялення палкоўнік Зубатаў – прапанаваў ураду ўзяць на сябе клопаты аб задавальненні злементарных эканамічных і культурных патрабаванняў рабочых, каб ліквідаваць глебу для антыўрадавай агітацыі, ізаляваць і нізвесці да распаду сацыялдэмакратычныя арганізацыі. Ён спадзяваўся прадухіліць такім чынам палітычную барацьбу пралетарыята з самадзяржаўем. Зубатаўцы ў 1901 г. у Мінску прымусілі гаспадароў увесці прадугледжаны законам 12гадзінны рабочы дзень з 2-гадзінным перапынкам. Гэта падняло іх аўтарытэт. Бунд, РСДРП выкрывалі правакатарскую сутнасць зубатаўшчыны. Урад вымушаны быў адмовіцца ад паслуг Зубатава. 
Для барацьбы з рэвалюцыйным рухам у заходніх губернях, у прыватнасці з Бундам, царскі ўрад па ініцыятыве Зубатава пробаваў выкарыстаць і сіянісцкія арганізацыі, якія пачалі ўзнікаць на тэрыторыі Беларусі ў канцы XIX — пачатку XX ст. Першы кангрэс сіяністаў прайшоу у 1897 г. у Базелі. Ён паклаў пачатак Сусветнай сіянісцкай арганізацыі (ССА). ССА агітавала яўрэяў перасяляцца ў Палестыну, у тым ліку з Беларусі. Колькасць сіянісціх арганізацый тут вырасла амаль да сотні. У сіянісцкім руху узнікла і радыкальная плынь, у тым ліку «паалейцыён» — арганізацыя рабочых сіяністаў, якія прызнавалі неабходнасць удзелу яўрэйскіх рабочых у вызваленчай барацьбе, што прывяло да забароны ў 1903 г. сіянісцкага руху ў Расіі. Але гэтыя меры не маглі ўжо спыніць сіянісцкі рух. Ен развіваўся падпольна.
РСДРП (сацыялдэмакраты) вяла барацьбу толькі за паляпшэнне эканамічнага становішча рабочага класа. Такі напрамак у сацыялдэмакратычным руху атрымаў назву «эканамізму». Падтрымліваў яго і Бунд, які ўваходзіў у склад РСДРП на правах аўтаномнай арганізацыі. У 1901 г. Бунд абвясціў сябе адзінай нацыянальнай партыяй яўрэйскага пралетарыяту ў Расіі. Барацьбу з эканамізмам і сепаратызмам Бунда у РСДРП узначалілі Г. В. Пляханаў і У. I. Ленін. 3 канца 1900 г. цэнтрам згуртавання расійскай рэвалюцыйнай сацыялдэмакратыі стала газета «Іскра», якая вяла барацьбу з усімі партыямі і арганізацыямі, якія не стаялі на пазіцыях рэвалюцыйнага марксізму.
На II з'ездзе РСДРП (ліпень 1903 г). прынята  праграма партыі, у якой яе канчатковай мэтай абвяшчалася заваяванне дыктатуры пралетарыяту і пабудова сацыялізму, а бліжэйшай — звяржэнне самадзяржаўя і ўстанаўленне дэмакратычнай рэспублікі. Бунд на з’ездзе выйшаў з РСДРП. Партыя раскалолася на бальшавікоў на чале з Леніным і меншавікоў (Пляханаў). Паміж імі разгарнулася безкампрамісная барацьба за кіруючую ролю ў партыі. РСДРП разгарнула дзейнасць па стварэнню на Беларусі арганізацый сваёй партыі. Яны з'явіліся ў Мінску, Гомелі, Віцебску, Барысаве, Бабруйску, Магілёве, Мозыры, Полацку, Оршы, Горках, Копылі.. Узначалілі іх Палескі і ПаўночнаЗаходні камітэты РСДРП..
Сацыял-дэмакраты вялі барацьбу з народніцкай ідэалогіяй, ліберальныя народнікі ўжо не марылі аб сялянскай рэвалюцыі, а толькі прасілі царызм усё добра ўладзіць. Агульнае ажыўленне грамадскапалітычнага жыцця на рубяжы XIX — XX стст. выклікала актывізацыю нелегальных народніцкіх груп і гурткоў, узнікшых на абломках «Народнай волі». Яны хацелі аб'яднання ў леванародніцкую партыю сацыялістаўрэвалюцыянераў. Найбольшую ролю ў стварэнні партыі і фарміраванні яе праграмы адыграла «Рабочая партыя палітычнага вызвалення Расіі», якая ўзнікла ў Мінску ў 1899 г. і мела свае групы ў Пецярбургу, Екацярынаславе, Беластоку, Жытоміры. На чале яе стаяў мінскі ўрач Гершуні, яры прапаведнік тактыкі індывідуальнага тэрору. У 1900 г. яна была разгромлена паліцыяй.
У 1902 г. была створана партыя сацыялістаў-рэвалюцыянераў (эсераў). Яе першы з'езд (канец 1905-пачатак 1906) прыняў праграму партыі. Эсеры ўжо слепа не верылі ў «сацыялістычныя інстынкты» сялянства і не лічылі яго вядучай сілай сацыялістычнай рэвалюцыі. У 1902—1904 гг. эсэраўскія арганізацыі ўзніклі ў Мінску, Віцебску, Гомелі і інш. У 1904 г. яны аб'ядналіся ў Паўночна-Заходнюю арганізацыю ПСР.
У 1902 г. была створана Партыя польскіх сацыялістаў на Літве (ППС на Літве). Яе арганізацыі былі створаны ў Індуры, Ваўкавыску, Слоніме. У 1903 г. у Гродне была створана Яўрэйская арганізацыя ППС. 

Першая беларуская нацыянальнарэвалюцыйная партыя — Беларуская Рэвалюцыйная партыя (БРП) была створана ў 1902 г. на базе культурнаасветных гурткоў беларускай моладзі, існаваўшых у Вільні, Мінску і Пецярбургу. У снежні 1903 г. у Вільні адбыўся першы з'езд партыі, на якім яна была перайменавана ў Беларускую Рэвалюцыйную Грамаду (БРГ). Арганізатарамі і ідэйнымі натхніцелямі партыі былі браты Іван і Антон Луцкевічы, К. Кастравіцкі (Кастусь Каганец), Вацлаў Іваноўскі, Алаіза Пашкевіч (Цётка), Алесь Бурбіс. Амаль усе яны выходзілі з дробнай памеснай шляхты, а фактычна належалі да разначыннай інтэлігенцыі. Праграма БРГ, прынятая на першым з'ездзе ўтрымлівала асноўныя сацыялдэмакратычныя патрабаванні: ліквідацыю капіталістычнага ладу, пераход у грамадскую ўласнасць зямлі, сродкаў вытворчасці і камунікацый, 8гадзіннага рабочага дня, роўнай аплаты пры аднолькавай працы, дзяржаўнага страхавання ад нясчасных выпадкаў, краёвай аўтаноміі Беларусі і г. д. У 1904 г. БРГ была перайменавана ў БСГ (Беларускую Сацыялістычную Грамаду).
У пачатку XX ст. у Беларусі дзейнічалі таксама групы сацыялдэмакратыі Каралеўства Польскага і Літвы (СДКП і Л). Яна была створана ў 1900 г. у Мінску. На чале яе стаялі Ф. Э. Дзяржынскі і С.Трусевіч. Партыя імкнулася да цеснага саюза з расійскім рэвалюцыйным рухам, стаяла на інтэрнацыяналісцкіх пазіцыях, вяла барацьбу з сепаратызмам ППС, узаемадзейнічала з Бундам. У красавіку 1906 г. на правах аўтаномнай арганізацыі ўступіла ў РСДРП.
Такім чынам, на рубяжы XIX — XX стст. на тэрыторыі Беларусі дзейнічала шэраг сацыялістычных партый, якія выражалі інтарэсы рабочых, сялян і іншых дэмакратычных слаёў насельніцтва. У якасці асноўнай мэты сваёй дзейнасці яны абвяшчалі пабудову сацыялістычнага грамадства. Але кожная з іх прытрымлівалася сваіх поглядаў на сацыялізм. Рознымі былі ў іх стратэгія і тактыка барацьбы.
У пачатку XX ст. пачаўся новы этап і ў развіцці расійскага лібералізму. Буржуазна-ліберальны лагер ужо выступаў за ліквідацыю неабмежаванай манархіі, увядзення ўсеагульнага выбарчага права і дэмакратычных свабод. 
Правы лагер — адкрыта рэакцыйны (памешчыкі, чыноўнікі, ваенная бюракратыя, праваслаўнае духавенства) імкнуліся захаваць неабмежаваную манархію, памешчыцкае землеўладанне, саслоўныя прывілеі дваранства, «адзіную і недзялімую імперыю». Іх падтрымлівалі царква, армія і паліцыя.
Абвастрэнню палітычнага напружання ў краіне садзейнічалі і пралікі ў знешняй палітыцы царызму, асабліва пад час руска-японскай вайны 1904-1905 г.. Паражэнне Расіі ў вайне паскорыла крызіс самадзяррсаўя і нарастанне рэвалюцыйнай сітуацыі ў краіне.

42. Пачатак рэвалюцыі. Вызваленчы рух у студзені – верасні 1905 г. 
Рэвалюцыя 1905—1907 гг. па свайму сацыяльнаэканамічнаму зместу была буржуазнадэмакратычнай. Галоўнымі яе задачамі былі знішчэнне царызму і ўстанаўленне дэмакратычнай рэспублікі, канфіскацыя памешчыцкага землеўладання і перадача зямлі сялянам, увядзенне 8гадзіннага рабочага дня, рашэнне нацыянальнага пытання. Неабходна было пакончыць з вялікадзяржаўнай палітыкай царызму ў адносінах да нярускіх нацыянальнасцей і прадаставіць усім народам Расійскай імперыі роўныя правы і дэмакратычныя свабоды. З'яўляючыся па зместу буржуазнадэмакратычнай, рэвалюцыя 1905—1907 гт. па формах і метадах барацьбы была пралетарскай. Яе галоўнай рухаючай сілай быў рабочы клас.
Рэвалюцынныя выступленні на Беларусі ў гады першай рускай рэвалюцыі былі састаўной часткай усерасійскага вызваленчага руху. Разам з тым рэвалюцыйны рух на Беларусі насіў нацыянальнавызваленчы харакгар.
Выступаючы супраць вялікадзяржаўнай палітыкі царызму, беларускія рабочыя і сяляне змагаліся за нацыянальнае вызваленне і раўнапраўе, за ўсеагульнае бясплатнае навучанне на роднай мове, за свабоднае развіццё беларускай мовы і культуры. Гэтыя патрабаванні былі падпарадкаваны вырашэнню галоўнага пытання рэвалюцыі — знішчэнню самадзяржаўя, рэшткаў прыгонніцтва, дэмакратызацыі краіны.
Першая руская рэвалюцыя пачалася 9 студзеня 1905 г. – крывавая нядзеля.  Вестка пра крывавае злачынства царызму хутка абляцела ўсю краіну і выклікала хвалю гневу і абурэння. Пралетарыят Расіі выказаў сваю падтрымку пецярбургскім рабочым стачкамі і дэманстрацыямі пратэсту. Студзеньскія падзеі адразу знайшлі водгук і на Беларусі. Ініцыятарамі і кіраўнікамі палітычнага руху ў большасці гарадоў і мястэчак Беларусі выступілі партыі эсэраў, БСГ, ППС, РСДРП. Яны выкрывалі антынародную сутнасць самадзяржаўя і заклікалі мясцовых рабочых усімі сіламі падтрымаць барацьбу пралетарыяту сталіцы.Студзеньскія стачкі пратэсту прайшлі ў Мінску, Гомелі, Гродне, Магілёве, Віцебску, Полацку, Брэсце, Мазыры, Ваўкавыску, Слоніме, Смаргоні і інш. Студзеньскі рух салідарнасці з рабочымі Пецярбурга ахапіў на Беларусі 30 гарадоў і мястэчак. 
У лютым—сакавіку 1905 г. хваля палітычных выступленняў знізілася, пераважалі забастоўкі з эканамічнымі патрабаваннямі. Рабочыя патрабавалі скарачэння рабочага дня, павелічэння заработнай платы, паляпшэння ўмоў працы. 

Першая хваля рэвалюцыйных выступленняў пралетарыяту моцна паўплывала на сялянскія масы. На пачатку рэвалюцыі палітычныя хваляванні ахапілі вёску. Формы барацьбы сялян. Рэвалюцыйнымі настроямі была ахоплена вучнёўская моладзь, дэмакратычная інтэлігенцыя. Рэвалюцыйны рух паўплываў на ліберальную буржуазію і памешчыкаў. 
Новы ўздым рабочага руху быў звязаны са святкаваннем 1 Мая. Гэты дзень на Беларусі быў шырока адзначаны забастоўкамі, дэманстрацыямі і маніфестацыямі. 
У чэрвені шырокі размах на Беларусі набылі выступленні салідарнасці з рабочымі Лодзі, Варшавы, Адэсы, ІванаваВазнясенска, з рэвалюцыйнымі матросамі Чарнаморскага флоту, якія ішлі ў авангардзе вызваленчага руху. У сувязі з рэпрэсіямі царызму ў названых гарадах на Беларусі праводзіліся палітычныя стачкі, дэманстрацыі, маніфестацыі, выдаваліся і шырока распаўсюджваліся лістоўкі.
У ліпені рабочыя Віцебска, Копысі, Гомеля, Рэчыцы, Мазыра, Магілёва, Бабруйска, Баранавіч, Слуцка, Шклова і іншых гарадоў і мястэчак па закліку мясцовых арганізацый РСДРП і Бунда агульнымі стачкамі, масавымі мітынгамі і вулічнымі дэманстрацыямі адзначылі паўгадавіну падзей крывавай нядзелі ў Пецярбургу і пачатку рэвалюцыі.
Вясною і летам 1905 г. пад непасрэдным уздзеяннем рабочага руху пачаўся масавы рэвалюцыйны рух сялянства, накіраваны супраць памешчыкаў і мясцовых органаў улады. Галоўнай мэтай барацьбы сялян з'яўлялася знішчэнне памешчыцкага землеўладання. Значна ўзмацнілася ў гэты час дзейнасць у вёсцы мясцовых арганізацый РСДРП, ПСР, БСГ, а таксама асобных рабочых, якія прыязджалі з гарадоў і прамысловых цэнтраў. Менавіта пры іх дапамозе пашыраліся новыя для вёскі формы руху — забастоўкі, палітычныя сходы і мітынгі. 
Пад уплывам магутнага вяснова-летняга ўздыму рэвалюцыі ўпершыню ў гісторыі Расіі сур'ёзна захісталася галоўная апора царызму — армія. У шэрагу гарнізонаў сухапутных войск, у тым ліку на Беларусі ў канцы жніўня — пачатку верасня пачалося браджэнне сярод салдат 
Напалоханы рэвалюцыяй царскі ўрад узмацніў рэпрэсіі. Адначасова з мэтай аслабіць націск рэвалюцыйных сіл, раскалоць дэмакратычны лагер, прыцягнуць на свой бок ліберальную буржуазію Мікалай II апублікаваў 6 жніўня 1905 г. маніфест і закон аб скліканні законадарадчай думы, падрыхтаваны міністрам унутраных спраў Булыгіным. Паводле прынятага закона выбарчае права атрымлівалі ўласнікі з пэўным маёмасным цэнзам і сялянеземлеўласнікі. Буржуазналіберальныя групоўкі ў болышсці станоўча аднесліся да ўказу аб Думе. Меншавікі, не адмаўляючыся ад лозунгу Устаноўчага сходу, фактычна падтрымалі згодніцкую пазіцыю лібералаў. Бальшавіцкая плынь РСДРП аб'явіла байкот антыўрадавай булыгінскай Думе. Байкот праводзіўся пад лозунгам барацьбы за далейшае развіццё рэвалюцыі, за падрыхтоўку ўзброенага паўстання і звяржэння царызму. Лозунг байкоту падтрымалі практычна ўсе партыі дэмакратычнага лагера, у тым ліку БСГ, ПСР, РСДРП, частка ліберальных саюзаў.
Адначасова рабочы клас Беларусі не спыняў барацьбу за 8гадзінны рабочы дзень, за экаыамічныя патрабаванні. У жніўні—ве расні баставалі гарбары Ашмян і Смаргоні, чыгуначнікі Гомеля, пераплётчыкі Гродна, рабочыя некаторых прадпрыемстваў Віцебска і г. д. Аднак у цэлым колькасць рэвалюцыйных выступленняў на Беларусі ў жніўні—верасні 1905 г. рэзка знізілася.


43. Найвышэйўы ўздым рэвалюцыйнай барацьбы ў Беларусі ў 1905 г. Узнікненне буржуазных і манархічных палітычных партый.
 Восенню 1905 г. рэвалюцыйны рух ахапіў усю краіну. Эканамічнае становішча спрыяла далейшаму ўздыму рэвалюцыйнага руху. Крызіс, які пачаўся ў некаторых галінах прамысловасці, а таксама неўраджай у шэрагу губерняў пагоршылі становішча працоўных. Каб паспяхова змагацца з рэвалюцыяй, царскі ўрад паспяшаўся закончыць рускаяпонскую вайну. 23 жніўня быў падпісаны мір. Вынікі ганебнай вайны вялікім цяжарам клаліся на плечы рабочых і сялян. Усё гэта павялічвала незадаволенасць шырокіх народных мас палітыкай царскага ўрада.
Новы ўздым рэвалюцыйнага руху пачаўся ў Маскве, дзе ў канцы верасня разгарнулася агульнагарадская стачка, якая суправаджалася вулічнымі маніфестацыямі і сутыкненнямі рабочых з паліцыяй і войскам. 7—17 кастрычніка па закліку Усерасійскага чыгуначнага саюза спыніўся рух на 26 чыгуначных магістралях. Спынілі работу фабрыкі і заводы, шахты і руднікі, пошта і тэлеграф. Эканамічнае жыццё краіны было паралізавана. У стачцы ўдзельнічала больш як 2 млн. чалавек.
Кастрычніцкая стачка насіла палітычны характар і праходзіла пад лозунгам звяржэння самадзяржаўя, устанаўлення дэмакратычнай рэспублікі і ўвядзення шырокіх дэмакратычных свабод. Яна суправаджалася масавымі мітынгамі, сходамі, дэманстрацыямі.
Рэвалюцыйная хваля хутка распаўсюдзілася і на Беларусь. У авангардзе рабочага руху ў кастрычніцкія дні тут ішлі чыгуначнікі і рабочыя буйных прадпрыемстваў. Таму ў гарадах якія з'яўляліся чыгуначнымі вузламі, рэвалюцыйная барацьба вылучалася найбольшай актыўнасцю, размахам і арганізаванасцю.
На важнейшых чыгуначных станцыях (Орша, Мінск, Баранавічы, Гомель, Пінск, Лунінец і інш.) рух цягнікоў быў спынены 10— 12 кастрычніка. Чыгуначнікаў падтрымалі рабочыя фабрык і заводаў, друкарняў, рамесных манстэрань, а таксама работнікі гандлю і сферы абслугоўвання., служачыя дзяржаўных устаноў, вучнёўская моладзь.
На чыгуначных станцыях і ў гарадах штодзённа праходзілі масавыя мітынгі, маніфестацыі і дэманстрацыі. Некаторыя з іх заканчваліся сутыкненнямі з паліцыяй і войскам.
Непасрэднымі арганізатарамі руху рабочых у час забастоўкі былі агульнагарадскія выбарчыя стачачныя камітэты і камісіі. У Маскве, Пецярбургу і некаторых іншых гарадах яны прынялі назву саветаў рабочых дэпутатаў. У гарадах Беларусі саветы прынялі характар кааліцыйных саветаў і камітэтаў, якія дзейнічалі на аснове пагадненняў і з мэтай каардынацыі дзеянняў розных рэвалюцыйных арганізацый.
Стачкі, якія пачаліся на бунных чыгуначных вузлах і ў прамысловых цэнтрах, значна паўплывалі і на рабочых павятовых гарадоў і мястэчкаў.
Кастрычніцкая хваля стачак ахапіла Бабруйск, Барысаў, Мазыр, Рэчыцу, Копысь, Шклоў, Ліду, Смаргонь, Слуцк, Нясвіж, Ігумен, Горкі. У многіх гарадах і мястэчках рух набыў палітычны характар. У рэвалюцыйнай барацьбе пачалі ўдзельнічаць і дэмакратычна настроеныя жыхары мястэчак Беларусі.
Да 17 кастрычніка Усерасійская палітычная стачка дасягнула апагею. Прамысловае і гандлёвае жыццё краіны было паралізавана. У многіх месцах наспявала паўстанне. У вайсковых часцях пашыраліся рэвалюцыйныя настроі. Стваралася своеасаблівая раўнавага сіл, калі царызм не мог падавіць рэвалюцыю, а рэвалюцыйныя сілы не маглі звергнуць самадзяржаўя. 17 кастрычніка Мікалай 11 падпісаў «Маніфест», паводле якога Дзяржаўная дума надзялялася заканадаўчымі паўнамоцтвамі, пашыраўся кантынгент выбаршчыкаў, абвяшчаліся свабода слова, друку, саюзаў і інш.
Царскі ўрад рабіў тактычны ход, абяцаючы даць свабоду, каб мець час сабрацца з сіламі і перайсці ў рашучы наступ на рэвалюцыю. На Беларусі змест маніфеста стаў вядомы 18 кастрычніка. Амаль ва ўсіх гарадах адбываліся мітынгі, дэманстрацыі. Розныя слаі насельніцтва выказвалі свае адносіны да «Маніфеста». У пераважнай большасці выпадкаў рабочыя з недаверам ставіліся да «Маніфеста» і падтрымалі лозунг «Далоў самадзяржаўе!» Пралетарыят патрабаваў сапраўднай свабоды.
Адразу ж пасля абвяшчэння «Маніфеста» царскія ўлады арганізавалі правакацыі, выкарыстоўвалі жорсткія рэпрэсіі для барацьбы з рэвалюцыяй. Масавыя расстрэлы і збіванне маніфестантаў, чарнасоценныя пагромы ахапілі і Беларусь. У Мінску ў дзень абвяшчэння маніфеста — 18 кастрычніка са згоды губернатара Курлова быў расстраляны дваццацітысячны мітынг на плошчы Віленскага вакзала. У выніку каля 100 чалавек было забіта, каля 300 паранена.
У той жа дзень адбыўся масавы мітынг у Віцебску. У сутычцы з салдатамі і казакамі 18 удзельнікаў мітынга было забіта і некалькі чалавек паранена. У Полацку войска і паліцыя таксама стралялі ў дэманстрантаў. Некалькі чалавек было забіта, шмат паранена. Крывавыя сутычкі адбыліся ў Смаргоні, дзе было цяжка паранена 10 дэманстрантаў.
Каб аслабіць рэвалюцыйныя сілы, царызм распальваў нацыянальную варожасць. Паліцыяй і чарнасоценцамі былі арганізаваны яўрэйскія пагромы ў Магілёве, Полацку, Оршы, Рэчыцы, Лоеве і іншых гарадах Беларусі.
Пралетарыят рашуча супраціўляўся гэтым злачынствам. У адказ на курлоўскі расстрэл рабочыя Мінска вырашылі працягваць стачку. У Віцебску і Полацку пры пахаванні рабочых, забітых у час дэманстрацыі, адбыліся мітынгі і масавыя маніфестацыі.
Царызму ўдалося адбіць кастрычніцкі націск рэвалюцыі. Паступова рэвалюцыйная хваля спала. У краіне ўстанавілася пэўная раўнавага сіл рэвалюцыі і контррэвалюцыі. У такіх умовах паскорылася дыферэнцыяцыя грамадскапалітычных сіл, якая праявілася ва ўзнікненні самых розных партый, саюзаў, арганізацый.
Пасля абвяшчэння маніфеста 17 кастрычніка буржуазія заняла пазіцыю актыўнай падтрымкі царызму ў барацьбе з рэвалюцыяй. Кансалідацыя палітычных сіл буржуазіі выявілася ў стварэнні ў кастрычніку 1905 г. сваіх палітычных партый, галоўнымі з якіх былі Канстытуцыйнадэмакратычная (кадэты) і «Саюз 17 кастрычніка» (акцябрысты). Сацыяльнай базай кадэтаў былі буржуазная інтэлігенцыя, сярэдняя, часткова дробная гарадская буржуазія і ліберальныя памешчыкі. Гэтая партыя ліберальнай буржуазіі намагалася дробнымі ўступкамі, прапагандай класавага міру падарваць сілы рэвалюцыі.
Для ўтварэння арганізацый кадэтаў на Беларусі зза адсутнасці земстваў і вышэншых навучальных устаноў спрыяльнай сацыяльнай глебы не было. Да вясны 1906 г. невялікія групы кадэтаў аформіліся толькі ў Магілёве і Пінску.
Кадэцкую партыю тут падтрымлівалі буржуазія (пераважна яўрэйская) і часткова (па агульнапалітычных і нацыянальных пытаннях) польскія памешчыкі і касцёлы.
Саюзніцай кадэтаў стала памешчыцкаклерыкальная Канстытуцыйнакаталіцкая партыя Літвы і Беларусі, створаная ў канцы 1905 — пачатку 1906 г. па ініцыятыве віленскага каталіцкага епіскапа барона Э. Ропа. Дзейнасць партыі разгортвалася галоўным чынам у Віленскай губерні, дзе большасць насельніцтва складалі католікі.
Партыя Ропа намагалася паралізаваць дзейнасць рэвалюцыйных партый сярод насельніцтва шляхам прапаганды асноўных палажэн няў кадэтскай праграмы, злучаных з «прынцыпамі каталіцызму». Выкарыстоўваючы апарат каталіцкай царквы, партыя вяла сярод веруючых прапаганду ў духу каталіцкага веравучэння. Ддя каталіцкага духавенства з дазволу царскага ўрада былі адкрыты спецыяльныя курсы, дзе вывучаліся розныя сацыяльныя пытанні і метады барацьбы з рэвалюцыйнымі партыямі, з рабочым і сялянскім рухам.
Арганізатарамі аддзелаў «Саюза 17 кастрычніка» у гарадах Беларусі выступалі, як правіла, мясцовыя рускія чыноўнікіманархісты, памешчыкі, праваслаўнае духавенства. Акцябрысты поўнасцю падтрымлівалі царскі ўрад і яго праграму, выкладзеную ў маніфесце 17 кастрычніка.
Пасля абвяшчэння маніфеста актывізаваліся і чарнасоценныя арганізацыі, у якія ўваходзілі памешчыкіпрыгоннікі, праваслаўнае духавенства, саноўная бюракратыя. Аддзяленні «Саюза рускага народа», «Праваслаўнага брацтва» і іншыя ўзніклі ў 1906 г. у Мінску, Гомелі, Віцебску, Оршы, Глыбокім і іншых гарадах і мястэчках Беларусі. Правыя выступалі за захаванне самадзяржаўя і па сутнасці адмаўлялі нават тыя ўступкі, якія былі абяцаны царом у маніфесце 17 кастрычніка. У кастрычніцкія дні і пазней яны супрацоўнічалі з паліцыяй, удзельнічалі ў яўрэйскіх пагромах, сутычках з рабочымі дружынамі ў ходзе дэманстрацый і мітынгаў, у забойствах рэвалюцыянераў. Праз свае выданні чарнасоценцы прапагандавалі манархізм, вялікадзяржаўны шавінізм і нацыянальную варожасць.
Нягледзячы на ўсе намаганні рэакцыі і ліберальнаманархічнай буржуазіі, падавіць рэвалюцыю не ўдалося. Рэвалюцыйны рух на Беларусі, як і ва ўсёй Расіі, працягваў развівацца. У кастрычніку— лістападзе 1905 г. актывізавалася дзейнасць партый рэвалюцыйнадэмакратычнага лагера. Небывалы размах набыла агітацыя — як пісьмовая (у газетах і лістоўках), так і вусная (на мітынгах і сходах). На Беларусі вялікай папулярнасцю карысталася газета «СевероЗападный край», якая выходзіла ў Мінску. У 1905 г. газета прыняла рэвалюцыйны накірунак. У многіх выпадках яна выкарыстоўвалася як трыбуна Мінскай арганізацыі РСДРП. Усё большы размах набывала стварэнне прафісійных саюзаў, як правіла, на партыйных платформах, найчасцей — РСДРП і Бунда. Адной з галоўных функцый прафсаюзаў з'яўлялася арганізацыя стачачнай барацьбы за паляпшэнне эканамічнага становішча рабочых і служачых. Тактыка бундаўцаў у прафсаюзным руху (стварэнне асобных прафсаюзаў яўрэнскіх рабочых) мела раскольніцкі характар і аслабляла яго.
Пад уплывам стачак, узброеных выступленняў рабочых супраць царызму восенню 1905 г. узнялася новая хваля сялянскага руху, якая па сваім размаху была значна мацнейшая, чым летам. У кастрычніку адзначана 54 выступленні сялян, у лістападзе — 154, у снежні — 286. Сялянскі рух стаў больш масавым і актыўным, чым вясной і летам 1905 г. Разнастайнымі былі яго формы: парубкі лесу (34%), разгромы і падпалы памешчыцкіх маёнткаў (11,9%), зняцце з работы батракоў, прыслугі і служачых у памешчыцкіх маёнтках (7,8%), забастоўкі сельскіх рабочых — пастаянных батракоў і падзёншчыкаў (7,3%). Восенню 1905 г. пашырыліся выступленні сялян супраць царскіх улад, паліцыі, чыноўнікаў (24,8%). Сярод іх значнае месца займалі адмаўленні ад выплаты падаткаў і павіннасцей (5,1%). Усё часцей адбываліся сутычкі з паліцыяй і войскамі (12%). Павялічылася колькасць антыўрадавых сходак, мітынгаў (6% ад агульнай колькасці выступленняў). У Слуцкім, Пінскім і Мазырскім уездах Мінскай губерні сяляне захоплівалі памешчыцкія землі. Асабліва актыўна яны змагаліся за сервітутныя землі і так званыя спрэчныя ўчасткі.
Царскі ўрад быў вымушаны пайсці на некаторыя ўступкі. 3 лістапада 1905 г. было абвешчана аб зніжэнні з 1 студзеня 1906 г. выкупных плацяжоў напалавіну, а з першага студзеня 1907 г. — аб іх поўнай адмене. Аднак гэтыя меры не супакоілі сялянскія масы. Надзеі ўрада з дапамогай дробных уступак адцягнуць іх ад рэвалюцыі не апраўдаліся.
Сялянскі рух восенню 1905 г. харакгарызаваўся не толькі больш шырокім размахам, але і ўзмацненнем вострых наступальных форм, палітычнай актыўнасцю мас. Упершыню былі створаны сялянскія арганізацыі, якія працавалі пад кіраўніцтвам РСДРП.
Узнік Усерасійскі сялянскі саюз, які з'яўляўся зародкам сялянскай палітычнай партыі. На Беларусі арганізацыі Сялянскага саюза былі створаны ў Віцебскай, Віленскай, Мінскай губернях. Іх дэлегаты прысутнічалі ў лістападзе 1905 г. на з'ездзе Сялянскага саюза ў Маскве.
Пад уздзеяннем Усерасійскай палітычнай стачкі, уздыму рабочага і сялянскага руху, палітычнай агітацыі сярод салдат, значна мацней, чым раней, завагалася армія. На лістапад і снежань 1905 г. прыпадае кульмінацыйны пункт салдацкага руху і на Беларусі. Буйныя выступленні ў гэты перыяд адбыліся ў Гродне, Магілёве, Бабруйску, Брэсце, Баранавічах. Аднак у цэлым хваляванні салдат, як і сялян, мелі разрознены характар і параўнальна хутка падаўляліся. Маса паўстаўшых салдат яшчэ не ясна ўсведамляла неабходнасць энергічнага прадаўжэння ўзброенай барацьбы і звяржэння царскага ўраду.
Кастрычніцкая палітычная стачка з'явілася важным этапам у развіцці рэвалюцыі, палітычнай школай для пралетарыяту і ўсіх працоўных горада і вёскі, яна падрыхтавала масы да пераходу да вышэйшай формы барацьбы — узброенага паўстання.
Снежаньскія падзеі на Беларусі. У пачатку снежня 1905 г. царскі ўрад паспрабаваў авалодаць становішчам у краіне. Па яго ўказу былі закрыты некалькі дэмакратычных газет, забаронены Чыгуначны саюз, арыштаваны члены Пецярбургскага Савета рабочых дэпутатаў. У адказ 7 снежня ад імя Савета рабочых дэпутатаў, РСДРП, ПСР і Бунда была выдана адозва «Да ўсяго народа», якая фактычна заклікала да ўзброенага паўстання. У Маскве ў той жа дзень пачалася ўсеагульная палітычная стачка, якая 9 снежня перарасла ва ўзброенае паўстанне. На працягу 9 дзён дружыннікі вялі няроўную барацьбу з рэгулярнымі войскамі.
Паўстанні ўспыхнулі таксама ў Новарасійску, Сормаве, Севастопалі, Кранштаце, Харкаве, Чыце, Краснаярску, Уфе, Пярмі і іншых гарадах Расіі. Буйныя ўзброеныя выступленні адбыліся на Украіне, у Грузіі, Латвіі, Фінляндыіі.
Разам з пралетарыятам усёй краіны ўключыўся ў палітычную стачку і рабочы клас Беларусі. Першымі ўступілі ў барацьбу чыгуначнікі. Да іх далучыліся рабочыя прамысловых прадпрыемстваў. Аднак забастоўку чыгуначнікаў падтрымалі не ўсе атрады рабочага класа. Таму яна не дасягнула такога размаху, як у кастрычніку.
Важную ролю ў рэвалюцыйных падзеях адыгралі рабочыя Мінска. Раніцай 8 снежня Мінская арганізацыя РСДРП распаўсюдзіла лістоўку з заклікам да палітычнай стачкі. У той жа дзень Мінскі кааліцыйны савет заклікаў рабочых пачаць забастоўку. 8 снежня забастоўка ахапіла фабрыкі, заводы, транспарт. Да яе далучыліся навучэнцы. Па рашэнню кааліцыйнага савета працавалі толькі электрастанцыя, водаправод, хлебапякарні і аптэкі. У горадзе кожны дзень адбываліся масавыя мітынгі і сходы.
Войска ў горадзе было мала — каля 400 салдат і 150 казакоў. Прычым і яны былі недастаткова надзейныя, а ў час забастоўкі чыгуначнікаў атрымаць падмацаванні было немагчыма.
Улічваючы гэтыя абставіны, бальшавікі Мінска дзейсна рыхтаваліся да ўзброенага паўстання і захопу ўлады. На пасяджэннях кааліцыйнага савета яны прапанавалі раззброіць паліцыю, казакоў і ўзброіць рабочых, заклікалі савет стаць органам узброенага паў стання і рэвалюцыйнай улады. Аднак кааліцыйны савет, большасць у якім належала меншавікам, эсэрам і бундаўцам, выступіў супраць паўстання.
Улічваючы абстаноўку, бальшавікі на масавых мітынгах, што адбываліся на вакзале, у дэпо, майстэрнях і іншых месцах, павялі агітацыю за ўзброенае паўстанне. Аднак пачаць яго не ўдалося. Царская адміністрацыя зрабіла захады, каб падавіць забастоўку. 9 снежня губернатар Курлоў аб'явіў Мінск і губерню на становішчы надзвычайнай аховы. Пачаліся масавыя рэпрэсіі. Пад іх уплывам рабочыя дробных прадпрыемстваў і майстэрань пачалі адыходзіць ад забастоўкі. 12 снежня кааліцыйны савет прыняў рашэнне аб яе часовым спыненні. Гэта прывяло да дэзарганізацыі рабочых, што выкарысталі ўлады. Яны арыштавалі 15 снежня членаў кааліцыйнага савета. Пазбаўленая кіраўніцтва, забастоўка пайшла на спад. Барацьбу працягвалі толькі чыгуначнікі, якімі кіраваў вузлавы камітэт РСДРП, створаны ў лістападзе. Канчатковае спыненне стачкі ў Мінску было абумоўлена паражэннем снежаньскага ўзброенага паўстання ў Маскве.
Шырокі размах набылі выступленні ў Гомелі. Палітычная стачка тут пачалася 8 снежня. Акрамя чыгуначнікаў, у барацьбу ўключыліся прамысловыя рабочыя. Узначальваў стачку Гомельскі камітэт Усерасійскага чыгуначнага саюза. У той жа дзень быў спынены рух цягнікоў. Камітэт, які ў сваёй дзейнасці карыстаўся дапамогай баявой дружыны, стаў поўным гаспадаром на чыгуначньш вузле. Ён замяніў адміністрацыю выбранымі ад чыгуначнікаў, узяў на сябе ахову грамадскага парадку, абарону насельніцтва ад чарнасоценцаў, ахову чыгуначнай маёмасці, грузаў і г. д. Камітэт фактычна ажыццяўляў функцыі органа ўлады. Ён захапіў чыгуначны тэлеграф і выкарыстаў яго для развіцця забастоўкі.
Рэвалюцыйны камітэт вёў барацьбу за перарастанне забастоўкі ва ўзброенае паўстанне. Дзеля гэтага наладжваліся сувязі з вайсковымі часцямі. У чыгуначных майстэрнях, на станцыі і ў горадзе штодзённа адбываліся мітынгі. Але ў камітэце большасць належала прадстаўнікам дробнабуржуазных партый. Яго праграма была расплыўчатая, што шкодзіла арганізацыі ўзброенага паўстання. Спрыяльны момант для пачатку паўстання, калі паліцыя не асмельвалася ўжыць зброю, а войска было мала, не быў выкарыстаны. 18 снежня стала вядома, што ў горад рухаецца карная экспедыцыя пад камандаваннем генерала Арлова. Рэвалюцыйны камітэт прымаў пэўныя захады з мэтай не дапусціць яго ў горад, аднак беспаспяхова. 19—22 снежня стачка ў Гомелі была падаўлена.
9 снежня забаставалі чыгуначнікі станцыі Баранавічы. 1х падтрымалі салдаты другога чыгуначнага батальёна. Да 10 снежня баранавіцкі чыгуначны вузел быў поўнасцю паралізаваны. Стачкай кіраваў забастовачны камітэт. На станцыі, у дэпо, на лагерным пляцы чыгуначнай брыгады адбываліся мітынгі рабочых і салдат. 11 снежня група афіцэраў на чале з генералам Арцём'евым спрабавалі разагнаць мітынг і арыштаваць яго арганізатараў, але рабочыя і салдаты аказалі рашучае супраціўленне.
Забастоўшчыкі пачалі рыхтавацца да захопу ўлады ў горадзе. Дзеля гэтага яны захапілі станцыю, чыгуначны тэлеграф, пашкодзілі ўрадавую сувязь. 13 снежня ў Баранавічы прыбыла карная экспедыцыя генерала Арлова. Горад быў яб'яўлены на ваенным становішчы, забастовачны камітэт арыштаваны. Аднак чыгуначны рух не быў узноўлены.
Па падліках М. В. Біча, снежаньская палітычная стачка на Беларусі ахапіла 17 гарадоў і мястэчак, а з улікам дэманстрацый, мітынгаў, сутыкненняў з паліцыяй і войскам — 28 гарадоў і мястэчак. У стачках удзельнічалі каля 44 тыс. рабочых. Рэвалюцыйныя выступленні рабочых адбыліся таксама ў Мазыры, Пінску, Оршы, Віцебску, Гродне, Ваўкавыску, Лунінцы, Брэсце, Горках, Мсціславе і іншых гарадах і мястэчках. У авангардзе барацьбы ўсюды ішлі чыгуначнікі, стачкамі былі ахоплены не толькі вузлавыя, але і дробныя станцыі.
Чыгуначнікі Беларусі шмат зрабілі для таго, каб затрымліваць вайсковыя эшалоны і тым самым перашкаджаць правозкам войска да цэнтраў рэвалюцыйнай барацьбы, у першую чаргу для падаўлення ўзброенага паўстання ў Маскве.
Па накалу і напружанасці барацьбы сітуацыя ў некаторых гарадах была блізкай да ўзброенага паўстання, аднак на тэрыторыі Беларусі ў снежні 1905 г. яно не адбылося. Гэта было абумоўлена адноснай нешматлікасцю індустрыяльнага пралетарыяту і моцным уплывам на рабочых прадстаўнікоў дробнабуржуазных партый, якія сталі на шлях зрыву палітычнай стачкі.
Снежаньская забастоўка на Беларусі была падаўлена ўзброенай сілай, што ў значнай меры было прадвырашана паражэннем узброенага паўстання ў Маскве. Пачаўся перыяд паступовага адступлення рэвалюцыі.

44. Рэвалюцыйны рух у Беларусі ў 1906 – 1907 г. 11 снежня 1905 г. у кульмінацыйны момант барацьбы быў апублікаваны новы закон аб выбарах Дзяржаўнай думы. Адзін голас памешчыка на вьібарах адпавядаў 3,5 галасам гарадской буржуазіі, 15 галасам сялян і 45 галасам рабочых. Шматлікія катэгорыі наёмных работнікаў былі пазбаўлены права голасу.
Тым не менш, ліберальнабуржуазныя партыі заклікалі народныя масы спыніць рэвалюцыйныя выступленні і прыняць удзел у выбарах Думы. Дэмакратычныя партыі спадзяваліся на новы рэвалюцыйны ўздым і прынялі рашэнні байкатаваць выбары. Аднак гэтыя спадзяванні не спраўдзіліся. Да заклікаў дэмакратаў прыслухалася толькі частка рабочых. Сяляне ў цэлым не падтрымалі лозунг байкоту. Яны спадзяваліся, што Дума можа вырашыць аграрнае пытанне, адмяніць непасільныя падаткі. Не зжыла яшчэ канстытуцыйных ілюзій і гарадская дробная буржуазія.
I Дзяржаўная дума пачала работу 27 красавіка 1906 г. Большасць месцаў у Думе заваявалі кадэты (партыя ліберальнаманархічнай буржуазіі). 3 36 дэпутатаў беларускіх губерняў 29 прайшлі ў Думу ад кадэцкай партыі пры падтрымцы канстытуцыйнакаталіцкай партыі, сіяністаў і «Саюза дасягнення раўнапраў'я яўрэяў у Расіі». 3 сямі астатніх дэпутатаў пяць адносілі сябе да беспартыйных, адзін — да сацыялдэмакратаў і адзін — да правых.
Пачатак дзейнасці Дзяржаўнай думы супаў з новым уздымам рэвалюцыйнага руху. На Беларусі ён знайшоў адлюстраванне ў першамайскіх стачках рабочых, адбыўшыхся ў 40 населеных пунктах, а таксама ў выступленнях сялян. Найбольшае распаўсюджанне ў вёсцы ў гэты час набылі забастоўкі сялянпадзёншчыкаў і сельскагаспадарчых рабочых. Яны склалі 37% усіх выступленняў. Найбольш моцны рух быў у Брэсцкім і Гродзенскім уездах Гродзенскай губерні.
Уздым рэвалюцыйнага руху адбіўся і на арміі. Актывізавалася дзейнасць ваеннарэвалюцыйных арганізацый, якія існавалі пры некаторых арганізацыях РСДРП. Выкарыстоўваючы газеты, лістоўкі і вусныя формы агітацыі, яны вялі інтэнсіўную работу сярод салдацкіх мас. Пад уплывам рэвалюцыйнай сацыялдэмакратычнай агітацыі салдаты ўключыліся ў актыўную барацьбу, прад'яўляючы начальству эканамічныя і палітычныя патрабаванні. Мітынгі і сходы салдат у красавіку—ліпені 1906 г. мелі месца ў Гродне, Мінску, Баранавічах, Бабруйску, Брэсцкай і Асавецкай крэпасцях, Кобрыне, КартузБярозе. Пры дапамозе верных царызму вайсковых часцей салдацкія выступленні на Беларусі, як і па ўсёй краіне, былі падаўлены.
Рэвалюцыйны ўздым аказаў пэўны ўплыў і на дзейнасць Дзяржаўнай думы. Цэнтральнае месца ў яе рабоце заняло аграрнае пытанне. Кадэты прапанавалі для абмеркавання законапраект, які прадугледжваў утварэнне дзяржаўнага зямельнага фонду за кошт казённых, удзельных, манастырскіх і часткі прыватнаўласніцкіх зямель, якія здаваліся памешчыкамі ў арэнду або ўвогуле не выкарыстоўваліся імі. Такія землі падлягалі адчужэнню на аснове прымусовага выкупу па «справядлівай» (не рыначнай) цане. Трудавікі і эсэры па гэтым пытанні карэнным чынам разышліся з кадэтамі. Яны выказаліся за ліквідацыю памешчыцкага землеўладання, за перадачу ўсёй зямлі ў агульнанародную ўласнасць і ўвядзенне ўраўнальнага землекарыстання па працоўнай норме. Распараджэнне нацыяналізаванай зямлёю па прапанове эсэраў і трудавікоў павінна было перадавацца на мясцах зямельным камітэтам, выбраным усеагульным, прамым, роўным і тайным галасаваннем, г. зн. фактычна сялянам. Памешчыкі адстойвалі ў Думе прынцып непахіснасці прыватнай зямельнай уласнасці, захаванне памешчыцкага землеўладання.
У ходзе вострых дыскусій на пасяджэннях Думы адбыліся істотныя змены ў партыйнай арыентацыі многіх дэпутатаў ад Беларусі. Толькі 8 з іх падтрымалі пазіцыі кадэтаў. Апошніх ззарознагалоссяў па аграрнаму пытанню пакінуў нават адзін са стваральнікаў Пінскай группы кадэтаў князь ДруцкіЛюбецкі. Значная частка дэпутатаў ад беларускіх губерняў далучылася да фракцыі так званых аўтанамістаў. Яны настойвалі на прадастаўленні аўтаноміі і шырокага абласнога самакіравання для ўкраінскіх, польскіх, прыбалтыйскіх і іншых губерняў, органы якога павінны былі вырашыць на месцы аграрнае пытанне. Польскабеларускія аўтанамісты адстойвалі неабходнасць захавання і памешчыцкай, і сялянскай уласнасці на зямлю. Абсалютная большасць дэпутатаўсялян з Беларусі (11 з 13) не падтрымала праграму нацыяналізацыі зямлі і ўраўнальнага землекарыстання, якая была папулярна ў масах рускага сялянства.
3 прычыны залішняй радыкальнасці пазіцый, з пункту гледжання ўрада і ў сувязі з апазіцыйнымі настроямі ў дачыненні да ўрадавай аграрнай праграмы 9 ліпеня 1906 г. I Дзяржаўная дума была распушчана і назначаны новыя выбары.
Значная колькасць дэпутатаў, найболын з ліку кадэтаў і трудавікоў, неадкладна выехалі ў Выбарг і там падпісалі 10 ліпеня адозву «Народу ад народных прадстаўнікоў», у якой выказалі пратэст супраць сваволу ўрада і заклікалі насельніцтва адмовіцца ад выплаты падаткаў і выканання павіннасцей на карысць дзяржавы. «Выбаргская адозва» атрымала шырокае распаўсюджанне, у тым ліку і на Беларусі. Аднак масавага руху супраціўлення царызму не выклікала. Рэвалюцыйныя партыі і арганізацыі неўзабаве выдалі адозвы «Да арміі і флоту», «Да ўсяго народа» і «Маніфест да ўсяго расійскага сялянства» з заклікам да ўзброенага паўстання. Аднак арганізаваць яго не ўдалося. Асобныя паўстанні матросаў і салдат (СвеаборІ; Кранштат) былі падаўлены. Урад перайшоў да адкрытага ваеннага тэрору.
У такіх умовах палітычныя выступленні рабочых, найперш дэманстрацыі і мітынгі, сталі практычна немагчымымі. Колькасць палітычных стачачнікаў на Беларусі ў ліпені—снежні 1906 г. склала не больш як 1,5 тыс. чалавек. На эканамічнай барацьбе рабочых наступленне контррэваііюцыі адбілася ў меншай ступені. У другой палове 1906 г. у стачках прымалі ўдзел галоўным чынам тыя слаі рабочых, якія пазней за іншых далучыліся да руху: друкары, дрэваапрацоўшчыкі, краўцы і інш. Так, у жніўні баставалі краўцы ў Барысаве і Лідзе, у кастрычніку — краўцы ў Гомелі. Па ўсіх губернях Заходняга краю пракацілася хваля забастовак на шчацінных прадпрыемствах. Забастоўшчыкі патрабавалі ўстанаўлення 8гадзіннага рабочага дня. Прадпрыемцы былі вымушаны пайсці на гэта. У лістападзе забаставалі друкары Гродна, якія патрабавалі павелічэння заработнай платы і ўстанаўлення 8гадзіннага рабочага дня. Баставалі таксама друкары Барысава, мэбелыычыкі Бабруйска, рабочыя кравецкіх майстэрань Мінска і інш. Агульная колькасць удзельнікаў эканамічных стачак на Беларуі ў 1906 г. у параўнанні з 1905 г. знізілася амаль у 2 разы, а размах руху знізіўся з 68 да 28 населеных пунктаў. Павялічылася ўдзельная вага абарончых стачак, паколькі прадпрымальнікі імкнуліся адняць ад рабочых заваёвы папярэдняга часу. У гэтых умовах вырасла значэнне прафсаюзаў, актывізавалася іх дзейнасць. Але ў цэлым і ў 1906 г. пераважная большасць выступленняў (90%) мела наступальны характар. Вынікі барацьбы заставаліся спрыяльнымі для рабочых.
Адной з важнейшых састаўных частак рэвалюцыі быў нацыянальнавызваленчы рух прыгнечаных царызмам народаў, у тым ліку беларускага, мэтай якога з'яўлялася нацыянальнае адраджэнне, барацьба за «пачэсны пасад між народамі». Арганізатарам, ідэйным і палітычным кіраўніком яго ў Беларусі з'яўлялася БСГ.
У пракламацыях 1905 г. БСГ выступала за ўстанаўленне ў Расіі федэратыўнай дэмакратычнай рэспублікі з агульным сеймам (Канстытуцыйным сходам) для ўсіх народаў і прадстаўленне кожнаму народу мець свой сейм, які вёў бы яго справы. Па аграрнаму пытанню яна прапагандавала леванародніцкую ідэю сацыялізацыі зямлі і ўраўняльнага землекарыстання. Сялянам адрасаваліся заклікі сілай забіраць зямлю ад цара, казны і памешчыкаў, рыхтавацца да ўзброенай барацьбы з царскімі войскамі. У сакавіку 1905 г. БСГ разам з эсэрамі склікала ў Мінску сялянскі з'езд, які падтрымаў яе платформу і ўтварыў Беларускі сялянскі саюз, Рашэнні з'езда мелі рэвалюцыйнадэмакратычны характар.
У студзені 1906 г. у Мінску адбыўся другі з'езд БСГ. На ім былі прыняты новая праграма і статут, што дазволіла партыі больш дакладна вызначыць сваю палітычную пазіцыю. У праграме заяўлялася, што БСГ арганізуе «працавітую беднату беларускага краю без адрознення нацыянальнасцей» на барацьбу за канчатковую ліквідацыю капіталістычнага ладу і замену яго сацыялістычным. Бліжэйшай сваёй задачай БСГ абвясціла звяржэнне самадзяржаўя сумесна з пралетарыятам усёй Расіі і выказалася за ўтварэнне Расійскай Федэратыўнай Дэмакратычнай Рэспублікі са свабодным самавызначэннем і культурнанацыянальнай аўтаноміяй для народнасцей, пра І жываючых на яе тэрыторыі. Для Беларусі Грамада патрабавала дзяржаўнай аўтаноміі з мясцовым сеймам у Вільні.
Другі з'езд БСГ адмовіўся ад эсэраўскай ідэі сацыялізацыі зямлі і адобрыў тэзіс аб утварэнні абласнога зямельнага фонду з казённых, удзельных, царкоўных і памешчыцкіх уладанняў, які, на думку кіраўнікоў Грамады, больш адпавядаў патрабаванням аўтаноміі Беларусі.
Ажыццяўленне ўсіх праграмных палітычных і сацыяльных пераўтварэнняў з'езд звязваў з рэвалюцыйным звяржэннем самадзяржаўя і скліканнем Устаноўчага сходу (сейму) для Беларусі на аснове ўсеагульнага, роўнага, прамога і тайнага выбарчага права. Ён павінен быў выпрацаваць і ўмовы адчужэння памешчыцкай зямлі і надзялення сялян зямлёй на правах пажыццёвай арэнды.
Асноўным аб'ектам дзейнасці БСГ паранейшаму была вёска. Партыя арганізоўвала сельскагаспадарчыя забастоўкі, мітынгі, сходы. У ліпені 1906 г. у вёсцы Мікалаеўшчына на Стаўбцоўшчыне па ініцыятыве Грамады быў праведзены нелегальны настаўніцкі з'езд. Сярод яго ўдзельнікаў і арганізатараў быў Я. Колас. З'езд вызначыў, што галоўнай мэтай народнага настаўніцтва з'яўляецца барацьба за звяржэнне самадзяржаўя.
У верасні 1906г. БСГ пачала выдаваць легальную тыднёвую газету «Наша доля», але зза вельмі радыкальнай пазіцыі і супярэчнасцей у рэдакцыі газета ў хуткім часе спыніла сваё існаванне. У лістападзе 1906 г. кіраўнікі БСГ наладзілі выданне новай легальнай газеты «Наша ніва», якая ў далейшым адыграла значную ролю ў развіцці беларускай нацыянальнай культуры.
У канцы 1906— пачатку 1907 г. у абстаноўцы спаду рэвалюцыйнага руху і ўзмацнення чарнасоценнай рэакцыі і рэпрэсій царызму адбыліся выбары ў II Дзяржаўную думу. У сувязі са зменай абстаноўкі і спадам рэвалюцыі ўсе партыі дэмакратычнага лагера адмовіліся ад тактыкі байкоту і прынялі ўдзел у выбарчай кампаніі. Аднак магчымасці для іх дзейнасці былі крайне абмежаваныя. Тым не менш, ад Цэнтральнай Расіі, Закаўказзя і некаторых іншых рэгіёнаў у Думу былі выбраны левыя дэпутаты.
На Беларусі арганізацыі РСДРП, Бунда, ПСР, БСГ выкрывалі рэакцыйную шавіністычную сутнасць палітыкі царызму і пазіцыі правых, чарнасоценных і акцябрысцкіх арганізацый, якія тут выступалі ў адным блоку. Каб супрацьстаяць іх націску, арганізацыі левых партый ў некаторых гарадах заключылі пагадненні аб выстаўленні агульных спісаў кандыдатаў. У Мінску ў перадвыбарны камітэт левых у кастрычніку 1906 г. увайшлі прадстаўнікі мясцовых арганізацый РСДРП, Бунда, ПСР і БСГ, а таксама і група беспартыйных рабочых. Дзякуючы аб'яднанню сваіх сіл, левы блок на гарадскіх выбарах у Мінску ў студзені 1907 г. атрымаў перамогу. Аднак вынікі гэтых выбараў неўзабаве былі скасаваны.
У беларускіх губернях надзвычайную актыўнасць у час выбараў праявілі ўрадавыя партыі — чарнасоценцы і акцябрысты, якія абапіраліся на прамую падтрымку дзяржаўных органаў і праваслаўнай царквы. Яны вялі шавіністычную прапаганду, нацкоўвалі беларусаў і рускіх на яўрэяў і палякаў.
Польскімі памешчыкамі былі створаны польскія выбарчыя камітэты, якія ў сваю чаргу вялі нацыяналістычную прапаганду. На выбарах у II Думу на Беларусі перамаглі дзве шавіністычнаклерыкальныя групоўкі — руская акцябрысцкачарнасоценная і польская аўтанамісцкая.
Удзел у выбарах левых партый прывёў да таго, што новая Дума, якая пачала сваю дзейнасць 20 лютага 1907 г, аказалася больш левай, чым першая.
Колькасць кадэтаў у ёй паменшылася амаль удвая, сацыялдэмакраты павялічылі сваё прадстаўніцтва з 18 да 65 дэпутатаў. Ад 5 беларускіх губерняў у II Думу былі выбраны 36 дэпутатаў (у тым ліку 13 паме;шчыкаў, 3 прадстаўнікі духавенства, 4 інтэлігенты і 16 сялян). У параўнанні з I Думай у новай Думе павялічылася колькасць дэпутатаў ад памешчыкаў і сялян. Гэта сведчыла аб адыходзе значнай часткі беларускага сялянства ад кадэтаў і аб далейшым размежаванні сіл рэвалюцыі і контррэвалюцыі.
Галоўным пытаннем, якое абмяркоўвалася ў II Думе больш двух месяцаў, было аграрнае. Сялянскія дэпутаты рашуча патрабавалі ў адпаведнасці з наказамі сваіх выбаршчыкаў поўнага знішчэння памешчыцкага землеўладання і ўсіх рэшткаў прыгонніцтва.
Вясною 1907 г. у перыяд дзейнасці 11 Дзяржаўнай думы ў Расіі зноў назіраўся адносны ўздым рэвалюцыйнага руху. На Беларусі, як і ў 1906 г, ён праявіўся ў першамайскіх стачках рабочых, якія былі праведзены ў 21 населеным пункце, у тым ліку ў Мінску, Віцебску, Гомелі, Смаргоні, Лідзе, Пінску, Оршы і інш. У эканамічнай барацьбе рабочых у параўнанні з апошнімі месяцамі 1906 г. уздыму не заўважалася.
Карыстаючыся спадам рабочага руху, буржуазія пераходзіла ў наступленне. Прадпрыемцы зніжалі заработную плату, падаўжалі рабочы дзень, аб'яўлялі лакаўты, забаранялі рабочым уступаць у прафсаюзы. Шырока выкарыстоўваў лакаўты на Беларусі і ў Літве сіндыкат уладальнікаў гарбарных заводаў ПаўночнаЗаходняга краю. Лакаўты былі аб'яўлены на гарбарных заводах Віцебска, Смаргоні, Магілёва, Бешанковіч і іншых гарадоў і мястэчак. У Брэсце ўладальнікі кравецкіх майстэрань аб'явілі лакаўт 200 рабочых. У Бабруйску быў аб'яўлены лакаўт у большасці майстэрань горада: шавецкіх, кравецкіх, сталярных і інш. Лакаўт працягваўся больш за месяц. Хваля лакаўтаў цяжка адбілася на становішчы рабочага класа. Тысячы рабочых сталі беспрацоўнымі.
Уздым рабочага руху ў другім квартале (красавік—чэрвень) 1907 г, які супаў з перыядам работы II Дзяржаўнай думы, выклікаў узмацненне сялянскага руху вясной і ў пачатку лета 1907 г. Уздым сялянскага руху быў невысокі. Акрамя таго, ён не ахапіў усёй тэрыторыі Беларусі. У Магілёўскай і Віленскай губернях масавага сялянскага руху ўжо не было. У пачатку 1907 г. галоўнай формай сялянскага руху былі парубкі лесу. Вясной адбываліся патравы і пасьба жывёлы на памешчыцкіх землях (у Полацкім, Лепельскім, Слуцкім і Брэсцкім уездах).
Забастовачны рух у 1907 г. не атрымаў шырокага развіцця. Адбываліся асобныя забастоўкі падзёншчыкаў у Рэчыцкім, Бабруйскім, Дрысенскім уездах. Рэзка скараціліся найбольш актыўныя формы барацьбы — захоп зямлі, разгром маёнткаў. У Віцебскай губерні найбольш распаўсюджанай формай сялянскага пратэсту былі адмовы ад выплаты падаткаў і павіннасцей. Такім чынам, у 1907 г. не толькі зменшылася агульная колькасць выступленняў, але адбылося і рэзкае скарачэнне масавых адкрытых і найбольш рашучых форм барацьбы. Усё гэта сведчыла аб далейшым спадзе і заіуханні сялянскага руху. У 1907 г. аслабеў і салдацкі рух. Гэта бачыў і адпаведным чынам улічваў у сваёй палітыцы царскі ўрад.
На вопыце дзейнасці I і II Дзяржаўных дум ён пераканаўся ў непрыдатнасці выбарчага закона ад 11 снежня 1905 г. Распусціўшы I Думу, урад атрымаў II Думу, значна больш рэвалюцыйную, чым першая. Таму было вырашана не толькі распусціць і яе, але і змяніць выбарчы закон, што супярэчыла Асноўным законам. Тым не менш, царызм пайшоў на гэты крок. 3 чэрвеня 1907 г. царскі ўрад разагнаў II Дзяржаўную думу і арыштаваў сацыялдэмакратычную фракцыю. Адначасова быў апублікаваны новы выбарчы закон, які яшчэ больш абмяжоўваў правы рабочых і сялян і забяспечваў поўнае панаванне ў Думе памешчыкаў і буйной буржуазіі. Новы выбарчы закон быў выдадзены ў парушэнне асноўнага палажэння маніфеста 17 кастрычніка, без згоды Думы.
Пераварот 3 чэрвеня сведчыў пра паражэнне рэвалюцыі і наступленне рэакцыі.

45. Прычыны паражэння рэвалюцыі 1905 – 1907 г., яе вынікі і значэнне. 
Нягледзячы на велізарны размах стачачнай барацьбы рабочага класа і сялянскага руху, першая руская буржуазнадэмакратычная рэвалюцыя пацярпела паражэнне. Адной з галоўных прычын яе паражэння было тое, што ў той час яшчэ не склаўся трывалы саюз рабочага класа з сялянствам. Хоць саюз пралетарыяту і сялянства ажыццяўляўся на працягу ўсёй рэвалюцыі, ён быў неаформлены, рэвалюцыйныя сілы недастаткова арганізаваны. Выступленні рабочага класа, сялян і салдат не зліліся ў адзіны рэвалюцыйны паток.
Сяляне дзейнічалі распылена і недастаткова наступальна. Большая іх частка ўскладала надзеі на цара, або на Дзяржаўную думу. Настроі сялян адбіліся на паводзінах арміі, якая складалася ў асноўным з сялян. Хоць у многіх часцях царскай арміі адбыліся паўстанні, большасць салдат выконвала загады камандавання пры падаўленні рэвалюцыйнага руху рабочага класа і сялянства.
Рабочы клас дзейнічаў недастаткова дружна і арганізавана. Нераўнамерна ўступаў у барацьбу пралетарыят у асобных раёнах краіны, болып адсталыя слаі рабочых вельмі марудна ўцягваліся ў рэвалюцыйны рух. Гэта ў значнай ступені тлумачыцца тым, што адсутнічала неабходнае адзінства партыі рабочага класа — РСДРП.
Ліберальная буржуазія і яе палітычныя партыі, перш за ўсё кадэты, на словах выступалі прыхільнікамі свабоды і дэмакратыі, а на справе шукалі здзелкі з царызмам супраць рэвалюцыі.
Замежная буржуазія, спалохаўшыся страты капіталаў, укладзеных у прамысловасць і банкі Расіі, атаксама пашырэння рэвалюцыі на іншыя краіны, выдала царызму буйныя пазыкі. Заключэнне міру з Японіяй (у жніўні 1905 г.) таксама садзейнічала ўмацаванню царызму і аблегчыла яму барацьбу з рэвалюцыяй.
Нягледзячы на паражэнне, першая руская рэвалюцыя нанесла ўдар па царызму. Рабочы клас і сялянства прымусілі царызм, памешчыкаў і буржуазію пайсці на ўступкі. У асобных галінах прамысловасці была павышана заработная плата, скарочаны рабочы дзень, зніжаны штрафы. Былі легалізаваны прафсаюзы. Царызм быў вымушаны адмяніць выкупныя плацяжы, а памешчыкі — знізіць арэндныя і прадажныя цэны на зямлю. Былі адменены таксама некаторыя саслоўныя абмежаванні для сялянства. Рэвалюцыя прымусіла царызм стварыць прадстаўнічую ўстанову — Дзяржаўную думу. Усё гэта азначала далейшы крок па шляху ператварэння Расіі з феадальнай у буржуазную манархію. Але галоўная мэта рэвалюцыі — звяржэнне царызму — не была дасягнута. Перад рабочым класам і народнымі масамі паранейшаму стаяла задача знішчэння царызму і памешчыцкага землеўладання і іншых рэштак феадальнапрыгонніцкага ладу.
Першая руская рэвалюцыя адыграла значную ролю ў жыцці беларускага народа, як і іншых народаў Расіі. Яна ўзняла шырокія слаі працоўных мас беларусаў да актыўнай барацьбы за сваё сацыяльнае і нацыянальнае разняволенне. У ходзе рэвалюцыі беларускі пралетарыят актыўна ўдзельнічаў у агульнарасійскіх выступленнях рабочага класа. Беларускае сялянства ўпершыню ўзнялося на барацьбу супраць памешчыкаў у масавых маштабах.
Барацьба супраць сацыяльнага прыгнёту суправаджалася ростам нацыянальнай самасвядомасці. Гэта выклікала ўздым творчых сіл народа, шпаркае развіццё яго літаратуры, мовы, тэатра, народнай паэтычнай творчасці.
Амаль да кастрычніка 1917 г. грамадскапалітычнае і культурнае развіццё беларускага народа ішло пад уплывам рэвалюцыі 1905—1907 гг.

46. Эканамічнае і палітычнае становішча ў Беларусі ў 1906 -1913 г.

З 1909 пасля крызіса і дэпрэсіі пач. ХХ ст. пач. Экан.пад’ём, які працягв.да І сусв.вайны. Тэмпы разв.прамысл.Бел.бвышэй, чым у  цэнтры Рас.імп., хоць узровень прамысл.разв.быў ніжэйшым. Хутка разв. Буйная прамысл. Але захав.і вял.удзельн.вага дробн.вытворчасці – яна давала больш паловы усёй прадукцыі. 
Галіновая структура прамысловасці заставалася ранейшай. Найбольш высок.тэмпы разв. Дрэваапрац.

Павяліч. Доля акцыянерн.капітала. Расла канцэнтрац.прам.вытворч. Каля 20% рабочых у 1913 г. працав. На прадпр. З кольк.рабочых 500 чал. Буйнейшыя прадпр. Да І сусв.в-ны: Віцебская льнопрадзільная ф-ка “Дзвіна”, Гродзнск.табачн.ф-ка, майстэрні Лібава-Роменскай (Гомель) і Палескай (Пінск) чыгунак. Значн. Частка прам. Размяшч.у сельск.мясц. – бліжэй да крыніц сыравіны.
С/гасп. Спецыяліз на вытворч.малака, малочн.прадуктаў, мяса. Узрасла тэхнічн.узброенасць памешч.і заможных сялянскіх гаспадарак: малатарні, веялкі, сеялкі. Фармір. Бурж.зямельн.уласнасці – скарач.дваранск.землеўладання.

Значны ўплыў на разв.с/гасп. Аказ. Сталыпінска. Аграрн.рэформа. Яна садзейн.большай арыентацыі вёскі на вытворчасць рыначнай прадукцыі і дыферэнцыяцыі сялянства. У выніку перасяленч.п-кі Бел. пакінула 335 тыс.сялян.
У 1911 па ініц. Сталыпіна выраш.увесці земствы у Вц., Мг. і Мн. Губ. Выбары рабіліся па нацыянальным курыям. Земствы не ўводз.у Гродз.і Віленск. Губ. – баяліся, што яны пападуць пад уплыў польск. і акаталіч.памешчыкаў.

Пасля р-цыі – п-д рэакцыі. Царск.урад перайшоў да больш жорстк.метадаў кірав. Лакауты рабочых за удзел у стачках. Арышты лідараў і актывістаў рэв.-дэм.партый. Шавіністычная прапаганда чарнасоценскіх і акцябрысцкіх газет, накірав.супраць яўрэяў,палякаў, бел.нац.руху, газеты “Наша ніва” як ворагаў адзінай і недзялімай Расіі.
Мясцовыя арг-цыі левых партый разгромлены ці аслаблены. БСГ згарнула свае падпольныя структуры і яе кіраўнікі засяродзіліся на легальнай дзейнасці ў газеце “Наша ніва”. Аслаблены і ліберальна-апазіцыйны цэнтр. Распаліся мясц.арганізацыі кадецкай партыі. Але лібер.рух не меў такога распаўс., як у Расіі – нешматлікая палітычна актыўная інтэлігенцыя, няма лібер.прафесуры.
Ва ўмовах паліт.рэакцыі змян.маштабы і х-р раб.руху. Скарац.колькасць выступленняў, стачак. Прыкметы ажыўл. З’яв.толькі ў 1911, 1913-1914 – яго ўздым.  Спад сялянск.руху.
Наступл.рэакцыі абмежавала магчымасці бел.нац.руху, які набыў у гэты п-д пераважна культурна-асветніцкі х-р. Цэнтрам яго была газ.”Наша ніва”. Яе дзейн.садзейніч.аб’ядн.нац.інтэлігенцыі, разв.к-ры.

47. Стан адукацыі ў Беларусі ў пачатку ХХ ст. 
У канцы XIX ст. Беларусь адставала ад цэнтральных губерняў Расіі ў развіцці народнай адукацыі. Гэта было абумоўлена яе агульным сацыяльна-эканамічным і культурным адставаннем, але найперш мэтанакіраванай русіфікатарскай палітыкай царызму, які ў апошнюю чаргу і толькі пры крайняй неабходнасці клапаціўся аб развіцці адукацыі і пісьменнасці нярускіх ускраін імперыі. Па даных перапісу 1897 г., у Еўрапейскай Расіі пісьменныя складалі 30% агульнай колькасці насельніцтва, а на Беларусі — толькі 25,7%. Найбольш непісьменнай часткай народа з'яўлялася яго самая шмат лікая катэгорыя — сяляне, 90% якіх не ўмела чытаць і пісаць. 90% дасягала колькасць непісьменных і сярод жанчын.
Патрэбы развіцця капіталізму дыктавалі неабходнасць шырокай падрыхтоўкі пісьменных работнікаў і адукаваных спецыялістаў. Але сістэма народнай асветы, якая склалася ў Расійскай імперыі яшчэ ў сярэдзіне XIX ст., ужо не адпавядала патрабаванням часу і таму паўстала неабходнасць яе рэформы і дэмакратызацыі.
На рубяжы XIX — XX стст. рэзка вырасла колькасць пачатковых школ. Пачатювую адукацыю давалі народныя і гарадскія вучылішчы, якія адносіліся да Міністэрства народнай асветы, а таксама царкоўнапрыходскія школы і школы пісьменства, якія адносіліся да царкоўнага ведамства. Царкоўныя школы выклікалі вялікую незадаволенасць насельніцтва. Царква лічыла галоўнай задачай школы рэлігійнае і вернападданніцкае выхаванне, а не ўзбраенне ведамі. Сетка школ царкоўнага ведамства, дасягнуўшы найбольшага развіцця напярэдадні рэвалюцыі 1905—1907 гг. (на 1 студзеня 1905 г. на Беларусі было каля 5 тыс. царкоўных школ), з 1906 г. пачала скарачацца. Яна замянялася народнымі вучылішчамі двух тыпаў (з трох- і пяці-, шасцігадовым тэрмінам навучання). Гэтыя школы давалі больш грунтоўныя веды. У 1905—1914 гг. іх колькасць павялічылася больш чым у тры разы і дасягнула 4784 вучылішчаў.
Ролю павышанай пачатковай школы для «сярэдніх» слаёў насельніцтва —дробнай буржуазіі, рамеснікаў, служачых, ганддяроў, дробнай шляхты — выконвалі гарадскія вучылішчы. 3-за іх абмежаванай колькасці і доўгага 6-гадовага тэрміну навучання доступ да іх дзецям працоўных быў абмежаваны. Тым не менш, гэтыя тыпы навучальных устаноў карысталіся папулярнасцю і іх колькасць за 1905—1914 гг. узрасла з 39 да 82. Праўда, гарадскія вучылішчы не давалі завершанай адукацыі. Толькі дзеці заможных бацькоў пасля дадатковай аплаты за падрыхтоўку па шэрагу прадметаў маглі паступіць у настаўніцкія інстытуты ці гімназіі.
Сярэднюю адукацыю давалі гімназіі, чый атэстат адкрываў доступ ва універсітэты; рэальныя вучылішчы, выпускнікі якіх мелі права паступаць у тэхнічныя інстытуты; духоўныя і ваенныя сярэднія і вышэйшыя школы. У 1914 г. на Беларусі было 122 урадавыя і прыватныя сярэднія вучэбныя установы, у якіх навучалася 31 тыс. чалавек. Большасць вучняў былі дзецьмі шляхты, чыноўнікаў, духавенства, гарадской буржуазіі і заможных сялян. Для дзяцей рабочых і сялян сярэднія школы былі цяжкадаступнымі з-за высокай аплаты за навучанне. 

У сетцы сярэдніх спецыяльных вучэбных устаноў у пачатку XX ст. галоўнае месца па колькасці займалі настаўніцкія семінарыі, якія рыхтавалі настаўнікаў для пачатковых школ. У 1905 г. на Беларусі было 4 настаўніцкія семінарыі: у Маладзечне, Полацку, Нясвіжы, Свіслачы. У 1909—1916 гг. было адкрыта яшчэ 5: у Рагачове, Оршы, Барысаве, Гомелі і Бабруйску. Паляпшэнню падрыхтоўкі настаўніцкіх кадраў спрыяла адкрыццё ў 1910—1914 гг. настаўніцкіх інстытутаў у Віцебску, Магілёве і Мінску. Яны не з'яўляліся вышэйшымі навучальнымі установамі, аднак праграма навучання ў іх была шырэйшая, чым у семінарыях. Яны выпускалі настаўнікаў для пачатковых школ павышанага тыпу. Настаўнікаў жа для гарадскіх вучылішчаў і сярэдніх школ на Беларусі не рыхтавалі. Іх прысылалі з Масквы, Пецярбурга, Кіева.
Пасля пераводу ў 1864 г. Горы-Горацкага земляробчага інстытута (Магілёўская губерня) у Пецярбург на Беларусі не засталося вышэйшых навучальных устаноў, хоць патрэба ў іх была вялікая. Яна дыктавалася развіццём эканомікі і культуры і працэсам нацыянальнага адраджэння. Амаль усе губернскія гарады ў пачатку XX ст. выказвалі жаданне мець у сябе ВНУ. Асабліва актыўна гэтае пытанне абмяркоўвалася грамадскасцю Мінска. Але ўлады тармазілі яго рашэнне. Абгрунтоўваючы сваё адмаўленне, мінскі віцэ-губернатар заявіў у 1903 г: «У Мінску і без таго моцны рэвалюцыйны настрой сярод моладзі». А міністр асветы Л. Касо адказаў на гэты конт у 1913 г, што адкрыццё універсітэта на Беларусі — справа няспешная і не так хутка настане яе чарга. У 1911 г. у Віцебску было адкрыта аддзяленне Маскоўскага археалагічнага інстытута. Вышэйшую адукацыю беларусы атрымлівалі ў Маскве, Пецярбургу, Кіеве і іншых універсітэцкіх цэнтрах Расіі.
Нягледзячы на пэўныя рэформы ў галіне асветы, напярэдадні першай сусветнай вайны яна не паспявала за хуткай плынню жыцця.
У процілегласць дзяржаўнай школьнай палітыцы на Беларусі развіваўся грамадска-педагагічны рух, які праявіў сябе як асобны накірунак нацыянальна-вызваленчага руху. Пытанні народнай адукацыі з пачатку стагоддзя перайшлі ў сферу палітыкі, сталі прадметам вострых палітычных дыскусій.
У той час на Беларусі плённа працавалі рускія педагогі-даследчыкі і практыкі, якія ўнеслі значны ўклад у развіццё асветы. Падрыхтаваныя ў расійскіх універсітэтах і накіраваныя ў Паўночна-Заходні край з высакароднай мэтай асветы «адсталага і забітага» карэннага насельніцтва, яны выконвалі сацыяльна-палітычны заказ урада і нярэдка, вольна ці нявольна, рабіліся праваднікамі русіфікатарскай палітыкі, адмаўлялі за беларускім народам права на самастойнае развіццё, на сваю нацыянальную культуру, мову, асвету. Нежаданне мясцовага школьнага начальства і настаўніцтва ўлічваць інтарэсы карэннай нацыі не адпавядала мэтам і задачам нацыянальнага адраджэння Беларусі і стварэнню нацыянальнай сістэмы адукацыі.
Асновы беларускай нацыянальнай школы заклалі відныя дзеячы гэтага адраджэння: стваральнікі першага беларускага буквара XX ст. В. Іваноўскі і К. Каганец, нястомная прапагандыстка навучання на нацыяыальнай мове, заснавальніца беларускамоўных школ, аўтарка беларускіх вучэбна-педагагічных кніг А. Пашкевіч, Янка Купала, Якуб Колас, М. Багдановіч, В. Ластоўскі, С. Палуян, Я. Лёсік, браты Антон і Іван Луцкевічы, Б. Тарашкевіч. У пачатку XX ст. пачаў сваю педагагічную дзейнасць таленавіты настаўнік і вучоны-педагог, аўтар вучэбных кніг для беларускіх дзяцей Я. Колас. За ўдзел у падрыхтоўцы і правядзенні нелегальнага з'езда настаўнікаў Мінскай губерні (1906 г.) ён быў затрыманы паліцыяй, звольнены з настаўніцкай пасады і пэўны час знаходзіўся пад наглядам. Барацьба нацыянальна-дэмакратычных сіл за беларускую школу садзейнічала абуджэнню беларускага народа.

48. Развіццё беларускай літаратуры ў пачатку ХХ ст. 
Найбольш поўна і яскрава беларускае нацыянальнае адраджэнне адлюстроўвалася ў мастацкай літаратуры. Пачатак XX ст. — асаблівы перыяд у яе развіцці. Калі папярэдняе стагоддзе характарызавалася замаруджанасцю, а часам і перарывістасцю працэсу станаўлення новай літаратуры, то разглядаемы этап — яе інтэнсіўным ростам, што было з'явай глыбока заканамернай, абумоўленай глыбокімі зменамі ў розных сферах жыцця грамадства. Рубяжом новага этапа ў гісторыі літаратуры з'явіліся падзеі 1905 г. Узнікшы на хвалі рэвалюцыйнай і нацыянальна-вызваленчай барацьбы, яна пераўтварылася ў вялікую грамадскую сілу і развівалася паскоранымі тэмпамі. Эпоха народнага абуджэння і ўздыму нацыянальнага пачуцця выклікала вялікую цягу да літаратурнай творчасці. Край, які на працягу некалькіх дзесяцігоддзяў не меў права пісаць і друкаваць на роднай мове, аказаўся вельмі багатым на таленты. Дзесяткі паэтаў, празаікаў і публіцыстаў далучыліся тады да творчай дзейнасці на роднай ніве. Менавіта тады раскрыліся геніі Янкі Купалы, Якуба Коласа, Максіма Багдановіча, яркія таленты Цёткі, Каруся Каганца, Алеся Гаруна, Цішкі Гартнага, Змітрака Бядулі, Максіма Гарэцкага, Канстанцыі Буйло і іншых. Яны ўзнялі літаратуру на якасна новы ўзровень у моўнамастацкіх, ідэйных і жанрава-стылявых адносінах.
Бурлівыя рэвалюцыйныя падзеі пачатку стагоддзя сфармавалі новы тып пісьменніка і паэта, цесна звязанага з жыццём і вызваленчай барацьбой народных мас—народнага барацьбіта, прарока праўды. Па сацыяльнаму становішчу гэта былі сельскія настаўнікі (Я. Колас, Цётка, Я. Журба, К. Буйло), дробныя служачыя (Ш. Ядзвігін, М. Багдановіч, М. Гарэцкі, Т. Леўчык, М. Галубок), таленавітыя самавучкі (Я. Купала, Ц. Гартны, А. Гарун, А. Гурло). Яны стварылі літаратуру глыбока дэмакратычную па характару, якая ішла з нетраў народнай душы, гаварыла пра народ і народу адрасавалася.
Рэвалюцыйная, адраджэнцкая эпоха пашырыла поле бачання беларускай літаратуры, яе тэматыку і праблематыку, узбагаціла новымі ідэямі, вобразамі, сюжэтамі і канфліктамі. Яна паставіла ў цэнтры літаратуры карэнныя пытанні пераўтварэння грамадства, нацыянальна-гістарычнага і культурнага развіцця Беларусі. Народ і рэвалюцыя, «пан і мужык», «зямля і воля», праца і капітал, грамадства і асоба, народ і інтэлігенцыя, лёс нацыянальнай мовы, літаратуры, культуры былі асноўнымі пытаннямі, якія хвалявалі бела рускіх пісьменнікаў і знайшлі адлюстраванне ў іх творах. Прыкметна пашырыліся і тэматычныя гарызонты літаратуры. У яе поле зроку, акрамя традыцыйнай тэмы вёскі, увайшлі тэмы жыцця рабочых (Ц. Гартны), інтэлігенцыі (М. Гарэцкі, 3. Бядуля).
У літаратуры з'явіўся новы герой — нястомны праўдашукальнік, абаронца інтарэсаў народа, смелы і стойкі барацьбіт, прапагандыст рэвалюцыйных ідэй. Лепшыя тагачасныя творы змаглі выказаць «свету» душу і пачуцці беларуса, яго імкненне да волі і шчасця, да роўнасці з іншымі народамі. Яны сцвярджалі высокі гонар простага чалавека, услаўлялі яго працу і барацьбу, паэтызавалі яго творчыя сілы, спачувалі народным пакутам.
Асабліва плённа развівалася паэзія, якая аказалася найбольш чуйным рэзанатарам грамадскага пульса і глыбінных зрухаў у духоўным жыцці народа. Паэзія ўжо доўгі час займала пануючае становішча ў беларускай літаратуры. I ў пачатку XX ст. яна ў многім вызначала змест літаратурнага працэса, але побач з ёй ужо паспяхова развівалася мастацкая проза, прыкметных поспехаў дасягнула драматургія.
Наватарства паэзіі заключаецца ў яе высокай грамадзянскасці, дзейсным гуманізме, пафасе сцвярджэння, здольнасці ўздымаць нацыянальныя пытанні на ўзровень агульначалавечых. Вершы Купалы, Коласа, Цёткі, Багдановіча, прысвечаныя абяздоленаму народу, маюць усе падставы заняць ганаровае месца сярод лепшых твораў сусветнай класікі, бо ім уласцівы выключная жыццёвая праўдзівасць і гуманістычная пранікнёнасць, яснасць і паўната ўвасаблення паэтычнай думкі, хоць кожны з паэтаў ішоў да народнай тэматыкі сваім Ішіяхам.
Цікавай і буйной фігурай на паэтычным небасхіле пачатку стагоддзя з'яўлялася Алаіза Пашкевіч (1876—1916 гг), вядомая ў рэвалюцыйных гуртках і літаратуры пад псеўданімам Цётка. Ужо ў 1906 г. пачалі нелегальна выходзіць яе зборнікі «Хрэст на свабоду» і «Скрыпка беларуская». Сваімі ўзрушана рэвалюцыйнымі і патрыятычнымі вершамі, адлюстраваўшымі яе няўтрымлівую натуру, яна здабыла асаблівую папулярнасць. Творы Цёткі выкарыстоўваліся арганізацыямі РСДРП у якасці адозваў, пракламацый, лістовак. Паэтэса памерла ад тыфу, арганізуючы дапамогу хворым на Лідчыне.
У пачатку XX ст. раскрываюцца паэтычныя таленты заснавальнікаў сучаснай беларускай літаратуры і літаратурнай мовы Я. Купалы (Івана Дамінікавіча Луцэвіча, 1882—1942 гг.) і Я. Коласа (Канстанціна Міхайлавіча Міцкевіча, 1882—1956 гг). Я. Купала стаў ідэолагам беларускага адраджэння. Ён з'яўляўся супрацоўнікам, а з 1914 г. — рэдактарам «Нашай нівы». Ужо першымі кнігамі сваіх вершаў «Жалейка» (1908 п), «Гусляр» (1910 г.), «Шляхам жыцця» (1913 г.) ён прыкоўвае да сябе ўвагу чытача.
Тады ж набывае папулярнасць сваімі творамі, што друкаваліся на старонках розных беларускіх выданняў і ў зборніках («Песні жальбы», «Апавяданні»), Якуб Колас.
Цішка Гартны (Зміцер Фёдаравіч Жылуновіч, 1887—1937 гг.) унёс у беларускую паэзію новую, пралетарскую тэму. Яго талент праявіўся ў апяванні нялёгкай долі, цяжкай працы, але высокай годнасці рабочага чалавека.
Галоўным матывам лірыкі Канстанцыі Буйло (Канстанцыі Антонаўны Калечыц) — чыстае і ўзнёслае каханне. Зборнік вершаў паэтэсы пад назвай «Курганная кветка» выйшаў у 1914 г.
Значна ўзбагаціў паэзію Максім Багдановіч (1891—1917 гг). Яго адзіны прыжыццёвы зборнік вершаў «Вянок» (Вільня, 1913 г.) з'яўляецца адной з вяршынь беларускай нацыянальнай лірыкі пачатку XX ст.
Лепшыя творы Купалы, Коласа, Багдановіча пракладвалі магістральныя шляхі беларускай паэзіі. У іх творчасці дасягнула кульмінацыйнага развіцця беларуская дакастрычніцкая паэма. Паэмы Я. Купалы «Курган», «Бандароўна», Я. Коласа «Сымонмузыка», М. Багдановіча «Максім і Магдалена» і «Страцімлебедзь» узнялі гэты жанр на якасна новую ступень.
У прозе ў той час працавалі Ядзвігін Ш., Я. Колас, 3. Бядуля, С. Палуян, Я. Лёсік і іншыя.
Вышэйшым дасягненнем беларускай драматургіі пачатку XX ст. былі п'есыЯ. Купалы «Паўлінка» і «Раскіданае гняздо». Шырокую вядомасць займела камедыя К. Каганца «Модны шляхцюк», у якой выведзены тып нацыянальнага нігіліста.
Пісьменнікі, паэты і драматургі пачатку стагоддзя садзейнічалі развіццю самасвядомасці народа. Дзякуючы іх творчасці беларуская літаратура ўсё больш упэўнена станавілася ўпоравень з больш сталымі і развітымі літаратурамі славянскага свету, уключалася ў еўрапейскі літаратурны працэс.


49. Развіццё перыядычнага друку ў Беларусі ў пачатку ХХ ст.
 Якасныя змены адбыліся ў пачатку XX ст. у друку. 1905 г. адмяніў папярэднюю цэнзуру, знішчыў манаполію казённага друку і рускамоўных выданняў. Адкрылася магчымасць для з'яўлення перыёдыкі дэмакратычнага і ліберальнага накірункаў на ўсіх мясцовых мовах — беларускай, літоўскай, польскай, яўрэйскай. У выніку колькасць газет і часопісаў, што выдаваліся на Беларусі, у 1906 г. вырасла ў 4 разы ў параўнанні з 1900 г. і дасягнула 60 назваў, а ў 1914 г. — 109 органаў перыёдыкі (74 з іх выходзілі ў Вільні, у тым ліку 3 на беларускай, 13 на літоўскай, 12 на яўрэйскай, 28 на польскай мове).
Легалізацыя беларускага друку і адмена забароны перыядычных выданняў на беларускай мове былі важнай уступкай, вырванай народнымі масамі ў ходзе рэвалюцыі. У 1906г. сталі выходзіць першыя легальныя беларускія газеты «Наша доля» і «Наша ніва». На чале выдання «Нашай долі» стаялі браты Іван і Антон Луцкевічы. Дзейны ўдзел у рэдакцыі бралі Аляксандр Уласаў і Вацлаў Іваноўскі. Усе яны — выдатныя дзеячы беларускага адраджэння пачатку XX ст. Газета прызначалася «для сельскага і гарадскога рабочага люда». Але праіснавала яна толькі некалькі месяцаў і была забаронена за антыўрадавую накіраванасць. Пяць з шасці яе нумароў, пабачыўшых свет, былі канфіскаваны паліцыяй, а рэдактар прыгавораны да турэмнага зняволення. Тым не менш «Наша доля» пакінула прыкметны след у гісторыі грамадскай думкі і беларускай літаратуры. На яе старонках дэбютавалі Я. Колас, Цётка (А. Пашкевіч), Ядзвігін Ш. (Антон Лявіцкі).
310 лістапада 1906 г. у Вільыі пачала выходзіць штотыднёвая грамадска-палітычная, навукова-папулярная і літаратурна-мастацкая газета «Наша ніва». Арганізавалі выданне і кіравалі ім лідэры Беларускай Сацыялістычнай Грамады Іван і Антон Луцкевічы і Аляксандр Уласаў, які быў яе афіцыйным рэдактарам. У 1914 г.ягозмяніў на гэтай пасадзе Янка Купала. «Наша ніва» арыентавалася галоўным чынам на сялянства і сельскую інтэлігенцыю, дробных служачых і рабочых. Для многіх тысяч беларусаў яна стала першай газетай, прачытанай імі, першай крыніцай ведаў, выкладзенай на іх мове. Сваю першачарговую задачу «Наша ніва» бачыла ў барацьбе за ўсебаковае нацыянальнакультурнае адраджэнне беларускага народа. У праграмным артыкуле, які адкрываў першы нумар газеты, рэдакцыя абвяшчала, што будзе «старацца, каб усе беларусы, што ня ведаюць, хто яны ёсць, — зразумелі, што яны беларусы і людзі, каб пазналі сваё права...»
«Наша ніва» паслядоўна выкрывала асімілятарскую палітыку царызму і памешчыцка-клерыкальных партый і груповак на Беларусі, пратэставала супраць рэлігійнага падзелу беларускага народа на «рускіх» і «палякаў», абараняла яго права развіваць нацыянальную культуру, карыстацца роднай мовай, адстойвала ідэю нацыянальна-культурнай аўтаноміі для Беларусі, патрабавала ўвядзення мовы карэннага насельніцтва ў школу і культавыя ўстановы, пераходу іх на беларускія нацыянальныя пазіцыі. Газета знаёміла чытачоў з гісторыяй краю, яго культурнымі і мастацкімі каштоўнасцямі, норавамі і бытам народа. На яе старонках змяшчаліся навуковыя артыкулы, практычныя парады па сельскай гаспадарцы, медыцыне. Папулярнасць газеты паступова расла. Яна мела сотні карэспандэнтаў з усіх куткоў Беларусі.
«Наша ніва» згуртавала вакол сябе лепшыя беларускія сілы, на працягу васьмі гадоў была цэнтрам літаратурнага жыцця Беларусі. На яе старонках пачалі сваю творчасць і атрымалі пуцёўку ў вялікую літаратуру амаль усе значныя беларускія пісьменнікі і паэты. У ёй супрацоўнічалі Цётка, Ядзвігін Ш., Я. Купала, Я. Колас, М. Багдановіч, М. Гарэцкі, А. Гурло і інш. Археолаг па прафесіі, Іван Луцкевіч заснаваў пры рэдакцыі газеты Беларускі нацыянальны музей — багатую скарбніцу помнікаў даўніны. Пры газеце дзейнічала кніжнае выдавецтва.
За публікацыю вострапалітычных матэрыялаў асобныя нумары «Нашай нівы» канфіскоўваліся. Газету забаранялася чытаць настаўнікам і вучням, паштовым служачым, вайскоўцам і паліцэйскім. Субсідзіраваная руская прэса і польскія перыядычныя друкаваныя органы цкавалі яе. У 1915 г. у сувязі з набліжэннем фронту да Вільні газета спыніла сваё існаванне, адыграўшы выдатную ролю ў справе кансалідацыі беларускай нацыі, развіцці яе мовы і культуры.
У 1913 г. у Вільні пачала выдавацца беларускамоўная каталіцкая газета «Віеlarus»,у 1916 г. пад рэдакцыяй В. Ластоўскага было наладжана выданне газеты «Гоман». Аднак дамінуючым на Беларусі па-ранейшаму быў рускамоўны друк. 1905 г. мала што змяніў у гэтым. Цэлы шэраг газет— «Окраины России», «Минское слово», «Виленский вестник», «Белорусская жизнь», потым «Северо-Западная жизнь», часопіс «Крестьянин» і інш. былі актыўнымі праваднікамі вялікадзяржаўна-манархічнай палітыкі на Беларусі. Яны вялі шырокую прапаганду супраць беларускага нацыянальнага руху і яго органа — «Нашай нівы», абвінавачваючы іх у сепаратызме, у якім бачылі вялікую небяспеку для «адзінай і недзялімай Расіі». Так, газета «Белорусская жнзнь» заклікала беларусаў засвойваць рускую мову, а сваю родную «пакінуць гісторыі». У кожным нумары яна друкавала паклёпніцкія матэрыялы і даносы супраць «Нашай нівы». Не адставала ад яе «Мннское слово».
Не меншую варожасць да беларускага нацыянальнага руху праяўлялі органы польскіх памешчыцка-клерыкальных партый і груповак, якія глядзелі на заходнія губерні як на правінцыю Вялікай Польшчы, — «КІІгіег Іліешкісі», «Оопіес дуііспбісі», «Рггуіасіеі» і інш. Гэтыя выданні, як і ўрадавыя, і чарнасоценныя рускія, адмаўлялі існаванне беларускай нацыі, мовы і культуры. Іх цалкам задавальняла ўрадавая палітыка раскола беларускага этнасу па веравызнанні на «рускіх» і «палякаў».
«Наша ніва» пэўны час была адзіным перыядычным друкаваным органам на беларускай мове. 3 часам з'явіліся першыя часопісы: дзіцячы — «Лучынка», сельскагаспадарчы — «Саха», сатырычны — «Крапіва», літаратурна-публіцыстычны альманах «Маладая Беларусь», літаратурныя зборнікі тыпу «Беларускага календара» і інш.
Узнікаюць і разгортваюць дзейнасць выдавецкія суполкі «Загляне сонца і ў наша аконца» у Пецярбургу, «Наша хата», «Палачанін» у Вільні, «Саха», «МінчуІЫ у Мінску. Важную ролю ў развіцці беларускага нацыянальна-культурнага руху і пашырэнні нацыянальнай асветы адыграла дзейнасць кнігавыдавецкай суполкі «Загляне сонца і ў наша аконца», заснаванай ў 1906 г. у Пецярбургу па ініцыятыве Б. Эпімаха-Шыпілы. Яна паклала пачатак сістэматычнаму выданню беларускамоўнан мастацкай літаратуры, школьных падручнікаў, навукова-папулярных брашур.
Беларускамоўныя кнігі выдаваліся тады пераважна за межамі сучаснай Беларусі — у Пецярбургу, Вільні, а таксама за мяжой. За 1901—1917 гг. улічана 245 кніг агульным накладам у некалькі соцен тысяч экзэмпляраў. Асноўную частку кніжнай прадукцыі забяспечвалі выдавецтвы «Загляне сонца...» і «Нашай нівы». Дзякуючы ім беларускі народ пазнаёміўся з творамі В. Дуніна-Марцінкевіча, Ф. Багушэвіча, Цёткі, Я. Купалы, Я. Коласа, М. Багдановіча, К. Каганца, Ц. Гартнага, А. Гаруна, 3. Бядулі, К. Буйло і многіх іншых паэтаў, празаікаў і драматургаў.


50. Тэатральнае і музычнае жыццё Беларусі ў пачатку ХХ ст.

Дасягнула значных поспехаў. Перарасло з аматарскага ў прафесійнае. У пачатку стагоддзя на тэатр.сцэнах Бел. панавалі гастрольныя рускія і ўкраінскія трупы. У п-д р-цыі 1905-07 тэатр. Жыццё актывізавалася.  У людзей узнікала ўсё большая цікавасць да сцены, бо тэатр часам быў трыбунай прапаганды рэв.ідэй. Часам на сцэне з’яв. Творы, якія садзейн. Абудж. Свабадалюбства і нац. Самасвяд.

Пад уплывам гастралюючых труп абудж.мясц.таленты. У гады рэв-цыі ў гарадах і сёлах пач.узнікаць  аматраскія тэатры, літаратурна-драмат.гурткі. Яны праводз. “бел.вечарынкі” – своеасабл. Тэатральна-канцэртн. Паказы.

Такую самадзейн.тэатр трупу ствар. У 1907 г. у сваім фальварку Палівачы Дзісненск. Уезда. Віленк.губ. Ігнат Буйніцкі., якога па праву наз.бацькам бел.тэатра. З групай аматараў ён наладжваў канцэрты, які прыцягв. Шмат гледачоў, не толькі самі па сабе, але і што “артысты” гаварылі на іх роднай мове, чаго яны ніколі раней не чулі са сцэны. Радстаўленні арганізоўв.таксама ў бліжэйш. Мястэчках і вёсках.

Выступленні трыпу карыст. Поспехам у сялян і інтэігенц. Чуткі аб тэатры Буйніцкага распаўс. Усё шырэй. Пар яго спектаклі расказ. “Наша ніва”. Натхнёны поспехам, Буйніцкі усяго сябе стаў аддаваць тэатр.творчасці: падбіраў і рыхтав. Артыстаў, папаўняў рэпертуар. Самадзейн.трупа пераўтвар. У прафесійную. Яна склад з драмат.арцёраў, танцораў і харыстаў – усяго 70 чал. У яе увах. Алесь Бурбіс, Алаіза Пашкевіч, Язэп арлоўскі, дачкі Буйніцкага і інш. Сам ён быў і рэжысёрам, і акцёрам, і танцорам. У рэпертуары былі п’есы рускіх (Чэхаў), польскіх (Ажэшка), укр. І бел аўтараў. Поспехам карыст. Камедыя Каруся Каганца “Модны шляхцюк”.

У 1910-13 тэатр гастраляваў па гарадах Беларусі, у Вільні, Пецярбургу і Варшаве. Усюды карыст. Поспехам.  Аднак працаваў ён у нялёгк.умовах. Мясцовыя ўлады часта бачылі ў нацыянальным калектыве крамолу і на гэтай падставе забаранялі яго выступленні. Трупу ўзялі пад паліцэскі нагляд. За кожным словам Буйніцкага на сцэне шукалі беларускі сепаратызм, крамолу, вальнадумства. У трупы былі сціплыя матэрыяльныя магчымасці. Яны складв. З 2 крыніц: асабістыя сродкі Буйніцкага і прыбыткі ад збораў.  Але яны не пакрывалі расходы. Хутка прыбыткі ад сядзібы уйніцкага вычарпаліся.

У 1913 трупа, якая стала І  бел.нац.тэатрам, перастала існаваць. Планам яе аднаўл.перашкодз. сусветн.вайна.

Пад уплывам трупы Буйніцкага набыў шырокі размах аматарскі тэатральны рух. У Вільні пад кіраўн. Бурбіча дзейніч. “Беларускі музычна-драматычны гурток”. Ён ажыццявіў І пастаноўку “Паўлінкі” Я.Купалы.

Вял. Уклад у разв. Музыкі ўнеслі кампазітары М.Чуркін, Тэраўскі, Грыневіч, Рагоўскі, Шадурскі.


51. Выяўленчае мастацтва Беларусі ў пачатку ХХ ст. 
Самым распаўсюджаным жанрам беларускага жывапісу ў канцы XIX — пачатку XX ст. быў пейзаж. З'явіліся новыя імёны мастакоў-пейзажыстаў: Ф. Рушчыц, Г. Вейсенгоф, К. Стаброўскі, В. Бялыніцкі-Біруля і інш. На іх творчасць наклала адбітак вучоба ў перадавых рускіх мастакоў: Рушчыц вучыўся ў I. Шышкіна і А. Куінджы, К. Стаброўскі — у I. Рэпіна, С. Жукоўскі — у I. Левітана.
Яны не цураліся і прагрэсіўных дасягненняў французскіх імпрэсіяністаў, якія прынеслі ў жывапіс святло і паветра, і творчасці польскіх мастакоў, якія, як правіла, адзначаліся высокай культурай колеравага рашэння, падкрэсленай дэкаратыўнасцю і лаканізмам кампазіцыйнай пабудовы.
Аўтарам шматлікіх эмацыянальна выразных пейзажаў быў прафесар жывапісу Фердынанд Рушчыц (1870—1936 гг), ураджэнец Ашмянскага павета Віленскай губерні. Вялікім прафесійным майстэрствам вызначаюцца яго творы «Зямля», «Стары млын», «У свет», «Эмігранты», у якіх гучаць і сацыяльныя матывы. Жывапісная спадчына Рушчыца вельмі вялікая — шмат яго эцюдаў і карцін захоўваецца ў музеях Беларусі, у Вільні, Львове, Варшаве, Кракаве.
Істотна ўзбагаціла беларускі жывапіс творчасць Генрыха Вейсенгофа. Пачэснае месца сярод майстроў пейзажа належыць С. Жукоўскаму, К. Стаброўскаму. Адной з яркіх старонак беларускага пейзажнага жывапісу першай паловы XX ст. з'яўляецца творчасць ураджэнца Магілёўшчыны Вітольда Бялыніцкага-Бірулі (1872—1957 гп). Найбольш вядомымі яго палотнамі, створанымі ў пачатку XX ст. з'яўляюцца «Вечныя снягі», «Веснавы снег», «Восень», «Зімовы пейзаж» і інш. У 1908 г. яму было прысвоена званне акадэміка жывапісу. Лёс гэтых мастакоў склаўся такім чынам, што большую частку свайго жыцця яны вымушаны былі правесці ўдалечыні ад Радзімы. Аднак у творчасці іх пераважалі беларускія матывы.
Буйнейшымі прадстаўнікамі тэматычнай карціны і партрэтнага жанру ў беларускім жывапісе пачатку XX ст. былі Юдаль Пэн (1854—1937 гп), які стварыў цэлую галерэю тыповых вобразаў яўрэйскіх рамеснікаў, Якаў Кругер, Леў Альпяровіч і інш. У графіцы працавалі С. Богуш-Сестранцэвіч, К. Кастравіцкі, А. Каменскі. У гістарычным жанры на рубяжы 1910—20-х гадоў працаваў Язэп Драздовіч. Ён стварыў графічную серыю «Старажытная будоўля на Беларусі», партрэты полацкіх князёў.
У Віцебску нарадзіўся, правёў некаторыя перыяды свайго жыцця і прысвяціў сваёй Радзіме нямала карцін («Я і вёска», 1911 г; «Над Віцебскам», 1914 г; «Імяніны», 1915 г, і інш.) Марк Шагал (1887—1985 гг.), эміграваўшы пасля рэвалюцыі і атрымаўшы за мяжой сусветную вядомасць.
У той час, калі ў свецкім жывапісе пачатку XX ст. смела і хутка развіваліся наватарскія тэндэнцыі і напрамкі, культавы жывапіс у большай ступені працягваў заставацца ў рэчышчы акадэмічнага мастацтва з яго сухой і халоднай інтэрпрэтацыяй кананічных сюжэтаў. Манументальныя роспісы, вытрыманыя ў такім духу, з'явіліся ў многіх культавых пабудовах на тэрыторыі Беларусі пры аднаўленні іх інтэр'ераў: у Троіцкім касцёле г.п, Рось Ваўкавыскага раёна, у царкве г. Докшыцы, Праабражэнскай царкве г. Чашнікі, касцёле в. Суботнікі Іўеўскага раёна.

52. Навуковае вывучэнне Беларусі ў пачатку ХХ ст. 
На развіццё навукі на Беларусі ў пачатку XX ст. адмоўна ўплывала адсутнасць уласных вышэйшых навучальных устаноў і даследчыцкіх цэнтраў. Нявырашанасць гэтай хворай для беларускай навукі праблемы прыводзіла да таго, што таленавітыя вучоныя — ураджэнцы Беларусі вымушаны былі жыць і працаваць па-за межамі Радзімы (палеантолаг У. Кавалеўскі, біёлаг П. Гаранінаў, санскрытолаг К. Касовіч, фізік і хімік Э. Урублеўскі, акадэмік-філолаг Я. Карскі, прафесар-гісторык М. Доўнар-Запольскі і інш.) Так, высокаадукаваны вучоны Браніслаў Эпімах-Шыпіла, які ведаў больш 20 моў, у тым ліку санскрыт, працаваў выкладчыкам рьжска-каталіцкай духоўнай акадэміі ў Санкт-Пецярбургу. Яго пецярбургская кватэра стала цэнтрам беларускага нацыянальнага жыцця ў тагачаснай сталіцы Расійскай імперыі. Яму належыць вялікая заслуга ў згуртаванні і выхаванні свядомай беларускай моладзі, якая апынулася ў сталіцы. Вучоны быў адным з заснавальнікаў выдавецкай суполкі «Загляне сонца і ў наша аконца». Яго па праву называюць патрыярхам беларускага адраджэння.
Беларуская нацыянальная навука ў перыяд капіталізму была пераважна гуманітарная, развіваліся перш за ўсё этнаграфія, філалогія, фалькларыстыка. На схіле XIX ст. Беларусь, беларусы становяцца аб'ектам павышанай цікавасці вучоных. У пачатку нашага стагоддзя даследаванні мовы, светапогляду, фальклору, веравызнанняў, этнічных межаў, сямейнага і грамадскага быту, народнага мастацтва, адзення, жылля, прыладаў працы вялі Е. Раманаў, М. Нікіфароўскі, 1. Сербаў, А. Сержпутоўскі, У. Дабравольскі, А. Багдановіч, Я. Карскі, М. Доўнар-Запольскі і інш. Імі былі сабраны і апублікаваны унікальныя па багаццю і навуковай вартасці матэрыялы пра мову і духоўную культуру нашых продкаў, якія насуперак афіцыйным устаноўкам аб'ектыўна засведчылі факт існавання самастойнага беларускага этнасу.
Найбольшым укладам у даследаванне мовы беларусаў з'явіліся працы ўраджэнца Гродзеншчыны Яўхіма Карскага (1860— 1931 гг). Імя гэтага выдатнага філолага, заснавальніка беларускага мовазнаўства, этнографа, палеографа і фалькларыста і сёння добра вядома ва ўсіх славянскіх краінах і асяродках славянскай культуры свету. На працягу 48 год навуковай дзейнасці ім напісана звыш 700 прац па славістыцы, беларусістыцы, русістыцы. Першым і адзіным сярод беларусаў у дакастрычніцкі перыяд Карскі быў удастоены звання членакарэспандэнта (з 1901 г.) і акадэміка (з 1916 г.) Расійскай Акадэміі навук. Яго фундаментальная трохтомная праца «Беларусы» (1903—1922 гг.) з'яўляецца сапраўднай энцыклапедыяй беларусазнаўства. На аснове аналіза сабранага фактычнага матэрыялу Карскі паказаў у ёй, што беларускі народ існуе як нацыянальная адзінка, што ён мае, як і іншыя народы, сваю старажытную культуру, багатую мову, бытавыя традыцыі і бяздонную крыніцу вуснапаэтычнай народнай творчасці. Ён фундаментальна абгрунтаваў самастойнасць беларускай мовы ў сям'і іншых славянскіх моў, вызначыў тэрытарыяльныя межы яе распаўсюджання і склаў адпаведную карту. Апрача навуковага, працы Я. Карскага мелі вялікае значэнне для фармавання нацыянальнай самасвядомасці беларусаў і іх прызнання з боку іншых народаў. Спадчына вучонага і ў наш час не страціла сваёй навуковай каштоўнасці.
Важкі ўклад у развіццё беларускай гістарычнай навукі ў пачатку XX ст. зрабіў М. В. Доўнар-Запольскі (1867—1934 гг.)— адзін з пачынальнікаў нацыянальнай гістарыяграфіі. За сваё жыццё ён апублікаваў болын за 150 навуковых прац па сацыяльна-эканамічнай гісторыі Беларусі і Літвы, дзекабрысцкаму руху, беларускай этнаграфіі, фалыслору і літаратуры. Актыўны дзеяч нацыянальнага адраджэння В. Ластоўскі стаў першым беларускім гісторыкам, які пісаў пра Беларусь і для беларусаў (на іх роднай мове). У 1910 г. ён выдаў «Кароткі нарыс гісторыі Беларусі». Новым у гэтай працы было тое, што беларускі народ паказаны не толькі як аб'ект гісторыі, залежны ад волі суседзяў, але і як суб'ект — творца свайго лёсу. На ніве гістарычнай навукі, краязнаўства ў пачатку XX ст. працавалі А. Сапуноў, Я. Арлоўскі. Археалагічныя раскопкі на тэрыторыі Беларусі вялі У. Завітневіч, В. Шукевіч і інш.
Вучоныя сілы Беларусі групаваліся ў розныя навуковыя таварыствы: навуковыя архіўныя камісіі ў Віцебску і Смаленску, царкоўна-гісторыка-археалагічны камітэт у Мінску, «Таварыства вывучэння Беларускага краю» у Магілёве. У Гродне, Мінску, Вільні ўзніклі тады музеі.
У пачатку XX ст. на Беларусі дзейнічала больш за 50 навуковых і культурна-асветніцкіх таварыстаў, у тым ліку аддзяленне Маскоўскага археалагічнага інстытута, Мінскае таварыства аматараў прыродазнаўства этнаграфіі і археалогіі. У гэты час пачалі друкаваць свае даследаванні гісторыкі М. Доўнар-Запольскі, В. Ластоўскі. Яшчэ адной падзеяй з'явіліся праца Я. Карскага па філалогіі, этнаграфіі, беларускай мове і літаратуры, гісторыі "Беларусы", фізічныя даследаванні Я. Наркевіча-Ёдкі, Я. Сняткова, А. Садоўскага.


53. Беларусь у гады першай сусветнай вайны.

В-на выклікана абвастр.супярэчн.паміж еўр.дзяржавамі. На канцыненце склаліся 2 супраьборучыхся блокі: Трасты саюз (Герм., Аўстра-Венгр., Італ.) і Антанта (Англ., Рас., Фр.), якія саперніч.за пашыр.сфер уплыву, крыніцы сыравіны і рынкі збыту. Вайна пач. 1 жніўня 1914. У яе б.уцягнута 38 краін з нас.1,5 млрд.чал.

Правяч.колы Рас., памешч., бурж. Б зацікаўл у вайне – развлічв.на матэр. і паліт. Выгоды пасля перамогі. З пач. В-ны ў Рас. Разгарн.мілітарысцка-шавіністычн.прапаганда, малебны ў падтрымку рас.зброі. Мілітарысцк.настроі спач.ахап.усе слаі нас. В-ну адабралі не толькі бурж., але і сацыял. І нацыян. Арг-цыі. Бальшавікі заклікалі пераўтвар.імпер.в-ну ў грамадз. Супраць в-ны выст. “Наша ніва”, фактычна – БСГ.
З пач.в-ны зах.рэгіён імперыі пераведзены на ваен. Станов.. Б.абмежав.правы і свабоды, атрым.да в-ны. Друк падвяргаўся ваеннай цэнзуры. Многія катэгорыі нас.павінны б.прайсці праверку на лаяльнасць уладам, уводз.ваенна-паляв.суды.

Летам 1915 г. Герм.войска накірав. На усход да межаў Бел. з мэтай нанесці удар па Расіі.  У жніўні яны пач.акупацыю тэр.Бел. і ў веарсні-кастрычн. Акупав.яе значн.частку. Контрнаст.рускіх войск адкінула немцаў ў р-н воз. Свір і Нарач. Германа-рус.фронт стабіліз.па лініі Двінск-Паставы-Смаргонь-Баранавічы-Пінск. Немцы захап.амаль палову Бел., і такое станов.захоўв да пач.1918 г., паколькі настпл.рускіх летам 1916 аказ.няўдалым.
На.Бел.моцна пастрадала ад ваен.дзеянняў. Пач.рэквізіцыі, грашов.і прадукт.кантрыбуцыі.Немцы увялі падаткі, штрафы,прымусов.работы. З края вывоз.матэр.каштоўн.: прадукты, хатн.жывела, лес, прам.абсталяв. Любая спроба супраціву жорстка каралася, аж да смяротн.казні. У герм.улад існав.праграма каланізацыі і германізацыі Бел.
Складан.сітуац.склал.на неакупав.частцы Бел. Эвакуацыя тысяч людзей на усход. У 1918 г. у Рас жыло 2,3 млн.бежанцаў з Бел. Многа бежанцаў скапілася на усходзе Бел. – яны б.дрэнна зябяспеч. Прадуктамі, адзеннем, медыц.дапамогай. Тут.таксама б. Прымусов.работы.
Цяжк.станов.склалася ў с/гасп.: мужчыны і коні мабілізаваны ў армію. Цяжкія ваен. Падаткі. Разарэнне памешчыцкіх гаспадарак.

В-на цяжка адбілася на прамысл. Многія прадпр.рузбураны, частка дэмантавана, іх абсталяв.вывезена. Адсутнасць сыравіны, паліва, кваліф.раб.сілы прывялі да скарач.вытворч. Затое павяліч.выпуск прадпр., якія выконв.ваен.заказы: зброя, адзенне, абутак для арміі.
Недахоп прадукітаў і прам. Тавараў прыв.да спекуляцыі і росту цэн. Абесцэньванне грошай. У некалькі разоў выраслі цэны на жыццёва важн. Прадукты і тавары. З-за наплыву бежанцаў не хапала жылля. Пач. Эпідэміі.
Усё гэта прыв.да рэзк.скарач.б-бы працоўных за свае правы.
Мілітарысцкі угар народна хутка прайшоў. Нас. Ахапілі антываен.настроі. Яны праніклі ў армію. Масавы х-р набыло дзезарцірства. Пач. Салдацкія хваляванні. Адмовы ісці ў бой. Братанне з нямецеімі салдатамі. Кастрычнік 1916 – паўстанне на размеркавальным пункце у Гомелі, прын.удзел некалькі тыс.чал.

Рэпрэсіі ў прыфрантавой зоне супраць паліт.партый, асабл.левага кірунка.

В-на сказалася і на бел.нац.руху.Частка яго актыўн.удзельн.апын.за межамі Бел. Спын.выпуск беларускамоўн.выданняў, у т.л.”Нашай нівы”. Нац. Раг-цыі палякаў, яўрэяў ініцыявалі аднаўленне ВКЛ. У 1916 створ. Цэнтр.саюз бел.нац.грам.арг-цый на чале з Бел.народн.камітэтам у Вільні. Ён займ.ствар.бел.школ, выдав. Газ.”Гоман”. Бел.нац.руху садзейн.палітыка акупац.улад, якія ў 1916 прызналі права бел.мовы на роўнае існав. Побач з інш.нац.мовамі.

На усх., неакупав.частцы Бел. да лютаўскай р-цыі умоў для бел.нац.руху не было.

Перамога р-цыі 27 лютага 1917 у Петрагр.азнач.круты пералом у жыцці н-даў Расіі. Цар Мік.ІІ адрокся ад трона. Раб. І салд.ствар.свой орган – Петрагр.савет. З прадстаўнікоў Дзярж.думы б.сфармір.Часовы урад. У выніку узн.двоеўладдзе.
Паліт. Станов.б.складан.і на Бел., дзе праз некалькі дзен б.створ.2 галіны улады: саветы раб.і салд.дэпутатаў, а таксама прызнач.камісары Часовага урада, у дапамогу якім на месцах арганізаваліся грамадскія камітэты. Эсера-меньшав.кіраўніцтва Саветаў лічыла, што р-цыя завярш. і таму падтрым. Часовы урад. Часовы урад і яго органы імкн.да адзінаўладдзя. І праводз.п-ку супраць інтарэсаў н-да.
Асабл.сітуац.на Бел. – тут хутка з’яв. ІІІ сіла – нац. Арг-цыя, якія актыўна падтрымл.ідэю нац.адрадж. Сярод буйнейш.б.БСГ. 25-27 сакав.1917 у Мн. Адбыўся з’езд бел.нац.арг-цый. Ён ізбр.БНК, вакол якога павінны б.аб’ядн.усе арг-цыі на платформе б-бы за аўтаномію Бел.у складзе дэмакратычнай Расіі. Старшыня БНК – Раман Скірмунт, памешчык. Але БНК не змог аб’яднаць нац.арг-цыі, нац.рух застав. Раз’яднаным.
Значн. Уплыў на паліт.станов.аказыв.раб.рух. Рабочыя ствар.прафсаюзы, фабрычна-завадскія камітэты. У вёсцы актывізаваўся сялянскі рух. У красав.у Мн. адбыўся з’езд сялянскіх дэпутатаў
Складан.б.сітуац.на Зах.фронце, дзе пад уплывам бальшавікоў узмацн.незадав.працягам вайны. У ваен.часцях сталі ствар.салдацк.камітэты. 

18 чэрв.1917 пач.наст.на зах.фронце, якое завярш.параж.рус.арміі. У краіне наспеў востры рэв.крызіс, якія законч.растрэлам 4 ліпеня ў Пецярб. 500-тысячн.дэманстрацыі. У выніку гэтага двоеуладдзе завярш., уся паўната улады перашла да Часовага урада, якое пач. Рэсрэсіі адносна усіх апазіц.сіл і рухаў.
Ліпеньскія падзеі паскор.працэс рэвалюцыянізацыі мас. Пач. Актыўн.выступл.у гарадах, весках, на фронце. З мэтай падаўл.рэв.сіл і устанаўл. Ваен.дыктатуры Часовы урад арганіз.Карнілаўскі мяцеж у канцы жніўня 1917. Бальшавікі падняліся на разгром мяцежа, пасля чаго пач. Бальшавізацыя саветаў, якая праходзіла шляхам выбараў.

Бел.нац.рух перажываў у гэты час складан.  На ІІ з’ездзе бел.нац.арг-цый з’яв.рознагалоссі паміж БНК і часткай БСГ.  Замест БНК з’яезд абраў Цэнтр. Раду бул.арг-цый на чале з Язэпам Лёсікам, перад якой б.пастаўл.задача аб’яднаць бел.нац.рух. Аднак справ. З гэтай задачай Цэнтр.Рада не змагла. У кастр. 1917 раскалолася БСГ.На яе аснове ствар. БСДРП, старшыней якой стаў Чарвякоў. Цэнтр. Рада на сваёй сесіі 15 кастрычн. У Мн. абрала Вялікую бел.раду. Але нац. Рух па-ранейш.б.аслаблены і раз’яднаны.

